
Ndi Yak'usda Bughunek

Njan Yak'usda Bughunek 'Udechoo Khunek Neba Lhaidinla, 'i Hebrew
whut'en buk'una'a, 'i be hukw'e'ediguz. Yak'usda 'en boozi Hebrew
bughunek k'una'a, 'i be lhelhts'un na'a boozi hooni be 'int'ah. 'l be
whunenulhtun Yak'usda dant'ah unli.

'Et njan ndi 'udustl'us Soo 'Udechoo Whe'whudit'en, 'et Yak'usda boozi
hukw'e'edtiiguz, 'i 'int'ah: Elohim, Yahweh, El Elyon, Adonai, El Roi, El
Shaddai, El, El Olam, Yahweh-Yireh, 'ink'ez El Elohe-Yisrael.

'Et ndi Yak'usda Bughunek K'andit Khunek Neba Lhaidinla, 'i be
whuts'odul'eh, Jesus Christ 'en chah Yak'usda unli. 'Et whuz na'a Colossia
Whut'en 'En Hubuts'un Ke'anguz 2:9, “Yak'usda dant'ah unli, 'et Gri 'en
chah ts'iyawh 'ilho buyust'e zeh yundinda 'et huwa.”

'Et njan ndi 'udustl'us Soo 'Udechoo Whe'whudit'en, 'et soo 'udechoo
Yak'usda boozi hukw'e'edtiguz, 'i Elohim 'int'ah. 'Ink'ez njan 'udustl'us
hoh 'et 1,533 unelts'uk 'et ndi boozi Elohim 'i hukw'e'diguz ho' hoont'ah.

Ndi boozi Elohim, 'i newhunulhtun, “Yak'usda 'En 'Aw 'Ilhunuh Zeh
Unli Chailah, 'et whunts'ih 'IThunuh Unli Ho' 'Int'ah,” 'et whuz na'a ndi
boozi ni ho' 'utni. 'Et tube neba whe' hoont'ah hooyah.

'Et njan ndi Yak'usda Bughunek K'andit Khunek Neba Lhaidinla 'i be
whuts'odul'eh Yak'usda dant'ah unli. 'En 'int'ah tanah unli 'et whunts'ih
'ilhunuh zeh unli ho' 'int'ah. 'En Yak'usda 'uBa, Yak'usda 'uYe!, 'ink'ez
Yak'usda Ndoni, 'en 'int'ah. 'Et Matthew Yuk'uné'uzguz 28:19 'et, Jesus
ndutni, “'Et huwa lhelhts'un keyah whut'en, 'en ts'iyawh buts'un nuhdulh
'ink'ez si sugha hoodul'eh hubulhtsi. Se'aba 'ink'ez 'uYe' 'ink'ez Ndoni,
ndi boozi be 'i be too be' butelhi'ilh.” Ndi khunek Jesus hubudani, 'i be
whuts'odul'eh, Yak'usda (Elohim) 'en tanah unli 'et whunts'ih 'ilhunuh
zeh unli ho' 'int'ah. 'Et tube neba whe' hoont'ah hooyah.

a) Yak'usda ne'aB4, 'en Jesus Christ buyudinda. John Yuk'uné'uzguz
14:10 Jesus Christ ndutni, “Si se'abd buyudusda 'ink'ez se'abd chah
suyudinda.”

b) Yak'usda Ndoni, 'en Jesus Christ buyudinda. Luke Yuk'uné'uzguz
4:1 'et ndutni, “'Et Jesus, 'en Ndoni be dezbun hoh Jordan koh ts'ih
handja. 'Ink'ez dune chahéot'ih ts'ih Ndoni whuz wheyalh'a.”



c¢) Yak'usda 'Uye', 'en Jesus buyust'e buyudinda. Hebrew Bughunek
K'eyahalhtuk Hubuts'un Ke'éduguz 10:5 'et ndutni, “O Yak'usda ndai
huwat'aih 'ink'ez Yak'usda bukw'uzdai k'ut hidélhk'un, 'i ts'iyawh buka
cha'ninzun. 'Et whunts'ih 'ilho yust'e 'i suba lhadinla.”

'Ink'ez John Yuk'uné'uzguz 10:30, 14:6-9, 17:11, 22, 'ink'ez 2 Corinth
Whut'en Hubuts'un Yuk'e'dnguz 13:14 'et chah nduwhitni.



Soo 'Udechoo Whe'whudit'en

(Genesis)

Soo 'udechoo whe'whudit'en Yak'usda (Elohim)? ndi yun 'ink'ez
yak'uz 'et 'uhéonla. 2Ndi yun 'i 'aw dant'i nts'ih buk'ut chahoolah.
'Ink'ez bunat nduhoolhcho nts'e whuts'un hoh tsah6lhgus. 'Ink'ez Yak'usda
(Elohim) bunududeh 'en too bugha ndoh 'et nududeh.
31Et Yak'usda (Elohim) 'en 'utni, “'Et njan whet'en wule.” Hoh whet'en
whuzdli.
4'Ink'ez Yak'usda (Elohim) 'en ndi be whet'en 'i yunilh'en, 'ink'ez 'et
buba hoonzoo hoh Yak'usda ndi be whet'en 'i lhulcho tsahélhgus
yulhtsi.
SYak'usda (Elohim) ndi be whet'en 'i dzin yulhni, 'ink'ez ndi
tsaholhgus, 'i 'ulh'ek yulhni. Hoh 'et hulhgha 'ink'ez bundada
'et soo 'udechoo dzin whuzdli.
6'Ink'ez 'et Yak'usda (Elohim) 'utni, “Njan too buniz 'et 'i bulah ndukyaz
wule. Ndi too 'i Ihk'edoobilh wule.”
7Hoh 'et Yak'usda (Elohim) yaz 'uhoonla, 'ink'ez ndi too lhts'e honla
njan too 'ink'ez ndukyaz chah, 'et nddhooja.
81Ink'ez Yak'usda (Elohim) ndukyaz 'et yak'uz whulhni. Hoh 'et
hulhgha 'ink'ez bundada 'et whulh nat dzin whuzdli.
21Et Yak'usda (Elohim) 'utni, “Ndi too yak'uz buyah 'i 'ilho wule, 'ink'ez
'et yun dezgak haholts'it.” 'Et nduhéoja.
101Ink'ez Yak'usda (Elohim) ndi yun dezgak 'i yun k'ut whulhni,
'ink'ez ndi too 'ilho nidembun 'i yatoo yulhni. Hoh 'et Yak'usda
(Elohim) buba hoonzoo.
1Bt Yak'usda (Elohim) 'utni, “Ndi yun k'ut 'et tl'o, ndai
'ut'an haneyeh butse whulhlhih. Mai chun bumai whulhlhih
ts'iyawh dich'oh butse nawhudlih, 'i wule,” ni hoh ‘et
nduhdoja.

a1:1 Ndi boozi Elohim, 'i newhunulhtun “Yak'usda 'En 'Aw 'Ilhunuh Zeh Unli Chailah,
'Et whunts'i 'IThunuh Unli Ho' 'Int'ah,” 'et whuz na'a ndi boozi ni ho' 'utni. 'Et tube neba
whe' hoont'ah hooyah.

12'Et ndi yunk'ut tl'o, ndai 'ut'an haniyeh butse whulhlhih whuk'una'a,
'ink'ez mai chun bumai whulhlhih ts'iyawh dich'oh butse
nawhudlih. 'Et Yak'usda (Elohim) buba hoonzoo.
13Hoh 'et hulhgha 'ink'ez bundada 'et whulh tat dzin.
141Et Yak'usda (Elohim) 'utni, “Nduk yak'uz whet'en wule, 'i be lhts'e
hozit hoh dzin 'ink'ez 'ulh'ek, 'i be nts'oh whezulh, dzin 'ink'ez
naoodezulh 'et chah.
151nk'ez 'et ndi yak'uz be whet'en, 'i yun k'ut be whet'en wule,” 'et
nduhdoja.
161Et Yak'usda (Elohim) 'en nawh be tube whet'en whulhtsi. 'Et ndi
tube be whet'en 'i dzin hubane'duni 'ink'ez dzuhyaz be whet'en,
'i 'ulh'ek hubane'duni. 'Ink'ez ndi sum 'i chah 'uyinla.
17yak'usda (Elohim) 'en nduk yak'uz ndi be whet'en whulhtsi, 'i ndi
yun k'ut hukw'edoodi huba.
18 Hoh njan dzin 'ink'ez 'ulh'ek hubane'duni whulhtsi. 'Ink'ez dzin 'i
'ulh'ek ts'un lhk'éhonla. Hoh Yak'usda (Elohim) buba hoonzoo.
19Hoh hulhgha 'ink'ez bundada 'et whulh dit dzin whuzdli.
201Et Yak'usda (Elohim) 'utni, “Ndi too 'et ndi nughutnah khunai, 'i hole.
'Ink'ez dut'ai 'i ndoh yaz hoh nodelh ndi yun k'ut hukw'uz 'et.”
21 Hoh Yak'usda (Elohim) ndi yatoo khunai cho 'ink'ez dant'i khuna
nughutnah, 'i 'uyinla. 'I ndi too butah ndi ts'iyaini lhelhyoo
dedoh, 'ink'ez dut'ai 'i chah lhelhyoo dedoh whulhtsi. 'Et
Yak'usda (Elohim) buba hoonzoo suli.
221Et Yak'usda (Elohim) hoonzoo 'obtilhni, 'ink'ez njan ndutni, “Lhk'ez
hoh lhai wahle ndi too doolhbun yatoo tuz, 'ink'ez dut'ai chah
ndi yun k'ut lhk'ez teh lhai wule.”
231Et hulhgha 'ink'ez bundada 'et skwunlat dzin suli.
24Hoh Yak'usda (Elohim) 'utni, “Ndi yun k'ut ndai khunai lhelhyoo
dedoh, 'i lhai wule. Musdus, yun nulh'as 'ink'ez yun k'ut khunai,
'i chah lhelhyoo dedoh hoh,” 'et nduhooja.
251Et Yak'usda (Elohim) ndi yun k'ut khunai lhelhyoo dedoh, musdus
lhelhyoo dedoh, 'ink'ez ts'iyai njan yun nulh'as lhelhyoo dedoh, 'i
chah. Hoh Yak'usda (Elohim) whunilh'en 'ink'ez buba hoonzoo.
26'Et Yak'usda (Elohim) 'utni, “Dune 'odulneh nek'ah na'a.
Nuwheni dats'int'ah, whuz na'a. Ndi lhook yatoo tuz, ndai
dut'aiyaz ntdelh, ndai musdus, ndai yun k'ut 'ink'ez ndai

yun nulh'as, 'i ndi yun k'ut nulh'as, 'i chah, 'i ts'iyawh
k'une'bool'en.”
27Hoh Yak'usda (Elohim) dune 'inla,

duk'ah na'a Yak'usda (Elohim) buk'una'a,

dune 'ink'ez ts'ekoo chah 'en 'obinla.
28Hoh Yak'usda (Elohim) soo 'obulhni 'ink'ez Yak'usda
(Elohim) njan ndo bulhni, “Lhk'ez hoh lhai wahle. Njan yun
k'ut whudoolhbun, 'ink'ez 'et ba ne'doohni, ndai yatoo lhook,
dut'ai ndukyaz nudelh, njan yun k'ut khunai, 'ink'ez yun k'ut
nulh'as chah”.
291Et Yak'usda (Elohim) 'utni, “Nilh'en ts'iyaini ndai ndi yun
k'ut haniyeh buzalhtse hooni whulhlhih, 'ink'ez ndai duchun
'i bumai, 'ink'ez buzalhtse whulhlhih, 'i nuhwhuba ts'uyi tele.
301nk'ez chah njan yun k'ut khunai, ts'iyawh dut'ai ndukyaz
nudelh, ndi yun k'ut nulh'as ts'iyawh 'i 'et 'usjiz, 'i ndi dultl'uz
'ut'an haniyeh, 'i huba ts'uyi wule”, hoh 'et nduhooja.
3lyak'usda (Elohim) 'et ts'iyawh whunalh'en hoh tube buba
hoonzoo. 'Et hulhgha 'ink'ez bundada 'et whulh lhk'utak'i
dzin suli.

2 'Aw 'et yak'uz, yun k'ut, 'ink'ez ndai ts'iyawh 'uhoonla, 'i lhaoodjija.
2'Et whulh lhuk'alti dzin suli, 'et Yak'usda (Elohim) be 'ut'en, 'i
lhaidinla 'ink'ez whulh lhuk'alti dzin 'et nalyiz. Ndi be 'ut'en 'i
ts'iyawh lhaoodinla.

31Ink'ez Yak'usda (Elohim) whulh lhuk'alti dzin 'et hoonzoo 'obulhni
whulhtsi 'ink'ez 'udun duba niooninla. 'Et huwa njan whulh
lhuk'alti dzin 'et nalyiz be 'ut'en 'i ts'iyawh lhaoodinla, Yak'usda

(Elohim) ndi 'uyinla 'i lhaoodinla.
4Njan 'et soo 'udechoo whe'whudit'en hukw'elh'az yak'uz 'ink'ez
yun k'ut njan dzin Moodihti Yak'usda (Yahweh Elohim)? 'en ndi yak'uz

a2 2:4 Ndi boozi Yahweh, 'i “Ndan 'Int'ah 'En 'Ust'ah,” ni ho' 'ut'ni. Jesus Christ, 'en
Yahweh 'int'ah. 'Et whuz na'a 'et John Yuk'uné'uzguz 8:58 hoh Jesus 'en ndunnah
Lizwif hubudani, “Soo ts'ah'un na'a 'un whudtsni, Abraham whuteleh whutsuh da, 'et
'uda usdli ho' 'ust'ah.” Ndi khunek 'i be whuts'odul'eh, hoh da Jesus Christ ndi yun k'ut
nuseya hoh 'et Abraham 'en 'uda 2,000 be yus k'ut et'en ndi yun k'ut nuseya. 'Ink'ez
Jesus Christ 'en ndunnah Lizwif hubulhni, “Abraham wheteleh whutsuh da, 'et 'uda
usdli ho' 'ust'ah.” Ndi khunek 'i be whuts'odul'eh Jesus Christ 'en Yahweh chah unli.
Ex 3:14; Jn 8:24-25,58; 17:5,24; 1 Ti 1:17; 1 Jn 5:11-12.

'ink'ez yun k'ut 'uhoonla, ®ndi yun k'ut tl'o hanteyeh whutsah 'ink'ez
'ut'an hanteyeh whutsahda, Moodihti Yak'usda (Yahweh Elohim) 'en
'aw ndi yun k'ut hukw'un nawhulhtih chahéolhtsil, 'ink'ez 'aw 'ilhunah
dune whunts'ih yun whugas chahéolhtsil inle. ®Hoh ndi 'a 'i yun k'ut
hukw'edidoh, 'i be yun k'ut ndulhcho be nawhunultsulh. 7 'Ink'ez Moodihti
Yak'usda (Yahweh Elohim) 'en ndi yun k'ut whulez 'i be dune 'inla. Ndi
be ts'ukhuna ts'usjiz, 'i yunik inyol hoh dune khuna suli.

Yak'usda (Elohim) ba ha'neyeh k'et 'et dune nini'az

8Eden huwundaz de 'et Moodihti Yak'usda (Yahweh Elohim) 'en
ha'neyeh k'et niwhuni'ai, ndun dune yulhtsi, 'en 'et ninilhti. °Njan
yun k'ut Moodihti Yak'usda (Yahweh Elohim) 'en ndai duchun nena ba
dinzoo haneyeh, 'ink'ez ts'uyi chah ba unzoo 'i 'uyinla. 'Ink'ez ndi khuna
ba duchun 'i njan haniyeh k'et, 'et whuniz nadi'a. 'Et ndi duchun be
nt'eoonudzun ndet hoonzoo 'ink'ez ndet hoontsi' 'et chah.

10K'an 'et ndi took'oh Eden whuts'uh hainli, 'i haniyeh k'et be
nawhunultsul, 'i 'et whedinli hoh dink'i took'oh suli. 1! Soo 'udechoo
whuts'ah hainli, 'i Pishon hiyulhni, ndi 'i yun k'ut Havilah ndulhcho
whunadezli, 'et gold hooni. 12 'Ink'ez njan yun k'ut gold 'i unzoo. Bdellium
'ink'ez onyx tse 'i 'et hooni. 13Njan whulh nat took'oh yedinli, 'i Gihon
hiyulhni, 'i 'int'ah. Yun k'ut Cush, 'et ndulhcho whunasuli. 14'Et whulh
tat took'oh yedinli, 'i Hiddekel hiyulhni, 'i 'int'ah. Assyria ts'un whenli.
Whulh dit took'oh 'i Euphrates 'int'ah.

I5'Et Moodihti Yak'usda (Yahweh Elohim) ndun dune 'en njan
ha'niyeh k'et ninilhti whunane'oot'en ka 'ink'ez huwootan ka. 1°'Ink'ez
Moodihti Yak'usda (Yahweh Elohim) ndun dune 'en 'uyulhni, “Ndi duchun
ts'iyawh njan haniyeh 'i donyi ndet hukwa'ninzin totsuk. 17 Ndi duchun be
nt'eoonudzun, ndet hoonzoo, 'ink'ez ndet hoontsi', 'i bumai 'aw chasonyih.
Ndet dzin danyi 'aw 'i yibulh datantsah.”

18 Hoh Moodihti Yak'usda (Yahweh Elohim) 'utni, “’Aw chahéozooh
dune dich'oh. 'Et yulh dune yula 'oot'en 'en 'utesdlilh.”

19Ndi yun k'ut 'et Moodihti Yak'usda (Yahweh Elohim) ts'iyaini khunai,
dut'ai ndukyaz nudelh, 'i ts'iyawh Adam dzuh nibuninla, 'et nts'ena'a
hubootezi ka. 'Ink'ez nts'ena'a hubonzi, 'i huboozi suli. 20 Hoh Adam 'en

ndi musdus, dut'ai ndukyaz nudelh, 'ink'ez tl'o k'ut khunai, 'i ts'iyawh
huboozi whulhtsi. 'Et 'ink'ez Adam yulh ndult'ah 'en dula 'oot'en hoolah.
2l1nk'ez 'et Moodihti Yak'usda (Yahweh Elohim) 'en Adam tube
nainelhti, buchak 'ilhuk'i, 'i haidantan, 'ink'ez buka k'et soo na'hoonla.
22 Moodihti Yak'usda (Yahweh Elohim) ndi 'uchak dune yuts'ah haidantan,
'i ts'ekoo yulhtsi, 'ink'ez Adam yughaninilhti.
23 Adam 'et 'utni,
“Ndi 'i k'an suts'un tah suts'un
'ink'ez sutsen tah sutsen hoh ts'ekoo ts'udooni,
dune ts'uhayalhti 'et huwa.”
241Et huwa dune 'en be'ab4 'ink'ez be'ama hubuch'aooya 'ink'ez bu'at 'en
yughoda 'ink'ez 'ilhunah yust'e hoole.
25'Ink'ez 'ahunelht'et 'ahust'et, dune 'ink'ez bu'at bulh, hoh 'aw hooya
chahilah.

Dune tinta'ut'ih whuts'unint'uk

K'an 'et hoh ndi tl'ughus 'en ts'iyaini khunai njan tl'o k'ut hooni
ch'a 'usnik, 'i Moodihti Yak'usda (Yahweh Elohim) 'uyinla, 'en ndun
ts'ekoo 'uytlhni, “'Alha ih Yak'usda (Elohim) 'aw dant'i duchun whunts'ih
chasonyih njan haniyeh k'et nydlhni ih?”
2Ts'ekoo tl'ughus ts'un 'utni, “Dant'i duchun k'ut mai haniyeh, 'i
'oduji huba' hoont'ah. 3'Et whunts'ih ndi mai buduchun njan haniyeh
k'et whuniz nadi'a, 'i Yak'usda (Elohim) 'utni, Aw chasoohyih 'ink'ez
'aw but'achaghuzoohnal, da6ohtsah sih,”” ni.
41Et ndi tl'ughus, ts'ekoo 'en 'uyulhni, “'Aw whe daoohtsah ghait'ah.
SYak'usda (Elohim) nt'eoninzun 'et dzin nehyi ibulh, nuhwhuna be
dahoont'ah 'et ts'ih'un be whuteh'ilh 'ink'ez Yak'usda (Elohim) bulh
ndutelhtinilh, hoonzoo 'ink'ez hoontsi' 'et nt'ontehzin.”
6Hoh ndun ts'ekoo ndi duchun ts'uyi ba dinzoo nul'en, 'ink'ez buna
ts'un chah soo nul'en. 'Et ndi duchun soo nul'en 'ink'ez dune be ts'uwhunih
tele. Hoh 'et ndi mai yuts'ah haina'ai 'ink'ez yunanyi. Buki yulh na'as,
'en chah yughaine'ai hoh yunanyi. 7 Hoh 'ahunelht'et hubuna be hita'en,
'ink'ez 'uhust'et 'et nt'ehonanzin hoh fig be 'ut'an 'i lhuhidunilhkai 'ink'ez
hahiwelhunik.

81Ink'ez Moodihti Yak'usda (Yahweh Elohim) 'en njan haniyeh k'et
hoh tyalh hiduzts'ai, dzin whuniz, 'ink'ez Adam bu'at bulh 'en Moodihti
Yak'usda (Yahweh Elohim) njan haniyeh k'et buduchun whutah, 'et
hich'antelhd'i. ° Hoh Moodihti Yak'usda (Yahweh Elohim) 'en Adam yuka
hunih, “Nts'e hoh 'unint'ah?”
10'Et 'uyulhni, “Njan ha'niyeh k'et whuz nghunek duzits'ai.
Whenelhtjoot, 'ust'et 'ust'ah, 'et huwa ntelhid'i.”
1Et 'uyulhni, “Ndan 'unyulhni, 'ust'et ninli, 'et? Ndi duchun 'i 'aw
chasonyih dusni, 'i danyi hoh?”
12Hoh dune 'utni, “Ndun ts'ekoo sughanilhti sulh 'oot'eka, 'en ndi
duchun bumai stl'aina'a hoh nayi.”
13'Et Moodihti Yak'usda (Yahweh Elohim) ndun ts'ekoo 'uyulhni, “Njan
dainja?” Ts'eke 'utni, “Tl'ughus 'i suba lha'utni hoh nayi.”
14Hoh Moodihti Yak'usda (Yahweh Elohim) 'en ndi tl'ughus 'uyulhni,
“Njan ndinja 'et huwa musdus ts'iyawh ch'a 'onus
nus nyulh whutetsi'.
'Ink'ez tl'o kut khunai ts'iyawh buch'a chah.
Mbut be nontsus 'ink'ez lhez oldelh,
nts'e whuts'un dzin khutana hoh.
151Et nyun 'ink'ez ndun ts'ekoo 'en lhts'un tehtsi'.
Nyuzkeh 'ink'ez ts'ekoo buzkeh bulh,
'en ntsi k'undool'es,
'ink'ez nyun bukent'ak kaholhtsilh.”
16 Ts'ekoo ts'un 'utni,
“Tube mba whunduda hoh 'uskeh tant'i.
Whunduda be nyuzkeh whutele.
'Ink'ez nki 'en buka'ntanzin hoh 'en mba ne'duteni.”
171Et Adam 'uytilhni,
“N'at buk'une'zint'en 'et huwa 'ink'ez ndi duchun bumai, 'i nanyi,
'i 'aw chasonyih nyudéni,
'ink'ez njan yun 'i mba whutetsi', nyun nk'uz.
Tube tena'tal'en hoh 'utanyi, nts'e khutana whuts'un.
18Ndi whuscho 'ink'ez whusyaz 'i mba hanooyeh.
'Ink'ez tl'o k'ut 'ut'an haniyeh 'i donyi.
19Nyunen ts'uhalhdzilh hoh lhes onyi,
yun natandle whuts'un.

'T buts'uhaints'alhti.
Lhez 'unint'ah 'ink'ez lhez 'i ts'un natandle.”
20'Et Adam bu'at boozi, Eve yulhni. 'En ts'iyawh ndan hukhuna, 'en
hube'ama 'et huwa.
211Ink'ez Adam bu'at bulh Moodihti Yak'usda (Yahweh Elohim) 'en ndi
khunai zuz 'i huba 'uyinla hiye éke ka. 22'Et Moodihti Yak'usda (Yahweh
Elohim) 'utni, “Whunulh'en, ndun dune nek'una'a 'uja, hoontsi' 'ink'ez
hoonzoo 'et nt'ontezin ka. 'Et whuch'a 'et k'an ndi 'i 'aw yukadutoolnih
'ink'ez ndi duchun 'ilhuz be khutena bumai 'i yunoolhchoot hoh yunooyi
link'ez 'ilhuz khutena.” 23'Et huwa Moodihti Yak'usda (Yahweh Elohim)
njan haniyeh k'et, Eden, 'et whehanaoobalh'a, 'ink'ez njan yun whugas
tele 'i buts'uhaits'alhti 'et, oot'e ka. 24Ndun dune whehanaiyalh'a,
'ink'ez ndunnah Cherubim hubuts'itni, 'en njan haniyeh k'et, Eden,
'et huwundaz de, 'et ninilhti. 'Ink'ez kwun soh cho, 'i, lhelhch'a
na'a nudunat. 'I ndi duchun 'ilhuz be ts'ukhuna, 'i buts'un ti be
hawésdutan.

Cain 'en Abel yuzelhghi

Adam bu'at Eve, 'en ntenanzin 'ink'ez buyaz 'uchainya hoh Cain,

'en whuzdli 'ink'ez 'utni, “Moodihti (Yahweh) bugha dune 'ust'i.”
2Doochah 'uski 'ut'i. 'En buchistl'ah Abel. Abel, 'en sheep ghunli 'ink'ez
Cain, 'en yun nuwhugas.

3 Cain hoh sa inle 'et'en, 'ink'ez ndi mai yun k'ut hainalhyi, 'i Moodihti
(Yahweh) ghaininla. 4 Abel, 'en cha soo 'udechoo khunai yunulhyeh buzki
'i 'ink'ez buk'o chah 'i Moodihti (Yahweh) ghaininla, 'ink'ez Moodihti
(Yahweh) 'en Abel yuba soo 'uja. ®'Et whunts'ih Cain 'en Moodihti
(Yahweh) 'aw yuba soo cha'inil ndi yughainin'ai 'i. Hoh Cain tube
hunilch'e 'ink'ez bunen ts'una'a nul'en suli.

6Hoh Moodihti (Yahweh) 'en Cain 'uyulhni, “Dant'i ka hunilch'e,
nyunen ts'un be hoodet'en 'ink'ez? 7 Soo cho ne'int'en t'eh, 'aw ih nla'
honeh ghait'ah? 'Ink'ez 'aw soo cho nucha'zint'en t'eh, dune be tinta'
'ut'ih, 'i da'dentan t'ah 'int'ah. Nyun nka'int'ah 'et whunts'ih nyun butus
hoh ba ne'doni.”

8K'an Cain 'en buchistl'ah Abel yulh yalhtuk hoh njan tl'o k'ut 'uhut'en
'et. Cain 'en Abel yulh didiltsut 'ink'ez yuzelhghi.

21Et hoh Moodihti (Yahweh) 'en Cain yoodulhkut, “Abel, nchistl'ah,
'en nts'e 'int'ah?” 'Ink'ez 'et 'utni, “'Aw nt'ewhunuziszun! Si ho ih suchul
whutesle?”

10'Et 'uyulhni, “Dainja? Nchistl'a buzkai yun yah tso bulh suts'un
hahuyih. 11 K'an 'aw 'et yun be huwa 'i nts'un hoontsi' suli. 'l buzek dints'e
'ink'ez nchul buzkai nla k'ez 'i buka. 12K'an yun ingas t'eh 'aw soo mba
ha'nooyeh ghait'ah. 'Et nyun dutsuk hoh 'ants'ih ndutant'ilh njan yun
k'ut 'et.”

13Hoh Cain 'en Moodihti (Yahweh) 'uytlhni, “Ndi be sk'ehdonla, 'i
tube sch'ahondus! 14K'an dzin hoh njan yun whehanasunanyoot 'ink'ez
nch'a nunlhu'i sili. 'Et hoh ndi yun k'ut hoh 'ants'ih 'et Ihch'a nusya sili.
'Ink'ez ndan nasilhti'en 'en sutuzelhghelh.”

151Et Moodihti (Yahweh) 'uyulhni, “Ndan Cain yuzelhghi 'en whulh
lhuk'alt'i 'onelts'uk 'et bughaootés'alh.” Moodihti (Yahweh) 'en Cain ye
hoodalh'en khun nahiyilti 'ink'ez hizoolhghelh whuch'a.

Cain ts'uhainde

16 Cain 'en Moodihti (Yahweh) yuch'a seya 'ink'ez yun k'ut Nod, Eden
huwhun daz de 'et ninina.

17 Cain bu'at nt'enanzin hoh buyaz 'uchainya, 'ink'ez Enoch 'en whuzdli.
'En 'uja keyah niwhuni'ai 'ink'ez njan keyah hooncha 'et buye' 'en Enoch
'i be hoozi Enoch whulhni. 18 Enoch 'en Irad be'aba. Irad 'en Mehujael
be'aba. Mehujael 'en Methushael be'ab4, 'ink'ez Methushael 'en Lamech
be'aba.

19Lamech bu'at nanah suli. Soo 'udechoo bu'at 'en boozi Adah,
link'ez 'ilhunah 'en Zillah 'i boozi. 20Hoh Adah 'en buyaz whuzdli, 'en
Jabal yulhni. 'En hube'abd ndun bun be huwhut'i 'ink'ez khunai hit'i.
21 Be'ilhunah 'en boozi Jubal. 'En ndi harp 'ink'ez flute hiyulhni 'i be
hujun, 'en ts'iyawh hube'aba. 22 Zillah, 'en chah buzki hooni. 'llhunuh 'en
Tubal-Cain hiyulhni. 'En ndan ndi 'utes 'ink'ez bronze yugha ghuna 'en
ts'iyawh hubodulh'eh. 'Ink'ez Tubal-Cain budestl'ah 'en Naamah ts'utni.

231Et Lamech hubu'atkah 'en 'obulhni,

“Adah 'ink'ez Zillah sughunek oozélhts'ai,
Lamech hubu'atkah sughunek oozélhts'ai.
Dune selhghi, nukai silhtsi 'et huwa.

Dune k'an neyelh whunts'ih sundelhda 'et huwa.
24Khun Cain k'utetnilh t'eh, lhuk'altinah teghan,
'et hoh Lamech 'en lhuk'alti lanezi lhuk'altinah (77)
k'utetnilh huba' hoont'ah.”

Buye' k'an hooni

25 Adam doochah bu'at nt'enanzin, hoh buzki dune suli, 'en Seth yulhni.
Eve 'utni, “Yak'usda (Elohim) 'uye' sughanilhti, 'en Abel yuk'enaidalhti,
Cain yuzelhghi 'en.” 26 Seth 'en chah duneyaz ba hooni, 'en Enosh yulhni.
'Et ndoh dzin dune Moodihti (Yahweh) boozi be 'en ts'un tenahudedli.

Adam ts'uhaindekah

Ndi dustl'us 'i Adam ts'uhainde hukw'e'eduguz 'int'ah. Ndet dzin
Yak'usda (Elohim) dune inla da, Yak'usda (Elohim) 'en k'una'a

yuk'edalhtsi.

2'En 'obinla dune 'ink'ez ts'ekoo chah hoh soo 'obulhni. 'Ink'ez 'et dzin
'obinla whuts'un dune hubdlhni.

3'Et hoh Adam 'en 130 be nawhudezut 'et yinkak usda hoh, buye'
'en duk'una'a whuzdli, 'en Seth hiyulhni. 4Buye' Seth hooni hukw'elh'az
dzin hoh Adam 'en 800 nawhudezut 'et yinkak usda hoh buye'kah
'ink'ez butse'kah chah huhooni. °'Et Adam 'en 'ilho yinkak inda hoh 930
nawhudezut hoh dazsai.

6Seth 'en 105 nawhudezut 'et buye' Enosh 'en hooni. 7 Enosh 'en hooni
hukw'elh'az Seth 'en 807 nawhudezut hoh 'et buye'kah 'ink'ez butse'kah
chah huhooni. 8'Et Seth 'en 'ilho yinkak inda hoh 112 nawhudezut hoh
dazsai.

9Enosh 'en 90 nawhudezut yinkak inda hoh buye' Cainan 'en whuzdli.
10 Cainan 'en hooni hukw'elh'az, 'et Enosh 'en 815 nawhudezut hoh yinkak
inda, 'et buye'kah 'ink'ez butse'kah chah huhooni. 1 'Et Enosh 'en 'ilho
yinkak inda 'et 905 nawhudezut yinkak inda hoh dazsai.

12 Cainan 'en 70 nawhudezut yinkak inda hoh buye' Mahalalel hooni.
13 Mahalalel 'en hooni hukw'elh'az Cainan 'en 840 nawhudezut hoh
buye'kah 'ink'ez butse'kah chah huhooni. 14'Et Cainan 'en 'ilho yinkak
inda, 'et 910 nawhudezut yinkak inda hoh dazsai.

15Mahalalel 'en 65 nawhudezut hoh buye' Jared 'en hooni. 16 Jared
'en hooni hukw'elh'az, Mahalalel 'en 830 nawhudezut yinkak inda hoh
'et buye'kah 'ink'ez butse'kah chah huhooni. 17'Et Mahalalel 'en 'ilho
yinkak inda, 'et 895 nawhudezut yinkak inda hoh dazsai.

18 Jared 'en 162 nawhudezut yinkak inda hoh buye' Enoch 'en hooni.
19Enoch hooni hukw'elh'az Jared 'en 800 nawhudezut yinkak inda hoh,
'et buye'kah 'ink'ez butse'kah chah huhooni. 20Jared 'en 'ilho yinkak
inda, 'et 962 nawhudezut yinkak inda hoh dazsai.

21Enoch 'en 65 nawhudezut yinkak inda hoh buye' Methuselah 'en
hooni. 22Methuselah hooni hukw'elh'az, Enoch 'en 300 nawhudezut
whuts'un Yak'usda (Elohim) bulh nustya, 'ink'ez buye'kah 'ink'ez
butse'kah 'en huhooni. 23Hoh 'et Enoch 'en 'ilho yinkak inda, 'et
365 nawhudezut yinkak inda suli. 24 Hoh Enoch 'en Yak'usda (Elohim)
bulh nusiya 'ink'ez didut 'aw hoolah, Yak'usda (Elohim) nayilchoot 'et
huwa.

25Methuselah 'en 187 nawhudezut yinkak inda hoh Lamech 'en hooni.
26Lamech 'en hooni hukw'elh'az, 782 nawhudezut yinkak inda hoh 'et
buye'kah 'ink'ez butse'kah chah huhooni. 27 Methuselah 'en 'ilho yinkak
inda hoh 969 nawhudezut yinkak inda hoh dazsai.

28 Lamech 'en 182 nawhudezut yinkak inda hoh buye' hooni. 29'En
Noah yulhni. Ndi boozi 'i ndez na'a ni hoh 'utni, “Ndunnah 'en nesoo
ne'oolh'in ba ne'ut'en 'i gha, 'ink'ez nela be nets'ut'en 'et chah, ndi yun
k'ut chah Moodihti (Yahweh) neba hoontsi' whulhtsi 'et huwa.” 30 Noah
hooni hukw'elh'az Lamech 'en 595 nawhudezut yinkak inda hoh 'et
buye'kah 'ink'ez butse'kah chah huhooni. 31 Hoh Lamech 'en 'ilho yinkak
inda, 'et 777 nawhudezut yinkak inda hoh dazsai.

321Ink'ez Noah 'en 500 nawhudezut yinkak inda hoh Noah buye'kah
Shem, Ham, 'ink'ez Jepheth huhooni.

Hoontsi' tune'hut'en 'ink'ez dune duba nuna'hudutni

Njan duhooja hukw'elh'az 'et hoh dune hulan ndi yun k'ut huzli
'ink'ez hubutse'kah yahonle. 2 'Et hoh Yak'usda (Elohim) buye'kah 'en
ndunnah dunekah hubutse'kah 'en hubunilh'en. Tube hinzoo hunul'en,
'et hoh ndan hubuka'huninzun 'ink'ez dahunelts'uk hoh hubu'at yahanle.
31Et Moodihti (Yahweh) 'utni, “Sunududeh, 'en 'ilhuz wheni 'aw dune

bulh 'onus 'un 'aw 'uhoneh ghait'ah. Dune yust'e hinli ho' hint'ah 'et
huwa hubudzin 120 bube naoodezut.”

41Et 'udada njan yun k'ut dune hincha hanle. 'Et hukw'elh'az Yak'usda
(Elohim) hubuye'kah 'en ndunnah dune hubutse'kah 'en hubuzkeh yahonle.
'En 'uhint'ah hube whunujut ndannah 'uda dune hincha hanle.

5'Et Moodihti (Yahweh) njan yun k'ut whunalh'en dune be hoontsi' 'i
tube hooncha, 'ink'ez ts'iyawh hiye naninezulh 'i hubudzi tuz 'i hoontsi'
zeh 'uhet'ilh. ®Moodihti (Yahweh) 'en budzi ndesda suli njan yun k'ut
dune whulhtsi huwa. 'Ink'ez tube hoh budzi ndesda. 7'Et Moodihti
(Yahweh) 'utni, “Ch'ahoolah whutelhtsilh, dune njan yun k'ut 'obusdla
'en 'ahunelht'et dune, khunai, yun nulh'as, 'ink'ez yaz whudut'ai 'i chah.
Ndi ts'iyawh 'obusdla 'et huwa tube sudzi ndesda.” 8'Et whunts'ih Noah
'en Moodihti (Yahweh) bunalh ndi ye nets'un unzoo 'et nahoo'ai.

Noah 'en Yak'usda (Elohim) yuba soo 'uja

9Noah ts'uhainde hukw'e'eduguz 'et 'uhoont'ah. Noah 'en 'aw
buk'eholts'it hoolah. Soo ts'ihnus hainzut ts'ih'un unli. Noah 'en Yak'usda
(Elohim) yulh 'int'ah.

10Noah buye'kah 'en tahult'oh 'uhint'ah: Shem, Ham, 'ink'ez Japheth.

'yak'usda (Elohim) bunalh ndi yun k'ut ndulhcho dune tinta' honilh'en
'ink'ez yun k'ut hoontsi' tune'whut'en, 'i be whudezbun. 12'Et Yak'usda
(Elohim) njan yun k'ut 'et whunilh'en hoh 'alha tube tinta' whunt'en.
Dune hinli hubuk'una'a ndi yun k'ut tube tinta' honilh'en.

Ts'i cho 'ulya

13yak'usda (Elohim) 'en Noah 'uyulhni, “Njan ts'iyawh ndai natujih
'aw 'et suba whulatah suli. Dune 'en hubulaghats'ih ndi yun k'ut tube
hoontsi' tune'whut'en. 'Et whunilh'en ndi yun k'ut bulh ts'iyawh ts'iya
hubutelhtsilh. 14 Ndi duchun gopher hiyulhni, 'i be ts'i cho '6nleh. 'Ink'ez
bez ts'ih 'et lhelhdun whulai holhtsilh. Dzeh 'i be bez ts'ih 'ink'ez yoo'az
ts'ih chah be hondzeh. 15 'Ink'ez 'et ndez na'a ndi ts'i cho 'i onleh: 450 feet
'et 'uhoolyez, 'ink'ez 75 feet 'et 'uhoolhtel, 'ink'ez 45 feet naoodalhyez.
16 Ndi ts'i cho 'i windah chah bukado'alh. Njan huwandoh, 'et foot and a
half whuyus ts'ih 'et 'ink'ez ndi ts'i cho buzih 'et da'dentan hukwa dontan.

'Ink'ez ndi ts'i cho 'et hukwa degha nyus ts'ih whuniz 'ink'ez degha
nyoh whuniz 'ink'ez degha ndoh 'et chah niho'alh. 17 'Et whunilh'en 'et
si 'utesnilh, yun k'ut ndulhcho too hadutelhbilh. Yaz whuyah 'et ts'iyai
whutelhtsilh. Ts'iyawh ndai ndi 'usjiz be ts'ukhuna bulh 'int'ah, 'i ts'iya
tele. Ndi yun k'ut 'et ts'iyaini yatedlah. 18'Et whunts'ih nyun nts'un
sughunek ntl'adutes'alh. 'Ink'ez ndi ts'i cho bez tonya, nyun, nye'kah,
n'at, 'ink'ez nye'kah hubu'atkah chah, 'en dulh 'é6bolneh. 1°'Ink'ez dant'i
ts'iyawh khunai usjiz, 'i dulh 'olneh. Nankoh hoh ts'iyaini, 'i ndi ts'i
cho bez daoonlelh, nyulh hahéona ka. 'lhuk'i hinli hoh dune 'ink'ez
ts'ekoo chah. 20 Dant'i dut'ai lhelhyoo dedoh, ndi khunai lhelhyoo dedoh,
'ink'ez ts'iyai yun k'ut nulh'as lhelhyoo dedoh 'i chah nankoh hinli hoh
nts'utelh'us huh6ona ka. 21'Ink'ez nyun dant'i ts'uyi, 'i ts'iyai dedoh
'i 'ilhughonlelh, 'i mba ts'uyi tele, nyulh hedoh 'ink'ez ndi khunai
chah.”

22Noah 'et nduja, nts'ena'a Yak'usda (Elohim) yuba nahezya, 'et
ts'iyawh nduhéonla.

Tube cho hatadambun

7 'Et hoh Moodihti (Yahweh) 'en Noah 'uyulhni, “Ndi ts'i cho 'i be
6onya, nyun 'ink'ez nyulh hedoh, 'et ndoh whelhzulh hubunalh,
whunalh'en nyun tube sba ts'ih'un 'unint'ah 'et huwa. 2'Et ndai khunai
'aw me chailah, 'i lhuk'alti hinli hoh daoobonlelh, dune 'ink'ez ts'ekoo
chah. Ndai khunai me unli, 'i nankoh hinli hoh daoobonlelh, dune 'ink'ez
ts'ekoo chah. 3'Ink'ez lhuk'alti yaz whudut'ai 'i chah dune 'ink'ez ts'ekoo.
'Et ndi yun buk'ut hukhutena ba. 4 Lhuk'alti dzin hukw'elh'az 'et ndi yun
k'ut dit lanezi (40) dzin 'ink'ez dit lanezi 'ulh'ek whuts'un nawhutelhtilh.
Ndai usla ndi yun k'ut 'usjiz 'i ts'iyawh hoolah whutelhtsilh.”

S'Et Noah nts'ena'a Moodihti (Yahweh) yuba nahezya, ts'iyawh 'et
nduja.

6Noah 'en 600 be nawhudezut yun k'ut inda hoh ndi yun k'ut
hatadambun. 7 Noah 'en buye'kah, bu'at, 'ink'ez buye'kah hubu'atkah
chah, ndi ts'i cho bez whehandel hatawhendunimbun whuch'a. 8 Ndi
khunai 'aw ba me ilah 'ink'ez khunai ba me unli, yaz whudut'ai,
link'ez ts'iyai yun k'ut nulh'az, 'i chah. 9 Nankoh hinli hoh ndi ts'i cho
bez Noah ts'un dahunilh'az, dune 'ink'ez ts'ekoo chah. 'Et nts'ena'a

Yak'usda (Elohim) 'en Noah yuba nahezya, 'et nduhuja. 1°'Et hoh
lhuwhuzut lhuk'ailti dzin hukw'elh'az, too hukw'edimbun, 'i be yun
hukw'edimbun.

11Noah 600 be nawhudezut, 'et whulh nat sanun hoh 'et lanezi 'onus
'at lhuk'alti dzin (17) ndai yatoo yun tl'ah hansuli, 'i budane'dutelhkut,
'ink'ez yak'uz buwindah, 'i ts'iyawh buduni'denkat. 12Ndi yun k'ut dit
lanezi dzin (40) 'ink'ez dit lanezi 'ulh'ek whuts'un hukw'uz nawhulhtih.

131Et hoh dzin zeh, Noah, Noah buye'kah, Shem, Ham, Japheth, Noah
bu'at, 'ink'ez buye'kah hubu'atkah, 'en ndi ts'i cho be handel. 14 Hedidut
'ink'ez ts'iyawh khunai lhelhyoo dedoh, ts'iyawh musdus lhelhyoo dedoh,
ts'iyai yun nulh'as lhelhyoo dedoh, 'ink'ez yaz whudut'ai lhelhyoo dedoh,
ts'iyai dedoh lhelhch'a 'uwhut'en. 1>Ndi ts'iyawh nankoh hinli hoh ndai
ndi be ts'ukhuna bulh 'int'ah, 'i ndi ts'i cho bez Noah ts'un dehalh'az.
161Et hoh ts'iyawh ndai 'usjiz, dune 'ink'ez ts'ekoo cha, bez whehandel.
Yak'usda (Elohim) 'en yuba nahezya whuz na'a, 'et Moodihti (Yahweh)
'en 'aw 'et whudana'dentan.

17K'an yun k'ut hatadambun, 'et dit lanezi dzin (40) whuzdli hoh ndi
too duk 'uja 'ink'ez ndi ts'i cho 'i didinlat. Ndi yun k'ut huwandoh 'et
dudellulh. 18 Ndi too tube 'uja, 'ink'ez 'onus 'ilcho suli. Ndi yun buk'ut 'et
'ink'ez ndi ts'i cho 'i hoh nulat ndi too k'ut 'et. 12 Ndi too 'i tube be 'uhooja
njan yun hukw'ut 'et, 'ink'ez ndi degha nus hanudest'ai yak'uz whuyah,
'i duts'uk hoh huwandoh hanudezbun. 20Ndi too 'i dzulh bugha ndoh
20 feet, 'onus'unyaz bat'en, 'et nduhoolhdzah hoh hanudezbun. 2! 'Ink'ez
ndai 'usjiz 'ink'ez nughutnah 'i ts'iyawh yaidla. Yaz whudut'ai, musdus,
khunai, ndi yun k'ut nulh'as, 'ink'ez dune ts'iyawh chah. 22'Ink'ez ndai
bunik be husjiz 'i ndi nududeh be ts'ukhuna bulh 'int'ah, 'i 'ink'ez ndai
ndi yun k'ut whedezgak chah, ts'iyawh yahadla. 23'Et ndai yun k'ut 'usjiz,
'i hoolah whulhtsi. 'Ahunelht'et dune 'ink'ez musdus, yun nulh'as 'ink'ez
yaz whudut'ai, 'i ts'iyawh yun whuch'a hoolah whulhtsi. Noah 'ink'ez
ndan hiyulh 'int'ah, 'aw 'en zeh ndi ts'i cho bez 'uhint'ah 'en hukhuna.

241Et 150 dzin inle whuts'un ndi too yun k'ut hukw'ut taduteh.

Too 'aw 'et yuk 'uja

8 'Et Yak'usda (Elohim) 'en Noah yuba 'et nioodelhdzut, 'ink'ez ndai
ts'iyawh 'usjiz, khunai chah yulh 'int'ah, ndi ts'i cho bez 'et. Yak'usda

(Elohim) 'en ndi yun k'ut hukw'ut nilhts'i whulhts'i hoh ndi too yuk 'Gja.
2Yun tl'ah too hajilh 'ink'ez yak'uz buwindah, 'i chah 'ustl'e' hooja, 'ink'ez
yak'uz whuchan 'i chah k'ah na'hooja. 3'Et ndi too yun buk'ut 'i yuk
zeh 'ut'en. 150 dzin hukw'elh'az ndi too yuk whenatset. 4 Lhuk'alti sanun
'onus 'at lanezi lhuk'alti dzin (17) ndi ts'i cho 'i dzulh Ararat hiyulhni,
'i k'ut nininlat °'Ink'ez too yuk zeh 'ut'en. 'Et lanezi sanun 'et 'udechoo
sanun dzin, 'et ndi dzulh butsilandak be whudiltsai.

6'Et hoh lhuwhuzut dit lanezi dzin niooninzut hoh Noah ndi ts'i cho
'uyinla 'i buwindah 'udun ni'dentan. 7'Et datsan 'un whet'o yulhtsi,
'et 'awhuz 'awh nut'o 'ink'ez 'az hanat'oh. Ndut'en ndi too yun k'ut
naoodujih whuts'un. 8'Ink'ez dut'aiyaz, dove, 'i cha duba 'un whet'o
yulhtsi. Dich'oh buts'un ndi yun k'ut too chahoolah whuzdli tusih.
2'Et ndi dut'aiyaz, dove, buketl'ah be naoolyis chahoolah. 'Ink'ez ts'i
cho bez danant'o hoh njan yun k'ut nk'a chah too hoonli hoh yuts'un
tidelnik 'ink'ez nayilchoot ts'un be' yilya 'ink'ez ts'i cho be naiyalhti.
10'Et lhuk'alti dzin whubailh'i hoh doochah ndi dove ts'i cho bez
haiyalh'a. 11'Et hulhgha dove 'i hanat'oh. Whunulh'en, olive hiyulhni,
'i but'an k'an hanalhyi, 'i buzek yudeztan. 'Ink'ez Noah nt'onanzin ndi
too yun k'ut hukw'unadutesdubun. 12'Et 'onus 'at lhuk'alti dzin inle
hoh dove 'i yuladetnik 'un too t'ah ka. 'Et 'un whet'o. 'Et 'aw doochah
dughunachait'oh.

131Et Thuwhuzut hoh 601 nawhudezut 'et 'udechoo sanun, 'et ndi yun
buk'ut too 'i naoodesjak. 'Ink'ez Noah ndi ts'i cho bukaidinla 'i udun
yudutezdla, 'ink'ez whunilh'en! 'alha yun buk'ut 'et whudezgak. 14'Et
whulh nat sanun 'onus 'at nat lanezi lhuk'alti dzin (27), 'et yun k'ut
naoodesjak.

15yak'usda (Elohim) 'en Noah yulh yatelhtuk njan ndiyulhni, 16 “Ts'i
cho be hahdelh, nyun, nyu'at, nye'kah, 'ink'ez nye'kah hubu'atkah,
'en dulh 'obolneh. 17 Dant'i 'usjiz ts'iyawh tioonlelh. Dut'ai, musdus,
ndai yun nulh'as, dant'i ndi yun k'ut buk'ut nulh'as, 'i ndi yun
k'ut be nawhudoodubun, 'ink'ez hulai wule, 'ink'ez 'ulhk'ez teh
hoole.

18 Hoh Noah 'az whenya, buye'kah, bu'at, 'ink'ez buye'kah hubu'atkah,
'en dulh 'obilya. 19 'Ink'ez ts'iyawh khunai, ts'iyawh yun nulh'as, ts'iyawh
dut'ai, 'ink'ez dant'i yun buk'ut nulh'as, lhelhyoo dedoh 'i ts'i cho bez 'et
'az whehalh'az.”

Yak'usda (Elohim) 'en Noah ndi be buts'un nahezya hoh
njan doochah yun k'ut hudutelts'i

20 Hoh Noah 'en Moodihti (Yahweh) bukw'uzdai ts'e 'uzdelhk'un k'ut
niooni'ai, 'ink'ez ndai khunai 'aw me chailah, 'ink'ez ndai dut'ai 'aw me
chailah, 'ilhuk'i unli hoh 'i k'ut yuts'e' dalhk'un. 2! '"Et Moodihti (Yahweh)
'en ba soo 'uhooltsun hoh Moodihti (Yahweh) 'en budzi be 'utni, “'Aw
whulh nat yun dune hubugha hoontsi' 'uhooja da, 'et nduhoosleh ghait'ah.
Dune 'uskeh hinli dak'ez hubudzi hoontsi' 'ahoolhyez tununihunuzut. 'Et
whunts'ih 'aw 'et ndusja inle, dant'i khuna ts'iya silhtsi inle, 'et 'aw whulh
nat nduhésleh ghait'ah.

22Nts'e whuts'un yun k'ut whuz'ai,

whuye'nududzaih 'ink'ez ha'nukat,

whuzk'uz 'ink'ez whuzulh, khi 'ink'ez dain,

'ink'ez dzin 'ink'ez 'ulh'ek,

'et 'aw 'ustl'e' honeh ghait'ah.”
9 'Et Yak'usda (Elohim) 'en Noah 'ink'ez buye'kah 'en hoonzoo

'obulhni, “Nahlan whabhle, 'ink'ez ndi yun k'ut whudoolhbun. 2 'Ink'ez

nuhwheni nuhts'un ndi nuljut 'ink'ez ndi be whunujut 'i hubuts'un 'int'ah
suli, khunai ts'iyawh yun k'ut nulh'as, dut'aiyaz nudelh, 'i ts'iyawh ndi yun
k'ut nughutnah, 'ink'ez yatoo toozts'ih lhook, 'i chah. Ndi ts'iyawh nuhla
k'ez be huwunt'ai. 3 Dant'i ts'iyawh 'usjiz 'i nughutnah, 'i ts'uyi nuhwhuba
wule. 'Et ndai ts'iyawh nuhghanila, 'ut'an haniyeh ts'uduyi 'i whunts'ih.

41Et whunts'ih ndi khunai 'awhuz buzkai be khuna bulh 'int'ah, 'i
chasonyih, ndi ‘be khutna’, 'i buzkai 'int'ah ni ho' 'utni. >'Alha buzkai be
khahna 'i gha nt'onteszin 'i huba k'elhla ho' hoont'ah. Khunai gha k'us
dune gha whunts'ih, 'i gha huba k'elhla whutelhtsilh ho' hoont'ah. Ndan
yulh dune yuzelhghi, 'en buzkai be khutna 'i buch'a wulhchoot huba'
hoont'ah

6K'us ndan dune buzkai nadelt'ik,
dune bugha buzkai 'i nadutet'ih,
Yak'usda (Elohim) dune yulh ndult'ah yulhtsi 'et huwa.

7'Ink'ez nyun nahlan 'ink'ez lhk'ez teh wahle. Ndi yun k'ut 'et
whudoolhbun 'ink'ez lhk'ez teh whudoolhbun.”

81Et Yak'usda (Elohim) 'en Noah, 'ink'ez buye'kah hiyulh 'int'ah, 'en
hubulh yatelhtuk hoh njan ndo bulhni, 2 “'Ink'ez si hoh whunulh'en, njan

nuhwhuba 'uwusdla ndi be sughunek nuhwhuts'un nuhwhuba lhaddsla,
'ink'ez nuhk'ah hedoh 'en chah, 10'ink'ez ndai ts'iyawh khuna nuhwhulh
'int'ah: dut'ai, musdus, 'ink'ez ndi khunai ts'iyawh nuhwhulh 'int'ah.
'I ts'iyawh ts'i cho be nuhwhulh dehailh'az, ts'iyawh yun k'ut khunai,
'i. 1INdi 'i be sughunek nuhwhuts'un nuhwhuba lhaddsla, 'aw whulh
nat whunts'ih ts'iyawh ndan hukhuna, 'i ndi yun k'ut hatadambun be
nduhéneh ghait'ah. '"Aw whulh nat hatadambun 'i be ndi yun k'ut hoolah
wule ghait'ah.”

121Ink'ez Yak'usda (Elohim) 'utni, “Sughunek nuhwhuts'un nuhwhuba
lhadusla, si 'ink'ez nuhwheni, 'ink'ez dant'i khunai nuhwhulh 'int'ah,
'i nts'e whuts'un haoodanzut whuts'un, ndi be hoodel'en 'i nuhwhuba
nahusziya: 13 njan 'et 'uwhusla, suditnik na'nanguz kw'us yah ts'ih, 'ink'ez
'i be whehéodutel'en ndi sughunek nuhwhuts'un nuhwhuba lhadisla,
nuwheguz si 'ink'ez yun k'ut 'et. 14'Et 'uhot'e, ndet yun k'ut, kw'us
whulhlhih teh, 'et ditnik na'nanguz 'i ts'unoolh'en kw'us yah 'et. 15'Et
sih, si 'ink'ez nuhwheni, 'ink'ez dant'i khuna 'i buk'uz k'et, sughunek
nuhwhuts'un nuhwhuba lhaddsla, 'i whunaoolhunih ndi too 'i 'aw whulh
nat be hatadoobilh ghait'ah 'i ts'iya wule ghait'ah. 16 Ditnik na'nugus 'i
kw'us yah 'utet'ilh, 'i nanlhu'ih hoh be whunaoolhunih sih, ndi ilhuz
wheni Yak'usda (Elohim) bughunek ts'iyai ndi yun k'ut khuna nuwheguz
huba lhadusla.”

17'Et Yak'usda (Elohim) 'en Noah ts'un 'utni, “Ndi 'i be hoodel'en
'int'ah, njan sughunek nuhwhuts'un nuhwhuba lhadusla, 'i nuwheguz si
'ink'ez ts'iyai ndi yun k'ut khuna 'et.”

Noah 'ink'ez buye'kah 'en hubulh dahooja

18K'an 'et Noah buye'kah 'en ndi ts'i cho be hahandel, 'en Shem, Ham,
'ink'ez Japheth. 'Ink'ez Ham, 'en Canaan be'ab4 ant'e. 1° Ndun tahult'ah
'en Noah buye'kah 'uhant'e. 'En hubugha ndi yun k'ut whudezbun.

20 Noah 'en ha'nulhyeh suli, 'ink'ez 'et mai haniyeh ba niooni'ai. 2! 'Ink'ez
butoo 'i yetnaih 'ink'ez tanésnai hoh bunaih 'i ts'iyawh ts'uhayelya 'ink'ez
bun yah sulhti. 22 Ham, Canaan be'ab4, 'en be'ab4 'ust'et yunalh'en, 'ink'ez
boono nanah 'en ndo bulhni 'az ts'ih 'et. 23 'Et Shem 'ink'ez Japheth 'en naih
duwus k'e hiyinla, 'ink'ez k'ah ts'un he'us hoh hube'aba hik'ehiyilhdel,
'ink'ez 'un hanelhu'ai 'aw hube'abd be 'ust'et 'et chahonilh'il.

241Et hoh Noah, too 'i yuk'elh'az ts'enandzut hoh nt'onanzin nts'ena'a
buye' dek'ah 'en daja 'et. 25'Et njan ndutni,
“Canaan 'en buts'un hoontsi' whutele.
'Unane'hut'en 'en hubunane'tant'ilh hoh bulhutsinkah
ts'un 'utant'e.”
261Ink'ez 'utni,
“Moodihti (Yahweh) ts'un hoonzoo 'obtlhni.
Shem buYak'usda (Elohim) 'en Canaan 'en huba nane'oot'en.
27Yak'usda (Elohim) 'en 'ooneh,
Japheth 'onus nus hulan wule,
'ink'ez Japheth 'en Shem bubun yah 'et dune hoole,
'ink'ez Canaan 'en huba nane'oot'en.”
281Ink'ez Noah hatadambun hukw'elh'az 'et 350 nawhudezut yinkak
inda. 2°'Et Noah 'en 'ilho yinkak inda hoh 950 nawhudezut yinkak inda
hoh dazsai.

Noah ts'uhainde

1 Nts'e hahande, 'en ndunnah 'en Noah buye'kah, Shem, Ham,
'ink'ez Japheth. Hatadambun hukw'elh'az hubuye'kah suli.
2K'an Japheth buye'kah 'en Gomer,
Magog, Madai, Javan,
Tubal, Meshech, 'ink'ez Tiras.
3Gomer buye'kah 'en,
Ashkenaz, Riphath,
'ink'ez Togarmabh.
4Javan buye'kah 'en,
Elishah, Tarshish, Kittim,
'ink'ez Dodanim.

S'En 'uhint'ah yatoo taba dune hinli, 'en 'uts'un whut'en hinli 'en
hubuyun k'ut 'ulhts'ehandel. 'Ink'ez ndan 'ulhk'ah yahulhtuk, lhelhyoo
hedoh, 'en nts'e hahande ts'un.

6Ham buye'kah,
'en Cush, Misraim, Put,
'ink'ez Canaan 'uhant'e.
7Cush buye'kah,

'en Seba, Havilah, Sabtah,

Raamabh, 'ink'ez Sabtechah.
Raamah buye'kah,

'en Sheba 'ink'ez Dedan 'uhant'e.

8 Cush 'en Nimrod be'ab4, 'en ndi yun k'ut 'et dune ba ncha suli. 'En
'int'ah Moodihti (Yahweh) bunalh soo tube cho 'uka 'ut'en. 'Et huwa
nduwhutni, “Nimrod buk'una'a Moodihti (Yahweh) bunalh soo tube cho
'uka 'ut'en unli.” 19'En soo 'udechoo hubudayi cho suli, 'en Babel, Erech,
Accad, 'ink'ez Calneh, yun Shinar ts'uwhutni 'et. 11'Et whedinya 'ink'ez
Assyria ninya hoh 'et Nineveh niwhuni'ai ts'uwhut'i whucho, Rehoboth Ir,
'ink'ez Calah 'et chah. 12 Resen 'i Nineveh 'ink'ez Calah wheguz 'uhoont'ah.
'Et soo degha nus hooncha ts'uwhut'i whucho 'uhoont'ah.

13 Mizra buye'kah, 'en Ludkah,
Anamkah, Lahabkah, Naphtuhkah,
14pathruskah, 'ink'ez Casluhka.

'En hits'u hainde ndunnah Philistine
'ink'ez Caphtor whut'en.

15Canaan buye' Sidon,
en 'udechoo buye!',

'ink'ez Heth 'en chah hits'u hainde,

16 Jebus whut'en, Armor whut'en,

'ink'ez Girgash whut'en chah,

17 ndunnah Hiv whut'en, Ark whut'en,

'ink'ez Sin whut'en chah,

18 pdunnah Arvad whut'en,

Zemar whut'en,

'ink'ez Hanath whut'en chah. 'Et hukw'elh'az Canaan
whut'en 'en lhts'e handel.

19Canaan whut'en ba 'et lhuwhuz'a, 'et Sidon whuts'un, nde Gerar
whuts'un, 'et nduhooldzah Gaza whuts'un, 'ink'ez 'et Sodom ts'un inyalh
'et. Gomorrah, Admabh, 'ink'ez Zeboim, nde nduhoolhdzah whuts'un, 'et
Lasha.

20 Ndunnah 'en Ham buye'kah, hiyulh dedoh 'ulhk'ah ts'un hubughunek,
hubuyun k'ut, 'ink'ez nts'e hahande 'et chah.

21Shem, 'en Japheth boono 'int'ah, 'en chah buye'kah hooni. Eber
'ink'ez hits'u hainde, 'en ts'iyawh 'en hube'ab4 'int'ah.



19 Genesis 10-11

22Shem buye'kah,
'en Elam, Assur, Arphaxad, Lud,
'ink'ez Aram, 'en 'uhant'e.
23 Aram buye'kah,
'en Uz, Hul, Gether,
'ink'ez Mash en 'uhant'e.
24 Arphaxad 'en Salah buye' 'int'ah,
'ink'ez Salah 'en buye' Eber 'int'ah.
25Eber buye'kah nanah hooni.
'MThunah boozi 'en Peleg. 'En khuna da ndi yun k'ut
lhts'e whelts'ut 'et huwa.
'Ink'ez buchistl'ah, 'en Joktan ts'utni.
26 Joktan buye'kah 'en Almodad,
Sheleph, Hazarmaveth, Jerah,
27Hadoram, Uzal, Diklah,
28 Obal, Abimael, Sheba,
29 Ophir, Havilah, 'ink'ez Jobab. 'En ts'iyawh
Joktan buye'kah 'uhant'e.
30Njan hudalts'i 'et Mesh, Sephar whuts'un inyalh hoh ndi dzulh
bughun daz de ts'un.
31 Ndunnah 'en Shem buye'kah 'uhant'e. Hiyulh dedoh, 'ulhk'ah ts'un
hubughunek, hubuyun k'ut, 'ink'ez nts'e hahande 'et chah.
32Ndunnah 'en Noah buye'kah hits'u hainde. Niz dakez 'ulhk'ah ts'un
nts'e hahande, 'et nts'e hahande 'en ndi yun k'ut hatadambun hukw'elh'az
'et 'ulhts'e banla.

Babel whunadi'a

1 Njan yun k'ut nduhoolhcho 'et 'ilhuk'i zeh hubughunek 'ink'ez
tulhk'ah ts'un zeh yahulhtuk. 2'Et lhuwhuzut hoh ndaz de ts'un
hahandel, Shinar 'et yun k'ut buk'ut hooncha 'ulhk'odez'a 'et nahuhoo'ai,
'et hoh nihunina.
31Et 'ulhgha 'uhudutni, “'Anih, tse tl'us 'i 'uts'ooleh, 'ink'ez soo ts'ih
cho hoh ts'oolht'es.” Tse tl'us 'i tse ba hiyit'i 'ink'ez be ts'uwhudzeh 'i hiye
whutl'us ba. 4'Et 'uhutnih, “'Anih dune ts'uwhut'i whucho nits'uho'alh,
'ink'ez nadalhdzat 'i bula tah nduk yak'uz lhugha doo'a. 'Ulhba neyoozi

dincha wule ts'uholhtsilh. Ndi yun k'ut buk'ut ndulhcho 'ulhch'ats'oodelh
'et whuch'a.”

S'Et hoh Moodihti (Yahweh) 'en hainya njan ts'uwhut'i whucho
'ink'ez nadalhdzat ndan dune hubuye'kah nihoni'ai 'et, 'et whuntelh'ilh
ka. ©'Et Moodihti (Yahweh) 'utni, “Whunulh'en, dune 'en 'ilhunah zeh
hinli, 'ink'ez hubughunek 'i 'ilhuk'i zeh. 'Et ndez na'a nduwhehunit'en.
K'an 'et whuts'un, ndet nduhut'en 'et 'aw huba wuchahéolnah. 7'Anih
hubuts'un ts'utoodelh, 'ink'ez hubughunek 'i hubuch'a 'ulhtats'uholelh.
'Et sih chalhadoosduts'uk.”

8Hoh 'et Moodihti (Yahweh) 'ulhch'a buninla, 'ink'ez njan yun k'ut
ndulhcho ninhinindel. 'Et hoh dune whut'i whucho nihuwhu'aih 'et
lustl'e’ huja. °'Et hoh ndi whut'i whucho boozi 'i Babel ts'uwhutni.
Moodihti (Yahweh) 'en ndunnah huwhut'i 'en hubukhunek 'i hubuch'a
ulhtaooni'ai ndi yun k'ut 'et. 'Et huwa Babel ts'uwhutni. 'Ink'ez
Moodihti (Yahweh), 'en ndi yun k'ut ndulhcho nibuninla lhch'a
ts'un.

Shem ts'uhainde

10Ndunnah 'en Shem ts'uhainde. Shem 'en 100 nawhudezut yinkak
inda hoh buye' Arphaxad hooni. Hatadambun hukw'elh'az nat yus k'ut
inle hoh hooni.

1 Buye' Arphaxad hooni hukw'elh'az Shem 'en 500 nawhudezut inda
hoh buzkehkah hooni, dune chah 'ink'ez ts'ekoo chah.

12 Arphaxad 'en 35 nawhudezut yinkak inda hoh Salah hooni. 13 Salah
'en hooni hukw'elh'az Arphaxad 'en 403 nawhudezut yinkak inda hoh
buye'kah 'ink'ez butse'kah hooni.

145alah 'en 30 nawhudezut yinkak inda hoh Eber, 'en hooni. 15> Eber
'en hooni 'et hukw'elh'az Salah 'en 430 nawhudezut yinkak inda hoh
buye'kah 'ink'ez butse'kah hooni.

16 Eber, 'en 34 nawhudezut yinkak inda hoh Peleg 'en hooni. 17 Peleg
'en hooni hukw'elh'az Eber 'en 430 nawhudezut yinkak inda hoh buye'kah
'ink'ez butse'kah hooni.

18 peleg 'en 30 nawhudezut yinkak inda hoh Reu 'en hooni. 1?Reu 'en
hooni hukw'elh'az Peleg 'en 209 nawhudezut yinkak inda hoh buye'kah
'ink'ez butse'kah hooni.

20Reu 'en 32 nawhudezut yinkak inda hoh Serug 'en hooni. 2! Serug
hooni hukw'elh'az Reu 'en 207 nawhudezut yinkak inda hoh buye'kah
'ink'ez butse'kah hooni.

22Serug 'en 35 nawhudezut yinkak inda hoh Nahor 'en hooni. 23 Nahor
hooni hukw'elh'az Serug, 'en 200 nawhudezut yinkak inda hoh buye'kah
'ink'ez butse'kah hooni.

24Nabhor, 'en 29 nawhudezut yinkak inda hoh Terah 'en hooni. 2° Terah
hooni hukw'elh'az Nahor, 'en 119 nawhudezut yinkak inda hoh buye'kah
'ink'ez butse'kah hooni.

26K'an 'et Terah 'en 75 nawhudezut yinkak inda hoh Abram, Nahor,
'ink'ez Haran, 'en huhooni.

Terah ts'uhainde

27 Ndunnah 'en Terah ts'uhainde. Terah hubuye'kah 'en Aram, Nahor,
'ink'ez Haron. Haran buye' 'en Lot.

28 Haran be'abi Terah 'en dazsai whutsuh, Haran 'en dazsai. Haran
bukeyah Ur, 'et njan keyah Chaldea whut'en hubukeyah 'et, whuz Haran
'en dazsai. 2° Abram 'ink'ez Nahor 'en hubu'at hooni. Abram bu'at 'en
Sarai ts'utni, 'ink'ez Nahor bu'at 'en Milcah ts'utni. Haran butse' 'en
Milcah Haran 'en Milcah be'abé 'ink'ez Iscah bu'ab4. 30'Ink'ez Sarai 'en
'aw 'uskeh whut'i ghait'ah. Buzke chahoolah.

31'Ink'ez Terah 'en buye' Abram 'ink'ez buchai Lot, 'en Haran buye'
'ink'ez buyas'at Sarai, buye' Abram bu'at chah, 'en hiyulh wheindel ndi Ur
whuz Chaldea whut'en hubukeyah whuz'ai, yun k'ut Canaan 'et. 'Ink'ez
Haran keyah hunindel, 'et nihunina.

321Et hoh Terah budzin 'et 205 nawhudezut yinkak inda, 'ink'ez Terah
'en Haran keyah ts'uwhutni 'et dazsai.

Abram ts'un nahezya

1 Kan 'et Moodihti (Yahweh) 'en Abram 'uyulhni, “Nyun k'ut 'et
whuch'aoonya. Nyulh hedoh chah hubuch'aoonya 'ink'ez nye'aba
bukoo 'et chah whuch'aoonya. Ndi yun k'ut ts'un 'et whenyuntelhtun.
2Nts'uhainde 'en tube soo ncha whutelhtsilh.
Tube hoonzoo nyuts'un whutelhtsilh

'ink'ez nyoozi 'i dincha telhts'ilh.
Nyun ngha ts'iyannah ndi yun k'ut

degha nus hoonzoo hubulh 'uwhutenilh.
3'Et ndan hoonzoo ntsun 'obulhni,

'en sichah hoonzoo hubutelhtsilh.
'Ink'ez ndan hoontsi' nyulhni,

'et sichah buts'un hoontsi' whutelhtsilh.
'Ink'ez nyun gha ts'iyannah

ndi yun k'ut hudelhts'i 'en hoonzoo

'i hubuts'un whutele.”

41Aw 'et Abram whuch'a ninya njan Moodihti (Yahweh) 'uyulhni,
'ink'ez Lot 'en yulh whein'az. Abram 'en 75 nawhedezut yinkak inda
hoh yun k'ut Haran 'et whuch'a ninya. °'Ink'ez Abram 'en bu'at Sarai
'ink'ez bugwaz Lot, 'en 'ink'ez ndai 'ilhuhighizdla 'i ts'iyawh, 'ink'ez
ndan dune bube'ildzun huzdli 'en yun k'ut Haran 'et whuch'a hunindel
Canaan whuyun k'ut ts'ih hutedulh ka, 'ink'ez yun k'ut Canaan 'et
nihunindel.

6 Abram njan yun k'ut whutah lhuseya keyah Shechem 'et whuts'un.
Hoh ndi Moreh buduchun oak, 'i ts'un 'uhoolhdzah 'ink'ez 'et k'an zeh
ndunnah Canaan whut'en, 'en njan yun k'ut 'et ninhunindel. 7 '"Et Moodihti
(Yahweh) 'en Abram yunalh be hoodilts'ai 'ink'ez njan ndiyulhni, “Nts'u
hahande 'en ndi yun k'ut hubughadotes'alh.” 'Et hoh njan 'et buk'ut
'udezk'un niwhuni'ai. Njan Moodihti (Yahweh) yunalh be hoodilts'ai
'et.

81Ink'ez 'et whedinya ndi dzulh 'i Bethel bughun daz de ts'un, 'et bun
nini'ai, Bethel 'i huwunch'az 'ink'ez Ai, 'i huwundaz de, 'et Moodihti
(Yahweh) butse 'udezk'un niwhuni'ai, 'ink'ez Moodhti 'en boozi be 'en
ts'un tenadedli. 2'Et hoh Abram nts'un ts'un zeh hedulh.

Abram 'en yun k'ut Egypt lhughadinya

10'Et njan yun k'ut 'et dai whuzdli, 'ink'ez Abram, 'en nts'un Egypt
ts'un tezya 'et nitenilhba, 'et yun k'ut tube hoh dai whuzdli. 1! 'Et dzuh sa
inle hoh Egypt wheghahedulh, 'et bu'at 'uyulhni, “Nt'ewhunuszun ts'ekoo
tube ninzoo nil'en 'et. 12'Et sih njan nduhoneh, Egypt whut'en nyuha'en
t'eh, 'et sih njan ndudooni, ‘Ndunnah 'en bu'at’; 'ink'ez si sahuzoolhghelh,



23 Genesis 12-13

nyun khutana sih nyuhoolhtsilh. 13 Soo cho 'udooni, se'ilhunah inda doni,
'et sih soo sula hot'e nyun ngha. 'Et huwa sih khoosna nyun ngha.”

14Hoh 'et nduhooja, Abram, 'en Egypt whuz lhghadinya hoh Egypt
whut'en 'en ts'ekoo hinilh'en 'ink'ez tube huba nzoo nul'en. 1°>Pharaoh
hubudayiyaz 'en chah hinalh'en 'ink'ez hubudayi cho Pharaoh 'en
'uhiydlhni “Ndunnah ts'ekoo 'en tube soo nul'en,” 'aw 'et ndunnah ts'ekoo
'en hubudayi cho Pharaoh bukoo ts'i whets'alhti. 16'Et Abram 'en soo
ne'yulh'en, ndunnah ts'ekoo bugha. Sheep, musdus dune, donkey dune,
dune 'ink'ez ts'ekoo nane'htt'en chah. Donkey lhints'e 'ink'ez camels chah.

171Et whunts'ih Moodihti (Yahweh) 'en hubudayi cho Pharaoh 'ink'ez
bukoo hudelhts'i 'en chah tube hoh dada nts'i' whuzdli. Sarai 'en buk'uz,
Abram bu'at 'en. 18'Et hubudayi cho Pharaoh 'en Abram yuka'dani 'ink'ez
'uyulhni, “Dasinla njan 'et? Dant'i ka ndutch'asudinilh ndunnah n'at 'et?
19Dant'i ka 'udini, ‘Su'ilhunah’ dini 'et? Khun t'eh su'at tele 'et. Nah! N'at
nailchoot 'ink'ez naindalh!” 20'Et hoh hubudayi cho Pharaoh budune 'en
'obulhni ndunnah bugha, 'ink'ez 'un whenahiyalh'a, bu'at 'ink'ez dant'i
yit'i, 'i ts'iyawh bulh 'uja.

Abram 'en yun k'ut Canaan be hoolhdzun suli

1 3 'Et hoh Abram Egypt hukwa nduk ts'un whenaja, nde nts'un ts'un,
bu'at 'ink'ez dant'i yit'i, 'i ts'iyawh, 'ink'ez Lot, 'en chah yulh
'uja. 2 Abram 'en tube soode'a khunai be, silver be 'ink'ez gold bulh chah.
3'Et hoh 'un whenya nts'iz de ts'un, Bethel ts'un 'uwhuldzah 'et. Bubun
lilh'a inle 'et 'uhoont'ah, Bethel 'ink'ez Ai wheguz 'et. 4'Et 'uja njan soo
'udechoo Yak'usda (Elohim) ts'un 'udezk'un niooni'ai inle. 'Et Abram 'en
Moodihti (Yahweh) ts'un tenadedli.

SLot 'en chah Abram yulh when'az inle. 'En chah khunai 'ink'ez
musdus, bun lhai chah ut'i. ©'Et 'aw whe lhulh dune hoole ghait'ah suli.
Yun k'ut huba hoontsool lhulh dune hutele 'et. Hubughunai tube hoh lhai
suli, 'et huwa 'aw lhulh dune hoole ghait'ah suli. 7'Et Abram bughunai
gha gheztan 'ink'ez Lot bughunai gha gheztan 'en lhewhehundunidulh.
'Et hoh da ndunnah Canaan whut'en 'en 'ink'ez Perizz whut'en 'en njan
keyah huwhut'i da.

81Et Abram 'en Lot 'uyulhni, “Sla'ineh hoh. 'Aw lhechaduzuhdulh,
nyun 'ink'ez si nuhwhuguz 'et. 'Ink'ez ndunnah khunai suba gha gheztan

'ink'ez nyun khunai mba gha gheztan 'en chah, lhts'uhaidudzut 'et huwa.
?Yun 'i 'aw ih ndulhcho mba chahoolah ih? Sla'ineh hoh such'aninyi.
Intl'as ts'un inja t'eh, 'et sih hoh nalhnih ts'un oosneh sih. 'Ink'ez nalhnih
ts'un utanilh t'eh, 'et sih intl'as ts'un oosneh sih.”

10'Et hoh Lot 'un yuta'en hoh, 'et ndi yun k'ut buk'ut hooncha,
Jordan whunat nduhoolhcho 'et, 'ink'ez soo too hooni ndulhcho. Moodihti
(Yahweh) buhaniyeh k'et 'et 'ink'ez Zoar ts'un inyalh hoh 'et yun k'ut Egypt
nduhoont'ah. Moodihti (Yahweh) 'en keyah Sodom 'ink'ez Gomorrah
hoolah whutelhtsilh whutsah 'et nduhoont'ah. 11 'Et Lot 'en nde ndi yun
k'ut buk'ut hooncha Jordan whunat ts'iyawh 'et 'utahaho'ai. Lot 'en nda
ts'un whena 'ink'ez 'et lhch'a hunt'az. 12Abram 'en keyah Canaan 'et
ninina 'ink'ez Lot 'en ndunnah dune ts'uwhut'i whucho 'et hubutah ninina.
'Ink'ez bubun 'i Sodom ts'un 'uhooldza 'et hoh lhusuna. 13'Ink'ez Sodom
whudune 'en tube tinta'hut'i 'ink'ez Moodihti (Yahweh) ts'un lubeshi
'uhulh'en.

141Et Lot 'en Abram yuch'a ninya hukw'elh'az, Moodihti (Yahweh) 'en
Abram 'uyulhni, “'Aw 'et nduk yute'in 'ink'ez whunilh'en nts'e 'unint'ah
'et, nyus de ts'un, nts'iz de ts'un, ndus de ts'un, 'ink'ez nus de ts'un. 1> Ndai
yun nilh'en, 'i 'et 'ilhuz wheni nghadotes'alh nyun 'ink'ez nts'uhainde 'en
chah. 16'Ink'ez nts'u hahande 'en yun k'ut lhez k'una'a butelhtsilh. 'Et hoh
dune yun k'ut lhez hodutelhto t'eh, 'et sih nts'uhainde 'en chah sih bulh
oodotoh. 17'Et ndoneh 'ink'ez yun k'uz hukw'ut eyalh bula gha oodi'a
ts'un, 'ink'ez nanguz ts'un chah, 'et si 'ust'ah nghaooni'ai 'uhoont'ah 'et
huwa.”

181Et hoh Abram bubun nanayanla 'ink'ez nde Mamre yun k'ut
whuduchun, Oak hiyulhni, 'i bugha 'et ninina. 'Et Hebron whut'ah
'uhoont'ah. 'Et Moodihti (Yahweh) ts'un 'udezk'un niooni'ai.

Lot ilhchoot 'ink'ez yu'ih nunazja

1 4 'Et hukw'elh'az inle hoh Amraphel 'en yun k'ut Shinar hubudayi

cho da, Arioch 'en yun k'ut Ellasar hubudayi cho da, Chedorlaomer
'en yun k'ut Elam hubudayi cho da, 'ink'ez Tidal 'en ndunnah lhelhts'un
hedoh hubudayi cho unli da. 2'En ndunnah 'en huba huteghan ndunnah
Bera, 'en keyah Sodom hubudayi cho, Birsha 'en keyah Gomorrah hubudayi
cho, Shinab 'en keyah Admah hubudayi cho, Shemeber 'en keyah Zeboiim,

'ink'ez keyah Bela hubudayi cho (njan Bela, 'i keyah Zoar chah hiyulhni),
'en ts'iyawh lhts'udughan nihoni'ai. 3'En ts'iyawh ulhts'un nihudendel
njan Siddim whukoh 'et, 'et 'uhoontah yatoo lusel. 4Lanezi 'onus 'at
nankoh (12) nawhudezut hoh ndunnah hubudayikah 'et ndun hubudayi
Chedorlaomer 'en hinane'ust'en da 'ink'ez whulh lanezi 'on 'at tat (13)
nawhudezut 'et hich'ats'un 'uja.

51Et hoh whulh lanezi 'onus 'at dit (14) nawhudezut 'et Chedorlaomer
'ink'ez ndun hubudayi cho hiyulh 'ut'en, 'en ndunnah Repha whut'en,
'en yun k'ut Ashteroth Karnaim whudune, ndunnah Zuz whut'en, 'en yun
k'ut Ham whudune, 'ink'ez ndunnah Em whut'en, 'en yun k'ut Shaveh
Kiriathaim whudune, ¢ 'ink'ez ndunnah Hor whut'en 'en hubudzulh Seir 'et
El Paran whuts'un 'uhoolhdza, 'et njan tintawhegha 'uhoont'ah. 7 'Ink'ez
'et Iht'anahunesdel 'ink'ez njan yun k'ut, En Mishpat, 'et njan yun k'ut,
Kadesh cha hiyulhni, 'ink'ez ndunnah Amalek whut'en ndulhcho whuyun
k'ut, 'ink'ez ndunnah Amor whut'en, ndan yun k'ut Hazezon Tamar
huwhut'i, 'en chah, 'en ts'iyawh hubehunindel.

81Et Sodom hubudayi cho, Gomorrah hubudayi cho, Admah hubudayi
cho, Zeboiim hubudayi cho, Bela hubudayi cho, 'i Zoar chah hiyulhni, 'en
ts'iyawh 'un whehandel 'ink'ez 'ilho Ihtahunindel hoh lhahudughan, njan
Siddim whukoh 'et. 2 'Et ndunnah hubuch'a 'uhint'ah, ndun Chedorlaomer
'en Elam whut'en hubudayi cho, Tidal 'en hubudayi cho, Amraphel 'en
Shinar whut'en hubudayi cho, 'ink'ez Arioch 'en Ellasar whut'en hubudayi
cho, 'en dihult'oh, 'ink'ez ndunnah dinah, 'en skwunlatnah ts'un hube
hudulh. 19'Ink'ez Siddim whukoh 'et tsak'et dzeh hoonli whulai. 'Et
Sodom hubudayi cho 'ink'ez Gomorrah hubudayi cho 'en ts'ih huteldel
hoh bulunah 'en njan dzeh tsak'et hankat, 'ink'ez bulunah 'en dzulh ts'un
whets'ih halhdel. 11'Ink'ez 'et Sodom 'ink'ez Gomorrah hube'ilhdzun 'i
ts'iyawh hiyilhchoot 'ink'ez ndai hubuts'uyi 'i chah ts'iyawh hiyilhchoot
hoh whunahedel. 12Lot, 'en chah hiyilhchoot, Abram boono, 'en buye',
Sodom 'et whut'i hoh be'ildzun 'i chah ts'iyawh 'ilhuhigezdla 'ink'ez
whenahedel.

131Et 'ilhunah hubughutelhlha hoh Abram, Hebrew 'int'ah, 'en njan
duchun terebinth, oak hiyulhni, 'et whut'i. Ndi duchun 'i ndun Amor
whut'en, Mamre 'int'ah, 'en be'ildzun 'int'ah. Boono Eshcol 'ink'ez boono
Aner 'en, Abram hits'un detni 'uhint'ah. 14'Et hoh Abram 'en bulhutsin
ts'ilhchoot whulh 'udants'o hoh, 'et 'aw 'et hiyulh 'ilhudughan 'en 318 dune

huhoodul'e hubunane'hut'en, hubukoo yahuhonle 'en hubuhoolhdzih, yun
k'ut Dan 'uhoolhdza whuts'un. 15 Hiyulh lhudughan 'en 'ulhk'ebanla 'ink'ez
'ulh'ek hoh hubuhoolhdel, hiyulh lhudughan 'en bulh nde keyah Hobah
ts'un 'uhooldza 'et nebanenyoot. 'Et keyah Damascus ts'un huwunyaz
de. 16'Et hoh hube'ilhdzun 'i ts'iyawh hanayanla 'ink'ez bulhutsin Lot,
'en chah hanayalhti, hubunaih, ts'ekoo, 'ink'ez 'onus 'un dune hinli
chah.
171Et hukw'elh'az hubudayi cho Chedorlaomer hubuch'a'nilhde da,
'ink'ez ndun hubudayi cho hiyulh 'ut'en da chah, 'et Sodom hubudayi cho
'en Shaveh whukoh 'et hubudezya. 'Et hubudayi cho bukoh 'uhoont'ah.
181nk'ez keyah Salem hubudayi cho 'en Melchizedek, 'en lhes 'ink'ez
mai too bulh 'i hayanla. 'En hoh Yak'usda Soo Degha nus 'Int'ah (El
Elyon)?2 'en ba nawhulnuk 'int'ah. 19 'Ink'ez hoonzoo 'obulhni 'ink'ez njan
'utni,
“Abram 'en hoonzoo ba 'uhot'e,
'en buYak'usda Soo Degha nus 'Int'ah (El Elyon),
'en 'int'ah yun k'ut 'ink'ez yaz 'uhoonla.
20yak'usda Soo Degha nus Dezti 'Int'ah (El Elyon),
'en hoonzoo 'obulhni, 'en ba 'uhot'e.
'En 'uja nch'ahudetni 'en nla k'ebanla 'ink'ez 'en 'uja.”
'Ink'ez Abram 'en 'uja Melchizedek, 'en ts'iyaitsuk hoh lanezi whinghaz
(10%) 'et yughadoninla.
21'Et Sodom hubudayi cho 'en Abram ts'un 'utni, “Sudune 'en
sghabuninle, 'ink'ez dant'i int'i, 'i nyunch'oh 'olhdzin”.
221Et Abram 'en Sodom hubudayi cho 'en 'uyulhni, “Moodihti (Yahweh),
Yak'usda Soo Degha nus Dezti (El Elyon), 'en buts'un didulhlhunik, yun k'ut
link'ez yak'uz 'uhoonla 'en. 23'Aw dant'i whunts'ih whulhchoot ghait'ah.
Yabats'eh 'ink'ez ketl'oolh whunts'ih 'ink'ez 'et 'aw dant'i nye'ildzun,
'i 'aw whulhchoot ghait'ah. 'Et ndusudini 'et k'an zeh sih, ‘Abram, 'en
soode'a silhtsi’. 24'Ink'ez 'et ndai chilhkah hiyanyi, 'i zeh 'ink'ez ndai
dune hube'ilhdzun sulh hahandel, 'en Aner, Eshcol, 'ink'ez Mamre, 'en
hube'ildzun 'i hitoola.”

214:18 Ndi boozi El Elyon, 'i “Yak'usda Soo Degha nus Dezti Unli,” ni ho' 'utni.
'Et 1 Timothy Yuts'un K'e'anguz 6:15 'et Jesus bughundutni, “NeMoodihti 'en zeh
k'une'ut'enunli. Hubudayi cho, ts'iyawh buhubudayi cho unli, 'ink'ez moodih chah
ts'iyawh buMoodihti unli.”

Yak'usda (Elohim) 'en Abram ts'un nahezya

1 5 'Et njan hukw'elh'az Moodihti (Yahweh) bughunek 'i be Abram
bunalh hawhelts'ut 'et 'utni,
“Abram, 'aw wheniljut ilah.
Si 'en nts'oh 'ust'ah,
tube mba k'elhlaootele ho' nint'ah.”

21Et Abram 'utni, “Moodih O Moodihti (Adonai Yahweh)? dant'i
sghutanlelh? Sunilh'en, 'uski hoolah 'et hoh usyalh 'ink'ez sukoo ba
ne'duni, 'en Eliezer keyah Damascus whut'en 'en ih sk'eduteyalh?” 3 Hoh
Abram 'utni, “Nilh'en, 'aw 'uski sgha chailhtel, 'et whe ndun sukoo
whuzdli, 'en sk'eduteyalh tele!”

4'Et Moodihti (Yahweh) bughunek 'i 'utni, “Ndunnah 'en 'aw
nk'echiddutesyal. Ndunnah nyunch'oh nyust'e ts'un hatezulh, 'en
'utenilh nk'eduteyalh.” >'Ink'ez 'az yulh tini'az 'et 'uyulhni, “K'an
nduk 'i yak'uz ts'ih yute'en 'ink'ez sum 'i oodilhto, lhuk'i unli hoh
oodutalhto t'eh,” 'ink'ez 'et 'uyulhni, “'Et nts'uhainde 'en nda huneltsuk
hutele.”

6Moodihti (Yahweh) 'en yuba 'alha 'int'ah hoh 'en Abram ts'ah'un
dune unli 'utni.

7'Et 'uyulhni, “Si, Moodihti (Yahweh) 'ust'ah. Ndunnah Chaldea
whut'en, 'et hubuyun k'ut Ur, 'et whuch'a njan yun k'ut nye'hoolhdzun
whutele ka.”

81Et 'uyulhni, “Moodih O Moodihti (Adonai Yahweh), nts'ena'a hoh
nt'ewhuntezeh stl'awhutékulh 'et?”

9Njan nduyulhni, “Tat be nawhudezut musdus lhints'e, tat be
nawhudezut sheep ts'ekoo, tat be nawhudezut sbai lhints'e, dut'ayaz,
dove, 'ink'ez dut'ayaz, pigeon, 'i suts'un tonla.”

215:2 Ndi boozi Adonai 'i, “Moodih 'En neK'une'ul'en 'En 'Int'ah,” ni ho' 'utni. Php
2:9-11. 'I be whuts'odul'eh hoh Jesus Christ 'en Moodih ndun neK'une'ul'en 'En 'Int'ah.
Njan 'udustl'us 'et ndutni, “'Et huwa Yak'usda ts'iyaintsuk gha ndo yudélhti 'ink'ez
boozi degha nus hooncha hukw'una'a yoozi whulhtsi. 'Et whuz na'a ndi Jesus boozi, 'i
bugha ts'iyannah dugwutsi be hits'un nuhuditelya ho' hoont'ah. Yak'uz whut'en 'ink'ez
ndi yun k'ut whut'en, 'ink'ez yun t'ah 'int'ah, 'en chah ts'iyawh. 'Et ts'iyawh lhelhyoo
khunek be yahalhtuk, 'en ts'iyawh njan dahwtidutenilh, Jesus Christ neMoodihti 'int'ah.
'Et whuz na'a nadahtenilh, 'et Yak'usda ne'ab4, 'en hidutélhti ho' hutni.” 1 Ti 6:14-16;
Rev 19:15-16.

101Et ndi ts'iyawh yuts'un lhghai dinla 'ink'ez lhulh cho hoh lhts'e
yant'az, 'et lhch'a ts'ih nininla 'ink'ez ndi dut'ai 'i 'aw lhts'e chayit'us. 11 'Et
hoh dut'ai cho, vulture hiytlhni, 'i ndi khunai hiyanghan, 'i yuk'endel
hoh Abram 'un whebunanyoot.

121Et sa yun ts'itez'a'i, 'et Abram 'en bulh cho 'i buk'edilts'ut. 'Ink'ez
whunulh'en, wheoonujut cho 'ink'ez tsaholhgus whucho 'i buk'edinzut.
131Ethoh Yak'usda (Elohim) ndo bulhni, “Soo tsih nt'eoononzin, nts'uhainde
'en 'uyoo yun k'ut 'et 'aw t'echahonizun 'ink'ez 'aw hube'hoolhdzun chailah.
'Et ndunnah yun k'ut whut'en, 'en dzuh ne'bulh'en 'ink'ez hubunane'hoot'en
hoh 400 nawhudezut whuts'un tena'hutel'ilh. 14'Ink'ez ndunnah hedoh
'en ne'buhulh'en, 'en si hoh hububa nahutesyeh. 'Et hukw'elh'az dant'i
lhai hoh hitet'i. 15K'an hoh ndzi dezghel nye'abdkah hubuts'un natonja.
Soo sa yinkak inda hoh wheyunts'oolhtelh. 16'Ink'ez whulh dit hedoh,
'en njan ninahutedulh, ndunnah Amor whut'en tinta' hunt'en 'et 'aw
lhachaoodusne 'et huwa.”

171Et hoh lhuwhulhts'ut, sa yunts'i when'ai 'ink'ez tsaholhgus, 'et
whunulh'en, ndi be 'ut'es 'i lhut unli, 'ink'ez utsoh dezk'un 'i ndi khunai
hiyanghan 'i beguz wheinkat. 18'Et dzin zeh Moodihti (Yahweh) 'en
Abram ts'un ndi be bughunek buts'un buba lhaidinla hoh njan ndutni,
“Nts'uhainde 'en ndi yun k'ut hubughaéoni'ai, Egypt whedinli ts'un 'ink'ez
ndi took'oh whucho, 'et Euphrates took'oh whucho 'et. 12 Ndunnah hubuyun
k'ut, dunnah Ken whut'en, ndunnah Kenez whut'en, ndunnah Kadmon
whut'en, 20ndunnah Hitt whut'en, ndunnah Perizz whut'en, ndunnah
Repha whut'en, 2! ndunnah Amor whut'en, ndunnah Canaan whut'en,
ndunnah Girgash whut'en, 'ink'ez ndunnah Jebus whut'en, 'en cha.”

Hagar 'ink'ez Ishmael

1 K'an Sarai, Abram bu'at 'en 'aw yuba uskeh cha'it'ih 'ink'ez
'et Egypt whut'en 'en hubunane'ut'en Hagar 'i boozi. 2'Et Sarai
'en Abram 'uytdlhni, “Soozélhts'ai, k'an si 'aw Moodihti (Yahweh) 'en
uskeh wust'i ba sghachahoo'al. Slaineh hoh, ndunnah sunane'ut'en 'en
buts'inyalh khun sih uskeh suba wut'i.” '"Et hoh Abram 'en Sarai yughunek
k'ats'ih 'uja.
31Et Abram yun k'ut Canaan lanezi nawhudezut hukw'elh'az, 'et Sarai,
Abram bu'at 'en dunane'ut'en Hagar, Egypt whut'en, 'en buki Abram

tl'ayalhti bu'at wule ka. 4Hoh Abram 'en Hagar ts'un whinya 'ink'ez 'et
buzki hooni. 'Et buzki hooni t'einanzin 'aw 'et yunane'ut'en 'en buna ts'un
yulh dzuh haninanzut.

SHoh Sarai 'en Abram 'uyulhni, “Suba 'uts'un, 'i nyun ts'un 'uhooja.
Sunane'ut'en 'en ntl'ailhti 'et buzki hooni yi'en, buna ts'un suts'un dzuh
haninanzut. Moodihti (Yahweh) 'en nuwhuba nuhuteyeh nyun 'ink'ez si
nuwheguz 'et.”

61Et Abram 'en Sarai 'uyulhni, “'Alha nyunane'ut'en 'en nla k'ez 'int'ah.
Nts'e datanlilh hukwa'ninzun 'et.” 'Et hoh Sarai 'en tube dzuh naidilhts'ut
hoh yughu telhlhah.

7'Ink'ez k'an Moodihti (Yahweh) bulizas 'en ndunnah nayilhti. 'En
taba yun yuh too hainli tinta 'et 'usda, yun kut Shur whuts'un. 8'Et 'utni,
“Hagar, Sarai bunane'int'en, nts'ez de hainya? Nts'e tenya?” 'Et 'utni,
“Sarai sba ne'duni 'en bughutsitelhya.”

21Et Moodihti (Yahweh) bulizas 'en ts'ekoo yuts'un 'utni, “Mba ne'duni
'en buts'un nindalh butl'a'dudoltelh.” 10 'Et Moodihti (Yahweh) bulizas 'en
'uyulhni, “Nts'uhainde 'en hulai hubutelhts'ilh, 'aw whe'hubuts'oodolhto
ghait'ah tele.”

Ink'ez Moodihti (Yahweh) bulizas 'en 'uyulhni,

“Whunilh'en, 'uski bulh 'unint'ah,
'ink'ez dune tant'i.
Moodihti (Yahweh) 'en njan teni'nilhdzun 'et nyoozalhts'a
'et huwa boozi Ishmael budotanzi
12'En 'aw hoonli hukw'unucha'ust'en dune tele.
Bula be 'i dune ch'a 'utet'e.
Dune hedidut chah hubula be 'i hich'a 'utet'e.
'Ink'ez buboonokah 'en hubuch'a hoh hubunat whutet'i.”

131Et 'ink'ez Moodihti (Yahweh) Ndi boozi El Roi? 'en yuts'u hahuyih
hoh 'en dulh yailhtuk, 'en “Nyun 'unint'ah ndun Yak'usda Ndun Sunilh'en
(E1Roi) 'en,” hoh 'et 'utni “'Et sichah ih njan ndun nalh'en, sunilh'en 'en?”
14'Et huwa njan tsak'et too 'et Beer Lahai Roi ts'uwhutni. Kw'uniznulhts'ut,
'et Kadesh 'ink'ez Bered wheguz whuz'ai.

216:13 'I “Yak'usda 'En Whunilh'en” ni ho' 'utni. 'Et John Yuk'uné'uzguz 1:48 hoh
Nathanael 'en Jesus yughu ninya hoh Jesus 'en Nathanael 'et nduytlhni, “Mai chuntah
sinda da, Philip 'anih nyuduténilh whutsuh da, 'et 'uda nyunalh'en.” 'Et whuz na'a ndi
boozi “El Roi” ni ho' 'utni.

15Hoh Hagar 'en Abram budune buyaz whuzdli hoh Abram buye'
'en yoozi 'uhoonla, Hagar buzki 'en Ishmael yulhni. 1© Abram 'en 86
nawhudezut yin kah inda hoh Hagar 'en Abram yuba 'uski Ishmael 'en
hooni.

Yak'usda (Elohim) 'en Abram ndi be
bughunek 'i buts'un buba lhaidinla

1 7 'Et Abram 'en 99 nawhudezut yinkak inda hoh, Moodihti (Yahweh)
Ndi boozi El Shaddai,® 'en Abram ts'un be hoodilts'ai 'ink'ez
'uyulhni, “Yak'usda Degha Nus 'Ultus (El Shaddai) usli, si 'en 'ust'ah.
Sutsah inyalh 'ink'ez 'aw nk'ets'uho'alh hoolah. 2'Ink'ez ndi be sughunek
'i mba lhadusla, nyun 'ink'ez Si bulh, 'ink'ez lhk'uz teh hoh nahlan tehle.”
3'Et Abram 'en yun nachaneti 'ink'ez Yak'usda (Elohim) 'en yulh
yailhtuk, njan ndutni, 4“'Et suba whunilh'en ndi be sghunek mba
lhadusla, 'i 'ink'ez nyun ndunnah nus de hedoh hulan 'en hube'aba
tanle. >K'an 'onus 'un whuts'un nyoozi 'aw Abram cha'tesle, nyoozi, 'i
Abraham tele. Nus de hedoh 'en hube'ab4 nyuzilhts'i 'et huwa. ©'Ink'ez
nyuzkeh 'en hulan mba hubutelhtsilh. 'Et nyun ngha ndunnah nus de
hedoh nts'uhainde tele. 'Ink'ez hubudayi cho 'en cha nyun nts'uhainde
tele. 7'Et ndi be sughunek mba lhaidusla 'i 'et nuwheguz si, nyun 'ink'ez
nts'uhainde nk'elh'az hubutsuh hahande, 'en chah hubulh 'utet'ilh. 'Ink'ez
ndi be sughunek mba lhadusla, 'i 'ilhuz wheni 'ut'et'ilh, nyun 'ink'ez
nts'uhainde 'en chah, si Yak'usda (Elohim) hububa tesdle. 8'Ink'ez 'et cha
njan nghadonila nyun 'ink'ez nts'u hahande 'en njan nk'elh'az yun k'ut
'et nt'echanyunizun 'et, Canaan yun k'ut nduhoolhcho 'et nts'e whuts'un
'ilhuz be hoolhdzun whutele 'ink'ez si hoh huba Yak'usda (Elohim) tesdle.”
9'Ink'ez Yak'usda (Elohim) 'en Abraham 'uyulhni, “Nyun hoh ndi
be sughunek mba lhadusla 'i buk'une'ont'en, nyun 'ink'ez nyulh hedoh
nk'elh'az 'en njan 'onus 'un whuts'un hahande 'en. 1°Ndi be sughunek
mba lhadusla, 'i buk'une'ont'en, si, nyun, 'ink'ez nts'uhainde nk'elh'az

217:1'1“Yak'usda 'En Degha Nus 'Ultus Unli,” ni ho' 'utni. Whuz na'a John Yuk'uné'uzguz
2:19 'et Jesus 'en ndobilhni, “Njan bukoo whudézti nuhwheni hoolah whulhtsi 'ink'ez
tat dzin inle t'eh, 'et dinaoodutés'alh.” Njan whuts'odul'eh neMoodihti Jesus Christ 'en
duyust'e yughu yalhtuk hoh hubudéni, 'en soo 'ultus unli hoh whulh tat dzin inle t'eh
dinaooduté'alh. 'Ink'ez 'et whuz na'a nduhooja. Lhdulalhk'us k'ut neba dazsai hoh whulh
tat dzin dinadeja. Mt 28:18; Col 1:15-17.

nyunedoh 'en, ndez na'a 'uvhoont'ah: ndan duneyaz whulhlhih, 'en hik'a
dune unli 'i hitet'us huba' hoont'ah. 11 'Ink'ez buka dune hinli 'i hitet'us
nts'entah 'et. 'Et 'i be nt'eoontezin ndi be sughunek mba lhadusla, 'et
nuwheguz si 'ink'ez nyun hoh. 12Ndan dune lhk'udit dzin hubenli 'aw 'et
hubutet'us duneyaz 'en ts'iyawh nts'u hahande 'en. Ndan nkoo whuhuzdli
'en 'ink'ez ndan sooneya be 'onk'et 'en 'uts'un whut'en 'en, nts'u hahande
chahilah chah. 13Ndan duneyaz nkoo hooni 'ink'ez ndan nzooneya be
'onk'et chah, hika dune hinli 'i hitet'us huba' hoont'ah, 'ink'ez ndi be
sughunek mba lhadusla 'i nuhwhuts'untah nuhwhulh oot'e hoh ndi be
sughunek mba lhadusla 'i 'ilhuz wheni nuhwhulh oot'e ka. 14'Ink'ez
ndan duneyaz 'en 'aw buka dune unli 'i 'aw chahiyit'us 'en butsentah,
'en 'utet'ilh bulh dune hubuch'a tinabonenyoot, ndi be sughunek mba
lhadusla, 'i lhk'uninyuz hoh 'int'ah.”

I51Et Yak'usda (Elohim) 'en Abraham 'uyulhni, “Sarai n'at 'en 'aw
Sarai be chaoozonzih, 'et Sarah 'i boozi tele. 1®'Ink'ez hoonzoo buba
whutelhtsilh 'ink'ez duneyaz 'en mba buzki tele. 'Ink'ez 'en hoonzoo be
buts'un nahutesye 'ink'ez ndoh hedoh 'en hube'ama tele, 'ink'ez dune
dayichokah 'en hits'uhatadoh.”

171Et Abraham bunen be nachuneti 'ink'ez dlokelts'uk hoh budziyah
tsih 'utni, “100 nawhudezut yinkak inda 'en ih ba 'uski whutele? 'Ink'ez
Sarah 'en 90 nawhudezut yinkak inda 'en hoh ih buzki whutele?”
181nk'ez Abraham 'en Yak'usda 'uyulhni, “'Et hoh Ishmael 'en tusih ndi
be nets'unahezya 'i be nduhot'e.”

191Et Yak'usda (Elohim) 'utni, “’Awundooh! Sarah 'en mba buzki
duneyaz whutele, 'ink'ez boozi 'i Isaac dutanilh. 'Ink'ez ndi be sughunek
mba lhadusla, 'i 'en bulh 'uwhusla, 'ilhuz wheni 'utet'ilh 'ink'ez hik'ah hedoh
'en chah bulh ndotet'e. 20'Ink'ez Ishmael, 'en nyoozélhts'a, whunilh'en,
si ndusja, be hoonzoo 'i bulh 'int'ah 'ink'ez hulan tele lhk'uz teh hoh
'et buts'e'kah hubudayiyaz lanezi 'onus 'at nanah 'en hubut'i 'ink'ez
tube hincha hedoh ts'ih hainzut tele. 21'Et whunts'ih ndi be sughunek
mba lhadusla, 'i Isaac bulh nts'un ts'ih'un tele. 'En Sarah njan soo 'et
ninaoodendzut 'et, buzki whutele.” 22'Ink'ez yulh yalhtuk 'et ustl'e' deja
hoh Yak'usda 'en Abraham yuch'a nduk whenaja.

231Et hoh Abraham 'en buye' Ishmael 'ink'ez ndan bukoo yahonle, 'ink'ez
ndan sooneya be huba honket, ts'iyawh dune hubutah dune 'en Abraham
bukoo 'en hika dune unli 'i 'et dzin hoh bukak huwhuzt'us hubutsentah

'et. 'Et whuz na'a Yak'usda (Elohim) yudani. 24'Ink'ez Abraham 'en 99
nawhudezut hoh hika dune unli 'i hik'ut whuzt'us butsentah 'et. 2>'Et
Ishmael 'en 13 nawhudezut yinkak inda hoh yuka dune unli 'i hikak
whuzt'us butsentah 'et. 26 'Et dzin zeh Abraham 'en hika dune unli 'i hik'ut
whuzt'us, buye' Ishmael 'en chah. 27 'Ink'ez ndan dune ts'iyawh hubukoo
yahahonle, 'ink'ez ndan sooneya be hubohonket 'uts'un keyah ts'ih, 'en
chah hika dune unli 'i ka hiyulh hubuk'ut huwhuzt'us.

Yak'usda (Elohim) 'en Abraham yunalh hainya

1 8 'Et Moodihti (Yahweh) 'en Abraham yunalh hainya, njan ndun
Mamre, buduchun tah terebinth, oak hiyulhni, whu'iz whuzul

hoh bun dati 'et usda. 2 Hoh nduk yuta'en 'ink'ez whunil'en, dune tahulta
'en highu nudelhtiya 'et huba'en hoh. Bun dati ts'un halgai 'ink'ez
hubududélhgai 'ink'ez hubut nachaneti.

3'Ink'ez 'utni, “SMoodih (Adonai) k'an hoh nyunalh soo hoonliyaz soo
nyuts'un 'uhoont'ah t'eh, 'aw nyunane'ut'en 'en teh suts'un toolh'a gunih.
4Sula'ineh hoh, too ntsolyaz 'i de' 'ink'ez nehke be too naoogus, 'ink'ez
'et 'uscheh 'et naoolhtyis. °'Ink'ez 'et lhesyaz nuhwhuba hadosdlelh 'et
sih nuhwhuyust'e na6olhyis, 'et hukw'elh'az sih sgha lhohdelh. Nts'ena'a
nuhnane'ut'en ts'un hahya 'et.” 'Et 'uhutni, “Ndineh, nts'ena'a 'udini
'et.”

6Hoh Abraham 'a ts'ih hoh bun yah danalgai 'ink'ez Sarah 'uyulhni,
“Soo 'ah lhk'ut tat 'uneltsuk lhes nududzaih nzoo 'i nilhlhus 'ink'ez lhes
'onleh.”

7'Ink'ez Abraham 'en musdus ts'un whelgai 'ink'ez musdusyaz unzoo
'ink'ez buyat dutle. 'I dune k'an neyelh 'en yutl'ayalhti 'ink'ez 'en soo
ts'ih 'uyooleh ka. 8 Hoh bada, 'uts'oo 'ink'ez musdus yat soo yulht'e 'i
njan uscheh 'et hubut nininla 'ink'ez hubugha suyin 'uheyi hoh.

9'Et 'uhiyulhni, “N'at Sarah 'en nts'e whenya?” 'Et 'utni, “Njan bun
yah 'int'ah.”

101[nk'ez 'utni, “'Inluz hoh sih nts'un nanadosda njan ts'ukhuna ba
niooninzut hoh whunilh'en Sarah n'at 'en buye' whutele.” 'Et hoh Sarah
'en huboozilhts'ai, bun dati yatuk 'et suyen.

11 K'an 'et Abraham 'ink'ez Sarah 'en tube hoonyan huzli. Ye'un hezulh
'ink'ez Sarah en buzki whutele 'et tube 'onus 'un hainzut. 12 'Ink'ez Sarah

'en dulh nadudloh 'et 'utni, “Hoonyan sili hukw'elh'az ih suba whutezoo?
Sumoodih 'en chah hoonyan suli 'ink'ez.”

13'Ink'ez Moodihti (Yahweh) 'en Abraham 'uyulhni, “Dant'i ka Sarah
udloh? 'Ink'ez 'utni, “'Et hoh ih 'uski tet'i? Hoonyan sili k'ez?’ 14'Aw
dant'i whunts'ih ih Moodihti (Yahweh) ba whuchahoolnah ih? Ndet 'et
niwhuninzut 'et sih hanaoosja njan tsukhuna ba niooninzut 'et, 'ink'ez
Sarah 'en buyaz dune tele.”

151Et Sarah 'en huba 'uts'un 'utni, “Njan ndutni, 'aw chasusdloh.” Hoh
nelhujoot 'ink'ez 'et 'uyulhni, “'Awundooh! Indloh lah!”

Abraham 'en ndunnah Sodom whut'en huba tedudlih

16 Ink'ez ndun dune 'en dinahudidel 'ink'ez keyah Sodom ts'un hites'en
hoh Abraham 'en hubuk'uninanja hoh 'un whenabalh'a. 17 'Ink'ez Moodihti
(Yahweh) 'utni, “Abraham 'en be hoonteszin ih datesnilh 'et? 18 Abraham
'en dune ncha 'ink'ez hube whunujut hedoh tele 'en, 'ink'ez 'en bugha
ts'iyawh njan yun k'ut hedoh 'en hoonzoo obuteslelh hubuts'un hoh.
19Nt'enuszun 'i gha bughunek gha 'et sih buzkeh hubane'dooni 'ink'ez
bukoo ne'hut'en 'en chah Moodihti (Yahweh) hik'ah ts'ih 'uhoot'e. 'Ink'ez
Moodihti (Yahweh) bughunek 'i hiyotun 'ink'ez ts'ah'un dune hinli, 'ink'ez
ts'ih'un hubanahutedeh. 'Et huwa Moodihti (Yahweh) 'en sih Abraham
yuba haholelh dant'i yeyulh yailhtuk 'et.”

201[nk'ez Moodihti (Yahweh) 'utni, “Ndunnah keyah Sodom 'ink'ez
Gomorrah ts'un, hubuch'a 'i tube tso whewhunujut hoh hubulubeshi 'i
tube hoontsi' 'uja 'et huwa, 21k'an nts'un tesyalh 'ink'ez whuntelh'ilh
dahoont'ah hoh 'ink'ez 'et ts'iyawh nda huja hoh tulih 'uwhutni, ndi tube
hubuch'a tso sghudenzut. 'Et nda chahoot'ah t'eh, nt'eoonoszin sih.”

22'Ink'ez ndunnah dune 'aw 'et whuch'a nahundel 'ink'ez keyah Sodom
whuts'un whehé'az. 'Et whunts'ih Abraham 'en nk'at chah Moodihti
(Yahweh) 'en yebut seyen. 23'Ink'ez Abraham 'en 'et yughuyaz nininya
'ink'ez 'uyulhni, “'Et hoh ih ndunnah ts'ah'un dune hinli 'ink'ez lubeshi
'uhulh'en bulh ts'iya hubutelhtsilh? 24 Khun teh skwunlat lanezi (50) dune
'en ts'ah'un dune hinli njan whut'ah 'et. 'Et cha ih ts'iya hubutalhtsil
'ink'ez hubuyun k'ut 'et chah ih ts'ya whutalhtsilh? 'Ink'ez 'aw huba
ninachadotuza'al, ndunnah skwunlat lanezi 'en huba? 25'Et tube mba
ye'un hoh njan ndutanilh 'et. Ndunnah ts'ah'un dune hinli bulh dune

tinta' hunt'en 'en hubutanghan. 'Et hoh ndunnah ts'ah'un dune hinli 'en
chah lubeshi 'uhulh'en k'una'a? Tube mba ye'un 'uhoont'ah! 'Et ndun
dune naheyelh, 'en ndunnah huba nahuheyelh 'en ndi yun buk'ut soo
ts'ihnus tulih 'uhot'e da?”

26'Et hoh Moodihti (Yahweh) 'utni, “'"Et hoh skwunlat lanezi (50)
Sodom whut'en 'en ts'ah'un dune hinli njan huwhut'i whucho whut'ah
t'eh, 'et 'aw 'et huba ninawhutes'alh 'en huba.”

27 Hoh Abraham 'en yuts'un hunih 'ink'ez 'utni, “Soo 'ust'ah k'an hoh
si 'en lhusts'is 'ink'ez lhez zeh 'ust'ah hoh whunts'ih Moodih (Adonai)
'en bulh yatelhtuk. 28 'Et t'eh skwunlai hukw'elh'ih hoh skwunat lanezi
(50) ts'ah'un dune hooni t'eh, 'et ho 'ih ts'ayah whutalhts'ilh ts'uwhut'i
whucho 'et?” 'Et 'utni, “Dit lanezi skwunlai (45) naoobila t'eh, 'aw ts'iya
huboolhts'ilh ghait'ah.”

29 Doochah yulh yatelhtuk 'ink'ez 'utni, “Khun teh dit lanezi (40) dune
'en nabela t'eh?” Hoh 'utni, “'Et 'en hubugha 'aw nduhosdleh ghait'ah.”

30'Et 'utni, “Moodih (Adonai) 'en 'aw chahunoolhuch'e 'ink'ez si
yatelhtuk. Khun tat lanezi (30) 'en dune nabila, 'et do?” Hoh 'utni, “Tat
lanezi 'en dune naila t'eh, 'aw 'et nduhosdleh ghait'ah.”

311Et 'utni, “Soo k'an 'aw 'et sich'oh k'ewhust'ai hoh Moodih (Adonai)
'en bulh yatelhtuk. Khun t'eh nat lanezi (20) 'en nabinla do?” 'Et 'utni,
“Ndunnah nat lanezi 'en hubugha, 'aw ts'iya huboolhtsilh ghait'ah.”

32'Ink'ez 'utni, “’/Aw Moodih (Adonai) chahunoolhuch'e, doochah
'ilhuh zeh yatelhtuk. Khun t'eh lanezi (10) 'en naoobila?” 'Et 'utni, “'Et
lanezi 'en hubugha 'aw ts'iya huboolhts'ilh ghait'ah.”

331Et Moodihti (Yahweh) 'en Abraham yulh yalhtuk 'ustl'e deja, 'aw
'et 'un whenaja, 'ink'ez Abraham 'en nts'e usda, whuz whenaja.

Keyah Sodom 'ink'ez keyah Gomorrah hoolah whutelhtsilh

1 K'an hulhgha hoh ndunnah lizas nanah 'en keyah Sodom huni'az

'ink'ez Lot 'en Sodom keyah whudati 'et usda. Lot huba'en ibulh
nduk 'uja 'ink'ez hubududezya 'ink'ez bunen yun ts'un, 'et nachaneti.
2'Ink'ez 'utni, “Njan 'et sumoodihkah, sula 'dhneh nuhnane'ut'en ts'un
bukoo ah'us 'ulh'ek 'et whahke 'ink'ez nuhke 'i nuhba too nahoogus. 'Et
sih 'a didah'az 'ink'ez tooh'as.” 'Et 'uhutni, “'Awundooh, njan yoo'az ts'ih
'et tadutez k'an 'ulh'ek.”

31Et 'ilhuz 'obulhni, 'et hoh hits'un 'uhuja 'ink'ez bukoo 'et dahuni'az.
'Et hooncha whe hubugha' ni'ai 'ink'ez lhes nantuldoh chailah, 'i huba
yulht'e 'ink'ez 'et 'uhanyi. 4K'an Lot bukoo hudelhts'i 'en nihutelgwul
whutsah, ndunnah ts'uwhut'i whucho hubudene 'en, Sodom hubudune
hinli, 'uhunelht'et hoonyan, k'an huneyelh, 'ink'ez yinka dune ts'iyawh
nde 'ulhch'a ts'un, 'en koo huwa' huwhezdel. °'Ink'ez Lot 'en hikahunih
'ink'ez 'uhiyulhni, “Ndunnah dune nts'un hunin'az, 'en k'an 'ulh'ek 'et nts'e
'uhint'ah? Nuwhuts'un t'ebuninle, 'et sih soo cho hoh hubut'aoodutez.”

®Hoh Lot 'en hubuts'un tininya hukwuti 'et, 'ink'ez buk'ah tsih
danadentan. 7'Et 'obulhni, “Soo sla'ahneh sulh dunekah, 'aw hoontsi'
'oohneh gunih! 8 Whunulh'en, sutse'kah nanah 'en 'aw dune t'echahunizun,
soo sla'ahneh, 'az nahts'un tiboolhtelh sih, 'ink'ez 'et sih nts'e dabutehlilh
hukwa'nahzun, 'et ndo boohleh sih. 'Et sih 'aw hoonliyaz dachabuzoohle,
ndunnah sukoo k'ut whutsenya hoh suts'un dahuni'az 'et huwa.”

2'Et 'uhutni, “K'ah sinyen!” 'Ink'ez Lot gha 'ulhodutni, “Ndun dune
daninya 'en 'et njan teda 'ink'ez neba naheyelh la'dudil'i. K'an 'et ndunnah
hubach'a 'onus nus tube nyulh whutadultsi'!” Hoh 'et tube whut'a ba
hidendel ndunnah Lot 'en hoh da'dentan 'i 'ankwus nahidanyuz.

10'Et whunts'ih ndunnah dune 'en hits'un tidelnik 'ink'ez Lot, koo
danahininguz 'ink'ez dana'hudelht'o. 11'Ink'ez 'et ndunnah dune 'en
koo whudati da'dentan, 'en 'ants'ih chahiti'en li'hint'ah hubuhulhtsi,
'ahunelht'et hinsol 'ink'ez hincha chah 'et ninhunentsai hoh da'dentan 'et
nahaho'alh ka hut'en.

Keyah Sodom 'ink'ez Gomorrah 'et hoolah whulhtsi

12'Et ndunnah dune 'en Lot ts'un 'uhutni, “'Aw ih nyulh 'ilhunah
njan hooni? Nghundan, nye'kah, ntse'kah, 'ink'ez ndan hubint'i, 'en njan
ts'uwhut'i whucho 'et 'uhint'ah t'eh, 'aw 'et njan whehanadobinle! 13 Njan
'et ts'iya whutadultsilh, 'et hukwa ndi tube be 'i Moodihti (Yahweh)
bunalh tso hubuch'a dincha suli hoh, 'ink'ez Moodihti (Yahweh) 'en
whusanwhalh'a njan hoolah whutelhtsilh ka.”

141Et Lot 'en 'un whenya 'ink'ez bughundankah 'en butse'kah ghu
yahudalts'i 'en ndo hubulhni, “Didahdelh! Njan whehahdelh, 'et Moodihti
(Yahweh) njan ts'uwhut'i whucho, 'et hoolah whuteltsilh!” Ndunnah
bughundan 'en hubuts'un hoh 'ants'i nodulyeh 'utni huba li'hoont'ah.

151Et haootelh'en hoh lizas 'en Lot 'a 'int'en yulhni, “Didinyih, n'at
'ink'ez ntse'kah nanah 'en njan 'uhint'ah 'en whehadobonlelh njan
ts'uwhut'i whucho wheoonuzilhghi 'et nuhwhulh 'uhoneh whuch'a.”

161Aw 'et 'awhuz ndunt'ah hoh ndun dune hila {lhchoot, bu'at bula,
butse'kah nanah hubula chah, 'et Moodihti (Yahweh) 'en yughun ts'uja
hoh. 'Et njan whehahiyalhti 'ink'ez njan ts'uwhut'i whucho 'et yoo'az
ts'ih nihinilhti. 17'Et hoh lhoduzut, 'et njan tibuninla hoh 'et 'utni,
“Be khoohna ba tsitulhyih! 'Aw k'ah naitooht'en gunih! 'Ink'ez nts'e
ts'isai k'ut t'eh ooht'e gunih! Dzulh ts'un ts'ih tsihtoolhdelh, 'et sih 'aw
nuhwhulhcha'hosne, ts'iya whahle ch'a.”

181Et Lot 'en 'obulhni, “Sla'ahneh hoh, 'awundooh sumoodih! 19'Et
'alha k'an nuhye nane'uten 'en nuhwhulh nuhba soo 'unint'ah nuhts'un
hoh, 'ink'ez nuhbe tedindlih 'i nuhba 'un whulhtsi, 'i busunelhtan be
khusna 'i suba sulhyih. 'Et whunts'ih 'aw whe ndi dzulh ts'un tsitoolhdilh
ghait'ah, khun sih be hoontsi' 'i sutaooya sih 'ink'ez daoosah. 20K'an
nulh'en njan ts'uwhut'i whucho 'et nilhdukw soo buts'un tsiz telhdulh,
'ink'ez 'et hoontsol cha 'uhoont'ah! Sla'ineh hoh 'et whuz oosneh, ('aw ih
hoontsol?) 'et suzul 'et sih khoona.”

211Ink'ez 'et 'uyulhni, “Nilh'en mba soo hukw'uninulhzut njan 'odini 'et.
'Ink'ez njan ts'uwhut'i whucho 'et 'aw 'un uhosdleh ghait'ah hukwa'dani
'et. 22'A ts'ih, whuz 'ahneh! 'Aw whe hoonli 6osneh ghait'ah, whuz lhgha
dutehdulh whuts'un.” 'Et hoh njan ts'uwhut'i whucho 'et, Zoar ts'uwhutni.

23Ga yun k'ein'ai hoh Lot, 'en keyah Zoar 'et ninya. 24'Et hoh Moodihti
(Yahweh) 'en ndi chan k'una'a, tse kwun, 'ink'ez kwun 'i nalhtih, Sodom
'ink'ez Gomorrah buk'ut 'et Moodihti (Yahweh) nduk yak'uz ts'un 'en
'uhoonla. 25Hoh 'et njan yuk 'uhoonla ts'uwhut'i whucho 'et. 'Ink'ez
ts'iyawh whuzih k'et whuzdla, ts'iyawh ts'uwhut'i whucho dune hini
chah 'ink'ez dant'i yun k'ut hanulhyeh 'i ts'iyawh hoolah whulhtsi. 26 'Et
bu'at 'en k'ah naitat'en yuk'ah eyalh hoh, 'ink'ez 'aw 'et lusel be k'edeltsi
suli.

27Hoh Abraham 'en bundada uda 'et nde whenya Moodihti (Yahweh)
yubut inyen whuz 'et. 28'Et Sodom 'ink'ez Gomorrah ts'un yuta'en 'ink'ez
ndet whuz'ai k'ut whuzla ts'iyawh 'et ho'en 'ink'ez whunilh'en! yun k'ut
whulhut 'i bukwun ts'udelhk'un cho lhut khuna'a nduk whedejut.

29 Sa hoh lhuwhuzut hoh Moodihti (Yahweh) 'en njan ts'uwhut'i whucho
'et whuz'ai k'ut 'et ts'iya whulhtsi hoh 'ink'ez Lot 'en 'un wheyalh'a njan

yuk 'uhooja whuch'a, njan ts'uwhut'i whucho 'et Lot dune unli inle, 'et
Moodihti (Yahweh) 'en Abraham yunalnik.

301Et Lot 'en Zoar ts'un whehandja 'ink'ez nduk dzulh k'uz 'et ninina.
Buts'e' nanah 'en hiyulh dune unli, Zoar 'et huwhut'i whenuljut 'et huwa.
'Et hoh butse' nanah 'en hiyulh dune unli tse'an 'et. 3! K'an 'udetsah hooni
'en ndunnah buk'ah 'en yuts'un 'utni, “Nuwhe'aba 'en tube hoonyan suli,
'ink'ez 'aw ndi yun k'ut dune cha hoolah 'en nuwhuts'un too'as hoolah,
'et whuz na'a neba 'uhoont'ah ndi yun k'ut ts'iyawh. 32'Anih ne'ab4 'en
mai too bodulnai 'ink'ez but'aoodutez, 'et sih ne'aba 'en ba nuwhuts'u
hainde hole.”

33Hoh 'et 'ulh'ek hube'aba 'en mai too hiyulhnai 'ink'ez 'udetsah 'en
be'abd yut'ainte 'ink'ez 'aw nt'echaoonizil yut'ainte k'us ndet dinadija 'et.

341Et nduhooja hoh 'om bundada 'et 'udetsah 'en dek'ah ts'un 'utni,
“IAlha se'abé t'aite 'ulh'e da. Doochah k'an 'ulh'ek 'et mai too bodulnai
'ink'ez 'et nyun but'aoonte, 'et sih ne'ab4 'en ba nuwhuts'u hainde hole
sih.” 35'Ink'ez 'et hube'abd 'en 'et 'ulh'ek doochah mai too hinelhnai.
'Ink'ez 'udek'ah 'en didinya 'ink'ez yut'ainte, 'ink'ez 'aw nt'echaoonizil
ndet yut'ainte 'ink'ez ndet dinadija 'et.

361Et hoh Lot buts'e' 'ahunelht'et 'en hube'ab4 ba 'uski bulh 'uhint'ah
suli. 37'Udetsah buyaz dune suli 'ink'ez boozi 'en Moab ts'utni. Moab
hubudune 'en njan dzin whuts'un 'en hube'aba 'en 'int'ah. 38'Udek'ah
'en chah buyaz dune suli 'ink'ez boozi 'en Ben-Ammi ts'utni. Ammon
hubudune 'en njan dzin whuts'un 'en hube'ab4 'en 'int'ah.

Abraham 'ink'ez Abimelech

20 'Ink'ez Abraham 'et nda ts'un whedinya hoh whuz lhgha dinya
'ink'ez Kadesh 'et Shur wheguz 'ink'ez Gerar 'et inda. 2K'an
Abraham 'utni, “Sarah bu'at 'en se'ilhunah 'int'ah,” ni, hoh Abimelech
'en keyah Gerar hubudayi cho 'en yukunawhulh'a 'ink'ez Sarah dainilhti.

31Et Yak'usda (Elohim) 'en Abimelech bubulhtah hoh 'ulhek be
hoodiltsai 'ink'ez 'uyulhni, “'Alha dasintsai dune ho' nint'ah. Ndun ts'ekoo
yilhchoot 'en dune 'at 'int'ah 'et huwa.”

4Hoh Abimelech 'en 'aw yughu nichaiyilh'al 'ink'ez 'utni, “Moodih
(Adonai) ts'ih'un dune hinli hedoh, 'en chah ih hubutdnghan? >'Aw
ih nduchasudinil, ‘Se'ilhunah 'int'ah?’ 'Ink'ez didut dich'oh chah 'utni,

‘Soono 'int'ah.” Sudzi butah chahoolah 'ink'ez sula chah 'aw yuk'eho'alh
hoolah hoh njan ndusja.”

6'Ink'ez Yak'usda (Elohim) 'en bubulhyuh hoh 'uyulhni, “'Alha
nt'eoontiszun 'aw ndzi butah cha'hoolah. 'Et huwa lubeshi sts'un onle
whuch'a 'unyusla, 'et huwa 'aw but'acha'ghinal. 7K'an 'aw 'et ndun
dune bu'at ts'un soo na'hondleh. 'En nus whunilh'en 'en 'int'ah. 'En
sih mba tenadoodli 'ink'ez 'et sih khona. Khun teh 'aw bu'at ts'un soo
nacha'héodlil t'eh, 'et nt'eoononzin 'ilhuz datansah, nyun 'ink'ez ndan
ts'iyawh nye'ilhdzun 'en.”

8Hoh Abimelech 'en bundada uda didinya 'ink'ez hinane'ut'en 'en
ts'iyawh hubuk'una'dutni, 'ink'ez njan 'uhoozelhts'ai hoh, 'et ts'iyawh
hubulh nawhulnuk. 'Et dunekah 'en tube whehonelhijoot. ° 'Et Abimelech
'en Abraham yuka'dani 'ink'ez 'uyulhni, “Dan nawhinla? Nyulh ts'un
ndusja ih? Njan suk'ehoo'ai 'ink'ez njan be hubudayi cho usli 'en
chah huba lubeshi cho whuzdli? Njan dusinla, 'et 'aw nduhoneh
hubacha'hoot'ah.” 19 Hoh Abimelech 'en Abraham 'uyulhni, “Daja ninzun
hoh njan nendinla?”

nk'ez Abraham 'utni, “'Et njan ndunuszun 'ilhuz hoh sih njan 'en
'aw Yak'usda (Elohim) ye chahuniljut, 'ink'ez sutuzelhghelh su'at 'en
buka. 12'Et whunts'ih 'alha se'ilhunah 'int'ah. Se'aba 'en buts'e' 'int'ah,
'ink'ez 'aw se'ama 'en buts'e' chailah, 'ink'ez hoh su'at suli. 13'Et hoh sa
lhuwhuzut 'et Yak'usda (Elohim) suba 'uhoonla hoh se'aba bukoo whuch'a
teya hoh ndun 'udusni, ‘Ndi be ninzoo hoh 'et sba nuhonleh, nts'e dutsuk,
nts'e hedulh hoh, 'et 'udoni, 'en se'ilhunah 'int'ah doni.”

141Et hoh Abimelech 'en ndi sheep, musdus, 'ink'ez dune 'ink'ez
ts'ekoo bulh hubtinane'hut'en, 'en Abraham gha buninla, 'ink'ez Sarah, 'en
yuba soo nahdonla hoh bu'at, 'en yutl'andyalhti. 15> Hoh Abimelech 'utni,
“Nilh'en suyun k'ut, 'i nghanus whuz'ai, nts'e hukwa'ninzin 'et niéona.”

16Sarah ts'un 'et njan hukwa'yudani, “Whunilh'en, nyono 1,000 k'ah
silver, 'i bugha ini'ai. Ndusja nyunalh 'i be ndan nyulh 'uhint'ah 'ink'ez
ts'iyannah 'en chah hubunalh, 'alha ndi mba soo ts'ah'un nawhusdli.”

17 Hoh Abraham 'en Yak'usda ts'un tenadedli, 'ink'ez Yak'usda (Elohim)
'en Abimelech, bu'at, 'ink'ez ts'ekoo hinane'ut'en 'en soo na'obinla, 'ink'ez
hubuzkeh hooni. 18'Et hoh Moodihti (Yahweh) 'en Abimelech bukoo
hudelhts'i 'en ts'iyawh hubuzkeh hoolah hubulhts'i, Sarah buk'uz Abraham
bu'at 'en.

Isaac 'en whuzdli

2 1 'Ink'ez Moodihti (Yahweh) 'en Sarah yughu ninya hoh 'et nduténilh

nida, 'ink'ez Moodihti (Yahweh) 'en Sarah ba nduja, nts'e datni
'et. 2Sarah 'en ba Abraham yuba 'uski tet'i 'en duneyaz tele. Hoonyan
k'ez hoh 'et ndet Yak'usda (Elohim) yuba hoozi 'et. 3 Abraham 'en buye'
Isaac be yoozi, 'en Sarah buzki 'int'ah. 4'Et hoh Abraham buye' Isaac 'en
lhk'udit dzin ba inle hoh hika dune unli 'i ka buk'ut heyant'az, whuz
na'a Yak'usda (Elohim) ndo bulhni 'et huwa. ®K'an Abraham 'aw 'et 100
nawhudezut yinkak inda hoh buye' Isaac 'en hooni.

61Ink'ez Sarah 'utni, “Yak'usda (Elohim) 'en sulhdloh, 'ink'ez ndan
ts'iyawh suhoozelhts'ai 'en sulh hoodloh sih.” 7 'Et chah zeh 'utni, “Ndan
simba 'uduténilh Abraham ts'un, 'et Sarah 'en 'uski ye'telhtukw? 'Et hoh
'uski ba ust'i, hoonyan suli hoh.”

8Hoh 'uski 'en nezyi 'ink'ez ch'a 'ulhtukw chah hiyulhtsi. 'Ink'ez
Abraham 'en hooncha hoh huwé'ni'ai 'et dzin Isaac 'ulhtukw 'ustl'e'
hiyinla hoh.

Hagar 'ink'ez Ishmael tibanenyoot

9'Ink'ez Sarah, 'en Hagar, Egypt whut'en, 'en buye' ya'en, 'en Hagar
Abraham yuba 'uski 'ut'i 'en, 'et hoh yughudloh. 10'Ink'ez 'et Abraham
ts'un 'utni, “Ndunnah ts'ekoo 'ulhna 'ink'ez buyaz bulh tinabunonyoot.
Ndunnah 'ulhna buyaz 'en 'aw suyaz Isaac 'en yulh neghu naholchoot
ghait'ah.”

1nk'ez daja 'utni hoh, 'et Abraham 'en tube ba chahoozooh, ndunnah
'en buye' 'int'ah 'et huwa. 12 'Et whunts'ih Yak'usda (Elohim) 'en Abraham
'uyulhni, “'Aw mba chahoozooh cha'ilah nts'un hoh nye' k'us nye'ulhna
'en bugha. Sarah danyulhni, 'et bughunek oozélhts'ai. Isaac 'en gha sih
nts'u hainzut nka na'hadootni 'et huwa. 13'Et whunts'ih ndunnah nye' 'en
'ulhna buyaz, 'en chah buts'uhainde telhtsilh, nts'u hainzut 'et huwa.”

14Hoh Abraham bunda 'uda didinya, lhes ilhchoot 'ink'ez 'uzuz be
too 'i buwus k'eyilhtan, dune 'uski 'ink'ez Hagar hubutl'a yalhtan,
'ink'ez 'un wheéobalh'a. Hoh whuch'a ninya 'ink'ez Beersheba tinta hoh
lhch'anatadaih.

151nk'ez 'uzuz be too 'i ts'iya suli hoh 'uski 'en 'uts'ul yah ilhut
'et ninilhti. 1®Hoh 'un whenya 'ink'ez k'aza ts'ututsoh 'uhooldzah 'et
huwanch'az natl'adeda. 'Et dich'oh na'dudutni, “'Uski sunalh 'et da6otsah
chahoost'i.” 'Ink'ez bughan ch'az ntl'adeda, bughunek duk 'uyinla, 'ink'ez
tso yedint'ai.

171Et Yak'usda (Elohim) 'en 'uski 'utso 'en yuduzts'ai. 'Et hoh Yak'usda
(Elohim) bulizas 'en Hagar duts'un haheyih yak'uz ts'un, 'ink'ez 'uyulhni,
“Dant'i danyulh'en Hagar? 'Aw wheniljut ilah! Yak'usda (Elohim) 'en
'uski nts'e 'int'ah 'et yoozalhts'a. 18 Dinadindaih, 'uski dinadilhtih 'ink'ez
nla be 6ontun, 'en tube hulan ts'uhainde whutelhtsilh.”

191nk'ez Yak'usda (Elohim) yuna be yuta'en yulhts'i hoh 'et njan
tsak'et too 'et ho'en 'ink'ez whuz wheinya ndi 'uzuz 'i too be nidelhbun
'ink'ez 'uski yeyalhnai.

20Hoh Yak'usda (Elohim) 'en ndunnah 'uski yulh 'int'ah. Tintah ‘et
dune hinli hoh nezyi 'ink'ez 'en soo k'aza be ne'ut'en suli. 2! Keyah Paran
tintah 'et dune unli, 'ink'ez be'ama 'en yun k'ut Egypt whuz bu'at yuba
hafilhti.

Ndunnah Abimelech 'ink'ez Phichol, 'en Abraham hiyulh yalhtuk

22Hoh 'et lhuwhuzut hoh da, Abimelech, 'ink'ez Phichol yulhudughan
'en hubane'duni 'en Abraham ts'un 'uhutni, “Nts'oh ne'int'en 'et Yak'usda
(Elohim) nyulh 'int'ah. 23K'an hoh suts'un ts'ih'un nahonyeh Yak'usda
(Elohim) bugha, 'aw tink'us ts'un sulh cha'suzonle, si, suzkeh, 'ink'ez sts'u
haindekah chah. 'Et huwa nts'ena'a nla'isja inle, 'et whuz na'a 'usonleh,
'ink'ez yun k'ut 'et dune ninli 'et chah.”

241Et Abraham 'utni, “Nts'un ts'ih'un nahuziya.”

251Et Abraham 'en Abimelech yuch'a 'uts'un 'utni njan tsak'et too
'i ka, Abimelech bunane'hut'en 'en 'et whudahudendel 'et huwa. 26'Et
Abimelech 'utni, “/Aw nt'echaoonuszun ndan njan nduja 'et. Nyun 'aw
nduchasudinil, 'ink'ez k'an dzin k'an zeh whulh 'uduzits'ai.”

27 Hoh Abraham 'en sheep 'ink'ez musdus bulh 'i Abimelech yughaininla.
'Et 'uhunelht'et 'ulhba 'ulhts'un khunek be huba lhaoodilya. 28 '"Et Abraham
'en skwunlai nankoh sheep lhintseyaz 'i 'udun nininla. 2° Hoh Abimelech

'en Abraham yoodulhkut, “Dainla, ndi skwunlai nakoh 'i 'udun nininla
i?”

30'Et 'uyulhni, “Ndi skwunlai nankoh sheep lhints'e 'i slak'ez
howaoonlelh. 'Et 'i be nt'eoononzin njan tsak'et too ba 'et si hahola.”

31'Et huwa 'et njan Beersheba ts'uwhutni, ndunnah nanah 'et lhelhts'un
ts'un 'uhudeja inle 'et huwa.

321Et njan Beersheba 'et nduhuja, lhuba ndi khunek huba lhaoodilya.
Hoh Abimelech 'en bulh lhutughan whumoodih, Phichol, 'en lhtughan ba
ne'duni, 'en yun k'ut Philistine whut'en whuz whenahedel. 33'Et Abraham
nyo Beersheba 'et duchun dak'et ts'oo k'una'a 'i nyoh 'et wheyinanla,
'ink'ez 'et Moodihti (Yahweh) yukahanih, 'en 'ilhuz wheni Yak'usda (El
Olam)? unli. 34'Ink'ez Abraham 'en yun k'ut Philistine whut'en 'aw 'et
inda lhat dzin whuts'un.

Abraham yoolhdzih

2 2 K'an 'et lhawhuzut hoh hukw'elh'az njan Yak'usda (Elohim) 'en

Abraham yoolhdzih 'ink'ez 'uyulhni, “Abraham!” 'Et 'utni, “Njan
sida.”

2'Ink'ez 'et 'uyulhni, “K'an 'aw 'et nye' ilhchoot, nye' 'ilhunah zeh
Isaac, 'en buk'einsi', 'ink'ez ndi yun k'ut Moriah, 'et 'en ndi dzulh 'ilhuki
buk'ut 'et, 'et si ts'un délhk'un, ndai buk'ut 'i ndi ndoosni sih.”

3Hoh Abraham 'en bunda uda 'et didinya 'ink'ez budonkey, 'i
saddle yuk'ena'ai. 'Et nanah chilh 'ink'ez Isaac buye' chah, tsuz 'i
lhts'enidelhnat be yutse' dutelhk'un kah, 'ink'ez 'aw 'et njan Yak'usda
(Elohim) yuba hoozi, 'et lhgha dinya. 4'Et whulh tat dzin Abraham nduk
yuta'en hoh 'et ho'en yeyan 'et whuz'ai. °'Et Abraham buchilhkah 'en
'obulhni, “Njan donkey bugha whahke, 'ink'ez ndunnah 'uski bulh nyan
whuz tadut'us, 'ink'ez buts'un teni 'untaduldzin, 'ink'ez 'et sih whuz
hanaoodut'as.”

6'Et Abraham ndi tsuz 'i yudilhchoot be yetse' dutelhk'un ba, 'i Isaac
buye' 'en yek'edinla 'ink'ez ndi kwun bulak'eya'i 'ink'ez 'utes chah, hoh

221:33 Ndi boozi El Olam 'i “'Ilhuz Wheni Yak'usda Unli” ni ho' 'utni. Ndi duchun
Abraham 'en wheyinanla, 'i tube sa hanulhye 'ink'ez tube dune ba whedezti ho' hoont'ah.
'Et John Yuk'uné'uzguz 1:1-2 hukw'e'udiguz hoh njan ndutni, “Soo 'udechoo da 'et
khunek hoonli 'ink'ez ndi khunek 'i Yak'usda yulh 'int'ah. Ndi khunek 'i Yak'usda 'int'ah.
Ndun 'en soo 'udechoo da whuts'un Yak'usda bulh 'int'ah.” 'I be whuts'odul'eh, Jesus
Christ ndi duchun k'una'a 'en 'ilhuz wheni Yak'usda unli. Whuz na'a ndi boozi “El Olam”
ni ho' 'utni. Rom 1:20; 1 Ti 1:17.

'et 'ahunelht'et wheha'az. 7 'Et Isaac Abraham be'ab4 ts'un 'utni, “Se'aba!”
'Et 'utni, “'Uye', njan 'ust'ah,” ni. 'Et 'utni, “Whunilh'en kwun 'ink'ez tsuz
chah 'ink'ez nts'e hoh ndi sheepyaz be buts'e' dutalhk'un ih?”

81Et Abraham 'utni, “Suye', Yak'usda (Elohim) 'en duba oot'e sih ndi
sheepyaz 'i ba 'udutelhk'un 'i.” 'Et hoh whuz wheha'az.

2'Et njan huni'az ndet Yak'usda (Elohim) wheinelhtan. 'Et Abraham
'et buts'e' udelhk'un nioni'ai 'ink'ez tsuz hukw'edinla, soo ts'ih 'uhoonla.
'Ink'ez Isaac buye' 'en yulhghel 'ink'ez njan hukw'e'yilhti tsuz buk'ut 'et.
10'Et Abraham be 'utes be lhk'edelhiinik buye' yutuzelhghelh wheni. 11 'Et
hoh Moodihti (Yahweh) bulizas yak'uz ts'un hikahunih 'ink'ez 'uhutni,
“Abraham! Abraham!” 'Et 'utni, “Njan 'ust'ah.”

121Et 'utni, “'Uski 'aw nla be but'achaghuzenak 'ink'ez 'aw hoonli
onleh gunih! K'an 'aw 'et nt'eoonuszun Yak'usda (Elohim) be niljut 'et.
'Aw nye' 'en such'a cha'inlil, 'ilhunah zeh nye' 'en.”

13Hoh Abraham nduk yuta'en 'ink'ez whunilh'en njan but'ak 'et sheep
dune whutah ts'uldélhtan, 'et bude be usdlooh. 'Et Abraham whuz whenya
'ink'ez sheep yilhchoot 'ink'ez 'i be yuts'e' dalhk'un buye' yuk'edalhti.
14 Abraham njan hoozi, “Moodihti 'En Haoote'alh (Yahweh-Yireh),”2
whulhni. 'Et awhuz hoh nduhoont'ah k'an dzin whuts'un, “Moodihti
(Yahweh) budzulh 'et haoote'alh.”

151Et Moodihti (Yahweh) bulizas 'en nduk yak'uz ts'un whulh
nat hikahunih, 16'et 'utni, “Sich'oh ts'ihnus nehuziya ni, Moodihti
(Yahweh) njan ndinja huwa. 'Ink'ez 'aw nye' 'en such'a ch'a'inlil,
lilhunah zeh nye' 'en, 17be soo 'uhoont'ah 'i 'utesdlilh, mba hoonzoo
tele. Nts'uhainde 'en chah hulan hubutelhtsilh, yak'uz whusum
k'una'a, 'ink'ez yatoo taba sai k'una'a chah. 'Ink'ez nts'uhainde 'en
ndunnah nch'ahudetni, 'en hubuch'ada'dentan, 'et hubuch'ahahéotetun.
18Ndan nts'uhainde 'en ts'iyawh ndi yun k'ut whudune soo
hubulh hoonzoo tele. Nyun soo sughunek 'i soo buk'une'zint'en 'et
huwa.”

222:14 Ndi boozi Yahweh-Yireh 'i “Moodihti 'en Haoote'alh” ni ho' 'utni. Yak'usda
dich'oh zeh ndi sheep dune yuk'édalhti Abraham 'en buye' tse yetse'udutélhk'un ba
yuk'edanya. 'Et whuz na'a Yak'usda 'en 'aw 'ilhunuh zeh buye' 'en neghanilhti lhdulalhgus
k'ut nek'edanya ka. 'Ink'ez John Yuk'uné'uzguz 1:29 'et ndutni, “Jesus yuts'un tiyalh hoh
John yutelh'en, 'ink'ez 'utni, ‘Nulh'en, Yak'usda busheepyaz 'int'ah. 'En 'ut'en, yinkak
dune hubulubeshi hubuts'uhandyule.”” 'Et whuz na'a ndi boozi “Yahweh-Yireh” ni ho'
'utni.

191Et Abraham 'en buchilhkah ts'un lhgha nadija 'ink'ez dinahudit'az.
'Et 'ilhoh keyah Beersheba ts'un whehandel 'ink'ez Abraham 'en keyah
Beersheba 'et whut'i.

Nahor 'en ts'uhainde 'en

20K'an hoh lhuwhuzut njan hukw'elh'az 'et hoh Abraham ndi hiyulhni
njan nduhutni, “'Alha Milcah 'en chah nye'ilhuna Nahor 'en ba buzkeh
hooni: 21 Huz 'en buye' 'udetsah, Buz 'en be'ilhunah, Kemuel 'en Aram
be'aba. 22Chesed, Hazo, Pildash, Jidlaph, 'ink'ez Bethuel.” 23Bethuel
butse' 'en Rebekah. Ndunnah lhk'uditnah (8) 'en Milcah 'en Nahor yuba
uskeh ut'i, Abraham be 'ilhuna 'en 'int'ah. 24 Nahor ndun bu'at 'en yugha
nyus 'int'ah, 'en boozi Reumah, 'en chah buzkeh hooni: Tebah, Gaham,
Thahash, 'ink'ez Maachah.

Sarah dazsai 'ink'ez wheyih hiyalhti

2 3 Sarah 'en 127 nawhudezut yinkak inda 'et njan ndo nelts'ut Sarah

khana. 2'Et Sarah 'en keyah Kirjath Arba, 'et Hebron hawhdtni,
'et dazsai, Canaan yun k'ut 'uhoont'ah. 'Et hoh Abraham whusainya Sarah
yak'ebudzi ndunteda ka, 'ink'ez yek'etetso.

3Hoh Abraham 'en dazsai bubut 'et didinya 'ink'ez Heth hits'uhainde
'en 'obulhni, 4“Si hoh 'uts'un whust'en 'ink'ez 'aw chah nt'esunuzihzun.
Yun k'ut whuyudutelhtelh wheni 'et sgha hoh'alh nuhtah 'et. 'Et sih
dasitsai 'en suba whu'it hole.”

5Heth buye'kah 'en Abraham 'uhiyulhni, ¢ “Nemoodih nehoozélhts'ai,
nyun hoh netah 'et hubudayiyaz nincha 'unint'ah. Ndan dazsai 'en ndet
k'us soo hoonzoo newhuyuts'ule 'et 'utahaho'alh. 'Aw nch'a ts'uh6tun
ghait'ah. 'Et nts'u hainzut dazsai 'en 'et wheyonlelh.”

7'Et Abraham didinya 'ink'ez ndunnah yun k'ut dune, Heth hits'uhainde,
'en hubuts'un yuk 'uja. 8'Ink'ez hoh hubulh yalhtuk, “'Et ndusunuhzun
t'eh sudazsai 'en whuyila hoh suba whe'it hole sih, soo zelhts'ai 'ink'ez
Ephron 'en noolh'en suba yatelhtuk, 'en 'int'ah Zohar buye'. Khun sih
Machpelah whe tse'an 'et sgha hoo'alh. 'Et hoot'i butl'o k'ut 'uniwhuni'ai
'et whuz'ai. Dawhudelti 'et ts'ih'un whese'oket. Yun newheytits'ule huba
nahtah 'et.”

10'Et Ephron 'en Heth hits'uhainde 'en hubutah whut'i. Ephron 'en
Abraham 'uyulhni, Heth hits'uhainde 'en hubunalh 'ink'ez ndan njan
ts'uwhut'i whucho be hoolhdzun, 'et ndan hukw'ehindel, 'en 'obulhni,
11 “Sumoodih 'awundooh! Soo zelhts'ai, ndi tI'o k'ut tse'an bulh 'int'ah, 'et
ngha 6oni'ai. Sudune hubuye'kah 'en hubunalh 'et ngha 6oni'ai nyudazsai
'en wheyolhtelh ka.”

12'Et Abraham ndunnah yun k'ut dunekah 'en hubuts'un nachaneti,
131ink'ez Abraham 'en Ephron 'en hiyozelhts'ai hoh 'utni, “Sgha 6ota'alh
t'eh sula 'ineh hoh soo soozélhts'ai, sooneya mba k'elhlatelhtsilh njan tl'o
k'ut 'et, 'et suts'un nolhchoot 'ink'ez 'et sih sudazsai wheyolhtelh.”

141Et Ephron 'en Abraham 'uyulhni, 15“Sumoodih soo zelhts'ai, ndi
yun k'ut 'i silver 'i 400 shekel k'ah whuztan 'i, 'i dant'i hoh nuwheguz
tele? Nyudazsai wheyilhti.”

16 Hoh Abraham 'en Ephron yoozélhts'ai 'ink'ez Abraham 'en Ephron
ba silver 'i neyulhdaz ndet Heth buye'kah hubunalh hoozi, 'et 400 shekel
k'ah silver k'ah sk'enahidunudzih 'i.

17 Ephron 'en whutl'o k'ut 'et yun k'ut Machpelah 'et whuz'ai. Machpelah
huwun dazts'ih whuz'ai tl'o k'ut, 'ink'ez tse'an butah whuz'ai 'et, 'ink'ez
duchun ts'iyawh tl'o k'ut nusulh'a njan hukwa be, 'i be k'e'isduguz. 18 Heth
buye'kah hubunalh hoh ndan hukwa hundelh njan ts'uwhut'i whucho
'et, 'en Abraham ndi yun whudustl'us 'i be tl'ayelts'ut. 12 'Et hukw'elh'az
Abraham 'en bu'at Sarah 'en njan Machpelah tl'o k'ut tse'an, 'et Mamre
huwun dazts'ih whuz'ai, 'et Hebron 'uhoont'ah, Canaan whuyun k'ut 'et
wheyiyalhti. 20Hoh 'et tl'o k'ut 'ink'ez tse'an 'et bet whuz'ai, 'i Abraham
buts'un dustl'us k'e'eduguz, Heth buye'kah hubugha njan newheyuts'ule
ba yun 'et.

Isaac k'an bu'at

2 K'an 'aw 'et Abraham hoonyan suli, tube ye'un uzulh 'ink'ez

Moodihti (Yahweh) 'en ts'iyawh yuba hoonzoo whulhtsi. 2'Et
Abraham 'en 'udetsah koo ba yunane'ut'en, 'en ndi ts'iyawh hubane'duni
dant'i ts'iyawh yit'i 'i 'en 'uyulhni, “Sla'ineh hoh, suwuz tah wheguz
nidelnih. 3'Et Moodihti (Yahweh) yak'uz whe Yak'usda (Elohim), 'ink'ez
yun k'ut whe Yak'usda (Elohim) chah, 'en buts'un nahutanyeh njan 'et
suye' bu'at yutele, 'en 'aw Canaan whut'en, 'en hubutse'kah 'en hubutah

dune ilah, 'en hubutah whust'i, 'et 'en hubutah whuch'a solhtelh gunih.
4Hoh 'et sukeyah ts'ih tonya 'ink'ez sulhtuskah ts'un, 'et Isaac bu'at
'utahaoolht'elh.”

S'Et yunane'ut'en 'en 'utni, “Khun teh ndunnah ts'ekoo 'aw sulh
natoot'as chahoot'i teh nde yun k'ut ts'un 'et ih? Nye' 'en ndi yun k'uz
hainya, whuz telhtelh ih?”

6'Et Abraham 'utni, “Hiwhentan 'aw suye' 'en whuz nat6lhte gunih.
7Yak'uz wheMoodihti Yak'usda (Yahweh Elohim) 'en se'abi bukoo
whuch'a sunilhti, 'ink'ez sulhtuskah yun k'ut chah, 'en sulh yailhtuk sts'un
ts'ih'un 'utni hoh ndutni, ‘Nts'uhainde ts'un, ndi yun hubugha 6oni'ai,’
ndunnah lizas 'en ntsah telh'alh, 'ink'ez 'et suye' ba bu'at 'utahaoolhtelh
whuz. 8'Et hoh 'aw nyulh natoot'as chahooti t'eh, 'et k'an zeh nghunek 'i
buladodutetnih. 'Et whunts'ih suye' 'en 'aw whuz chatuzolhte.” °Hoh 'et
ndunnah yunane'ut'en 'en Abraham yuwuz tah wheguz nidelnik 'ink'ez
yuts'un ts'ih'un nahezya njan datenilh 'et.

10'Et hoh ndunnah yunane'ut'en 'en lanezi (10) bumoodih bughunai,
camel hiyulhni, 'i 'utahaiyanla 'ink'ez 'et whuch'a ninya. 'Et bumoodih
be'ildzun 'i ts'iyawh bula k'ez 'int'ah ho' 'uhoont'ah. 'Ink'ez didinya ndi
keyah Nahor hubuts'uwhut'i whucho 'et Mesopotamia whuz'ai. 11 'Ink'ez 'et
hulhgha hoh bucamel 'uyinla, bugwut ts'i be nudelhuya yulhtsi, tsak'et too
whegha 'et ts'uwhut'i whucho whu'az ts'i 'et, 'et soo hoh ts'ekoo too keya.

121Et 'utni, “Abraham sumoodih 'en buMoodihti Yak'usda (Yahweh
Elohim), O sla'ineh hoh, k'an dzin sla' honeh, 'ink'ez sumoodih Abraham,
'en bugha ts'aooneh. 13Njan whunilh'en! Njan tsak'et too gha 'et siyen
'ink'ez ts'uwhut'i whucho hubudune hubutse'kah, 'en 'aw 'et yaz too ka
hahutedulh. 1#Kan 'et ndo hot'e, ndunnah t'et ts'un 'udutesnilh, ‘Slaineh
hoh, ntoo be'ildzun 'i yun ninilhtih, 'et sih too whusnai’. 'Ink'ez 'en
'utni, ‘In'nai, 'ink'ez nyucamel chah sih too mba bélhnai.’ 'Et 'en oot'e
nyuba ne'ut'en Isaac 'en ba 'uhoonla hoh 'inja. 'Et ndi bugha nt'eoonanzin
sumoodih ts'un ba soo nene'whuzilh'en.”

15'Et nduhooja nk'at cha yalhtuk stl'echa'desne hoh, 'et ndun Rebekah,
'en Bethuel butse', Milcah buyaz, Nahor bu'at, Abraham buchistl'ah, 'en
'uja too bukw'us k'eyulhtan 'ink'ez 'az hainya. 1°K'an ndunnah t'et 'en
tube unzoo nul'en. 'Aw dune nt'echanizun, dune 'aw nt'echahinizun,
'ink'ez nyuk tsak'et too whuz wheinya, oosa' too be delhbun, 'ink'ez whuz
hanaja.

17 Hoh ndunnah 'unane'ut'en 'en yududelhgai 'ink'ez 'uyulhni, “Sla'ineh
hoh, too be nilhtun 'i nts'olyaz tésnai.”

181Et ts'ekoo 'utni, “Sumoodi, in'nai.” 'Ink'ez '4 ts'ih bu'oosa' yuk
'uyinla 'ink'ez yugha nilhdze.

191Et too yugha nilhdze hukw'elh'az 'et 'utni, “Ncamel 'i cha too
mba bolhnai nts'e too be soo' huja whuts'un.” 20'Aw 'et too ye nilhtun
'i 'a ts'ih ndi too be dezbun ba 'int'ah 'i ye yanyul 'ink'ez tsak'et too
whuz whenalgih hoh ndi camel 'i ts'iyawh 'uhetnai. 21'Et dune 'en
yuk'uninulhdzut nt'edusnih, 'ink'ez hoh nduninzun, Moodihti (Yahweh)
'en duba soo 'uhoonla tusih k'us 'awundooh.

22Hoh 'et nduhooja, camel too hetnai hukw'elh'az, 'et dune ndi gold
dzegwul, 'i shekel lhulcho, 'ink'ez bugan ka lachun nizdelya, 'i lanezi
shekel 'i 'uldaz 'i chah gold 'int'ah, 'i yuba haiyanla. 23'Et 'utni, “Ndan
butse' ninli? Ndusudini sla'ineh hoh nye'aba bukoo 'et taduke whuz'ai?”

24Hoh ts'ekoo 'en 'utni, “Bethuel butse' 'ust'ah, Milcah buye', 'en Nahor
bu'at.” 25'Et 'onus 'un chah 'utni, “T1'0 'ink'ez ts'eyi 'aw 'et soo unelts'uk
hooni, 'ink'ez ts'uztez chah whuz'ai.”

261Et ndunnah dune yuk 'uja butsi be, 'ink'ez Moodihti (Yahweh)
ts'un teni'nalhdzin. 27'Ink'ez 'utni, “Moodihti (Yahweh) nyudéolhti!
Sumoodih Abraham 'en buYak'usda (Elohim) 'int'ah. 'Aw nduchadinil
ye neghate'ninzun 'ink'ez ye ts'ih'un naheyelh sumoodih ts'un. 'Et
sih hoh usyalh Moodihti (Yahweh), 'en sumoodih bukoo ts'un dabe'
sughenya.”

281Et hoh ndunnah t'et 'en be'ama bukoo ts'un lhgha nadilghai 'ink'ez
njan 'et ndo bulhni. 22K'an Rebekah 'en be'ilhunah 'en Laban 'i boozi,
Laban 'en ndunnah dune tsak'et too gha 'int'ah, 'en yuts'un whelgai.
30Hoh 'et hukw'elh'az ndi dzegwul 'ink'ez nlachun nidenla 'i be'ilhunah
nidelya hoh ya'en 'ink'ez be'ilhunah Rebekah bughunek, 'i yoozalhts'ai
njan ndutni 'et, “Nyugah dune 'en sulh yailhtuk” 'et hoh dune 'en yuts'un
whenya. 'Ink'ez ndun dune 'et tsak'et too ba 'et bucamel gha suyen.
311Et 'uyulhni, “Ndaninyih! Moodihti (Yahweh) 'en nyun hoonzoo 'obinla!
Dant'i ka 'az 'et sinyen? Koo whuz 'et mba soo' whusla 'ink'ez ncamel 'i
chah huba niwhuni'ai.”

321Et dune koo ts'un lhgha dinya 'ink'ez bucamel i yuk'e'tezdla, tl'o
'ink'ez hiduteyi 'i, 'et nidenla camel hiteyi ba, 'ink'ez too 'i chah dune
buke hiye too naoogus ba. Ndan hiyulh niidelh 'en chah. 33 Ts'uyi 'i bubut

nizninla yooyi ka, 'ink'ez 'et 'utni, “K'an 'aw 'oosyi ghait'ah, dant'i k'ah
whusasts'alh'a 'et ndun whudutesnilh choo.” 'Ink'ez 'et 'uyulhni, “'Aw 'et
ndun whudini.”

341Et 'utni, “Abraham 'en ba buba ne'ust'en 'ust'ah. 35Moodihti
(Yahweh) 'en sumoodih tube yuba soo 'obinla. 'Ink'ez dune soode'a yulhtsi.
Sheep, musdus, silver 'ink'ez gold chah, dunekah 'ink'ez ts'ekookah chah
dunane'hut'en, 'ink'ez camels 'ink'ez donkey chah. 36'Ink'ez Sarah 'en
Abraham sumoodih bu'at, 'en sumoodih yuba duneyaz suli. Tube hoonyan
suli whunts'ih 'ink'ez 'en ndunnah 'uye', 'en dant'i yit'i, i ts'iyawh yuts'un
be nilhnik. 37 Njan hoh sumoodih 'en 'usinla, Yak'usda (Elohim) nalh
hoh ts'ih'un buts'un nahuziya hoh njan ndusulhni, ‘Njan Canaan whut'en
hubuyun k'ut whuzti, hubutse' 'en t'eh suye' ba bu'at 'utahaoolhtelh
gunih, sulhni. 3 Hoh ndi se'abé bukoo 'ink'ez sulhtuskah ts'un whuz tonya
'ink'ez suye' 'en ba bu'at 'utahaoolhtelh’.

391Et sumoodih 'udusni, ‘Ts'ekoo 'en 'aw sulh natoot'as chahoot'i tusih.’

401Et 'usulhni, ‘Moodihti (Yahweh) 'en bunalh usyalh, 'en bulizas nyulh
hubutelh'alh, 'en mba 'uhotelilh 'ink'ez 'et sts'u hainde hubuts'un 'ink'ez
se'aba bukoo ts'un whuz suye', 'en ba bu'at haoolhtelh. 41 Be ts'ih'un
buts'un nahenya 'i 'aw mba bulawhudetnih, njan sts'u hainde ghuninya
hoh. 'Et njan 'aw ntl'achahiyilhtel t'eh, 'et k'an zeh be ts'ih'un buts'un be
nahezya, 'i mba bula dutesnih.’

421Et k'an dzin ndi tsak'et too ba whuz lhgha diya 'ink'ez 'utni, ‘O
Moodihti Yak'usda (Yahweh Elohim), nyun sumoodih Abraham buMoodihti
Yak'usda (Yahweh Elohim), k'an suba soo 'uhonleh hoh nts'e tesyalh
whuz, 43whunilh'en, njan tsak'et too ba 'et siyen 'ink'ez 'et sih hoh
lhuholts'it, ndet ndunnah ts'ekoo 'en dune nt'echanizun njan too keiya,’
'et 'udusni, ‘Slaineh hoh too be nilhtun, 'i nts'olyaz mba toosnai,” 44'et
'usulhni, ‘Yin'nai 'ink'ez ncamel chah too mba bughaoolhdzeh sih,” 'en
'60t'e ts'ekoo 'en Moodihti (Yahweh) 'en sumoodih ba 'utahayalhti buye'
ba.

451Et whunts'ih 'aw lhachaduzusne sudzi bez yalhtuk hoh, Rebekah
hoh uyalh too buwus k'eyilhtan, 'ink'ez tsak'et ba too whuz whenya,
'ink'ez too inla 'et 'udusni, ‘Slaineh hoh too sugha ninkaih.’

46 Hoh 'a tsih butoo 'i buwus k'eitelhtan 'ink'ez 'utni, ‘Yin'nai 'ink'ez
ncamel chah sih too mba bolhnai.” Hoh 'et too 'usnai 'ink'ez sucamel chah
too hubilhnai.

47'Et woodulhkut hoh 'udusni, ‘Ndan butse' ninli?’ 'Et ts'ekoo 'utni,
‘Bethuel butse', Nahor buye', 'en Milcah buye'.” 'Et hoh dzegwul budzo
ghu nininla, 'ink'ez lachun sula, 'i chah bulachun nidenla.

481Et sutsi be yuk 'usja 'ink'ez Moodihti (Yahweh) ts'un teni'nalhdzin,
'ink'ez sumoodih Abraham 'en buMoodihti Yak'usda (Yahweh Elohim) 'en
yuba hoonzoo whulhtsi, 'en whuz be sghenya nts'e ts'ihnus ts'un 'utesnilh
hoh sumoodih be'ilhunah 'en butse', 'en 'utahatélhtelh sumoodih buye'
ba. 49°K'an 'et ndutanilh t'eh sumoodih ts'un sooyaz ts'ih, 'ink'ez ts'ih'un
huba' honleh, ndusudéni 'ink'ez 'awundooh t'eh, 'et chah ndusudéni. 'Et
ndi nalhnih ts'ih k'us 'intl'as ts'ih noost'ih.”

50 Hoh Laban 'ink'ez Bethuel 'uhutni, “Ndi 'i Moodihti (Yahweh) ts'un
hawhelts'ut. ' 'aw nts'un hoonzoo k'us hoontsi' ts'un whé nyulh yaoodultuk
ghait'ah. 51 Rebekah njan mbut 'int'ah. Yilhchoot 'ink'ez nindalh. Whute
hoh nyemoodih buye' ba bu'at whele. Whuz na'a Moodihti (Yahweh)
nahezya.”

52'Et hukw'elh'az Abraham ba ne'ut'en 'en ndi khunek 'uhozalhts'a,
'aw 'et yun nachaneti 'ink'ez Moodihti (Yahweh) yuts'un teni'nalhdzin.
531Et 'aw Abraham yune'ut'en 'en 'uja 'et silver, gold, 'ink'ez naih 'i
Rebekah gha ininla, 'ink'ez 'et chah ndi buk'ehoontsi' niytle 'i be'ilhunah
'ink'ez be'ama 'en hubugha ininla. >4'Et hoh didut 'ink'ez dune hiyulh
nudelh 'en 'uhanyi 'ink'ez tahetnai 'et 'ulh'ek nduhoolhyez 'et hantez.
Hoh 'et bundada dihudindel 'ink'ez 'et 'utni, “Sumoodih ts'un nasalh'alh.”

551Et be'ilhunah 'ink'ez be'ama 'en 'uhutni, “Ndunnah ts'ekooyaz 'en
lhat dzin whuts'un, k'us lanezi dzin t'eh, 'et njan wuda, 'et hukw'elh'az
'et sih tooya.”

56 'Et 'obulhni, “'Aw sba k'ah ch'ahdozahlhtun. Moodihti (Yahweh) 'en
sba' hoonla 'et huwa sumoodih ts'un naselh'alh.”

571Et 'uhutni, “Ndunnah t'et 'en bukana'dutni 'ink'ez dich'oh
oododulkut.” 8 Hoh 'et Rebekah 'en hikana'detni 'ink'ez 'uhiyulhni,
“Ndunnah dune 'en bulh natantus ih?” 'Et t'et 'utni, “Bulh natestus.”

59Hoh 'et hube'ilhunah Rebekah, ndun highunli, 'ink'ez Abraham ba
ne'ut'en, 'ink'ez budune chah 'en 'un whenabalh'a. 60 'Et Rebekah 'en soo
ba 'obulhni 'ink'ez njan nduhiyulhni,

“Nuwhe'ilhuna, soo 'et 'uhoneh!
Lhezteh lanezi lhk'ez teh 'en hube'ama oonle.
Soo 'et 'uhoneh,

nts'uhainde 'en soo cho hubuch'a 'uhuholeh
njan hukwa'dentan ndan hubuts'udutnik 'en.”
61Hoh Rebekah 'en 'ink'ez hinane'hut'en, 'en dihudindel 'ink'ez
ndunnah dune, 'en hik'ah camel be nahedulh. 'Et whuz na'a hinane'ut'en
'en Rebekah yilhchoot 'ink'ez whehandel.
62K'an Isaac 'en Beer Lahai Roi ts'un hainya hoh nts'un ts'un whuz
whut'i. ®3Isaac 'en hulhgha 'et ndi tl'o k'ut whuz lhgha dinya 'ink'ez
huwu nunintezut wheni, 'ink'ez 'et nduk yuta'en hoh 'et whunilh'en
camel 'az de 'ulh'us. ©4'Et Rebekah 'en nduk yuta'en hoh Isaac ya'en. 'Et
bucamel yuk'ut tezya, 6> hoh 'et 'uda ndun dunane'ut'en 'en yoodalhkut,
“Ndan dune hoh 'ut'en tl'o k'ut nets'un uyalh 'en?” Ndun dunane'ut'en
'en 'utni, “Sumoodih 'ut'en.” 'Et hoh tsezoh hayalhchooz 'ink'ez bunen
gha'whelhnik.
661[nk'ez yuba nane'ut'en 'en Isaac ts'iyawh yulh naoowhelnuk nts'oh
tune'ust'en 'et. 7 Hoh Isaac 'en be'ama Sarah bubun yah 'et ndainilhti, 'et
Rebekah yilhchoot hoh bu'at suli, 'ink'ez yuk'ensi'. Hoh Isaac 'en be'ama
dazsai soo ne'ts'ulh'en.

Abraham 'ink'ez Keturah

2 Abraham 'en doocha bu'at nawhusli 'ink'ez boozi 'en Keturah.

2'En cha yuba buzkeh hooni, Zimran, Jokshan, Medan, Midian,
Ishbak, 'ink'ez Shuah. 3 Jokshan buye'kah 'en Sheba, 'ink'ez Dedan. 'Ink'ez
Dedan buye'kah 'en Asshurim, Letushim, 'ink'ez Leummim. 4Midian
buye'kah 'en Ephah, Epher, Hanoch, Abidah, 'ink'ez Eldaah. 'En ts'iyawh
Keturah buzkeh.

S'Ink'ez Abraham 'en dant'i yit'i 'i ts'iyawh Isaac yugha ininla. ©'Et
whunts'ih Abraham 'en ndunnah bu'at 'en yugha nyus 'uhint'ah, 'en chah
hubuye'kah ndi hubugha ininla. 'Ink'ez Abraham nk'a cha khuna da, nda
ts'un whuz whebalh'a, Isaac buye' 'en buch'a nda ts'un.

Abraham dazsai 'ink'ez wheyihiyalhti

7'Et njan ndoneltsuk nawhedezut hoh Abraham yinka inda, 175 be
nawhudezut. 8 Hoh Abraham 'en dek'elh'az hanaji 'ink'ez soo hoonyan
suli hoh dazsai. Tube hoonyan 'ink'ez ndi yinkak inda 'et ba whudezbun.

'Et hoh hubudune 'en hubuts'un whenaja. ® Buye'kah Isaac 'ink'ez Ishmael
'en njan Machpelah tse'an 'et whehehiyalhti. '"Et Mamre hukw'elh'ih 'et
whuz'ai, Ephron butl'o k'ut 'en Hitt whut'en Zohar buye' 'en. 19Njan
tl'o k'ut 'et Heth hits'uhainde ts'un honket, 'et Sarah buzih 'et Abraham
wheyih hiyalhti. 11'Et hoh lhuwhuzut Abraham dazsai hukw'elh'az, 'et
Yak'usda (Elohim) 'en buye' Isaac hoonzoo yuba hoonla. 'Ink'ez Isaac 'en
Beer Lahai Roi 'et whut'i.

Ishmael 'ink'ez Isaac ts'uhainde

12Ndunnah 'en Ishmael ts'uhuhainde: Ishmael 'en Abraham buye!,
Hagar Egypt whut'en 'en Sarah yunane'ut'en 'en buyaz, 'en Abraham
buye'.

I3Ishmael buye'kah 'en ndi 'i huboozi nts'e hahandets'un. Ishmael
'udets'ah buye' 'en Nabajoth, 'et hukw'elh'az Kedar, Adbeel, Mibsam,
14Mishma, Dumah, Massa, 1®Hadar, Tema, Jetur, Naphish, 'ink'ez
Kedemah. 16 'En Ishmael buye'kah 'uhint'ah. Ndi 'i huboozi nts'e hubukeyah
'ink'ez hedelhts'i 'et. Lanezi 'onus 'at nanah (12) hubudayiyaz 'en nts'e
hahande hukw'ahts'ih huboozi. 17 Njan ndoneltsuk nacowhudezut Ishmael
dune inle, 137 hoh 'udek'elh'az hanaji 'ink'ez dazsai hoh budune ts'un
whenya. 18 Yun k'ut Havilah 'et huwhut'i, yun k'ut Shur whuts'un. 'Et yun
k'ut Egypt huwun ndaz de ts'un yun k'ut Assyria whuts'un inyalh hoh.
Hubulh dune 'en ts'iyawh hubutah hoh dazsai.

19Ndunnah 'en Isaac ts'uhainde, Abraham buye' 'en. Isaac be'aba
Abraham.

201saac 'en dit lanezi (40) naoodezut hoh bu'at Rebekah 'en yughusda.
Bethuel butse' 'en Syria whut'en, Padan Aram keyah 'et Laban, 'en Syria
whut'en 'en be'ilhunah.

21Tsaac 'en Moodihti (Yahweh) ts'un tedudlih bu'at ba, 'aw buzki hole
ghait'ah 'et huwa. Hoh Moodihti (Yahweh) 'en yuba soo 'uhoonla hoh
Rebekah 'en Isaac bu'at 'et buzkeh whutéle. 22'Et hoh buzkeh buchants'i
tube nethut'en hoh 'et 'utni, “Soo' hoont'ah t'eh, dant'i ka ndust'ah?” 'Et
huwa Moodihti (Yahweh) ts'un whenya yoodutelhkut huba.

231Et Moodihti (Yahweh) 'en Rebekah 'uyulhni,

“Nahult'oh hedoh 'en nchan 'uhint'ah.
Nahult'oh hoh nyust'e ts'un lhch'anihudute'us.

'TThunah dunekah 'en 'ilhunah dunekah
hubuch'a 'onus nus télhtus.
'Ink'ez 'udets'ah 'en 'udekah yenane'tet'ilh.”

24Hoh 'et ndet buzkeh whutele ba ninooninzut, 'et whunilh'en nanah
lht'adanke buchan ts'ih. 25Soo 'udechoo hooni 'en dulk'un 'ink'ez buk'ah
‘et nddlhcho ugha bésda li'int'ah. 'Et huwa boozi 'i Esau hiyulhni. 26 Hoh
hukw'elh'az buchistl'ah 'en hooni. Hoh Esau bukelantsul 'i yoontun 'et
huwa boozi Jacob hiyulhni. Isaac 'en lhk'utai lanezi (60) nawhudezut
yinkak inda hoh Rebekah buzkeh yuba ut'i.

27 Hoh 'et dune 'uskeh hunézyi 'ink'ez Esau 'en soo 'uka 'ut'en suli,
tl'o k'ut whudune. 'Ink'ez Jacob 'en ba dzuh chailah 'ink'ez bun be dune
unle. 28'Ink'ez Isaac 'en Esau yuk'ensi', ndai yughan 'i yuyi 'et huwa. 'Et
Rebekah 'en Jacob yuk'ensi'.

Esau bube'hoolhdzun 'i ye'onket

291Aw 'et Jacob tazul inla 'ink'ez Esau 'en tl'o k'ut ts'un hanaja 'ink'ez
tube ninentsai. 30'Et Esau 'en Jacob 'uyulhni, “Sla'inle hoh nyutazul
dulk'un, 'i zeh sunailyi, tube ninesai 'et huwa.” 'Et huwa boozi 'i Edom
ts'utni.

31'Et Jacob 'utni, “Nye nts'un ts'oozi, 'i k'an dzin hoh be se'oonket.”

32'Et Esau 'en 'utni, “Nilh'en 'aw 'et datésah! 'Et hoh ndi be suts'un
ts'oozi 'i dant'i suba wule ghait'ah ih?”

331Et Jacob 'utni, “Suts'un ts'ih'un nahonyelh k'an dzin,” 'et hoh yuts'un
nahezya 'ink'ez bubuts'un hooszi 'i Jacob ts'un ye'onket.

34Hoh Jacob 'en Esau lhes 'ink'ez 'uzalhts'e tazul 'i yugha inilhdze.
'Et 'anyi 'ink'ez tatnai, dinadija 'ink'ez 'un whendja. Hoh Esau 'en be
buts'eyooszi 'i yuts'udutnik.

Isaac 'ink'ez Abimelech

2 6 'Et yun k'ut dai whuzdli. 'Et soo 'udechoo dai whuzdli 'et Abraham

khuna da 'uhooja. 'Et Isaac 'en Philistine whut'en 'en keyah Gerar
hudelhts'i 'ink'ez Isaac 'en Abimelech 'en hubudayi cho ts'un whenya. 2 'Et
hoh Moodihti (Yahweh) 'en yunalhts'et hainya 'ink'ez 'uyulhni, “Egypt
ts'un teh tonya gunih. Njan keyah 'et dune onle, nts'e 'et sih ndi ndoosni.

3Njan yun k'ut 'et nioona 'ink'ez nyulh 'oost'e 'ink'ez mba hoonzoo
'oboosleh. Nyun mba 'ink'ez nts'uhainde 'en chah, ndi yun k'ut ts'iyawh
hubugha ooni'ai. 'Ink'ez nts'ena'a Abraham ts'un nahuziya, 'et 'otesdlilh,
nye'abd ts'un da. 4'Ink'ez nts'uhainde 'en yak'uz whusum k'una'a lhk'ez
teh hulan hubutelhtsilh. 'Ink'ez nts'uhainde 'en ts'iyawh njan yun k'ut
hubugha 6otes'alh. 'Ink'ez nts'uhainde 'en hubugha ndi yun k'ut dune
ts'iyawh huba hoonzoo hubutelhtsilh. > Abraham 'en sughunek oontun
'ink'ez suk'ah ts'i ant'e, sughunek 'i yuk'ah ne'ust'en, dadusni 'et chah
hont'en, 'ink'ez nts'ena'a ba niwheni'ai, 'et chah.” ® Hoh Isaac 'en keyah
Gerar 'et whut'i.

7'Et whudune 'en bu'at 'en hika hiyoodulhkut. 'Et 'utni, “Se'ilhunah
'int'ah.” Whenelhdjoot, “Su'at,” duteni 'et, khun sih keyah whudune, 'en
Rebekah ka sazoolhghelh sih ninzun. 'Et ndunnah ts'ekoo 'en tube unzoo
nul'en hoh nul'en 'et huwa.

8Hoh 'et hukw'elh'az inle, sa 'et inda hoh Philistine hubudayi cho
Abimelech 'en windah k'et 'et kooz yutes'en hoh Isaac 'en bu'at Rebekah 'en
yuk'enadutsi' 'et hubunalh'en. ?'Et Abimelech 'en Isaac yuka'dani 'ink'ez
yoodulhkut, “'Tlhuz whunul'en hoh n'at 'int'ah, dant'i ka 'udini, ‘Se'ilhuna’
dini?” Isaac 'en 'utni, “Daoosah sih 'en buk'uz, 'et huwa 'udusni.”

10'Et Abimelech 'utni, “K'an danwhinla hoh 'inja? 'Et 'ilhunah dune
yut'ainte t'eh, 'et nek'ewhitelts'ulh inle ho' hoont'ah.”

1 Hoh Abimelech 'en hubudunekah ts'iyawh hubuk'ehoo'ai hoh ndo
bulhni, “'Et ndan ndunnah dune 'ink'ez bu'at hit'ainte 'en, 'ilhuz dahootsah
hubutelhtsilh.”

121Et Isaac njan keyah 'et wheye' nandzai 'ink'ez 'et whezulh zeh
ha'nandzai lhk'ez teh hoh ha'nalhyi, 'ink'ez Moodihti (Yahweh) 'en
hoonzoo 'obinla. 13 Hoh ndun dune 'aw 'et soode'a wheninle 'ink'ez Ihk'ez
teh hoh tube soode'a suli. 14Sheep 'i yulh lhai suli, musdus 'i chah lhai
hoh yit'i suli, 'ink'ez hinane'ut'en 'en chah hulan. 'Et hoh Philistine
whut'en hits'un 'oonih huzli. 15> K'an Philistine whut'en 'en ndi tsak'et too
ba 'et ts'iyawh 'ustl'e' hahoonla. Njan be'aba Abraham bunane'hut'en 'en
'uhuhoonla, 'et lhez be nahodelhbun.

16'Et Abimelech 'en Isaac 'uyulhni, “Nech'a naindalh! Stabe nech'a
nincha sinli 'et huwa.”

17 Hoh Isaac njan whuch'a nanja 'ink'ez ndi Gerar whukoh 'et bubun
nini'ai 'ink'ez 'et ninina. 18'Et doochah Isaac njan tsak'et too ba 'et

hahonla, 'et be'aba Abraham budzin da 'et hahuhonla inle, 'et Philistine
whut'en 'en 'ustl'e' hahoonla. Abraham dazsai hukw'elh'az 'et huboozi
'uhoolhdzun, be'aba hubonzi 'et.

191Et chah Isaac nane'hut'en 'en njan 'ukoh 'et hahuhonla, 'ink'ez tsak'et
too ninli nahuhoo'ai. 2°'Et whunts'ih Gerar ba khunai gha gheztan 'ink'ez
Isaac ba khunai gha gheztan 'en lhena'hudendel. 'Et, “Too, 'i ne'ilhdzun!”
ni. Hoh 'et njan tsak'et too ba 'et Esek whulhni, hits'un lhehudendel 'et
huwa. 21 Doochah 'udooh 'et tsak'et too ba hahuhonla. 'Et chah huwa
lhe'hudendel hoh 'et huboozi 'i Sitnah whulhni. 22'Et whuch'a ninya hoh
doochah tsak'et too ba hahonla. 'Et 'aw hukwa lhech'a hudidulh hoh
et boozi, 'i Rehoboth whulhni. “K'an 'et Moodihti (Yahweh) 'en neba
niooni'ai, ni ho 'utni. 'Ink'ez 'et njan keyah 'et ts'ulan ts'oole,” ni.

23'Ink'ez 'et whedinya nduk Beersheba ts'un whenya. 24 'Ink'ez Moodihti
(Yahweh) 'en 'et 'ulh'ek yenalhts'et hainya 'ink'ez 'et 'uyulhni, “Si 'ust'ah,
nye'abd Abraham buYak'usda (Elohim), 'aw seniljut ilah. Nyulh 'ust'ah,
soo mba hoonzoo holhtsilh sih, 'ink'ez nts'uhainde 'en hulan tele. Abraham
'en sunane'ust'en 'en bugha 'uwhusla.”

25Hoh 'et buk'ut uzdelhk'un ba niwhuni'ai 'ink'ez Moodihti (Yahweh)
boozi be 'en ts'un tenadedli. 'Et bubun nini'ai. Isaac hinane'hut'en 'en 'et
tsak'et too ka hahuhénla.

26 Hoh Abimelech 'en yughu ninya keyah Gerar ts'un. Ahuzzath 'en
yulh dune yulha'us hoh 'ink'ez Phichol lhudughan hubane'duni 'en chah
'ut'en. 27 Hoh Isaac njan ndo bulhni, “Dant'i kah sts'u tenya? Sts'u dintnik
'ink'ez 'un nch'a whenasalh'a inle.”

281Et 'uhutni, “'Ilhuz soo whunul'en Moodihti (Yahweh) nyulh 'int'ah
'et. Hoh 'et 'udidutni, ‘Hoh k'an 'et ulhtsun ts'ihnus nahodudeh nuwheguz
ts'un, nyun ‘'ink'ez nuwheni bulh nuwheguz 'et, 'ink'ez ndi khunek
huba lhaoodilya, 'i chah nts'un 'uhodulneh. 2°'Et huwa 'aw hoonli cha'un
whuzonle. 'Aw nt'achaghidutnal inle, 'aw hoonli whunts'ih cha'nyudidulnil,
hoonzoo zeh nts'un 'idut'a 'ink'ez be 'un whenanyadul'a. 'Ink'ez k'an hoh
nyun Moodihti (Yahweh) ts'un ba hoonzoo 'obulhni sinli.””

30Hoh 'et hooncha whe hubagha' ni'ai, 'uhanyi 'ink'ez tahetnai. 3! 'Et
bunda 'uda dihudindel 'ink'ez 'ulhts'un ts'ih'un yahalhtuk hoh Isaac 'un
whenaoobalh'a 'ink'ez hubudzi dezghel hoh whenahedel.

32Hoh 'et dzin zeh hukw'elh'azyaz 'et ndunnah Isaac hinane'hut'en
'en higha nininya 'ink'ez 'uhiyulhni njan tsak'et too ba hahuhonla 'et ndi

hiyulhni, “Too ghu nioonidulya!” 33Hoh 'et Shebah be hoozi. 'Et huwa
njan ts'uwhut'i whucho 'et Beersheba ts'uwhutni k'an dzin whuts'un.

34Esau 'en dit lanezi (40) be nawhudezut hoh bu'atkah whuzdli, Hitt
whut'en 'en Beeri butse' Judith hiyulhni, 'ink'ez Hitt whut'en Elon 'en
butse' 'en Basemath hiyulhni. 35'Et Isaac 'ink'ez Rebekah hubuts'un 'en
hubeni 'aw chaizooh.

Isaac 'en Jacob yuba hoonzoo 'uyulhni

2 Hoh 'et sa hoh Thuwhuzut Isaac 'en hoonyan suli 'ink'ez buna cha

soo yechaiti'en suli hoh Isaac 'en Esau buye' 'udetsah 'en yeka
nadutni, “Suye'"!” 'Et yuts'uhuni, “Njan 'ust'ah.”

21Et 'utni, “Whunilh'en k'an 'aw 'et duneti sili, ndet dzin datesah 'aw
nt'echaoonuzuszun. 3K'an hoh sla'ineh, be 'uka 'int'en, neye tuljooh,
'ink'ez k'aza chah 'i tonla. 'Et tl'o k'uz ts'ih tonya, 'ink'ez khunai sba
ka'ont'en. 4'Ink'ez tazul hoonust'i 'i sba 'onleh 'ink'ez sts'un tonla, 'et sih
naoosdai. 'Et sih suszul 'i hoonzoo 'obulhni whule datesah whutsah.”

S'Et Rebekah 'en Isaac yoozelhts'ai hoh buye' Esau dai yulhni 'et. Hoh
Esau 'en ndi tl'o k'uz whenya 'uka tet'ilh, 'ink'ez 'az haitelelh wheni.
6Hoh Rebekah 'en buye' Jacob 'uyulhni, “'Ilhuz soo oozalhts'ai nye'aba
'en Esau 'uyulhni, njan ndiyulhni, 7 “'Uyat suba haoonlelh 'ink'ez tazul sba
'onle. 'I sih naoosdai 'ink'ez hoozoo 'obulhni mba holhtsil sih, Moodihti
(Yahweh) bunalh datésah whutsah.” 8 Suyaz k'an 'aw 'et sughunek k'ah
tsih 'oneh njan dainyedutesnilh 'et. 2K'an 'aw 'et sbai ts'un inyalh 'i
ndai soo k'us unzoo, 'i nankoh sbaiyaz 'i sts'u tonla. 'I nye'aba tazul
ba yoolhtsilh sih nts'ena'a yoont'i whuz na'a. 1°'Et hoh nye'aba buts'un
yutonka, 'et naiyoodai 'i, 'ink'ez 'et nyun mba hoonzoo 'obulhni ny6olhtsih
sih, datetsah whutsah.”

1'Et Jacob be'ama Rebekah 'en 'uyulhni, “Nilh'en Esau soono 'en
dune dughai 'int'ah, 'ink'ez si suzuzkak hoolhkut dune usli. 12Khun sih
se'aba skun doolnih, 'et sih buts'un tink'us ba 'oost'e, 'ink'ez hoontsi'
khanahést'alh 'ink'ez buhoonzoo 'obulhni chailah sih hole.”

131Et whunts'ih be'ama 'en 'utni, “Whute sye', ndi be hoontsi' i si sih
sk'eholts'it. Sghunek 'i buk'ah ts'ih oneh. Inyalh 'ink'ez sba hainle!”

14Hoh 'et 'un whenya 'ink'ez be'ama gha nininla 'ink'ez bu'ama 'en
tazul nzoo yulhtsi, nts'ena'a be'aba yoont'i whuz na'a. 15'Et Rebekah

ndi naih soo 'i 'utahayanla boono Esau bunaih Rebekah bukoo sula 'i
buchistl'ah Jacob 'en yeyalhti. 16'Ink'ez ndi sbaiyaz buzuz 'i yula 'ink'ez
yets'ilhchun ghaiwelhnik ntsoh bukak hoolhkut 'et. 17 'Ink'ez ndi tazul
unzoo 'ink'ez lhes 'i chah ndunnah ts'ekoo 'uyinla, 'i buyaz Jacob yula
k'eyanla.

181Et hoh be'aba ts'un lhgha dinya 'ink'ez 'utni, “Se'ab4.” 'Et 'utni,
“Njan 'ust'ah. Suye' 'en k'us ndan hoh 'utni?”

19 Jacob 'en be'abé ts'un 'utni, “Esau si 'udusni, nye' 'udetsah 'en. Njan
ndusudini, 'et soo ndusja. Sla'ineh hoh nduk nitl'adendaih 'ink'ez mba
buka 'est'en 'i onyi. 'Et sih nzul 'i sba hoonzoo 'obulhni solhtsilh sih.”

20 Hoh Isaac 'en buye' ts'un 'utni, “Suye', dainla hoh sda'a hoh uzélhghi?”
'Et 'utni, “Moodihti nyuYak'usda (Yahweh Elohim) 'en sts'un yuninla.”

211Et Isaac 'en Jacob ts'un 'utni, “Suye' slaineh hoh sghuyaz nininyeh,
'et sih nk'undoolhtnih suye' Esau k'us 'uyoon tusih.”

22Hoh Jacob 'en be'abé Isaac yughayaz nininya. 'Et yukundulnih 'ink'ez
'utni, “Nghunek 'i Jacob bughunek 'et whunts'ih ndi nla 'i Esau bula.”
231Et hoh 'aw nachayoolts'ulh bula 'i dughai 'i boono Esau k'una'a 'et
huwa. 'Et hoh hoonzoo 'obulhni yulhts'i. 24'Et 'utni, “'Ilhuz suye' Esau
'en hoh 'i 'unint'ah?” 'Et 'utni, “A, si 'ust'ah.”

25Hoh 'utni, “Sgha nininle. 'Et sih suye' yanghan 'i wusyi. 'Et sih suszul
be mba hoonzoo 'obinla wule.” 'Et hoh yugha nininla 'ink'ez yanyi. 'Ink'ez
mai too 'i chah yuba hayalhtan 'ink'ez yetnai.

26'Et be'aba Isaac 'en 'utni, “Sye', 'anih sgha nininyih 'ink'ez
nasudunints'oos.”

271Et hoh yugha nininya 'ink'ez naindunants'ooz hoh bunaih 'i yeltsiz
'ink'ez yuba hoonzoo 'obulhni yulhts'i 'ink'ez 'utni,

“Mhuz suye' Esau zaniltsun,
tl'o k'ut 'et whuzaniltsun
'et Moodihti (Yahweh) yuba hoonzoo whulhtsi.
28'Et huwa Yak'usda (Elohim) ngha ho'alh yak'uz be naoottldzeh 'i
'ink'ez ndi yun k'ut whuk'o,
wheyunududzaih 'i lhai tsih,
'ink'ez mai too chah.
29Yun k'ut dunekah 'en nyunane'hoot'en,
'ink'ez ntsoh hedoh 'en ts'iyawh nts'un yuk 'uhoot'ih.
Nyulhutsinkah 'en hubane'dutani hoh nye'ama buyazkah,

'en ts'un mba yuk 'uhoot'ih.
'Ink'ez ndan nyulh hoontsi' ne'huduni,
'en hedidut hubuts'un naéotoolts'it.
'Et ndan mba soo 'obulhni ts'un teh,
'et chah hedidut hubuts'un soo 'obulhni wule.”
30K'an 'et 'uhooja, Isaac 'en Jacob hoonzoo 'obulhni yuba whulhtsi
ibulh hoh, Isaac yuch'ananja ibulh, boono Esau 'en hanaja 'uka 'et'en
ts'ih. 31 Hoh 'en chah ndi tazul nzoo 'i yuba 'uyinla 'ink'ez be'ab4 ts'un
yuninkai, 'ink'ez be'aba 'en 'uyulhni, “Se'aba duk 'ineh 'ink'ez ndi nye'
yuka 'et'en 'i onyi. 'Et sih nyzul 'i be sba hoonzoo 'obulhni soolhtsilh sih.”
321Et be'aba Isaac 'en 'utni, “Ndan ho' dini?” 'Et 'utni, “Si 'udusni, nye'
'udetsah Esau 'en.”
331Et Isaac tube hoh delhttus 'ink'ez 'utni, “Ndan? Nts'e whenya
ndunnah sba 'uka 'et'en 'en? 'I ts'iyawh yiyi, hanatdndalh whutsah, 'ink'ez
'en ba hoonzoo 'obulhni silhtsi. 'Ink'ez 'aw 'et 'en hoonzoo 'obulhni suli
ho!' 'int'ah.”
341Et Esau be'aba bughunek yoozalhts'a ibulh tube cho hoh tsoyedent'ai
'ink'ez nadutso. 'Ink'ez be'aba ts'un 'utni, “Sichah O se'ab4, Sichah sba
hoonzoo 'obulhni solhtsilh!”
351Ink'ez 'et 'utni, “Nchistl'ah 'en k'esunit'ah hoh mba hoonzoo 'obulhni
'i nch'a hoolhchoot.”
361Et hoh Esau 'utni, “'Aw ih Jacob 'i boozi ilah? 'Aw 'et whulh nat
sughonez'i hoh 'uja! Ndi buk'ewhuzili 'i sch'a hoolhchoot. K'at 'et ndi
hoonzoo 'obulhni 'et chah such'a hoolhchoot!” 'Ink'ez 'et 'utni, “'Aw ih
sba soo hoonzoo 'obulhni sba ninachahoo'al ih?”
371Et Isaac 'en Esau 'uyulhni, “'Alha hoh 'en mba ne'duteni 'ink'ez
bulhutsinkah 'en gha bunila hinane'tet'ilh k'una'a, ndi haneyeh, 'ink'ez
mai too chah 'i bugha 6onila. Suye', 'et k'an ndant'i 'i be mba 'uteslilh?”
381Et hoh Esau 'en be'abd 'uyulhni, “Sichah O se'ab4, 'aw ih 'ilhah
whunts'ih soo hoonzoo 'obulhni chaoozint'ih?” 'Ink'ez Esau tube cho hoh
tsoyedent'ai.
39Hoh be'abé Isaac 'en yuts'un hahuyih 'ink'ez 'uyulhni,
“Whunilh'en njan yun k'ut whuk'o,
'ink'ez nduk yak'uz be nawhuttldzeh 'i chah,
'i gha dune tanle.
40Nye 'usoh cho 'i be dune tanle,

'ink'ez nchistl'ah 'en ba bunane'tant'en.
'Et hoh lhotézulh, hoh 'uwhe hoh 'ilhun 'ont'e ghait'ah
mba whutelhtsilh,
'et mba ne'duni nts'ilchun gha buts'ilchun nidentan
'i lhk'utanyus.”

4l Hoh Esau 'en Jacob tube hoh yuts'udunik ndi be'ab4 soo hoonzoo
'obulhni be 'uyinla. 'Et huwa hoh Esau beni be nduninzun, “Se'aba gha
nedzi ndunteda 'aw 'et nilhdukw suli, 'et hukw'elh'az k'an zeh suchistl'ah
Jacob 'en tuzélhghelh.”

42'Et njan 'udetsah 'uye' Esau 'en datni, 'et Rebekah bulh nats'uwhelnuk.
Hoh 'et buyaz 'udek'ah Jacob yukana'detni 'ink'ez 'uyulhni, “'Ilhuz
hoh nyoono Esau dulh soo nund'duldzut hoh sih 'utni, nyun ngha
hoh nyutuzelhghelh ni hoh 'utni. 43K'an 'et suye', sughunek 6lhchoot
'ink'ez duk'oneh, 'ink'ez se'ilhunah Laban 'en Haran 'et usda, whuz
tsitolhya. 44'En 'et bughaonda lhat dzin whuts'un. 'Et sih nyoono ye
hunilch'e 'i 'una'6otneh, 4>nyoono ye hunilch'e 'i nch'a 'uts'un na'uja.
'Ink'ez dainla 'et whunaoodelhtinah t'eh, 'et sih nkunaholh'a 'ink'ez
hananyohéolhtelh sih. Dant'i ka 'ilhudzin zeh 'et nuwheni nuhult'ah 'en
sba sudzi ndooda?”

46 Rebekah 'en Isaac 'uyulhni, “'Aw 'et tube be khiisna be ninesai, be
khtisna be ninesai ndunnah Heth butse'kah k'uz. Ndune ndi yun k'ut
whut'en whutse' li'hint'ah. 'Et Jacob, 'en Heth butse' ghusda t'eh, 'et
dant'i hoh be khtisna sba wule ka?”

2 8 'Et hoh Isaac 'en Jacob yuka'dani 'ink'ez soo hoonzoo 'obulhni

yulhts'i 'ink'ez yuk'ehoo'ai hoh 'uyulhni, “Canaan whut'en hubutse'
'en 'aw n'at chadosle. 2Didinyeh! Padam Aram ts'ih tonya. Bethuel bukoo
hudelhts'i, nye'ama be'ab4 ts'un, 'et n'at hole, ndunnah 'en Laban nye'ama
boono, 'en butse'kah. 3 Yak'usda Degha Nus 'Ultus (El Shaddai) 'en mba soo
hoonzoo 'obulhni nyoolhtsilh. 'Ink'ez Ihk'uz teh hoh nahlan wule, 'ink'ez
'ilho dune nahlan wule. 4 Abraham ye soo hoonzoo 'obulhni whusainkat,
'i chah nts'un whutookat, nyun chah 'ink'ez nts'u hahande nyulh 'uhint'ah
'en chah. 'Et sih njan yun k'ut nuwhe'ildzun wule 'et 'uts'un hoont'en inli.
Njan 'et Yak'usda (Elohim) 'en Abraham yugha 6oni'ai inle.” ® Hoh Isaac
'en Jacob 'un wheyalh'a hoh Padan Aram ts'ih whenya. Syria whut'en
Laban, 'en Bethuel buye' 'en Rebekah boono, 'en Jacob 'ink'ez Esau
hube'ama 'en.

Esau 'en Mahalath yughusda

6Esau 'en 'et hubunilh'en hoh Isaac 'en Jacob yuba soo hoonzoo
'obulhni whulhtsi 'ink'ez Padan Amram ts'ih wheyalh'a whuz bu'at
hadotelh ka, 'et yuba hoonzoo 'obulhni yulhtsi ibulh hoh yuk'ehoo'ai
'et njan nduyulhni, “'Aw Canaan whut'en hubutse' teh ghonda gunih.”
7 Hoh 'et Jacob 'en be'abé 'ink'ez be'ama chah 'en hubuk'ah ts'ih 'uja hoh
Padan Aram ts'un whenya. 8 Esau 'en chah whunalh'en ndunnah Canaan
whut'en hubutse' 'en 'aw be'ab4 Isaac ts'un buchahizooh. ?'Et hoh Esau
'en Ishmael ts'un whenya 'ink'ez Ishmael 'en Abraham buye', 'en butse'
Mahalath, Nebajoth be'ilhunah, 'en bu'at yutele, 'en ndunnah 'onus 'unah
bu'at 'en hubutaidelhti.

10K'an 'et Jacob 'en Beersheba whuz hanaja 'ink'ez keyah Haran
whuts'un whenya. 11 'Ethoh 'ilhun 'et nininya 'ink'ez 'et 'ulh'ek nduhoolhyez
'et inda, sa yuk when'ai 'et huwa. 'Ink'ez tse 'ilhuk'i 'i yudilhchoot 'et
whutse 'i 'ink'ez butsi yuh nide'ai hoh 'et nilget 'ink'ez nanesti. 12'Et hoh
nustti 'ink'ez whunilh'en buk'unuda 'i ndi yun k'ut 'et nazdintsi 'ink'ez
bula tah 'i yak'uz ts'un lhgha di'a. 'Ink'ez 'i buk'ut 'et Yak'usda (Elohim)
hubulizas 'en nduk 'ink'ez nyuk whenahudelh. 13'Ink'ez whunilh'en
Moodihti (Yahweh) 'en hughu gha ndoh 'et suyen 'ink'ez 'utni, “Nye'ab4
Abraham 'ink'ez Isaac buYak'usda (Elohim) 'en Si 'ust'ah! 'Et ndi yun
buk'ut sinti 'i ngha dotes'alh, i nyun 'ink'ez nts'uhainde chah. 14'Ink'ez
nts'uhainde 'en yun k'ut whulez k'una'a nuhlan wule hoh lhk'ez teh lhts'un
hoh 6oht'e nus de whuts'un, ndaz de ts'un, nyaz de ts'un, 'ink'ez ntsiz
de ts'un. 'Ink'ez 'et nyun 'ink'ez nuzélhtse ts'uhainde chah 'en hubugha
ndi yun k'ut hudelhts'i, 'en ts'iyawh soo hoonzoo 'obulhni hubutelhtsilh.
15Whunilh'en nyulh 'ust'ah hoh sulh 'utant'e nts'e inyalh hoh 'et ndi yun
k'ut ts'un sih hananyoolhtelh, 'aw nch'aoosya ghait'ah. Ndet danyudusni,
'et lhawhudutésdlilh whuts'un.”

16 Hoh 'et Jacob ts'enandzut njan 'int'ah 'et, 'ink'ez 'utni, “'Aw 'alha
Moodihti (Yahweh) 'en njan 'int'ah 'ink'ez 'aw nt'echaoonuszil.” 17 'Ink'ez
whenelhijoot hoh 'et 'utni, “'Uyukgé! Njan tube slah hoonzoo! Njan 'aw
'uts'un whunduchahoolt'ah 'et Yak'usda (Elohim) bukoo 'et, 'ink'ez njan
'et yaz ba hukwut ti.”

181Et Jacob, 'en hoh bundada uda hoh didinya 'ink'ez ndi tse yuk'ut
sil'al, 'i 'et naidints'i 'ink'ez khe 'i yuk'ut nuyuzyul. 1°'Ink'ez 'et yun

k'ut boozi 'uhoonla hoh Bethel whulhni. 'Et whutsah dak'ez boozi njan
ts'uwhut'i whucho 'et Luz huwhutni.

20 Jacob ndi ts'ih'un ye nahezya hoh njan ndutni, “Khun teh Yak'usda
(Elohim) sulh 'utéde t'eh, 'ink'ez ndez na'a usyalh hoh, 'ink'ez lhes ts'uyi
'ink'ez ndi naih be tesda 'i chah, 21'et hoh sih se'aba bukoo ts'un sudzi
dezghel hoh whuz natoosja. 'Et sih Moodihti (Yahweh) 'en seYak'usda
(Elohim) wule. 22'Et ndi tse njan nadi'a k'una'a silhtsi, 'i Yak'usda
(Elohim) bukoo hole, 'ink'ez ndai sgha ninla, 'i lanezi 'onus 'un (10%)
nts'un na'éotneh.”

Jacob 'en Rachel yughu ninya

2 Hoh Jacob 'en ndi keyah nilhdza whuz whenya. 'Et nda ts'un

whudune 'en hubuts'un lhgha dinya. 2'Et n'un yetes'en hoh tl'o
k'ut 'et tsak'et too ba whuz'ai 'et ho'en. 'Ink'ez whunilh'en sheep tawh
lhelhdooh 'i 'onghoh sulhtez. 'Et tsak'et ba 'et sheep ye hiyulhnai ba, tse
dincha 'et njan tsak'et too ba hukwade'ai. 3'Et hoh ndi sheep ts'iyawh
let 'ilhuhuwulh'us 'ink'ez ndi tse 'i tsak'et too ba hukwade'ai, 'i 'un
hedutulhmulh 'ink'ez sheep tahulhnai. 'Et hukw'elh'az ndi tse 'i njan
tsak'et too ba 'et k'ah hukwanahidu'ai.

4Hoh Jacob hubuts'un 'utni, “Sulhutsinkah nts'ez hahdel?” 'Et
'uhiyulhni, “Haran whuz haidudel.”

S'Et 'obulhni, “Nahor buye' Laben 'en nt'enahzun ih?” 'Et 'uhutni,
“Nt'enidudzun.”

61Et 'obulhni, “Soo 'int'ah ih?” 'Et 'uhutni, “Soo 'int'ah. Whunilh'en
'en butse' Rachel, 'en 'aw 'et niz de sheep hanteyolh.”

71Et 'utni, “Whunilh'en nk'a chah dzin whuniz 'uhoont'ah, 'ink'ez
musdus 'aw 'et 'ilhutughelh'us ba nichawhuszit too tetnai 'et. Sheep 'i too
bilhnai 'ink'ez 'un 'et ooyi ka' inleh.”

81nk'ez 'et 'uhutni, “’Aw ndo dutneh ghait'ah. Ndi sheep 'i ts'iyawh
'ilhunaghelh'az k'an zeh 'ink'ez ndi tse 'i tsak'et too ba bezek 'et 'udun
hidutélhmulh. 'Et k'an zeh sheep butaztelhnai.”

?Nk'a chah hubulh yalhtuk hoh Rachel 'en be'aba busheep 'i 'az
hainanyoot, 'en sheep ghunli ts'ekoo 'et huwa. 19Hoh 'et hukw'elh'az
inle 'et Jacob 'en be'ama boono Laban butse' 'en 'ink'ez busheep chah
yunalh'en, 'ink'ez be'ama boono Laban busheep gha nininya. 'Ink'ez ndi tse

'i 'un whedalhmul tsak'et too ba hukwadi'ai 'i, 'ink'ez be'ama boono Laban
busheep 'i too yilhnai. 11 'Et hoh Jacob 'en Rachel naidunants'ooz hoh
tube ba whucho hoh tsoyedent'ai. 12 'Et Jacob 'en Rachel nduyulhni be'abé
bulhtus 'ink'ez Rebekah buye' 'ust'ah, 'et hoh be'aba ts'un 'ulheghanadilgai
'ink'ez ndiyulhni.

13'Et hukw'elh'az 'et Laban whulh éozalhts'a hoh yududelhgai, shih
be' yilchoot 'ink'ez naidunants'ooz. Hoh bukoo ts'ih lhugha naidilhti, 'et
hoh njan dutsuk yulh nawhelnuk. 14 Laban 'en 'utni, “'Alha hoh suts'un
'ink'ez sutsen 'unint'ah.” 'Ink'ez 'et hoh lhat sanun yugha inda.

Jacob 'en Leah 'ink'ez Rachel hubughusda

151Et Laban 'en Jacob ts'un 'utni, “Sulhutsin ninli. 'Et huwa 'aw ih
'ants'ih hoh sunane'tant'ilh? Ndusudini daooneltsuk k'elhla 'et?”

16 Laban 'en butse' nanah 'udetsah 'en Leah, 'ink'ez 'udek'ah 'en Rachel.
17 Leah buna chanizooh, 'ink'ez Rachel 'en tube hoh nzoo nul'en. 18K'an
Jacob 'en Rachel tube yuk'ensi' hoh 'uyulhni, “'Et hoh skwunlai 'onus
'at nat (7) nawhudezut whuts'un mba 'utest'ilh, ntse' 'udek'ah Rachel 'en
buka.”

191Et Laban 'en 'utni, “Nyun ngha telhtelh 'et 'onus nus hoonzoo 'uyoon
dune ts'un ch'a hoh sughaonda!” 20'Et hoh Jacob 'en skwunlai 'onus 'at
nat (7) nawhudezut hoh yuba 'et'en Rachel 'en buka. 'Et 'ants'i 'astl'ah
dzin whuts'un ba li'hoont'ah, Rachel 'en tube yuk'ensi' 'et huwa.

21 Hoh Jacob 'en Laban 'uyulhni, “Su'at 'en stl'ailhtih. Njan mba 'ust'en
'et lhaoodusdla, 'et hoh sih su'at bugha nioosya.”

221Et Laban 'en njan whudune ts'iyawh 'ilhobughezdla 'ink'ez 'uts'uyi
hooncha 'et huba nioni'ai. 23K'an 'et hukw'elh'az hoh hulhgha ‘et
butse' Leah 'en Jacob gha ninilhti 'ink'ez yuts'un whenya bu'at yuzdli.
241Ink'ez Laban 'en ndunnah dunane'ut'en Zilpah 'en butse' Leah tl'ayalhti
dunane'ot'en ka.

251Et hukw'elh'az bundada, 'et whunilh'en, hoh 'en Leah 'int'ah. Hoh
Laban ts'un 'utni, “Dasinla hoh 'usinla? 'Aw ih Rachel 'en buk'elhla mba
'est'en? Dant'i ka 'et njan ndusinla?”

261Et Laban 'en 'utni, “Njan nekeyah 'aw whuz na'a cha 'uhoont'ah.
'Udek'ah 'en 'aw 'udetsah buch'a huwachats'ultek. 27 K'an lhghusduke
whudzin 'et lhaoodinleh. 'Et sih ndunnah cha sih ngha éodultelh. Ndi

nye'ut'en 'i doocha skwunlai 'onus 'at nat (7) nawhudezut hoh sba
'utant'ilh.”

28 Hoh Jacob 'en 'et nduja, budzin 'et yuba naoodelhbun hoh butse'
Rachel 'en yutl'ayalhti, 'en chah bu'at tele ka. 29'Ink'ez Laban 'en
dunane'ut'en Bilhah 'en butse' Rachel tl'ayalhti 'en yunane'oot'en ka.
30Hoh Jacob 'en Rachel yugha nininya. Rachel 'en Leah yuch'a 'onus nus
yek'ensi' 'ink'ez doochah skwunlai 'onus 'at nat (7) nawhudezut 'et Laban
yuba na'edat'en.

Jacob buzkeh

31'Et Moodihti (Yahweh) 'en Leah 'aw yuk'echaisi' 'et whunalh'en
hoh uskeh tet'i yuba whulhtsi 'ink'ez Rachel 'en 'aw skeh chait'i. 32'Et
Leah ulchan 'ink'ez buzki dune suli, 'en yoozi Reuben yulhni. 'Et 'utni,
“Moodihti (Yahweh) 'en soo sgha te'nezit dahoolhcho sulh dzuh 'uhoont'ah
'et whunalh'en hoh k'an sih suki suk'eoosi'.”

33'Et doochah buzki nawhusli hoh dune whuzdli 'ink'ez 'utni, “Moodihti
(Yahweh) 'en soo zalhts'a njan 'aw skechats'isi', 'et huwa ndunnah duneyaz
sgha inilhti.” '"En chah yoozi Simeon yulhni.

341Et doochah 'uski nat'i 'ink'ez duneyaz whuzdli. 'Et 'utni, “K'an 'et
sih njan whuts'un suki sulh 'oot'e sih, 'aw 'et tanah hubust'i 'et huwa.”
'Et huwa 'en boozi Levi yulhni.

35Hoh doochah 'uski nat'i, 'en duneyaz whuzdli. 'Et 'utni, “K'an hoh
Moodihti (Yahweh) 'en dutélhti.” 'Et huwa yoozi 'inla hoh Judah yulhni.
'Et hoh buzkeh yaholhleh 'ustl'e 'uja.
3 K'an Rachel whunilh'en 'aw Jacob yuba buzkeh hoolah. 'Et Rachel

'en budez ts'un 6onih suli, 'ink'ez Jacob ts'un 'utni, “'Uskeh sgha

ninle k'us daoosah sih!”

21Et hoh Jacob 'en Rachel yulh hinilch'e hoh 'et njan ndiyulhni, “Si
hoh ih Yak'usda (Elohim) buk'edusda? 'En nyilhdzun ndi be 'uskeh tant'i
'i nch'a hoontun.”

3Hoh 'et 'utni, “Njan 'en sunane'ut'en Bilhah 'en gha hont'e 'ink'ez 'en
bugha sih sugwutsi be siyin hoh 'uski suk'uz hole. 'Et sichah sih 'uskeh
whust'i 'en bugha.”

4Hoh 'et Bilhah 'en yutl'ayalhti bu'at k'una'a 'ink'ez Jacob yughinda.
5'Ink'ez Bilhah 'en ulchan hoh Jacob yuba 'uski ut'i, 'en buye' hooni. ®'Et

Rachel 'utni, “Yak'usda (Elohim) 'en sba nahezya 'ink'ez 'et sghunek 'i
yoozalhts'a hoh dune suye' sgha nilhti.” 'Et hoh yoozi Dan yulhni.

7'Ink'ez Rachel yunane'ut'en Bilhah 'en doochah 'uski tet'i, 'en Jacob
bulh whulh nat buye' yuba ut'i. 8 'Et Rachel 'utni, “Tube ntl'awhusya hoh
sudez bulh ntl'awhusya, hoh 'alha whunélhyi.” 'Et hoh yoozi Naphtali
yulhni.

? Leah whunilh'en njan 'aw buzkeh chahoolah suli, 'aw 'et dunane'ut'en
Zilpah 'en Jacob tl'ayalhti bu'at k'una'a. 10'Ink'ez Leah nane'ut'en Zilpah
'en Jacob ba buye' ut'i. 11 'Et Leah 'utni, “Hulan 'az de hedulh!” 'Et huwa
'en yoozi Gad yulhni.?

121Et Leah nane'ut'en Zilpah 'en whulh nat Jacob ba buye' whuzdli.
13Hoh Leah 'utni, “Hoontist'i ndunnah ts'ekoo 'en ba soo hoonzoo 'obulhni
suli sudoni.” 'Et huwa 'en duneyaz Asher yulhni.

14K'an Reuben 'en budzin 'et ndi tl'o haneyeh 'et ndi duchunyoo
mandrakes nainindzai 'ink'ez 'i be'ama ts'un lhgha naindunindzai. 'Et hoh
Rachel 'en Leah 'uyulhni, “Slaineh hoh ndi nye' bumandrakes 'i bulah
sgha nendzaih.”

151Et njan ndiyulhni, “Tube ih mba hoontsol suki 'en sch'a nilht'i hoh?
'Et chah ih suye' bumandrakes 'i chah ih buch'a yutalhcholh?” 'Et Rachel
'utni, “'Et sih k'an 'ulh'ek ntaoot'e nuye' bumandrakes k'elhla.”

16 Hoh hulhgha Jacob 'en tl'o k'uz hanaja 'et Leah yududezya 'ink'ez
ndiyulhni, “St'aont'e. Suye' bumandrakes k'elhla nyalh'a.” Hoh 'et 'ulh'ek
yugha inte.

171Ink'ez Yak'usda (Elohim) 'en Leah yoozalhtsa 'ink'ez hoh ulchan.
'En Jacob buba whulh skwunlat buye'. 18 Leah 'utni, “Yak'usda (Elohim)
'en sba k'elhla whulhtsi. Sunane'ut'en 'en suki butl'ayalhti 'et huwa.” Hoh
'en boozi 'i Issachar yulhni.

191Et Leah doochah buyaz hooni. 'En whulh lhk'utak'i buye'kah huzdli
suli, Jacob ba. 20Hoh Leah 'et 'utni, “Yak'usda (Elohim) 'en hoonzoo
sgha ooni'ai. K'an sih suki sulh dune wule, 'aw 'et dune whulh lhk'utanah
'uskeh ba ust'i 'et huwa.” 'En yoozi Zebulun yulhni.

21'Et hukw'elh'az buyatse' hooni. 'En Dinah yulhni yoozi.

221Aw 'et Yak'usda (Elohim) 'en Rachel yuba 'et nioodelhdzut 'ink'ez
Yak'usda (Elohim) 'en yoozalhts'a hoh buzkeh hole ka yuba whulhtsi.
231Et ulchan hoh 'ink'ez buyaz hooni 'et 'utni, “Yak'usda (Elohim) 'en sba

230:11 Ndi boozi Gad, 'i “Hoonzoo neghawhults'ut,” ni ho' 'utni.

hooya 'i n'un na'yidla.” 24 Hoh 'en Joseph yulhni 'ink'ez 'utni, “Yak'usda
(Elohim) 'en doochah sih 'uye' sugha oolhtelh.”

Jacob 'ink'ez Laban bulh lhgha' hudeja

251Et hukw'elh'az Rachel buye' Joseph hooni, 'et Jacob 'en Laban 'en
'uyulhni, “'Un nasalh'alh. 'Et sih sich'oh se'hoolhdzun 'ink'ez sukeyah ts'ih
natoosja. 26 Su'atkah stl'anaoobinle, suzkeh chah. 'En mba huba k'elhla
'est'en 'et whula naoodinzut. Hoh nts'ena'a mba 'est'en 'et nt'eooninzun.”

27'Ink'ez Laban 'en 'uyulhni, “Slaineh hoh njan 'aw 'et sinda nyuna
ts'un mba soo 'unust'ah t'eh. Njan nye'ut'en gha hodelht'i hoh Moodihti
(Yahweh) 'en suba soo hoonzoo 'obulhni sulhtsi nyun ngha.” 28'Et hoh
'utni, “Danelts'uk 'et sba hootanzilh? 'Et sih mba k'elhla holhtsilh.”

22Hoh Jacob 'en yulhni, “Nyun nt'eooninzun nts'ena'a hoh
'unane'zuzt'en 'ink'ez nts'ena'a hoh nyughunai sulh ant'e 'et. 39 Dant'i int'i
'i 'aw chailai hoh nghu niya inle. 'Ink'ez k'an hoh tube lhai suli. Moodihti
(Yahweh) 'en soo hoonzoo 'obulhni nyulhtsi nghu niya whuts'un. 'Ink'ez
k'an nk'et'a hoh sich'oh sukoo ba ne'test'ilh?”

31'Et hoh 'utni, “Dant'i 'i nghu tesdlelh?” 'Ink'ez Jacob 'utni, “'Aw
dant'i whunts'ih sugha chatuzanlel. Njan sba nduhoonla t'eh, doochah
mba be' tésyi 'ink'ez mba whutugheztan nsheep 'i.

32K'an dzin hoh nsheep 'i ts'iyawh mba butah lhosya. Ndai bukak
unezdzai, ndai bukak hanodelhgus, 'ink'ez ndai ts'iyawh sheepyaz lhez
nduwhut'en, 'i chah, 'ink'ez ndi sbai ts'iyawh ndai bukak unezdzai, ndai
bukak nodelhgus, 'i sba k'elhla wule. 33 Hoh ndet sba k'elhla whutele 'et
mbut niwhults'ut teh, sts'un ts'ih'un dune ile 'et sba nahoodeh. 'Ink'ez
ndai 'aw bukak unezdzai chailah, ndai bukak hanodelhk'us chailah, 'ink'ez
ndai ts'iyawh sheepyaz 'i lhez nduchahoot'en, 'i sulh 'int'ah t'eh, 'i nest'i
k'una'a oot'e.”

341Et hoh Laban 'en 'utni, “O 'et daja dini, 'et nk'ah sih nduhoneh.”
351Et 'aw hoh dzin 'aw 'et ndai sbai dune bukak unezdzai, ndai bukak
nodelhk'us, 'ink'ez ndai sbai lhints'e bukak unezdzai, bukak nodelhk'us,
ndai hoontsolyaz buts'un whulyul, 'ink'ez sheepyaz 'i ndai lhez nduwhut'en
'ink'ez 'i buye'kah lak'eyanla. 36K'an hoh Laban 'et tat dzin whuk'uz
k'et 'et yuba niooni'ai. 'Et nduhooldzah didut 'ink'ez Jacob hubeguz 'et.
'Ink'ez Jacob 'en Laban busheep bulah 'i yugha'ni'ai.

37K'an Jacob 'en ndi t'ughusyaz k'an dunelhyelh, buduchun, almond
hiyulhni, 'ink'ez duchun, chestnut hiyulhni, 'i dedugaz hoh lhuyul buk'ut
nusut'uk 'i be hoodiltsai ndi duchun buyah 'uyant'e 'i. 38 'Ink'ez ndi k'an
dunelhyelh yudanghaz nts'oh sheep too kunadul'us, nts'o tadezdla, 'ink'ez
tatnai ba hoont'ah, 'et whudah nedenla hoh ndet too k'unadul'us, 'et
hoh sheep buzke hole ba. 32 Hoh sheep 'et ndi k'an dunelhyelh 'i butsah
yadezdla hoh buzki whutele 'ink'ez ndi sheep 'i buzkeh yahonle hoh
bukak ne'uzt'uk, bukak unezdzai, 'ink'ez bukak nodelhk'us yainle. 4° Hoh
Jacob 'en sheepyaz 'i 'utahaiyanla 'ink'ez sheep ndai bukak ne'uzt'uk,
'ink'ez ndai lhez nduwhut'en, Laban busheep 'i ts'un hoolah yulhts'i.
'Ink'ez didut busheep 'i 'udooh nininla, 'aw Laban busheep duchayilil.
411Et hukw'elh'az ndai khunai ulhtus buzkeh whulih, 'et Jacob 'en ndi
k'an dunelhyelh yudanghaz, ndet khunai buna gha hoh nidenla nts'oh
tatnai, 'et ndi bugha buzkeh hole ka. 42'Et whunts'ih ndai khunai soo
chailhtus 'i 'aw 'et nduchayusle. 'Et hoh ndai soo chailtus 'i Laban be
bughunai. Ndai ulhtus 'i Jacob be bughunai. 43'Et hoh ndun dune tube
soode'a suli, 'ink'ez khunai lhai hoh yit'i suli. Ts'ekoo, dune hinane'ut'en
'en chah, camel hiyulhni 'ink'ez donkey hiyulhni chah.

Jacob 'en Laban ch'a tsitelhya

3 K'an hoh Jacob 'en Laban buye'kah bughunek 'i yoozalhts'a

njan nduhutni, “Jacob 'en ne'abd be'ilhdzun, 'i ts'iyawh yuch'a
yilhchoot. Ndai ne'aba be'ilhdzun 'i be soo dez'at.” 2 Jacob 'en whunilh'en
Laban 'aw soo duts'un yulh chait'ah suli, whutsahda 'et soo duts'un ant'e.

3'Et Moodihti (Yahweh) 'en Jacob 'uyulhni, “Nye'ab4 bukeyah whuz
natonja, nyulhutsin ts'un 'ink'ez 'et nyulh 'utest'ilh.”

4Hoh Jacob 'en Rachel 'ink'ez Leah huba kanadetni 'ink'ez tl'o
k'uz bughunai ts'un, 'et whuz hubutelh'a. 3'Et 'obulhni, “Whunel'en
nuhwhe'aba 'en 'aw sts'u chaizooh suli, whutsahda 'et 'uts'un na'a 'int'ah
ant'e. 'Et whunts'ih se'aba buYak'usda (Elohim) 'en sulh 'ut'en ant'e.
6'Ink'ez nt'eoonahzun dahoolcho hoh nuhwhe'ab4 bunane'zuzt'en. 7 'Et
whunts'ih nuhwhe'aba k'esunit'a 'ink'ez sba k'elhla whulhts'i 'et chah
lanezi ndonelts'uk 'et sba 'uts'un 'uhoonla, 'et whunts'ih Yak'usda (Elohim)
'en sghunli 'et huwa 'aw sundoolhda ghait'ah. 8'Et njan ndusilhni t'eh,
‘Ndai bukak unezdzai 'i mba k'elhla tele,” 'et 'aw 'et ts'iyawh bukak

unezdzai whulhlhih. 'Ink'ez 'et njan ndutni t'eh, ‘Ndai bukak neustuk, 'i
mba k'elhlha whulhlih,” 'et khunai ts'iyawh bukak neustuk whulhlhih.
91Et hoh Yak'usda (Elohim) 'en nuhwhe'aba bughunai yuch'a yuninla
'ink'ez sgha ninla.

10'Et njan nduhooja, sheep buzki whutele 'et, subulhtah 'et whunalh'en
hoh, sheep dune sheep k'edujooh 'i bukak ne'uzt'uk, bukak unezdzai
'ink'ez dulgi be bukak nodelhgus. !1'Et Yak'usda (Elohim) bulizas 'en
njan subulhtah 'et sulh yalhtuk hoh njan ndutni, ‘Jacob.” 'Et 'udusni,
‘Njan 'ust'ah.’” 12'Et 'utni, ‘Whunilh'en, ts'iyawh sheep dune ndai sheep
k'edujooh, 'i bukak neuzt'uk, bukak unezdzai, 'ink'ez bukak dulgi be
nodelhgus. Njan nts'ena'a Laban danyulh'en, 'et ts'iyawh whunalh'en.
13Bethel whe Yak'usda (El) 'en 'ust'ah. 'Et nyun ndet hoh ndi tse nadi'a
khe be silhlho, 'et sts'un tsih'un nahuzinya, k'an 'aw 'et ndo tenilh njan yun
k'ut whuch'a nanindaih 'ink'ez nyulhutsinkah ts'un yun k'ut natonja.’”

14'Et Rachel 'ink'ez Leah 'en 'uhiyulhni, “'Aw ih newhe'ildzun
nawhuts'un tekulh 'i ih 'aw chahoolah, newhe'aba bukoo 'et? 15'Aw ih
'uyoon ba hedudli suli ih? Newhe'onket 'ink'ez nezooniya 'i chah ts'iya
yulhtsi. 1®Ndi ts'iyawh be soode'a 'i Yak'usda (Elohim) 'en newhe'aba
ch'a yuninla 'i newhe'ilhdzun 'int'ah, newhuzkeh chah. K'an 'et nts'ena'a
Yak'usda (Elohim) 'en danyulhni, 'et ndoneh.”

17'Et Jacob nduja 'ink'ez buye'kah 'ink'ez bu'atkah 'en camel k'eoobinla.
18 Bughunai 'i ts'iyawh 'un wheyanla 'ink'ez ndai bube'ildzun suli 'et'en
chah. Njan Padan Aram ndai khunai yuk'elhla 'et'en, 'i ts'iyawh yilhchoot
'ink'ez be'ab4 Isaac bukeyah ts'ih teyalh wheni, yun k'ut Canaan 'et.

19K'an Laban 'en sheep hateghus ts'ih whenya hoh Rachel 'en
be'abd bukoo be 'uk'edeltsi hukw'eyuzla, 'i yughi nez'i. 20 Hoh Jacob 'un
whunanel'i, Laban Syria whut'en 'en 'aw nt'echaoonizun, 'aw nduchaidinil
nantel'ih 'et. 21 Hoh ndai yit'i 'i ts'iyawh yulh whenatsilya. 'Et nduja
'ink'ez took'oh naninya 'ink'ez Gilead dzulh 'i ts'un whuz whenya.

Laban 'en Jacob yuntezya

221Et Laban whulh tat dzin inle 'et hiyulh nawhelnuk Jacob whenatsilya
'et. 23'Et hoh bulhutsinkah 'en dulh 'obilya 'ink'ez hiyuntezdel. Skwunlai
'onus 'at nat dzin whuts'un hinedulh hoh Gilead dzulh k'uz 'et hit'asudel.
241Et whunts'ih Yak'usda (Elohim) 'en Laban Syria whut'en 'int'ah 'en 'et

'ulh'ek bubulhtah 'et be hoodiltsai 'ink'ez 'et nduyulhni, “Huwinli hoh
Jacob bulh yaoolhtuk, hoonzoo k'us hoontsi' ts'un teh 'et bulh yaoolhtuk
gunih.”

25Hoh Laban 'en Jacob yu'az nadinya. K'an Jacob 'en dzulh tah 'et
bubun nininla, 'ink'ez Laban bulhutsinkah hubulh 'en Gilead dzulh tah
bubun nihuninla. 26 Hoh Laban 'en Jacob 'uyulhni, “Dainja hoh 'inja?
Sunantuk sugha whenanal'i 'ink'ez sutse'kah 'en cha 'ulhna k'una'a 'usoh
cho gha k'una'a 'un whenaoobanla. 27 Dant'i ka sghunantel'i whe'izyaz
hoh? 'Ink'ez nasunan'a? 'Aw nduchasudinil cha 'inja. 'Et nt'eoonuszun inle
t'eh, nuhwhudzi unzoo 'ink'ez shun be dujun, 'ink'ez be ts'ujun nuhule,
'i da mba be ts'oojun inle. 28'Ink'ez 'aw suye'kah 'ink'ez sutse'kah 'en
chah naoobuduntests'oos, 'et chah sba nichahoo'al. 'Et huwa whuzinik
whe 'inja njan ndinja 'et. 2° Suts'un hoolhtus hoh hoonli intesdlilh, 'et
whunts'ih nye'aba be buYak'usda (Elohim) 'en 'ulh'ek da sulh yailhtuk
njan ndusulhni, ‘Huwinli hoh Jacob bulh yaoolhtuk, hoonzoo k'us hoontsi'
ts'un teh 'et bulh yaoolhtuk gunih.” 39K'an hoh whenainja nye'aba bukoo
hukw'e ni sinli 'et huwa. 'Et whunts'ih dant'i ka suk'edeltsi 'i sgha ne'i?”

311Et Jacob 'en Laban 'uyulhni, “Whenelhujoot hoh njan ndudisni,
‘Khun sih ntse'kah nyunut'uk be sgha hanaoobolyelh.’ 32 Ndan nyek'edeltsi
bulh nainla 'en 'aw chakhoosna ka 'onleh. Nyulhutsinkah huba nalh 'ink'ez
dant'i 'i nye'ildzun 'i nusle, 'i natonla.” Jacob 'aw nt'echaoonizun Rachel
yunez'i 'et.

33Hoh Laban 'en Jacob bubun yah ts'i whenya, Leah bubun yah,
'ink'ez ndunnah nanah huba ne'hut'en bubun yah, 'et chah 'et whunts'ih
'aw nachayilel, 'ink'ez Rachel bubun yah ts'ih chah whenya. 34K'an
Rachel 'en ndi 'uk'edeltsi 'i camel busadle buk'ut 'et hukw'enyinla 'ink'ez
yuk'etl'adida hoh Laban dutsuk nunéztai 'ink'ez 'aw nachayilel.

351Ink'ez be'abd 'en 'uyulhni, “/Aw sumoodih ba 'utsun oosneh sih,
'aw mba didoosya ghait'ah, ts'eke nasusli 'et huwa.” Hoh nuneztai 'et
whunts'ih 'aw ndi 'uk'edeltsi 'aw nachayilel.

361Et hoh Jacob hunilch'e 'ink'ez Laban yet'ayeseya 'ink'ez Jacob 'en
Laban njan ndiyulhni, “Nts'ena'a whe nch'a 'usja? Dant'i 'i sulubeshi? 'I
stabe buka nasuninyoot? 37'Et ndinja, sunaih tah hoh dutsuk nunentai
dant'i nkoo whunaih 'i nainla? 'l njan nuwhubut nininle si, sulhutsin
'ink'ez nyun, nyulhutsin hubunalh. 'Et 'en sih neba nahahooyeh nyun
'ink'ez si bulh.

38Njan nat lanezi nawhedezut (20) nyulh 'at'e. Nyusheep'at 'ink'ez
nspai'at 'i 'aw buzkeh yunachadusnik, 'ink'ez 'aw nyusheep dune 'i chah
'aw chasusyih hoh 'at'e. 39'Et ndai khunai cho yaidulhch'ulh 'i chah
'aw nts'un chatuzulhtek, sich'oh buk'elhla whulhtsih. Ndet dzin nest'i
k'us 'ulh'ek nest'i, sula ts'un 'et ndusilhts'un sich'oh buk'elhla whulhtsih
'et huwa. 40'Et 'ust'ah dzin teh 'et sul be 'ust'i, 'ink'ez 'ulh'ek 'et sulh
nawhunutih, 'ink'ez bulh 'i chah suna ts'un hoolah. 4! 'Et hoh nkoo 'et nat
lanezi (20) nawhudezut ngha hida. 'Et lanezi 'onus 'at dit (14) nawhedezut
nanah ntse'kah hubuk'elhla 'est'en, 'ink'ez lhk'utat (6) nawhudezut hoh
khunai k'elhla 'est'en. 'Ink'ez nyun lanezi (10) 'oneltsuk hoh se'ut'en 'i
'uts'un na'a na'indla inle. 42'Et sih se'ab4 be Yak'usda (Elohim), Abraham
'en be Yak'usda (Elohim), 'ink'ez Issac be chaniljut hoh, 'en sulh cha'it'ah
inle t'eh, 'et t'eh sih sula k'et chah hoolah hoh unasutolh'a inle da. Yak'usda
(Elohim) 'en sunalh'en njan nduhoolhcho hoh tune'silh'en, dahoolhcho
hoh sula be tena'elhi'en 'et, 'ink'ez 'ulh'ek da hukwa'danyulhni 'et.”

Laban 'en Jacob yuts'un ts'ih'un nahezya

43Hoh Laban 'en Jacob njan nduyulhni, “Ndunnah 'en sutse'kah
'uhint'ah, 'ink'ez ndunnah suzkehkah 'uhint'ah. Ndi khunai 'i sukhunai
'int'ah. Ndainilh'en 'i se'ilhdzun 'int'ah. 'Et whunts'ih daoosnih simba? K'an
dzin whuts'un ndunnah sutse'kah 'ink'ez hubuzkehkah, ndan yuhuhonle
'en chah dabutesdilh? 44'Et huwa njan 'aw 'et nuwhek'uz lhts'un khunek
be huba lhaoodilya, nyun 'ink'ez si bulh. 'Et sih nuwhuba be whunul'en
wule.”

451Et hoh Jacob 'en tse i yedilhchoot 'ink'ez 'et nadi'a k'una'a lhk'edinla.
46Hoh Jacob 'en bulhutsinkah 'obulhni, “Tse 'ilhudughuhle.” Hoh tse
'ilhuh hidughezdla 'ink'ez lhai hoh lhk'ehidinla 'ink'ez 'et hik'ut 'uhanyi.
47Laban 'en 'uwhulhni, “Jegar Sahadutha,” hoh Jacob 'en “Galeed,”
whulhni.

481Et Laban 'en 'utni, “Ndi Ihk'edinla, 'i dune ts'iyannah ba be whunul'en
waule. Nyun 'ink'ez si bulh nuwheguz k'an dzin whuts'un.” 'Et huwa Galeed
‘uwhulhni. 49 Mizpah 'i chah 'et njan 'uwhulhni, 'et huwa ndutni, “Moodihti
(Yahweh) 'en neghu ghootan nyun 'ink'ez si bulh nuwheguz ndet lhts'un
chahoodudlah t'eh 'et. 59 Khun teh sutse'kah tena'bilh'en t'eh k'us 'onus
'un 'uyoon cha 'at int'i t'eh, 'aw 'onus 'un dune chahoolah whunilh'en

whunts'ih, Yak'usda (Elohim) 'en nawhuba be whunul'en nyun 'ink'ez si
bulh nuwheguz.”

511Et Laban 'en Jacob ts'un 'utni, “Njan ndi lhk'udezdla 'ink'ez njan ndi
nadi'a, 'i nuwhéguz nyun 'ink'ez si bulh. 52Ndi njan lhk'udezdla 'ink'ez
njan ndi nadi'a 'i be whunul'en, 'et 'aw 'et ndi lhk'udezdla 'i 'aw bugha
nts'un lhosya ghait'ah. 'Ink'ez nyun chah ndi lhk'udezdla 'ink'ez ndi
nadi'a 'i bugha lhonya ghait'ah sundolhdah ch'a. >3 Abraham buYak'usda
(Elohim), Nahor buYak'usda (Elohim), 'ink'ez 'en hube'aba hubuYak'usda
(Elohim) 'en nuwheguz neba nahuhooyeh sih.” 'Ink'ez Jacob 'en be'aba
Issac 'en ndun ye nuljut, 'en 'i be tsih'un nahezya.

541Et Jacob 'en dzulh k'ut 'et whuts'e udalhk'un 'ink'ez bulhutsin hubuka
na'detni lhes hooyi ka. Hoh lhes hanyi 'ink'ez 'et 'ulh'ek nduhoolhyez.

55Hoh 'et bundada uda 'et Laban didinya 'ink'ez buye'kah, butse'kah,
'en nabundunants'ooz 'ink'ez hoonzoo 'obulhni. 'Ink'ez 'et hoh Laban
whuch'a nanja 'ink'ez bukeyah whenaja.

Esau 'en Jacob yududezya

3 Hoh Jacob whenaja 'ink'ez Yak'usda (Elohim) bulizas 'en
yududezya. 2 Jacob huba'en hoh 'utni, “Njan 'et Yak'usda (Elohim)

ba lhahudighan huwhut'i 'uhoont'ah,” 'ink'ez 'et hoozi hoh Mahanaim
whulhni.

31Et Jacob, 'en khunek nahudule 'en butsah whebalh'a. Boono Esau
'en yun k'ut Seir 'et Edlom whukeyah 'uhoont'ah. 4'Et njan ndo hubulhni,
“Sumoodih Esau 'en ndudoohni, njan nyunane'ut'en Jacob 'en 'utni,
‘Laban 'en bulh dune ile njan whuts'un 'et ida. > Musdus, donkey, khunai,
'ink'ez dune, ts'ekoo chah sunane'hut'en 'en hubust'i. 'Et hoh sumoodih
ts'un khunek whutl'ada'ai, 'et sih nts'un soo 'uhot'e.”

61Et khunek nahuda'a 'en hanahedel hoh Jacob ndi hiyulhni, “Nyoono
Esau 'en bughunidudel 'ink'ez 'en chah nts'un teyalh. Nduduteyalh 'ink'ez
dit lanezi lanezi (400) dune 'en hiyulh tedalh.”

7'Et hoh Jacob tube whenelhgjoot 'ink'ez dzuh ba bulh 'uhooja. 'Et
dune hiyulh udulh 'en lhulcho lhk'eoobanla 'ink'ez busheep, bughunai,
'ink'ez bucamel, 'i nat lhelhdooh nibuninla. 8'Ink'ez 'et 'utni, “Esau 'en
khun teh detsah hedulh 'en hubeninya t'eh hoh ndunnah whulh nat hedulh
‘et nihuninkat t'eh, 'et sih tsihutoolhdelh.”

91Et Jacob 'utni, “O se'abd Abraham buYak'usda (Elohim) 'ink'ez
se'aba Issac buYak'usda (Elohim), Moodihti (Yahweh), 'en 'usulhni,
‘Nkeyah ts'ih natonja 'ink'ez nuyulhutsinkah hubuts'un 'ink'ez 'et sih soo
nyulh 'uhosleh.” 10'Et sugha te'nanzin 'ink'ez 'aw suladootnih ghait'ah,
'et nyunane'ut'en wheoobunelhtan, 'aw huba soo cha'lhudzooh. Hoh
njan Jordon took'oh 'et naniya stuz 'i bulh 'ink'ez k'an 'et nawh
hedulh suli. 1! Nts'utedusdlih soono Esau 'en bula ch'a whehasilhtih,
'en benlhujut khun sih sulh tooltsit, si 'ink'ez 'amakah 'ink'ez hubuzkeh
chah. 12'Et nyun 'usudani, ‘Soo cho 'un yutelh'ilh, 'ink'ez nts'uhainde
'en yatoo whusai k'una'a 'aw whe hoodotoh ghait'ah, tube hulai 'et
huwa.”

13Hoh 'ulh'ek 'et ndant'e, 'ink'ez dant'i yit'i i bulah, boono Esau 'en
yughaitelelh wheni. 14 200 sbai'at, nat lanezi (20) sbai dune, 200 sheep'at,
nat lanezi (20) sheep dune, 15 tat lanezi (30) camel 'ults'oo, buzkeh bulh,
dit lanezi (40) musdus, lanezi (10) musdus dune, nat lanezi (20) donkey
ts'ekoo, 'ink'ez lanezi (10) dune donkeyyaz. 1®Hoh 'i dunane'hut'en
'en hubutl'ayanla, hedich'oh helh'us hoh 'ink'ez hinane'hut'en 'en
'obulhni, “Sutsuh oohneh 'ink'ez buk'uz k'et nihoh'alh khunai 'ulh'us
hoh.”

171Ink'ez 'udetsah hedulh 'en 'obulhni, “Soono Esau nawhududezya
link'ez nahoodulhkut t'eh, ‘Ndan be'ilhdzun ahli? Nts'e tehdel?
Ndi nawhutsah 'ulh'us, 'i ndan be'ildzun ‘int'ah?’ 18'Et njan
ndudoohni, ‘Nyunane'ut'en Jacob bughunai 'int'ah. Sumoodih Esau
'en yugha ininla 'int'ah. 'Ink'ez whunilh'en, nuwhuk'ah uyalh
'int'ah.””

19Hoh 'et whulh nat, whulh tat hedulh, 'ink'ez ndan khunai k'ah
hedulh 'en ndo bulhni, “Ndi na'a 'et ndudoohni Esau bulh yatelhtuk
teh. 20'Ink'ez 'et chah ndudoohni, ‘Whunilh'en nyunane'ut'en Jacob 'en
nek'ah uyalh.”” 'Et uninzun, “Ndi sutsah 'ulh'us 'i bugha inila 'ink'ez
'et hukw'elh'az bunen telh'en t'eh, 'et tusih soo sulh niho'alh.” 21 Hoh
yughaininla 'i yutsah whehinanyoot 'ink'ez didut 'aw 'et 'ulh'ek 'et inda
whut'i 'et.

22Hoh 'ulh'ek didinya 'ink'ez bu'at nanah, nanah dunane'hut'en, lanezi
'onus 'at Ihuk'i (11) buyazkah, 'ink'ez 'en nyan ndet natadalhdukw took'oh
Jabbok whuz whebalh'a. 23'Ink'ez 'en, whuz nyan took'oh wheyaz whuz
wheoobalh'a, dant'i yit'i 'i chah ts'iyawh.

Yak'usda (Elohim) bulh lhahilchoot

24Hoh Jacob dich'oh zeh 'et nilts'ut 'ink'ez dune yulh nuhdlte, 'et
'ulh'ek nduhoolhyez haootelh'en whuts'un. 25K'an nt'eoonanzin 'aw
yuch'a cha'ilhdoh hoh 'ink'ez buk'i lhunaooduwesges 'et yuzkuk 'ink'ez
lhunaooduwesges 'et Jacob buk'i 'et hawhunelkut yulh nulhulte hoh.
26 Ink'ez ndun 'en 'et 'utni, “Slanadintnih 'aw 'et haootes'en.” 'Et whunts'ih
'uyulhni, “'Aw nlanadoosnih ghait'ah hoonzoo bulh 'usinla k'an zeh.”

27K'an 'et nduyulhni, “Nyoozi 'i dant'i ts'utni?” 'Et 'utni, “Jacob.”

281Et 'utni, “Nyoozi 'aw 'onus 'un Jacob be chants'ooteszih. Hoh nyoozi,
'i Israel tele, nyun hoh Yak'usda (Elohim) bulh nutl'awenya, dune chah,
'ink'ez 'en hubuch'a'nilhde.”

291Et Jacob yoodulhkut, “Nts'utedusdlih, nyoozi 'i ndusudini?” 'Ink'ez
et 'utni, “Dant'i ka soozi 'i buka 'oodilhkut?” 'Ink'ez 'aw 'et hoh soo
hoonzoo bulh 'uyinla.

30 Hoh Jacob 'et njan Peniel whulhni hoh hoozi. “'Et Yak'usda (Elohim)
'en bunen nalh'en 'et whunts'ih be khusna 'i sba be whudujih,” ni hoh
'utni.

31Penuel 'et soo naninya hoh sa buk'uz hain'ai 'ink'ez buk'i ts'un be
hoh 'unelchih. 32'Et huwa njan dzin whuts'un Israel 'en hits'uhainde 'en
'aw ndi 'uts'eh nawhesut 'i chahiyusyih, 'i njan buk'i lhunaweswes, 'et
yuzkuk ndi lhunaweswes, 'et Jacob buk'i bez ts'ih 'et buts'eh nawesut 'et.

Jacob 'ink'ez Esau lhdahudest'az

3 3 K'an Jacob nduk yuta'en 'ink'ez whunilh'en hoh 'et Esau 'en 'az

de uyalh 'ink'ez 400 dune 'en hiyulh hudulh. Hoh 'et 'uskeh 'en
Leah, Rachel, 'ink'ez nanah ts'ekoo hubanane'hut'en 'en lhts'e banla.
2Hoh ndunnah hubanane'hut'en 'en 'ink'ez hubuzkehkah 'en 'udetsah
nibuninla, Leah 'en 'ink'ez buzkeh bulh 'en hubuniz nibuninla, hoh Rachel
'ink'ez Joseph 'en 'et dek'elh'az nibunilhti. 3Hoh 'et hubutah naninya
'ink'ez skwunlat 'onus 'at nat yuts'un yunachaneti hoh boono yugha
ninyih whuts'un.

41Et whunts'ih Esau 'en yududelhgai 'ink'ez shih be' yilchoot yutsilchun
k'ut yuk'eilts'ut, 'ink'ez naindunants'ooz hoh nahedutse. °'Ink'ez nyooz
yuta'en hoh ts'ekoo 'uskeh 'en huba, 'en hoh 'utni, “Ndunnah nyulh

'uhint'ah 'en ndan ho' hint'ah?” 'Et 'utni, “'Uskeh 'en Yak'usda (Elohim)
hoonzoo be nyunane'ut'en hubugha ininla 'uhint'ah.”

6'Et hoh hubanane'hut'en 'en higha ninindel buzkeh bulh 'ink'ez hibut
nachaneti. 7Leah, 'en chah buzkeh bulh higha ninindel 'ink'ez hibut
nachaneti. 'Et hukw'elh'az Joseph 'ink'ez Rachel, 'en higha nini'az 'ink'ez
hibut nachaneti.

8'Et Esau 'utni, “Daja dini ho' dini, ndi lhe'huneltsuk hubududeya
'en?” 'Ink'ez 'et 'utni, “Ndi 'i be sba soo 'uhot'e sumoodih ts'un bunalh.”

91Et whunts'ih Esau 'utni, “Suchistl'ah soo unelts'uk ust'i. Dant'i int'i
'i nyunch'oh '6lhdzin.”

10Hoh Jacob 'utni, “'Awundooh! Slaineh, khun sih k'an nyulh hoonzoo
nahoo'ai t'eh, 'et huwa ngha nila 'i, slak'ez ts'ih olhchoot. Nyunen telh'en
'et Yak'usda (Elohim) bunen nalh'en k'una'a 'ink'ez sulh soo hoh 'unent'ah.
11 Slaineh hoh ndi be hoonzoo 'obulhni 'i yilhchoot nts'un nila ', 'et huwa
Yak'usda (Elohim) 'en hoonzoo hoh sulh 'uja 'ink'ez 'et huwa 'aw soo
unelts'uk ust'i.” Hoh 'et hukwa 'uyulhni hoh 'ink'ez 'et k'an zeh yilhchoot.

121Et Esau 'utni, “Todudelh, naztoodelh, 'ink'ez nutsuh toosya.”

131Et whunts'ih Jacob 'en 'uyulhni, “Sumoodih nt'eooninzun 'uskeh
lahit'ah 'ink'ez sheep, khunai, ndai 'e'uhulht'ukw, 'i sulh 'uhint'ah. Khun
t'eh ndunnah dune tube hoh dzin ka hinanyoot t'eh, khunai ts'iyawh
yaoodlah sih. 14 Slaineh hoh sumoodih sutsuh tonya. Nyunane'ut'en 'en
butsuh tonya. 'Et si hoh nagoosdliyaz khunai bulh 'uk'ahyaz hoh sutsuh
hutoolh'as 'ink'ez 'uskeh chah ndet soo 'uhutet'e 'et hoh sumoodih ts'un
lhgha doosya, Seir 'et.”

151Ink'ez Esau 'utni, “K'an hoh ndunnah sulh nihudelh, 'en bulunah
ntl'a boosdlelh nla hoot'en ka.” 'Et whunts'ih 'utni, “Dant'i bezdunudli
njan? Sumoodih ts'un hoonzoo nahos'alh silhtsi.”

Jacob 'en yun k'ut Canaan ts'un lhgha dinya

16 Hoh Esau 'et dzin whenaja Seir whuts'un. 17 'Ink'ez Jacob 'en Succoth
ts'un lhgha dinya. Koo duba 'uhoonla 'ink'ez bughunai 'i chah whendelhtiiya
yuba 'uhoonla. 'Et hoh njan Succoth ts'uwhutni.

18 K'an 'et Jacob 'en njan soo lhgha dinya yun k'ut Canaan 'et ts'uwhut'i
whucho 'et Shechem 'uhoont'ah. Canaan yun k'ut 'et whuz'ai. Padan
Aram ts'un hainya hoh 'et bubun 'et njan ts'uwhut'i whucho yoo'az 'et

nini'ai. 19'Ink'ez yun k'ut honket ndet bubun nini'ai 'et. Hamor hubuzkeh
ts'un, Shechem be'ab4, 'en 100 unelts'uk sooneya 'i k'elhla. 20'Ink'ez 'et
ndi buk'ut uzdelhk'un niwhuni'ai, 'ink'ez El Elohe Israel whulhni.?

Dinah 'en bulh dzuh 'uhooja

3 4 K'an Dinah 'en Leah butse' 'en Jacob yuba ski 'ut'i, 'en 'un whenya

keyah whutse' ts'un hubuntelh'ilh wheni. 2'Ink'ez 'et Shechem
'en Hamor buye' Hiv whut'en keyah hubudayiyaz, 'en ya'en hoh yilhchoot
link'ez yut'ainte 'ink'ez tinta' inilh'en. 3Buzul 'i be tube yuka'ninzun,
Jacob butse' Dinah 'en, 'ink'ez ndunnah ts'ekeyaz tube yuk'ensi' hoh yulh
yalhtuk. 4'Et hoh Shechem 'en be'aba Hamor yulh yailhtuk hoh njan
ndutni, “Ndunnah ts'ekeyaz 'en sba buka'doni su'at wule ka.”

S'Ink'ez Jacob whulh udants'o Dinah butse' 'en tinta' inilh'en 'et. K'an
buye'kah 'en tl'o k'ut ts'un whuz khunai bulh 'uhint'ah hoh 'udoodutun
whuz hanahudelh whuts'un.

6'Et Hamor 'en Shechem be'aba 'en Jacob ts'un 'az whenya yulh
yatelhtuk wheni. 7'Ink'ez Jacob buye'kah 'en tl'o k'uz hanahedel hoh
whulh 'uhudants'o 'ink'ez hubudzi nduda suli, 'ink'ez tube hanilch'e,
Israel bubulh tube hoontsi' whe'uja 'et huwa Jacob butse' yut'ainte 'et.
Njan 'aw nduhoneh hubacha'hoot'ah.

8'Et whunts'ih Hamor hubulh yailhtuk hoh njan ndutni, “Suye'
Shechem 'en ntse' tube yuk'enduda. Sla'ineh hoh bugha inilhtih bu'at
wule ka. ?'Ink'ez 'et sih lhgha hooduke. Nyutse'kah neghabonlelh 'ink'ez
newhutse'kah 'en ngha booslelh sih. 19Hoh sih nelh dune onle, 'ink'ez
keyah 'et sih nuwhulh nuhtsuh 'uhot'e. 'Et dune wahle 'ink'ez 'ilhuz
nahlan wule, 'ink'ez keyah chah sih nuwhenich'oh 'oh ba hoht'i sih.”

11 Hoh Schechem 'en Dinah be'ab4 'ink'ez bulhutsinkah 'en hubuts'un
utni, “Nuhwhuna ts'un 'et hoonzoo nuhwhulh nahos'alh, 'ink'ez nts'e

2 33:20 Ndi boozi, El Elohe-Yisrael, 'i “Yak'usda 'en Israel buYak'usda Ulhtus 'int'ah,”
ni ho' 'utni. Ndunnah Israel k'us Jacob chah hiyulhni, 'en duyun k'ut whuz lhgha nadija
tele. 'Et Yak'usda yuba nahezya hoontsi' whuch'a yugho tele buyun k'ut whusanéteja ka.
Hoh Israel buyun k'ut whusanéja hoh t'eooninzun Yak'usda soo ultus dich'oh hoontsi'
whuch'a bubulhyih. 'Et huwa Yak'usda 'en “El Elohe-Yisrael 'int'ah” 'en 'i boozi. 'Et John
Yuk'uné'uzguz 10:28 Jesus ndutni, “'Ilhuz hiye khina, 'i bugha ini'ai. '"Aw yachahutésdlah
'ink'ez 'aw dune sula k'éhaboolelh hoolah.” 'Et whuz na'a ndi boozi “El Elohe-Yisrael”
ni ho' 'utni.

dusudahni 'et sih be nuhgha hos'alh. 12 Soo dilhkut daneltsuk sts'u hukwa
sudahni, ndi be lhghusduke hats'ulih ts'it'i ba 'ink'ez huwats'unle 'i nuhgha
tesdlelh nts'ena'a huwa ts'un 'et dasudini hoh, 'et whunts'ih nts'ena'a
dahoont'ah, 'et ndunnah ts'ekeyaz 'en sgha oolhtelh 'at test'ilh huba.”

131Et whunts'ih Jacob buye'kah 'en Shechem 'ink'ez be'abd Hamor 'en
k'ebanit'ah hoh hubulh yahulhtuk, Dinah hubulhtus 'en tinta' yunilh'en 'et
huwa. 14'Ink'ez 'uhutni, “Njan 'aw ndo dutneh ghait'ah. Nuwhudestl'ah
'en 'aw ndan buka dune ts'inli 'i 'aw buk'ut cha'idut'us 'en bugha hodultelh
ghait'ah. 'Et neba hukwaya hoonli 'uhoont'ah. 1> Njan hukw'ahtsih 'inja,
'et k'an zeh ngha taoodut'alh, nuwheni k'una'a 'inja k'an zeh. Khun teh
ts'iyawh nuhwhudune 'en hika dune unli 'i buk'ut huba huzt'us t'eh. 16 'Et
k'an zeh nuwhutse'kah nuhgha tadultelh. 'Ink'ez 'et k'an zeh newhutse'kah
nuwhutl'aboolhlelh 'ink'ez 'et sih nuwhulh dune ts'oole hoh sih 'ilho
dune ts'oole. 17 'Ink'ez 'et 'aw nek'unucha at'il t'eh, 'ink'ez 'aw buka dune
ts'inle 'i buk'ut chanah whuts'it'us t'eh, 'et hoh newhutse' nabidulchoot
'ink'ez natodudelh.”

181nk'ez hubughunek 'i huba Hamor 'ink'ez Shechem, Hamor buye!,
'en soo 'uhutni. 1°Hoh ndunnah chilh 'en 'aw huba chailh'il hoh njan
ndutenilh whuts'un 'et. Jacob butse' 'en tube yoont'i 'et huwa. Hoh 'en
tube ba soo whudezti, be'aba bukoo ts'iyawh whuch'a 'onus nus. 20 Hoh
Hamor 'ink'ez Shechem buye' 'en bulh ts'uwhut'i whucho hukwa'dentan
'et ni huni'az 'ink'ez ts'uwhut'i whucho whe dune 'en ndo buhutni,
21 “Ndunnah dune 'en nuwhulh soo huwhulh'ai. 'Et huwa whute nelh
dune hoole, 'ink'ez lhk'elhla nehoole. 'Aw 'et njan keyah 'et huba soo
hoolcho. Hubutse'kah 'en ne'at hoole 'ink'ez huwhutse'kah 'en hubu'at
wule. 22Njan 'ilhun 'et zeh nduts'uja t'eh, k'an zeh dune nelh dune
hutele, hoh 'ilho ts'utele. 'Et ndan dune 'en ts'iyawh hika dune unli 'i
buk'ut ts'otoot'as, 'et hedidut ts'iyawh nduhint'ah. 23 Hubughunai 'i 'aw
ih hubukeyah, 'ink'ez dant'i hinulhyeh 'i ih ne'ilhdzun tele? 'Et 'alha
'uhoont'ah! 'Et zeh nuwheni hubuts'un a'ah hubuzdooni 'ink'ez 'et nelh
'uhot'e sih.”

241Ink'ez ndan njan hukwa'dentan 'et hukwatezdel, 'en Hamor 'ink'ez
buye' Shechem 'en hik'ah ts'i 'uja, dune ts'iyawh hika dune unli 'i bukak
ts'owhuzt'us, ts'iyawh ndan ts'uwhut'i whucho whehandel 'en.

25K'an whulh tat dzin inle hukw'elh'az hoh hunduda 'et, Jacob buye'
nanah Simeon 'ink'ez Levi, 'en Dinah bulhutsinkah 'uhint'ah, 'en 'ilhunah

hinli hoh soh cho hudetilh 'ink'ez hubeni ulhtus hoh ts'uwhut'i whucho
'et ni huni'az 'ink'ez ndan dune 'en ts'iyawh hubahangan. 26 'Ink'ez hoh
Hamor 'ink'ez buye' Shechem 'en soh cho bula tah be hubangan, 'ink'ez
Dinah 'en Shechem bukoo tinahinilhti 'ink'ez 'az whenahedel. 27 Jacob
buye'kah 'en ndunnah hubuhangan tah 'et keyah whutah hunindel 'ink'ez
la'hedut'en, hubudestl'ah 'en tinta' hinilh'en 'et huwa. 28 Hubusheep,
hubumusdus, 'ink'ez hubudonkey, dant'i ts'uwhut'i whucho whuz 'ink'ez
dant'i tI'o k'ut hooni chah, 'i ts'iyawh hiyilhchoot. 2°'Ink'ez ndai hiye
soode'a 'i chah ts'iyawh. Hubuzkehkah chah, 'ink'ez hubu'atkah chah,
'en hubuhilhchoot, 'ink'ez dant'i koo hiyuzdla, 'i chah ts'iyawh hiyela 'et
dut'en.

301Et Jacob 'en Simeon 'ink'ez Levi 'en ndo hubulhni, “Sulh dzuh
niwhunah'ai ho' sahla sba hoontsi' sulh whuzulhtsi njan keyah huwhut'en
ts'un, Canaan whut'en, 'ink'ez ndunnah Perizz whut'en 'en. 'Ink'ez si
hoh 'aw chausdlan hooduto whuts'un such'a Ihts'un ninahudandel 'ink'ez
sutuzelhghelh. 'Ilhuz sih 'ilho zeh 'utsoohooleh, sukoo delhts'i 'ink'ez
sichah.”

311nk'ez 'uhutni, “'Aw ih nuhwhuba dachahéot'ah hoh nuwhudestl'ah
'en 'ul'en k'una'a hoh nehitelh'en?”

Jacob 'en Bethel ts'un whenaja

3 Hoh Yak'usda (Elohim) 'en Jacob 'uyulhni, “'"Et ndoneh, Bethel

ts'un inyalh 'ink'ez 'et nioona, 'ink'ez 'et buk'ut uzdelhk'un
niho'alh, Yak'usda (El) ts'un ba, 'en nyunalh hainya ndet Esau nyoono
'en bunen ch'a bughutsitelhya da.”

2'Ink'ez Jacob 'en ndan hikoo delhts'i 'ink'ez ndan hiyulh nudelh
'en ts'iyawh njan ndo bulhni, “Ndai 'uk'edeltsi 'i yak'usda la hiyilh'i,
'i ts'iyawh bula doohtnih 'ink'ez nuhwhuyust'e 'i soo na'doolhuneh
'ink'ez naih 'uyoo be soo nadoohneh. 3Hoh 'et dizdoodelh 'ink'ez
nduk Bethel ts'un ts'utoodelh. 'Ink'ez 'et Yak'usda (El) ts'un ba buk'ut
uzdelhk'un niootes'alh, 'en sts'uhunih njan dzin sulh dzuh 'uhooja
'et, 'ink'ez 'en sulh 'int'ah nts'oh nusiya hoh.” 4Hoh dant'i 'uk'edeltsi
'i yak'usda la hiyilh'i hubulak'ez 'ink'ez ndai dzegwul hubudzo ghu
sula, 'i ts'iyawh Jacob tl'ahiyanla, 'ink'ez 'en ndi terebinth duchun, 'i
Shechem huwuh nadi'a, 'et whuyuh whuyiyanla. ®'Ink'ez 'et whuch'a

hunindel, Yak'usda (Elohim) ba be whe6onujut 'i njan ts'uwhut'i whucho
whut'en 'en nduhoolhcho hubuk'edindi, 'et huwa 'aw Jacob buye'kah 'en
chabantiyolh.

6Hoh Jacob 'en Luz, 'et Bethel 'uhoont'ah, Canaan whuyun k'ut 'et
didut 'ink'ez ndan hiyulh hedulh 'en 'et lhgha hudindel. 7 'Ink'ez 'et buk'ut
udezk'un niwhuni'ai hoh 'et hoozi, El Bethel whulhni, 'et hoh da huwa
Yak'usda (Elohim) 'en yunalhts'et hainya inle, boono bunen ch'a yugha
tsitelhya da.

8K'an Deborah, 'en Rebekah ba ne'ut'en, 'en dazsai 'ink'ez Bethel
huwants'ih ts'ih 'et duchun terebinth nadi'a 'et whuyih hiyalhti. Hoh 'et
Allon Bachuth whulhni.

9Hoh 'et doochah Yak'usda (Elohim) 'en Jacob yunalhts'et hanaja,
Padan Aram ts'i hanaja hoh 'ink'ez hoonzoo 'obulhni yulhni yulhtsi.
10'Ink'ez Yak'usda (Elohim) 'en 'utni, “Nyoozi 'i Jacob 'ant'e. Nyoozi 'aw
Jacob chaints'utdutesnil njan 'onus 'un 'et. K'an hoh Israel 'i nyoozi tele.”
'Et hoh boozi 'i Israel yulhni.

ink'ez 'et chah Yak'usda (Elohim) 'en 'utni, “Si Yak'usda Degha
Nus 'Ultus (El Shaddai) 'en 'ust'ah. Nahlan whule, 'ink'ez lhk'uz teh
hoh nts'uhainde hutele. 'Ink'ez lhanah lhulh hedoh ts'uhahande 'en chah
nyun gha hoh 'utet'e, 'ink'ez dayichokah 'en chah nyust'e ts'un hoh
'utet'e. 12 Yun k'ut Abraham 'ink'ez Isaac hubugha whuni'ai inle, 'et ngha
whuni'ai, 'ink'ez nts'uhainde nk'elh'az, 'en chah ba ndi yun k'ut hubugha
ooni'ai.” 13Hoh 'et Yak'usda (Elohim) 'en nduk yuch'a whenaja, nts'e
yulh yailhtuk inle 'et.

14Hoh 'et Jacob 'en nts'e yulh yailhtuk 'et, tse nadi'a niwhuni'ai 'et
yuts'e' dutelhk'un wheni, 'i buk'ut 'et ndi ts'utnai 'et hukw'eyinyul 'ink'ez
khe 'i chah hukw'eyilhdze. 15'Ink'ez Jacob 'en njan Yak'usda (Elohim)
yulh yailhtuk, 'et Bethel whulhni.

Rachel dazsai

16Hoh 'et Bethel whuch'a nahundel 'ink'ez 'et 'aw 'et nilhdukwyaz
Ephrath ts'i Ihgha hudutedulh, 'et Rachel 'uski ka bulh 'ults'ulh 'ink'ez
howa whulna cho hoh bulh 'ults'ulh. !7K'an 'et 'uhooja njan howa
whulna cho hoh bulh 'ults'ulh 'et ndunnah ts'ekoo yugheztan 'en 'utni,
“Whuniljut ilah, doochah duneyaz tant'i.” 18'Ink'ez nduhooja 'aw 'et

buzul dawhenintsai ('et dazsai) 'et yoozi Ben-Oni yulhni, 'et whunts'ih
be'aba 'en Benjamin yulhni.

19Hoh Rachel 'en dazsai 'ink'ez Ephrath ('et Bethlehem 'uhoont'ah)
'et whuts'un 'et wheyihiyalhti. 20'Ink'ez Jacob, 'en yuk'ut tse naidintsi.
K'an dzin whuts'un ndi Rachel buk'ut nadi'a 'i 'awhuz ndunt'ah.

21 Hoh Israel 'en hedulh hoh 'ink'ez Eder whunadi'a whegha 'et bubun
nininla. 22'Ink'ez 'et nduhooja, Israel 'en 'et keyah whuti hoh Reuben
'en be'aba bu'at yugha nyus 'int'ah 'en Bilhnah hiyulhni, 'en yugha inte,
'ink'ez Israel 'en whulh 'udants'o. K'an hoh Jacob buye'kah 'en lanezi
nanah 'uhint'ah.

Jacob bulanezi nanah (12) buye'kah

23Leah buyzkah 'en Reuben,
Jacob be 'udetsah whuzdli,
'ink'ez Simeon, Levi, Judah,
Issachar, 'ink'ez Zebulun.

24Rachel buyaz 'en Joseph
'ink'ez Benjamin.

25Bilhah, Rachel yunane'ut'en,
'en buyaz Dan 'ink'ez Naphtali.

26 Zilpah, Leah yunane'ut'en,
'en buyaz Gad 'ink'ez Asher.

Ndunnah 'en Jacob buye'kah 'en Padan Aram 'et huwhuzdli.

27 Hoh Jacob 'en be'ab4 Isaac ts'un lhgha dinya, Mamre, k'us Kirjath
Arba (et Hebron 'uhoont'ah), 'et Abraham 'ink'ez Isaac dune hanle.
28K'an hoh Isaac budzin 'et 180 nawhudezut yinkak inda. 2°Hoh Isaac
dek'elh'az hanaji 'ink'ez dazsai, 'ink'ez hubudune 'en hubuts'un whenaja.
Tube hoonyan 'ink'ez budzin whudezbun, 'ink'ez buye'kah Esau 'ink'ez
Jacob 'en wheyihiyalhti.

Esau ts'uhainde

3 K'an Esau ts'uhainde 'uhint'ah, 'en boozi 'i Edom ts'uwhutni.
2Esau bu'atkah 'en Canaan whut'en hubutse'kah 'uhint'ah. Adah
'en Elon butse' Hitt whut'en. Aholibamah 'en Anah butse', Anah 'en

Zibeon butse' 'en Hiv whut'en, 3'ink'ez Basemath 'en Ishmael butse',
Nebajoth bulhtus 'en. 4K'an Adah 'en buyaz hooni Esau bulh, 'en Eliphaz,
'ink'ez Basemath 'en buyaz Ruel. ® 'Ink'ez Aholibamah buyazkah 'en Jeush,
Jaalam, 'ink'ez Korah. Ndunnah 'en Esau buye'kah njan keyah Canaan
'et huwhuzdli 'en ba. ©'Et hoh Esau 'en hubu'at naoobilchoot, buye'kah,
butse'kah, 'ink'ez ts'iyawh hikoo ne'hut'en, bumusdus, 'ink'ez bughunai
ts'iyawh, 'ink'ez dant'i hiyit'i hube'ildzun suli, njan keyah Canaan inda,
'et 'i chah ts'iyawh nahiyilchoot 'ink'ez keyah ts'un whenya buchistl'ah
Jacob 'en buch'a. 7 Dant'i hit'i 'i stabe lhai suli. 'Aw lhulh 'uhoot'e ghait'ah,
'ink'ez keyah dune hinli 'et 'uwhe hubula 'uhooneh ghait'ah, hubughunai
'i stabe lhai 'et huwa. 8 Hoh Esau 'en Seir dzulh 'et ninina, Esau 'et Edom
'uhoont'ah.
?Hoh njan Seir dzulh 'et Edlom whut'en hube'ab4 Esau, 'en ts'uhahande
'uhint'ah.
10Ndunnah 'en Esau buye'kah huboozi:
Eliphaz 'en Adah buyaz,
Adah 'en Esau bu'at.
Esau buye' Ruel 'en Basemath buyaz Esau bu'at.
11 Eliphaz buye'kah 'en Teman,
Omar, Zepho, Gatam, 'ink'ez Kenaz.
121Et Esau buye' 'en Eliphaz, ndun Timna 'en bu'at 'en
yugha nyus 'ante. 'En buyaz Amalek, Eliphaz ba.
Ndunnah 'en Adah buye'kah, Esau bu'at.
I3Ndunnah 'en Reuel buye'kah 'uhint'ah:
Nahath, Zerah, Shammabh, 'ink'ez Mizzah.
'En Basemath buyaz Esau bu'at.
14Ndunnah 'en Aholibamah buyazkah, 'en Esau bu'at, Anah butse'
Zibeon whutse!', 'ink'ez buyazkah 'en Jeush,
Jaalam, 'ink'ez Korah, Esau hube'aba.
15Ndunnah dayikah 'en Esau buye'kah 'uhant'e. Eliphaz
buye'kah, 'en Esau buye' 'udetsah 'uhant'e.
Dayi Teman, dayi Omar, dayi Zepho, dayi Kenaz,
16 dayi Korah, dayi Gatam, 'ink'ez dayi Amalek.
'En Eliphaz hubudayi 'uhant'e keyah Edom 'et, Adah buyazkah 'en.
17Ndunnah 'en Reuel buye'kah Esau buye":
dayi Nahath, dayi Zerah, dayi Shammah,

'ink'ez dayi Mizzah.
'En Reuel hubudayi 'uhant'e keyah Edom 'et, Basemath
buyazkah, Esau bu'at.
18 Ndunnah 'en Aholibamah buyazkah Esau bu'at:
dayi Jeush, dayi Jaalam,
'ink'ez dayi Korah.
Ndunnah dayikah Aholibamah 'en hits'u hainde, Esau
bu'at 'en Anah butse'.
19Ndunnah 'en Esau buye'kah, 'en Edom ts'utni, 'ink'ez
ndunnah 'en hubudayikah 'uhant'e.

Seir hubuye'kah

20Ndunnah 'en Seir hubuye'kah 'uhant'e, 'en Hor whut'en
'et keyah dune hinli,
Lotan, Shobal, Zibeon, Anah,
21 Dishon, Ezer, 'ink'ez Dishan.
Ndunnah 'en Hor whut'en hubudayi 'uhant'e Seir
hubuye'kah, keyah Edom 'et.
22'Ink'ez Lotan buye'kah
23Ndunnah 'en Shobal buye'kah:
'enne Hori 'ink'ez Heman, Lotan bulhtus 'en Timna huyulhni.
Alvan, Manahath, Ebal, Shepho, 'ink'ez Onam.
24Ndunnah 'en Zibeon buye'kah 'en 'ahunelht'et
Ajah 'ink'ez Anah. Ndunnah Anah 'en 'uja tintuz too k'et
nahoo'ai be'aba Zibeon budonkey yuba gheztan da.
25Ndunnah 'en Anah buzkeh:
Dishon 'ink'ez Aholibamah,
'en Anah butse'.
26 Ndunnah 'en Dishon buye'kah 'uhint'ah:
Hemdan, Eshban, Ithran, 'ink'ez Cheran.
27 Ndunnah 'en Ezer buye'kah:
Bilhan, Zaavan, 'ink'ez Akan.
28 Ndunnah 'en Dishan buye'kah:
'en Uz 'ink'ez Aran.
29Ndunnah 'en Hor whut'en hubudayi 'uhant'e:

dayi Lotan, dayi Shobal,
dayi Zibeon, dayi Anah,
30dayi Dishon, dayi Ezer,
'ink'ez dayi Dishan.
'En Hor whut'en hubudayi 'uhant'e. Hubukeyah Seir 'et
hukw'una'a hoh dayi hanle.

Edom hubudayi cho

31'Et whutsahda ndunnah Israel whut'en 'en hubudayichokah
k'une'buhul'en whutele, 'et ndunnah 'en keyah Edom whut'en en
hubudayichokah k'une'buhul'en 'uhant'e.
32Bela 'en Beor buye' 'en Edom hubane'duni 'ink'ez
buts'uwhut'i whucho 'et Dinhabah ts'uwhutni.
33Bela dazsai hoh Zerah buye' Jobab 'en Bozrah
whut'en 'en yuk'edanya.
34 Jobab dazsai hoh Teman keyah whut'en Husham 'en yuk'edanya.
351Ink'ez Husham dazsai hoh Bedad buye' Hadad, 'en Midian
hubut'ayesiya hoh hubuch'a'nilhde, njan Moab
whutl'o k'ut, 'et 'en yuk'edanya 'ink'ez buts'uwhut'i
whucho 'et njan keyah Avith ts'odani.
36Hadad dazsai hoh Masrekah whut'en Samlah 'en
yuk'edanya ant'e.
37'Et Samlah dazsai hoh, took'oh taba Rehoboth whut'en
Saul, 'en yuk'edanya.
38Saul dazsai da, Achbor buye' Baal-Hanan, 'en yuk'edanya.
39 Achbor buye' Baal-Hanan dazsai hoh, Hadar, 'en yuk'edanya
'ink'ez buts'uwhut'i whucho 'et Pau ts'uwhutni. Bu'at
boozi 'en Mehetabel, Matred butse', 'en Mazahab butse'.

Esau hubudayikah

40Ndunnah 'en Esau hubudayikah huboozi 'en keyah nts'e hahande
huwa hubukeyah 'ink'ez huboozi chah:
dayi Timnah, dayi Alvah, dayi Jetheth,
4l dayi Aholibamah, dayi Elah, dayi Pinon,

42dayi Kenaz, dayi Teman, dayi Mibzar,
43dayi Magdiel, 'ink'ez dayi Iram.
'En hubudayikah 'uhant'e. Hubukeyah hube'hoolhdzun
hoh huwhut'i hukw'una'a. Esau 'en Edom
whut'en hube'aba ant'e.

Joseph ba hooncha 'et whunanute

3 K'an Jacob njan keyah dune unli 'et be'aba 'en 'astlah whuts'un
'et keyah Canaan dune inle.

2Jacob nts'oh tune'ust'en 'et, Joseph 'en lanezi 'onus 'at skwunlai
'onus 'at nankoh (17) nawhudezut hoh uzulh hoh boonokah bulh khunai
ye'hulhyi. Ndunnah hubuchistl'ayaz 'en be'aba bu'atkah Bilhah buyazkah
'ink'ez Zilpah buyazkah, 'en 'uhuja, njan yilah 'uhuja 'et be'aba ts'un
hubuk'un'a whelnuk.

3K'an hoh Israel 'en Joseph deghunla yuk'ensi' buzkeh ch'a ts'iyawh,
'aw 'et tezut hoh buye' suli 'et huwa. 'Ink'ez buzoot 'i lhelhts'un 'uwhut'en
'i yuba 'uyinla. #'Et hoh boonokah 'en honilh'en hube'aba 'en soo
dughunlai yuk'ensi' 'et, 'et huwa 'aw chahiyoot'i 'ink'ez 'aw chah soo
hiyulh yaoolhtuk ghait'ah.

S'Et Joseph 'en nusuti 'et be hubulh nawhulnuk boonokah ts'un.
'Ink'ez 'et huwa 'onus nus hits'udutnik. ® Hoh 'et 'obulhni, “Sla'ahneh
hoh, soo soo zelhts'ai ndi nuste hoh bunansiti 'i. 7 Njan 'et 'idut'ah,
tl'o k'ut 'et tl'o didulghel 'ink'ez whunulh'en sutl'o dulghel 'i duk
'uja 'ink'ez ts'ih'un nadi'a suli. 'Ink'ez nuhwheni nuhtl'o dulghel
'i ts'iyawh hinat nudelhuya 'ink'ez sutl'o delhghel 'i hits'un yuk
'int'ah.”

8Hoh boonokah 'uhiyulhni, “Neba ne'dutani? K'us soo degha nus
neba ne'dutani ih?” Hoh 'et huwa 'onus nus hits'udutnik, yenute 'ink'ez
bughunek chah.

91Et doochah nusuti 'ink'ez boonokah ndo bulhni, “Whunulh'en nusiti
doochah nusiti k'an 'et sa, 'ulh'ek ooza, 'ink'ez lanezi 'onus 'at sum 'i
sts'un yuk 'uhint'ah.”

10Hoh 'et be'aba, boonokah 'en ndo bulhni, 'ink'ez be'aba 'en yulh
hunilch'e 'ink'ez 'uyulhni, “Dant'i nute 'i bunaninte? Nye'ama, si, 'ink'ez
nyoonokah 'en ih mba ndi yun k'ut 'et yuk mba uztenilh ih?” 11'Ink'ez

boonokah 'en hits'un oonih hinli, 'et whunts'ih be'aba 'en budzi yuh
whudelh'ai.

Joseph 'en boonokah hiye'onket

121Et hoh boonokah 'en hube'aba bughunai ye'hutelhyi ka Shechem
ts'ih whehandel. 13 'Et hoh Israel 'en Joseph 'uyulhni, “'Aw ih nyoonokah
Shechem ts'ih khunai ye'hulhyi? 'Anih whuz nyutoolh'a.” Hoh 'et yuts'un
'utni, “Njan 'ust'ah.”

14Hoh 'et 'uyulhni, “Sla'ineh hoh, inyalh nyoonokah soo 'uhint'ah hoh,
khunai chah soo 'int'ah hoh, 'ink'ez khunek 'i whuz suba hanado'alh.” 'Et
hoh njan Hebron whukoh 'et whehayalh'a 'ink'ez Shechem ts'ih whenya.

15K'an 'et dune 'ilhunah 'en nayilhti 'ink'ez 'et 'int'ah, tl'o k'ut hoh
nuya, 'ink'ez dune yoodulhkut hoh 'uyulhni, “Dant'i kuninta?”

16Hoh 'et 'utni, “Soonokah 'en hubukunusta. Slaineh hoh nts'e khunai
ye'hulhyi, 'et ndusudini?”

17'Ink'ez dune 'utni, “Njan whuch'a hunindel, 'et nduhutni
huboozalhts'a, ‘Dothan ts'ih ts'utoodelh’.” Hoh Joseph 'en huboonokah
huba k'ah whenya, 'ink'ez Dothan 'et naoobinla.

18K'an hoh ye'az de uyalh hoh nk'a chah hubugha nichasyak da,
hituzelhghelh wheni lhahoduleh.

191Et 'ulhuhudutni, “Whunilh'en ndunnah nute 'en nets'un tyalh!
201Anih! K'an 'aw 'et ts'uzoolhghelh 'ink'ez tsak'et whuz whets'ooneh,
'ink'ez njan nduzdooni, ‘Tintah khunai cho yentlah!’ 'ink'ez 'et sih yunanute
'et dahoneh simba?”

21'Et whunts'ih Reuben, 'en whulh oozalhts'a hoh 'et hubula k'ez
hayalhti 'ink'ez 'utni, “'Aw chats'uzoolhghel.” 22'Ink'ez Reuben 'en
'obulhni, “!Aw skai nachaduzoolhti, 'et whunts'ih njan tintah tsak'et
whuz'ai 'et whets'ooneh 'ink'ez 'aw but'achaghuzoohnal.” 'Et khun sih
hubula k'ehanayoolhtelh 'ink'ez be'ab4 ts'un naitoolhte.

23Hoh 'et 'uhooja, Joseph boonokah ts'un lhgha dinya hoh bunaih
'i hits'ahahiyanla, budzoot lhelhts'un 'uwhut'en 'i. 24'Ink'ez hiyilhchoot
'ink'ez njan tsak'et 'et yuk whehiyano, 'ink'ez njan tsak'et 'et 'aw too
chahoolah.

251Ink'ez 'et natl'ahudeltsi 'uhuteyi ba, hoh n'un hita'en 'ink'ez
honilh'en, Ishmael whut'en 'en hoh hedulh hubucamel bulh Gilead ts'ih

hahandel, soo iltsun, balm, 'ink'ez myrrh, 'i hiyelelh hoh hedulh nts'un
Egypt ts'ih hitezdla.

26 Hoh Judah, 'en boonokah ts'un 'utni, “Dant'i nuhwhugha tekulh?
Nuhwhuchistl'ah sedulghi 'ink'ez buzkai ntedul'i t'eh? 27'Anih, 'ink'ez
Ishmael whut'en hubuts'un be' ts'oket, 'ink'ez 'aw newhula be yuk'uz
'oot'e ghait'ah. 'Et hoh nuhwhuchistl'ah nuhwhutstsen chah 'int'ah.”
'Ink'ez boonokah 'et hiyoozalhts'a.

28 Hoh Midian whut'en lhk'elhlane' hule 'en hoh hedulh hoh boonokah
'en Joseph tsak'et hanahiyalhti 'ink'ez Ishmael whut'en hubuts'un
hiye'onket nat lanezi (20) silver, 'i shekel hiyulhni. 'Ink'ez Joseph
'en Egypt ts'ih whenahiyalhti.

29 Hoh Reuben 'en tsak'et whuz lhgha nadija 'ink'ez 'alha Joseph 'en 'aw
tsak'et 'et chahoolah, 'et huwa bunaih 'i yaidalhch'ul. 30'Ink'ez bulhutsin
ts'un lhgha nadija 'ink'ez 'utni, “Duneyaz 'aw chahoolah, 'ink'ez si, nts'e
simba toosya?”

311Et hoh Joseph budzoot i sbaiyaz nahizelhghi 'ink'ez buzkai 'i budzoot
be toonehiyulhchooz. 32'Et budzoot lhelhts'un 'uwhut'en 'i nahitelhchooz
'ink'ez be'aba ghu nahinilhchooz hoh njan nduhutni, “Ndi naidulchooz,
nt'eninzun ih? Nye' budzoot k'us 'awundooh tusih?”

331Et nayoolhuts'it 'ink'ez 'utni, “Suye' budzoot 'i 'aw 'i 'int'ah.
Tintah khunai yentlah hoh 'int'ah. Whulh nat chahoot'ah hoh Joseph
yube'dalhch'ul.”

34Hoh Jacob bunaih 'i yaidalhch'ul 'ink'ez 'ezdlai zuz 'i buts'i tah
yughaiwezduz. 'Ink'ez lhat dzin whuts'un buye' ka budzi nduda. 35'Et
buye'kah, butse'kah 'en higha nidulh hoh soo ne'hiyulh'en, 'et whunts'ih
law soo ne'ts'oolh'en chahoot'i, 'ink'ez 'et 'utni, “Sudzi nduda 'aw 'et
ndusda hoh tsak'et suts'utelhtelh hoh 'ust'ah.” 'Ink'ez 'et yuba yuk'etso.

36K'an hoh Midian whut'en 'en Potiphar, Egypt whut'en, Pharaoh
hubunelhghel, 'en ts'un ye'onket, hubane'duni 'en huba moodih 'en.

Judah 'ink'ez Tamar

3 8 'Et hukw'elh'az Judah 'en bulhutsinkah hubuch'a ninya 'ink'ez

ndunnah Adullamite whut'en, 'en 'astl'ah yulh dune tele wheni,
'en boozi Hirah ts'utni. 2'Ink'ez 'et Judah, Canaan whut'en butse' boozi
'i Shua ts'utni, 'en yutelh'en 'ink'ez yughusda hoh yut'ainte. 3 Hoh buzki

hooni 'ink'ez 'en duneyaz suli hoh boozi Er yulhni. 4 Doochah buzki hooni
hoh 'en duneyaz 'en boozi Onan yulhni. °'Ink'ez doochah buzki hooni
hoh 'en chah duneyaz 'ink'ez boozi Shelah yulhni. 'Et Chezib keyah 'et
nuya hoh 'uski yuba ut'i.

6'Et Judah 'en buye' 'udetsah 'en bu'at yuba 'utahailhti 'ink'ez boozi
'en Tamar. 7 '"Et whunts'ih Judah buye' 'udetsah Er, 'en Moodihti (Yahweh)
bunalh hoh tinta'ut'i 'ink'ez Moodihti (Yahweh) 'en Er yuzelhghi.

81Ink'ez Judah 'en Onan 'uyulhni, “Nyoono bu'at 'en buts'inyalh 'ink'ez
bughonda hoh buzki 'en nyoono ba 'uskeh tele. 'Et 'i sih bughaiyookat.”
9Hoh Onan nt'eooninzun 'et ndunnah skeh hoteleh t'eh, 'en 'aw didut
ba skeh chahutesdle, 'ink'ez Er ndai yit'i 'i 'aw bugha chaiteskulh. 'Et
huwa 'et njan nduhooja hoh hukw'elh'az boono bu'at ts'un daninya hoh
yut'ainte. 'Ink'ez buch'a 'uhooja, 'i yun k'uz ts'ih whenluz boono yuba
'uski tet'ilh whuch'a. 19'Et njan nduja 'et 'aw Moodihti (Yahweh) ba
chahoozooh. 'Et huwa 'en chah yuzelhghi.

I'Et Judah 'en Tamar buyaz 'at 'en 'uyulhni, “/Awhuz tsandelh onle
nyu'abda bukoo, 'et suye' Shelah 'en k'enteyelh whuts'un.” 'Et hoh ndutni,
“Khun sih boonokah k'una'a daootsah sih.” 'Ink'ez Tamar be'aba bukoo
ts'ih whenaja 'et dune tele wheni.

12Hoh 'et nduhooja hukw'elh'az Shua butse', 'en Judah bu'at, 'en
dazsai 'ink'ez Judah k'unihina'ah. 'Ink'ez busheep haghas ts'un Timnah
'et, didut 'ink'ez yulh dune Hirah, 'en Adullam whut'en, 'en bulh.

131Ink'ez Tamar ndi hiyulhni, “Whunilh'en, nzaz 'en nduk Timnah ts'ih
teyalh busheep hateghuz wheni.” 14 Hoh butsandelh naih 'i ts'ahanayelya
'ink'ez dunen k'ana'dalhdel 'ink'ez k'ana'welhunik 'ink'ez nts'e ts'et
whuz'ai 'et nitl'adenda Timnah whuts'un. 'Et whunalh'en Shelah 'en
k'enenyi 'ink'ez 'aw bu'at k'una'a hitl'achayilhtel 'et huwa.

15Hoh Judah ya'en hoh ts'ekoo 'ul'en 'int'ah ninzun, bunen gha'welhnik
'et huwa. 1 Hoh yugha uyalh 'et yugha nininya 'ink'ez 'uyulhni, “Slaineh
hoh ngha nt'aooste.” 'Aw nt'echaoonizun ndunnah 'en buyaz 'at 'et. Hoh
'et 'utni, “Dant'i sgha tanlelh st'ainte t'eh?”

17Hoh 'et 'utni, “Sbaiyaz sih ntl'aoolhtelh.” Hoh 'et 'utni, “Hoonliyaz
hoh sba 'otanlilh ih ndi sbaiyaz sts'otl'atalhtelh whuts'un?”

181Et hoh 'utni, “Dant'i 'i ngha niteslelh?” 'Et 'utni, “Ntsinidelya,
nlande'ai, 'ink'ez ntuz nla k'ez 'i.” Hoh yutl'ayanla 'ink'ez yut'ainte hoh
yubalchan.

191Et dinadija 'ink'ez 'un whenaja. Bunen ka' delhdel 'i ts'ahanayelya
'ink'ez tsandelh naih 'i ye soo naduja.

201Ink'ez Judah 'en bulh dune Adullam whut'en bula k'ez ndi sbaiyaz 'i
ts'ekoo yuts'otl'ayalhti, dant'i yuba 'uhoonla, 'i yulak'ez yuba hanayoolelh
ka. 'Ink'ez ndun ts'ekoo 'aw chahoolah. 21 'Ink'ez dunekah 'et dune hinli
'en huboodulhkut, “Ts'ekoo 'ul'en ti whut'en 'et hukw'abah usda, 'en
nts'e 'int'ah?” 'Ink'ez 'en 'uhutni, “Njan 'et 'aw ts'ekoo 'ul'en chahoolah
'uhoont'ah.”

22Hoh Judah yuts'un lhgha nadija 'ink'ez 'utni, “'Aw nachaidultel.
'Ink'ez dunekah 'et dune hinli 'en 'uhutni, 'aw ts'ekoo 'ul'en chahoolah
njan 'et.”

23Hoh Judah 'utni, “Whute, duba yoolhchoot, hooya nuhoolhtsilh sih,
ndi sbaiyaz 'i buts'otl'ayalhti 'ink'ez 'aw nachailhtel.”

24Hoh 'et lhawhuzut tat sanun bat'en hukw'elh'az hoh Judah hiyulh
nawhelnuk hoh njan 'et nduhutni, “Tamar nyas'at 'en ts'ekoo 'ul'en
la'dudil'i 'ink'ez 'onus 'un chah 'uski tet'i ts'ekoo 'ul'en lainle 'et huwa.”
Hoh Judah 'utni, “Whusalhtih 'ink'ez dook'un ka 'oohleh!”

25Hoh 'et whuz hahiyalhti hoh ndi yutl'ayanla inle 'i buzaz ts'otl'ayanla
link'ez 'utni, “Ndi ndan be'ildzun 'en ba 'uski ust'i.” 'Ink'ez 'et 'utni,
“Slaaneh ndi ndan be'ildzun, lande'ai, tsi nizdelya, 'ink'ez ndi tuz "i.”

26Hoh Judah 'en nayoolhuts'it hoh njan ndutni, “Ndunnah ts'ekoo
'en such'a 'onus nus ts'ah'un ts'ekoo unli, 'aw suye' Shelah 'en bugha
chayulhtel 'et huwa.” 'Ink'ez 'aw whulh nat nt'echainizun suli.

27 K'an 'et hoh lhawhuzut busk'i whutele ba newhuninzut hoh whunul'en
nanah bucha dinke. 28'Et nduja buzkeh wheooninle hoh 'ilhunah 'en
yuts'un nidelnik hoh ts'ekoo yughunli 'en yubatseh dulk'un 'i yula
yeyulhchuz hoh 'utni, “Ndunnah choo hooni,” ni. 2°'Et 'uja bula k'ah
whenadelnik hoh bulhutsin 'en hooni 'aw bakatsih chahooslih hoh, 'et
'utni, “Dainja hoh 'inja? Ndi whuch'a buk'uninya 'i be nts'un 'uhot'e.”
'Et huwa hoh boozi 'i Perez be yoozi. 30'Et hukw'elh'az hoh buchistl'ah
hooni bula yubatseh dulk'un 'i buschuz, 'ink'ez 'en boozi Zerah yulhni.

Joseph 'en 'ulhna suli keyah Egypt 'et

3 K'an hoh Joseph nts'un Egypt ts'ih whehiyalhti, 'ink'ez Potiphar,
'en hubudayi cho Pharaoh hubunelhghel 'en hubane'duni, 'en

'ilhunah huba moodih unli, 'en Egypt whut'en 'en yonket. Ishmael whut'en
ts'un 'en nts'un lhgha hidilhti.

21Et Moodihti (Yahweh) 'en Joseph yulh 'int'ah, 'ink'ez 'et tube dunih
hoh budula'whudut'en, 'ink'ez dubane'duni Egypt whut'en 'en bukoo 'et
usda. 3'Ink'ez dubane'duni whunalh'en Moodihti (Yahweh) 'en yulh 'int'ah
'et. 'Ink'ez Moodihti (Yahweh) yulh 'int'ah dant'i 'uyuleh 'i soo cho yulak'ez
nus ut'ih. 4 Hoh Joseph 'en yuba soo 'int'ah 'ink'ez yuk'uninulhdzut, 'ink'ez
bukoo 'et huweztan yulhtsi. 'Ink'ez dant'i yit'i 'i ts'iyawh yutl'ahonla
yubane'dooni ka. °'Et nduhooja ndet bukoo haghootan ka yutl'aho'ai,
'ink'ez dant'i ts'iyawh yutl'ahonla da whuts'un, Moodihti (Yahweh) 'en
ndunnah Egypt whut'en bukoo 'et Joseph bugha hoh hoonzoo 'obulhni
whulhtsi. 'Ink'ez ndai ts'iyawh bukoo 'uhoont'ah, 'ink'ez butl'o k'uz chah,
'et Moodihti (Yahweh) 'en hoonzoo 'obulhni whulhtsi. ®'Et dant'i yit'i 'i
ts'iyawh Joseph yula k'eyanla, 'ink'ez 'aw hoonliyaz huwununi chanizut,
ndi lhes yeyi 'i zeh. 'Ink'ez Joseph 'en nzoo nul'en, buyust'e chah.

7'Et nduhooja hukw'elh'az yubane'duni bu'at 'en Joseph yuka'ninzun
hoh yunilh'en, 'et 'utni, “Sgha sinti.”

81Et whunts'ih yuch'atsi'desnih 'ink'ez hoh yubane'duni bu'at 'en
'uyulhni, “Whunilh'en sba ne'duni 'en 'aw nt'echaoonizun dant'i njan koo
sulh 'int'ah. 'Et 'ink'ez ndi yit'i 'i ts'iyawh stl'ahonla slak'ez ts'ih. °'Aw
'ilhunah whunts'ih sch'a ncha chahoolah. 'Et 'aw 'ilhuk'i whunts'ih sch'a
k'ah chahootun, nyun zeh nyun hoh bu'at ninli 'et huwa. K'an daja hoh
njan tube tinta' test'ilh 'ink'ez Yak'usda (Elohim) ch'a lubeshi 'utesdlilh?”
10'Et nduhooja ts'ekoo 'en dzin totsuk Joseph yulh yalhtuk, yugha whute
k'us yulh 'oote ka, hoh 'et 'aw yuk'ah ts'icha'inil.

11'Et ndoh bat'en 'et nduhooja, Joseph 'en kooz ts'i whenya be 'ut'en
'i yugha tughena wheni, 'ink'ez 'aw 'ilhunah dune whunts'ih koo whez
ts'ih 'et chahoolah. 12Hoh ts'ekoo 'en yunaih be dighelchoot 'ink'ez
'uyulhni, “Sgha sinti,” yulhni hoh yula k'ehallhah 'ink'ez bunaih 'i
'awhuz bula k'ez yelhchooz 'ink'ez yughu nats'itelhuya, 'ink'ez 'az yuch'a
whenalgai.

13'Et nduhooja njan yunaih 'i bula k'ez yulhchooz 'ink'ez 'az ts'i
whenatsilya hoh, 14'et bukoo dunekah 'en hubuka na'detni, 'ink'ez 'et
ndo bulhni, “Whunulh'en, ndun Hebrew whut'en 'en neghinilhti neghu
notelyoh ba. 'En sughu danininya 'ink'ez sughu notelyoh ba, 'ink'ez 'et
tube cho hoh alhudzul. 15 'Et nduja suyiz 'i tube cho hoh ha'adelhidzul, 'et

suduzts'ai hoh bunaih 'i 'aw 'et sughu naiya'ah hoh whenats'ilya 'ink'ez
'az whenaja.”

16 Dune bunaih 'i 'aw 'et k'ut yulheya dubane'duni 'en hanaja whuts'un
hoh. 17 Hoh 'et nduyulhni, khunek nde'a 'et ndutni, “Ndun 'ulhna Hebrew
whut'en neghu nilhti, 'en sughu daninya 'ink'ez sughu notelyoh ba. 18 'Et
nduhooja tube cho hoh ha'adelhtadzul hoh bunaih 'aw 'et sugha nayé'ah
'ink'ez 'az whenatsilya.”

19Hoh 'et dubane'duni 'en bu'at bughunek yoozalhts'a hoh njan ndutni
'et, “Nye' 'ulhna 'en njan ndusinla,” ni hoh whuske be hunilch'e. 20 Hoh
Joseph yubane'duni 'en yilhchoot 'ink'ez tsak'e yalhti, njan 'et hubudayi
cho ba tsak'e hudelhts'i, 'et tsak'e usda.

21'Et whunts'ih Moodihti (Yahweh) 'en Joseph yulh 'int'ah 'ink'ez
yugha te'ninzun hoh whenelhtan, 'et huwa ndun tsak'edelhts'i ba ne'duni,
'en Joseph yuba dune unzoo yuninzun. 22Hoh tsak'edelhts'i huweztan
'en ndan tsak'edelhts'i 'en Joseph ts'un bula k'ebanla, nduhoont'ah 'et
'uhut'en, 'et didut ba 'uhoont'ah. 23 Tsak'edelhts'i ba huweztan 'en 'aw
dahoont'ah whunts'ih chaoonilh'en, ndai Joseph bula k'ez 'uhoont'ah 'et
Moodihti (Yahweh) 'en yulh 'int'ah 'et huwa. 'Ink'ez dahoont'ah 'ut'en 'et
chah Moodihti (Yahweh) 'en ts'iyannah huba soo 'uhoont'ah whulhtsi.

Tsak'edelhts'i hubunute

40 'Et njan nduhooja hukw'elh'az 'et ndunnah Egypt whudayicho
yuba ne'ut'en 'en 'ink'ez yuba 'ulht'es 'en chah hubumoodih
'en hich'a 'uts'un 'uhuja. Hubumoodih Egypt whudayicho 'en. 2'Ink'ez
hubudayi cho Pharaoh 'en ndunnah nanah yuba ne'ut'en, 'en dayi ne'ut'en
'ink'ez dayi 'ulht'es 'en tube hoh hubulh hunilch'e. 3 Hoh 'en tsak'edelhts'i
bane'duni 'en tl'abalhti tsak'ez delhts'i ba, 'et Joseph 'en chah 'et tsak'esda.
4Tsak'edelhts'i humoodih 'en ndunnah nanah 'en Joseph huba ne'duteni
hiyulhtsi, 'ink'ez 'et tsak'e hudelhts'i 'astl'iyaz whuts'un.

5Hoh ndunnah 'en Egypt whudayicho ba ne'ut'en 'ink'ez 'ulht'es, 'en
njan tsak'e hudinke 'en nahuzti 'uhunelht'et. 'Ilhunah hinli hoh 'ilha
'ulh'ek nahuztez 'ink'ez 'ilhunah hinli hoh hedich'oh lhelhts'un na'a
nahuztez.

6'Ink'ez Joseph 'en bundada 'et hubughudaninya hoh hubunilh'en
'ink'ez hubudzi nduda hoh hubunilh'en. 7Hoh Pharaoh ba ne'duni 'en

hiyulh 'int'ah njan humoodih bukoo nets'oontun 'et 'utni, “K'an dzin 'et
dant'i ka stabe nuhwhudzi nduda nuhlhd'en?”

81Et 'uhiyulhni, “'Tlhunah nidudli hoh nusiduti 'ink'ez 'aw 'ilhunah
whunts'ih ndi nuwhuba khunek datni 'i 'aw neba nt'onozin chahoolah.”
'Et Joseph 'en 'obulhni, “!/Aw ih khunek datni 'i nt'onteszin 'i Yak'usda
(Elohim) 'aw 'en zeh ba 'uhoont'ah? Slaineh hoh ndusudini.”

?Dayi ne'ut'en 'en njan whunansuti 'i yuk'e yulh nawhulnuk hoh
njan ndutni, “Whunilh'en, hanulhye 'i sudah 'int'ah hoh bunanuste,
10ndi nunulhye 'i tat buts'uha'nalhyi. 'Ants'i but'an whutele k'una'a
'int'ah. Khunyaz bindak 'i buts'uhaninelhyi 'ink'ez bindak 'i mai k'enent'ai
buts'uhainalhyi. 11 Hoh Pharaoh bulubot 'i slak'ez 'int'ah. Hoh mai 'i
nilhchoot 'ink'ez Pharaoh bulubot bez ts'ih Ihbe'nalhnik, 'ink'ez Pharaoh
bulubot bula k'eyakai.”

12Hoh Joseph njan ndiyulhni, “Ndi 'i njan ndutni hoh 'utni bunaninte
'i. Ndi tat buts'uha'nalhyi, 'i tat dzin 'uhoont'ah. 13K'an whulh tat dzin,
'et Pharaoh ntsi 'i duk naitedlilh 'ink'ez ndet 'int'ah 'et ninanyutelht'elh.
Hoh Pharaoh bulubot 'i bula k'eta'alh whutsah ne'whut'en k'una'a nkeda
ba ndint'en hoh da. 14'Et whunts'ih sunaoolnih nyulh soo 'uhooja teh.
'Ink'ez sla'ineh hoh hoonzoo suts'un ont'e Pharaoh ts'un sghuyaoolhtuk
'ink'ez njan koo 'et whehanasolhtelh. 15 'Et 'alha hoh Hebrew hubuyun k'ut
whuch'a sts'u nez'i 'ink'ez 'aw njan dahoont'ah whunts'ih tinta cha'ust'il.
'Et whunts'ih njan tsak'ez 'et suhulhda.”

161Et dayi 'ulht'es 'en njan khunek datni whunélhtan 'et soo 'utni hoh
Joseph ts'un 'utni, “Sichah nasiti 'ink'ez njan 'et tak'i lhuyul lhests'ai 'i
sutsi k'ut sula. 17 Degha nduk k'its'ai 'i ts'iyaini sut'e 'i be yuzdla Pharaoh
ba, 'ink'ez dut'ai 'i ts'iya yulhtsi ndi k'its'ai sutsi k'ut sukai 'i.”

18 Hoh Joseph 'utni, “Ndi njan ndutni hoh 'utni, k'its'ai tak'i i tat dzin
ni hoh 'utni. 19 Tat dzin inle 'et Pharaoh ntsi 'i nduk itelilh, 'ink'ez duchun
k'ez 'et nze'tegus 'ink'ez dut'ai 'i nyust'e hetelhgwuz.”

20'Et hoh lhawhuzut whulh tat dzin 'et Pharaoh hooni da
lhenaoodughidzut 'et hinane'hut'en 'en huba 'utsuyi niwhuni'ai. 'Ink'ez
hiba ne'hut'en hubutah ndunnah dayi ne'ule 'en butsi duk na'yidla 'ink'ez
dayi 'ulht'es 'en chah. 2!1'Et hoh yuba soo ninaooni'ai ndunnah dayi
nebane'ut'en 'en be 'ut'en dayi nebane'ut'en 'et yutl'anahoo'ai 'ink'ez
bulubot 'i Pharaoh bula k'eyankai. 22'Et whunts'ih ndunnah dayi 'ulht'es
'en yuze'uzguz, nts'ena'a Joseph huba hukw'un helhya 'et.

231Et nk'at chah 'aw ndunnah dayi ne'ut'en 'en Joseph yunachalhunik
'et yunaoodelhunah.

Hubudayi cho Pharaoh 'en nusuti

4 1 'Et hoh lhawhuzut, nat nawhudezut whegha, 'et Pharaoh nusuti

'ink'ez whunilh'en took'oh whukw'abah 'et seyen. 2Khunyaz
skwunlai 'onus 'at nankoh musdus 'i njan took'oh 'et tooz hailh'az.
Soo nul'en 'ink'ez nelhuk'a hoh tl'o k'ut hoh nudul'as. 3'Et whunilh'en,
skwunlai 'onus 'at nankoh musdus 'uyoo 'i chah yuk'ah tooz hailh'az.
Ntsi' nul'en 'ink'ez 'uts'un zeh unli hoh 'et ndi musdus 'uyoo 'i yugha
nudelhiiya took'oh hukw'abah 'et. 4'Ink'ez ndi ntsi' 'ink'ez 'uts'un zeh
unli 'i ndi skwunlai 'onus 'at nankoh musdus soo nul'en 'ink'ez nelhuk'a,
'i ts'iya yanyi. 'Et Pharaoh ts'enandzut.

S'Et nanesti 'ink'ez whulh nat nasuti, 'ink'ez khunyaz skwunlai 'onus
'at nankoh tl'o tsih 'ilhuk'i duchun unli hoh dunicha 'ink'ez dinzoo.
61Et whunilh'en skwunlai 'onus 'at nankoh tl'o tsih, dindot ndaz de
nilhts'i be, 'ankw'us dezgi, 'i yuk'ah hanusdiki. 7 'Ink'ez skwunlai 'onus
'at nankoh tl'o tsih dindot, 'i skwunlai 'onus 'at nankoh tl'o tsih dincha
'ink'ez dinzoo, 'i ts'iyawh yudanyi. Hoh Pharaoh ts'enandzut, 'alha hoh
nusuti.

8K'an 'et bundada hoh lhawhuzut hoh bunududeh be ndi yunansuti 'i
'aw ba soo chahoonil, 'ink'ez wheoobalh'a 'ink'ez ts'iyawh 'et ndunnah
ndi hubulhtah 'et ndi bunute gha nus dawhutenilh 'et hukw'anahuhulhye,
'en Egypt whut'en 'ink'ez ts'iyawh dune whunih 'en hubuka'dani. Hoh
Pharaoh 'en njan whunanute 'et ndo bulhni. 'Ink'ez 'aw 'ilhunah whunts'ih
yuba hukw'un nuchahilhyel Pharaoh ba.

91Et ndunnah dayi ne'ut'en 'en Pharaoh 'uyulhni, “K'an dzin hoh si
suk'uz 'et njan whunalhunik. 10 Pharaoh 'en hinane'ut'en hubulh hunilch'e
da, 'ink'ez si 'et whuz tsak'edelhts'i koo 'et hughoostan ka 'et nisunilhti
inle 'ink'ez ndunnah dayi 'ulht'es 'en chah. !l'Anedult'et hoh ‘ilha
'ulh'ek 'et nusidutez, didut 'ink'ez sichah. 'IThunah nidudli hoh njan 'et
dawhutenilh 'et whunansidutez. '2'Et njan Hebrew dune 'et newhulh
'int'ah tsak'esda hoh tsak'edelhtsi 'en hubugheztan 'en ndudidutni. Hoh
njan whunansidutez 'et 'ilhunah nidudli hoh neba hukw'un hélhya.
131Ink'ez 'et hukw'elh'az nts'ena'a danwhulhni hoh hukw'un helhya 'et

soo whuz na'a nduhooja. Si hoh njan se'ut'en 'et danasunilhti, 'ink'ez dayi
'ulht'es didut 'en buze'usduguz.”

14Hoh Pharaoh 'en yuka whendholh'a Joseph 'en yuka'dani hoh
'ats'ih whuz hahiyalhti tsak'et whuz 'ink'ez nahinanzo, hinaih chah
lhk'enahidanla hoh Pharaoh ts'un lhgha dinya.

151Et Pharaoh 'en Joseph 'uyulhni, “Njan whunansiti 'et 'aw 'ilhunah
whunts'ih sba hukw'un hoolhye ghait'ah. 'Et 'usts'utni nyun ndi ba
nants'utes 'et nt'eninzun hoh soo buk'ah ts'ih buk'unahilhye.”

161Et Joseph 'en Pharaoh 'uyulhni, “'Aw si ilah. Yak'usda (Elohim) 'en
Pharaoh yuba soo 'udooni.”

17Hoh Pharaoh 'en Joseph 'uyulhni, “Whunilh'en, subulhtah nasiti
'et took'oh whukw'abah 'et siyen. 18 Khunyaz skwunlai 'onus 'at nankoh
musdus 'i njan took'oh 'et tooz hailh'az. Soo nul'en 'ink'ez nelhuk'a hoh
tl'o k'ut nudul'as. 1°'Et whunilh'en 'uyoo skwunlai 'onus 'at nankoh
musdus 'i chah yuk'ah tooz hailh'az, tube budaiyanghan. Tube chah ntsi'
nul'en 'ink'ez 'uts'un zeh unli. Egypt nduhoolhcho keyah 'aw ndulhtsi'
chases'en. 29'Ink'ez ndi 'uts'un zeh unli 'ink'ez ntsi' nul'en musdus, 'i
'udechoo skwunlai 'onus 'at nankoh musdus 'i ts'iya hubanyi. 2! 'Ink'ez
ts'iya hubanyi hukw'elh'az 'aw whe chah nt'ets'unoozeh ghait'ah. Ts'iya
hubanyi hoh 'et zeh 'uhilhtsi', soo 'udechoo da hunul'en 'et. 'Et hoh
ts'enanusdzut.

22'Ink'ez 'et doochah subulhtah 'et whunulh'en ‘'ink'ez khunyaz
skwunlai 'onus 'at nankoh 'i ndi tl'o chun 'ilhuk'i k'ut hanalhyi, kenelhyi
'ink'ez dinzoo. 23Hoh whunilh'en, skwunlai 'onus 'at nankoh butsi 'i
yudatsuz, dindot 'ink'ez ndaz de nilhtsi be dintsi' suli, 'i yuk'ah hanusduki.
241Ink'ez ndi dindot 'utsi 'i skwunlai 'onus 'at nankoh 'utsi dinzoo 'i
ts'iya wheyellhah. 'Et ndunnah ndi hubulhtah 'et ndi bunute gha nus
dawhutenilh 'et hukw'anahuhulhye 'en ndo hubudusni. Hoh 'aw 'ilhunah
whunts'ih sts'un huba nachahiyel.”

25'Et Joseph 'en Pharaoh 'uyulhni, “Pharaoh bubul 'i 'ilhuk'i zeh
'int'ah. Yak'usda (Elohim) 'en Pharaoh 'aw 'etyaz nts'e daooténilh 'et
whentulhtun. 26Skwunlai 'onus 'at nankoh musdus nzoo 'i skwunlai
'onus 'at nankoh nawhudezut 'int'ah, 'ink'ez skwunlai 'onus 'at nankoh
'utsi ninzoo 'i skwunlai 'onus 'at nankoh nawhudezut 'int'ah. Ndi bulh
bunansinti 'i 'ilhuk'i zeh 'int'ah. 27'Ink'ez skwunlai 'onus 'at nankoh
musdus budayanghan 'ink'ez ntsi' nulh'en 'i yuk'ah halh'az 'et skwunlai

'onus 'at nankoh nawhudezut. 'Ink'ez skwunlai 'onus 'at nankoh ndaz
de nilhtsi be butsi dintsi' be dizgi suli, 'et skwunlai 'onus 'at nankoh
nawhudezut hoh dai whutele, ni hoh 'utni.

28Njan 'et Pharaoh ts'un hoh bulh yalhtuk, Yak'usda (Elohim) 'en
Pharaoh wheyunelhtan nts'ena'a datenilh 'et ba. 2?'Alha 'et skwunlai
'onus 'at nankoh nawhudezut hoh Egypt keyah nduhoolhcho hoh tube
cho hoh ha'unteyeh whutele. 39'Et whunts'ih skwunlai 'onus 'at nankoh
nawhudezut 'et hukw'elh'az teh, tube cho dai whutele, 'ink'ez ts'iyawh
ndi lhai njan keyah Egypt 'et whunahodutelnah. 'Ink'ez ndi tube cho dai
'i be keyah ts'iya whutele. 31'Et ndi lhai hananyi, 'i 'aw nt'echantesdzin
njan keyah 'uhoont'ah. Ndi dai cho 'i hukw'edutezulh 'et huwa 'ink'ez
tube cho hoh dai whutele. 32'Ink'ez ndi Pharaoh yunansuti 'i nat hoh
yuba yuk'unhelhya, Yak'usda (Elohim) 'en 'ilhuz njan ndo whutelilh 'et
huwa. 'Ink'ez Yak'usda (Elohim) 'en 'aw 'etyaz ndo telilh.

33K'an hoh Pharaoh 'en dune soo buna be whunooh whunilh'en
'ink'ez whunih 'en 'utahaitelhtelh 'ink'ez Egypt yun k'ut 'et ba moodih
tele. 34Pharaoh 'et njan ndoneh 'ink'ez ndan yun k'ut ba ne'duteni 'en
'utahayoolhtelh. Njan bulah skwunlai whe 'ilhuk'i (*5) njan Egypt yun k'ut
haneyeh 'i 'ilhun niyoolelh skwunlai 'onus 'at nankoh lhai nawhudutezulh
whuts'un. 35 'Ink'ez 'et ndi ts'uyi 'i ts'iyawh 'ilhah highoollelh njan hoonzoo
nawhuduteszulh 'et, 'ink'ez wheyunududzaih 'i ts'iyawh 'ilhun ninoodzaih,
Pharaoh 'en hubane'duni hoh, 'ink'ez ts'uyi 'i ts'iyawh ts'uwhut'i whucho
lhelhdooh 'et nihiyoolelh. 36 'Ink'ez 'et ndi ts'uyi 'i njan keyah huba 'utet'e
skwunlai 'onus 'at nankoh dai nawhudutezulh wheni yun k'ut Egypt 'et.
Hoh sih 'et keyah hubudachayoosghan, dai cho whuzli t'eh.”

Joseph hubane'duni suli

371Et njan be bughazdani 'i Pharaoh buna ts'un ba hoonzoo 'ink'ez
hilane'duni 'en chah. 38 Pharaoh 'en hilane'duni 'en 'obulhni, “'Aw ih
ndunnah 'en naoodultelh ghait'ah? Dune 'en ndan Yak'usda (Elohim)
bunududeh 'en yulh 'int'ah 'en?”

39Hoh Pharaoh 'en Joseph ndo bulhni, “Njan whunilh'en Yak'usda
(Elohim) njan ts'iyawh whunyunelhtan, 'aw 'ilhunah whunts'ih soo buna
be whunooh whunilh'en 'ink'ez whunih chah hoolah, nyun zeh ndunint'ah.
40 Sukoo 'et huba ne'doni 'ink'ez sudunekah 'en ts'iyawh nghunek 'i datni,

'et hik'ah ts'ih 'uhoot'en. Njan kw'usuda cho buk'ut 'et zeh nghanus
'utest'e.”

411Ink'ez Pharaoh 'en Joseph 'ulhni, “Whunilh'en lhe'whusdla, Egypt
yun k'ut ndulhcho 'et nla k'ehola.” 42Hoh Pharaoh 'en bulande'ai, 'i be
moodih unli, 'i ts'uhayet'ai, 'ink'ez Joseph yula nida'ai, hoh naih unzoo
'i ye soo naididla 'ink'ez tsi nizdelya gold 'i yuts'ilchun nidanla. 43'Ink'ez
njan yeztli yelhbus 'i buk'ah élhbus yit'i 'i yetl'ai dalhda, 'ink'ez 'et hits'un
bubut sulyehudulhdulh, “Nuhgwut ts'i be nadelhtiya!” 'Et Egypt yun k'ut
nduhéolhcho ba 'et ninilhti.

44 Pharaoh 'en Joseph 'uyulhni, “Pharaoh si 'ust'ah, 'et huwa 'aw nyun
a'ah chadinil t'eh dune 'ilhunah whunts'ih bula be didoolnih, 'ink'ez buke
chah be 'aw Egypt whuyun k'ut 'et nadoot'es ghait'ah.” 45'Et Pharaoh
'en Joseph yoozi 'uhoonla hoh Zaphnath-Paaneah yulhni, 'ink'ez bu'at
ba 'en Asenath yugha inilhti, ts'uwhut'i whut'en On huba nawhulnuk 'en
Poti-Pherah butse'. 'Et Joseph 'en yun k'ut Egypt nduhoolhcho hoh ba 'et
nininya.

46 Joseph 'en tat lanezi nawhudezut hoh Egypt whudayicho Pharaoh
'en yubut seyin. 'Ink'ez Joseph 'en Pharaoh bunalh hoh 'un whenya 'ink'ez
Egypt whuyun k'ut 'et dutsuk hainya. 47 K'an hoh skwunlai 'onus 'at nankoh
nawhudezut 'et lhai haniyeh, 'i njan yun k'ut tube cho lhai hoh hanalhyi
whuzli. 48'Et hoh ts'iyawh ts'uyi, dant'i k'an hiye ndunidzit chailah, 'i
'ilhuhighezdla skwunlai 'onus 'at nankoh nawhudezut whuts'un njan Egypt
yun k'ut 'et, 'ink'ez ts'uyi 'i ts'uwhut'i whucho totsuk 'et lhk'ehiyinla.
Ts'uwhut'i whucho totsuk 'et lhk'ehiyelya whutl'o k'uz hubunat haneyeh
'i. 499 Joseph tube lhai hoh wheyunududzaih 'i 'ilhighezdzai, yatoo sai
k'una'a. Oodulhtoh istle' deja whuts'un, 'aw whe hoh ts'oodélhto ghait'ah.

50 Joseph buye'kah nanah, dai whutele nawhudutezulh whutsah, ndun
Asenath 'en Poti-Pherah butse!, ts'uwhut'i On hubunawhulnuk 'en 'uski
ut'i. 51 Joseph 'en 'udetsah Manasseh yulhni, “Yak'usda (Elohim) 'en
dant'i be tena'elhti'en, 'ink'ez se'abé bukoo 'et ts'iyawh whunaoodelhtinah
sulhtsi.” 52'Ink'ez whulh nat buye' 'en Ephraim yulhni, “Njan yun k'ut
dzuh nusizut inle, k'an hoh Yak'usda (Elohim) 'en suba whulai whulhtsi.”

531Et skwunlai 'onus 'at nankoh 'unullai nawhudezut yun k'ut Egypt
'et ustle 'uhooja. >*'Ink'ez skwunlai 'onus 'at nankoh nawhudezut dai cho
whutele 'et whe'whudit'en. Joseph ntse na'a ndutni inle, 'et ndi dai cho 'i
yun k'ut dutsuk nidenzut, 'et whunts'ih Egypt yun k'ut nduhé6olhcho 'et

lhes hooni. >>Hoh Egypt keyah nduhoolhcho hubudayanghan, dune 'en
Pharaoh ts'un tso bulh hoh lhes ka 'uhutni. 'Et Pharaoh 'en Egypt whut'en
'obulhni, “Joseph 'en buts'un ahdulh. Daja nuhwhulhni 'et ndohneh.”

56Ndi dai cho 'i yun k'ut hukw'ut ndulhcho nidenzut, 'ink'ez Joseph
'en koo uzdla totsuk 'et duni'denla, 'ink'ez Egypt whut'en ts'un ye'onket.
'Ink'ez ndi dai cho 'i yun k'ut Egypt tube be 'uhooja. %7 Yun k'ut totsuk
whut'en 'en Egypt yun k'ut whuz Joseph hits'un lhgha dindel haniyeh
hootekulh ka, dai cho 'i yun k'ut nduhoolhcho hoh be 'uhooja 'et
huwa.

Joseph boonokah 'en Egypt ts'un whehandel

42 Jacob 'en Egypt 'et haniyeh hooni whunalh'en 'et hoh Jacob
buye'kah ndo bulhni, “Dant'i ka lhunlha'en?” 2'Ink'ez ‘et
'utni, “'Alha hoh oozalhts'a Egypt 'et haniyeh hooni. Whuz whuts'un
toohdelh, 'ink'ez 'et neba 'ohket. 'Et sih ts'ukhoona 'ink'ez 'aw
dachats'oosa.”

3Hoh Joseph boonokah lanezi hinle hoh nts'un Egypt ts'un whehandel
haniyeh hootekulh ka. 4'Et whunts'ih Jacob 'en 'aw Joseph buchistl'ah
Benjamin 'en boonokah hubulh chaitilh'al, 'et 'utni, “Khun sih hoonliyaz
'oneh whuch'a.” 5'Ink'ez Israel buye'kah 'en haniyeh hootekulh hoh
'uyoon chah hoh hedulh 'en hubulh whehandel, ndi dai cho 'i yun k'ut
Canaan 'et 'uhoont'ah 'et huwa.

6K'an Joseph 'en keyah ndulhcho huba moodih unli, 'ink'ez 'en yun
k'ut whut'en hits'un 'ooket. Hoh Joseph boonokah whusahandel 'ink'ez
hits'un nachahunetez, hubunen 'i yun ts'ih hunelhuya. 7 Joseph boonokah
'en hubunilh'en 'ink'ez naooboolhuts'it, 'et whunts'ih 'uyoon k'una'a
la'dudil'i hoh khunek ulhtus be hubulh yalhtuk. 'Et 'obulhni, “Nts'ez de
hahdel?” 'Et 'uhutni, “Keyah Canaan whuz haidudel ts'uyi ootadukulh
wheni.”

8'Et Joseph 'en boonokah naboolhutsit 'ink'ez hedidut 'aw
nachahiyoolts'ulh. °'Et Joseph 'en bubulhtah hubunansuti 'et whunalnik,
'ink'ez 'et 'obulhni, “Nunul'i ba 'aht'en ho' 'udahni! Yun k'ut nts'e'a
dahoont'ah whe chats'ilhtus 'et whuntelh'ilh ba 'aht'en!”

101Et 'uhiyulhni, “'Awundooh, nemoodih. Nyenane'hut'en 'en ts'uyi
hootekulh ka haidudel. 11 Nuwheni ts'iyawh dune 'ilhunah zeh buye'kah

nidudli. Ts'ih'un dune nidudli. Nyunane'hut'en 'en 'aw nunul'i ba 'ut'en
chailah.”

121Et whunts'ih 'obulhni, “’Awundooh, yun k'ut nts'e'a dahoont'ah
whe chats'ilhtus 'et whuntelh'ilh ba 'dht'en ka whusahdel!”

I31Et 'uhutni, “Nyunane'hut'en 'en lanezi 'onus 'at nanah hinli. Yun
k'ut Canaan whudune 'en 'ilhunah zeh dune 'en buye'kah 'uts'int'ah.
'Ink'ez 'et 'udek'ah 'en ne'aba yulh 'int'ah, k'an dzin hoh, 'ink'ez 'ithunah
'en chahoolah suli.”

141Et whunts'ih Joseph 'obulhni, “Nts'ena'a njan danwhudusni, 'et 'un
whudusni, nunul'i ba 'aht'en! 15 Nts'ena'a daht'en 'et nuhwhuts'ootelhdzih.
Pharaoh buyiz gha, 'aw njan hukw'unatoodelh ghait'ah, nuhwhudek'ah
chistl'ah 'en 'az hainya k'an zeh. 1® Nuhwhe'ilhunah 'en whuz nalh'alh
'ink'ez 'en nuhchistl'ah 'az hayoolhtelh, 'ink'ez nuhwheni 'awhuz
tsak'et delhutsi. 'Et nuhwhunek 'i ts'ootelhdzih, dadahni 'et ts'ih'un
tulih 'udahni. 'Et 'aw ilah t'eh, Pharaoh buyiz gha nt'onudzun
hoh nunul'i ba aht'en whutele!” 17Hoh 'ilho tsak'e banla tat dzin
whuts'un.

181Et whulh tat dzin inle, 'et Joseph 'en 'obulhni, “Njan 'et ndohneh
'ink'ez sih khoohna, si Yak'usda (Elohim) 'en benlhdjut 'et huwa, 1° ts'ih'un
dune nahli t'eh, nuhwhe'ilhunah 'ilhunah zeh 'en 'aw 'et tsak'e 6oda,
'et whunts'ih nuhwheni nahdulh 'ink'ez whuyunududzaih 'i natoohla
nuhkoo totsuk dai whuzdli 'et huba. 20'Ink'ez nuhwhuchistl'ah 'en
sts'un whusaoolhtelh. 'Et hoh nuhghunek 'i ts'ih'un wule 'ink'ez 'aw
dachatuzéhtsa.” 'Ink'ez 'et nduhuja.

21 Hoh 'et 'ulhahudutni, “'Ilhuz hoh tinta ni'dut'ih hoh nuwhuchistl'ah
daidulya 'et. Buzul tube cho hoh newhuts'un datso hoh newhuts'un
tedudlih, 'ink'ez 'aw oozodults'ai hoodut'i, 'et huwa njan nuwhulhdzah
niwhults'ut 'i nek'edilts'ut.”

221Ink'ez Reuben 'en 'obulhni, “'Aw ih nduchanwhudusnil, njan ndudusni
'et, ‘Dune 'uski ts'un lubeshi 'oohleh gunih,’ 'ink'ez 'aw chasudahtsil? 'Et
huwa whunulh'en buzkai 'i k'an hoh 'et neba buk'elhla taoodults'ilh.”
23 Joseph nt'ebuninzun 'et 'aw nt'echahonizun, Joseph 'en yuba yalhtuk
'en bugha hubulh yalhtuk 'et huwa.

241Ink'ez hubach'a 'un 'uja 'ink'ez nadutse. Hoh doochah hubuts'un
ninanja 'ink'ez hubulh yalhtuk, 'ink'ez Simeon 'en hubuch'a yilhchoot
'ink'ez hubunalh yulhghel.



Genesis 42 94

Boonokah Canaan whenahedel

25 Joseph 'en hubanaheye hoh hubu'ezdlai 'i haniyeh be yuba
nahidelhbun, dune ts'iyawh hubuzooneya 'i hubu'ezdlai be nahina'ai
'ink'ez nde nahutedulh 'et wheni dant'i hiyedunudli 'i hubut'anahidanla.
Njan 'et whuz un'a ndobinla. 26 Hoh haniyeh 'i donkey ba hiyulhghel
k'enahiyinla 'ink'ez whenahedel.

27Hoh 'et nihunina dune ‘'ilhunah 'en budonkey gha' te'alh wheni
bu'ezdlai 'i Thch'a 'uyinla, duzooneya ya'en, 'ink'ez 'et nez'ai bu'ezdlai
budah 'et. 28 'Et be'ilhunahkah 'en ndo bulhni, “Suzooneya 'et ninanelts'ut
'ink'ez 'et nez'ai su'ezdlai bet.” 'Ink'ez hubudzi dulduz hoh yuk 'uhuja
'ink'ez 'ulhahudutni, “Yak'usda (Elohim) 'en nts'ena'a danwhinla hoh 'uja?”

29'Ink'ez hube'aba Jacob 'en ts'un whenahedel, yun k'ut Canaan 'et.
'Ink'ez ts'iyawh hiyulh nawhelnuk hubulh dahooja. 'Et 'uhutni, 30 “Dune
keyah humoodih 'en tube dzuh nelh yalhtuk 'ink'ez yun k'ut nunul'i ba
luts'ut'en nesulhtsi. 3! 'Ink'ez 'et ndudidutni, ‘Ts'ihnus dune 'unidut'ah,
'aw nunul'i chaidudlah. 32Lanezi 'onus 'at nanah nidudli. Nuwhe'aba
buye'kah, 'ilhunah 'en chahoola suli, 'ink'ez 'udek'ah 'en nuwhe'ab4 'aw
'et yugha usda yun k'ut Canaan 'et’.

331Ink'ez ndunnah dune yun k'ut whemoodih 'en 'un whulhni, ‘Nde'a
'i be k'an zeh ts'ihnus dune nawhutelhtsilh, nuhwhe'ilhunah 'en njan
'aw 'et sgha nioolhtelh, dant'i ts'uyi dai whuch'a nuhkoo ba 'i natoola,
'ink'ez natoohdelh. 34 'Ink'ez nuhwhuchistl'ah 'udek'ah 'en suts'u toolhte,
'et whuz na'a nt'eoonteszin nunul'i ba 'ut'en chahla, ts'ih'un dune ahli
'et. Nuhwhe'ilhunah 'en nuhtl'anaoolhtelh 'ink'ez njan yun k'ut 'et
'ulhk'elhlane'oohle.””

351Et 'uhuja hubu'ezdlai hiyeha 'anla hoh 'aw hubanichailel, 'ilhunah
hinli hubuzooneya 'i hubu'ezdlai be nez'ai. Hoh hedidut 'ink'ez hube'aba
ndi sooneya lhk'udesduduz 'i hiya'en. 'Aw 'et whehunelhujoot. 3¢ Jacob
hube'aba 'en 'obulhni, “Sudzi nduda suzulhtsi hole. Joseph 'ink'ez Simeon
chahuhéolah suli, 'ink'ez Benjamin 'en toolhte ka' dahni! Ndi ts'iyawh
sch'a 'uhooja.”

37 'Et Reuben be'abd 'en 'uyulhni, “Suye'kah nanah 'en hubuzoolhghelh,
'aw mba hanachalhtel t'eh. Slak'ez 'onleh 'ink'ez mba 'az hanaoolhtelh.”

381Et whunts'ih 'utni, “'Aw suye' 'en whuz nuhwhulh too'as ghait'ah.
'TThunah 'en dazsai 'int'ah. Dich'oh zeh suli. Khun hoonliyaz bulh 'uhooja

ndoh yinyalh nuhwhulh ah'us t'eh, 'et sutsigha dulgi 'i yuk 'utehlilh, sudzi
nduda be tsak'ez ts'un 'utesnilh.”

Joseph boonokah 'en Benjamin bulh whusanahedel

4 3 K'an ndi dai cho whuzdli 'et yun k'ut tube 'uhooja. 2 'Et hukw'elh'az,
haniyeh Egypt whuz hahiyanla, 'i ts'iya hiyanyi hoh hube'ab4 'en
'obulhni, “K'ah nahdulh 'ink'ez ts'uyiyaz neba ohket.”

3'Et whunts'ih Judah 'en 'uyulhni, “Dune ts'ih'un cho hoh neghu
dani 'et njan ndutni, Aw sunen 'i noolh'en ghait'ah nuhwhuchistl'ah
nuhwhulh 'int'ah k'an zeh.’ 4 Nechistl'ah 'en nuwhulhtalh'alh t'eh, 'et sih
ntsun uztoodelh 'ink'ez ts'uyi mba ts'oket. °'Et whunts'ih 'aw nuwhulh
tolh'a ghait'ah t'eh, 'aw ntsun chatuzadudulh, dune 'en njan ndun whulhni,
‘'Aw sunen 'i noolh'en ghait'ah nuhchistl'ah nuhwhulh 'int'ah k'an zeh.””

6Israel 'en 'et 'utni, “Dant'i ka stabe 'uts'un such'a 'uwhahla hoh 'ahja,
dune 'en ndudahni, nk'a chah nuhwhe'ilhunah dune hooni dahni?”

71Ink'ez 'et 'uhutni, “Dune 'en soo ts'ih'un cho neoodulhkut, nuhwheni
'ink'ez nelh hedoh, njan ndutni, ‘Nuhwhe'abd nk'a chah ih khuna?
Nuhwhe'ilhunah 'en 'uyoon cha ih hooni?’ 'Et nts'ena'a datni, 'et ndudidutni.
Nts'ena'a simba nt'eoonodudzin njan ndutni 'et, ‘Nuhwhuchistl'ah dez
toolhte’?”

81Et Judah 'en be'abé Israel 'uyulhni, “Nyaz sulh tolh'a, 'aw 'et duk'iduja
'ink'ez todudelh, 'et sih tsukhoona 'ink'ez yachatsosdla, 'anwhunelht'et
nuwheni, nyun, 'ink'ez nuwhuskehyaz chah. ?Si, sih bughosdle. Sula k'ez
ts'un 'onleh. 'Aw nts'un hanachalhtel, 'ink'ez mbut ninachalhtel t'eh, 'et
sih nts'e whuts'un sk'eholts'it. 10'Et njan nduchaidut'ah inle t'eh, 'udada
whulh nat whusunaidudel inle.”

I1'Et hube'abé Israel 'en 'obulhni, “'Et ndutehnilh t'eh, ndi 'i bugha
y6ohlelh. Njan yun k'ut soo deghunla unzoo mai, 'i ts'ai be dune buts'un
toohka, bulahyaz 'i balm, honey, yoo sooltsun, myrrh, pistachio nuts,
'ink'ez almond chah. 12Nla k'ez sooneya nawh unelts'uk 'i natooh'a,
'ink'ez nuhla k'ez ndi sooneya nawhe'ezdlai budah yunez'ai, 'i chah k'ah
nantooh'a, 'aw chahiy{'il sih 'int'ah. 13 Nuhwhuchistl'ah cha 'ooneh, 'ink'ez
didahdel 'ink'ez dune ts'un natoohdelh. 4 Yak'usda Degha Nus 'Ultus
(El Shaddai), 'en sih ye neghate'ninzun nuhgha ho'alh dune bubut 'et
nuhwhe'ilhunah 'ilhunah 'ink'ez Benjamin 'en nuhts'un hubula nadootnih

sih. 'Et 'uskeh cha sust'ih suli, 'en k'e tube cho sudzi ndesda t'eh, tube
cho hoh sudzi ndesda teleh.”

15Hoh dunekah ndi yugha ninla 'i hitezdla, 'ink'ez Benjamin chah
hitelhti, 'ink'ez sooneya nat hubula k'ez, dihudindel 'ink'ez njan Egypt
ts'un whehandel. 'Ink'ez Joseph hibut nudelhuya. ¢ Joseph 'en Benjamin
hubulh 'int'ah ho'en, 'aw 'et bukoo ba huwa 'a'aih ba ne'duni, 'en
'uyulhni, “Ndunnah dune 'en sukooz ts'i hubanlelh 'ink'ez khunai
nasolhghelh, 'ink'ez lhadonle. Ndunnah dune 'en sulh 'uhuteyi soo ts'etniz
'et.”

17Dune 'en soo nts'ena'a Joseph datni, 'et soo nduja 'ink'ez dune
'en ndunnah dunekah Joseph bukoo 'et dabuninla. 18K'an 'et dunekah
whehunelhujoot Joseph bukoo dabaninla 'et huwa. 'Ink'ez 'et 'uhutni,
“Ndi sooneya 'i 'udechoo ne'ezdlai be k'ah ninahine'ai 'et huwa. Njan Dan
whuts'uninla, 'et huwa sih nek'ehote'alh 'ink'ez nehutelhghel, nedonkey
bulh 'ulhna nehutelhtsil.”

19Hoh Joseph bukoo ba a'aih ba ne'duni higha ninindel hoh 'et koo
whuda'dentan k'ah 'et hiyulh yalhtuk. 20'Et 'uhiyulhni, “O nemoodih
njan ndiduja, soo 'udechoo ts'uyi ootadukulh wheni whusaidudel da, 2! 'et
nduhooja, 'et ninantadutus hoh nuwhe'ezdlai 'i budah lhch'a 'uhoodulya
hoh 'ilhunah dune totsuk hubuzooneya 'i bubu'ezdlai budah, yunez'ai
nezooneya ts'iyawh 'et 'int'ah hoh nuwhula k'ez be k'ah hananadudzai.
22'Ink'ez sooneya 'uyoo chah nela k'ez hanadut'ai ts'uyi be ootadukulh
wheni. 'Aw nt'echawhunidudzun ndan simba 'ujanezooneya 'i nuwhe'ezdlai
be naina'ai 'et.”

23'Et 'utni, “Nuhwhulh whudooghel. 'Aw whechanuzulhujut.
NuhYak'usda (Elohim) 'en nuhwhe'abéd buYak'usda (Elohim) 'en nuhgha
ininla 'int'ah 'ezdlai bet 'et. Nuhzooneya 'i nunus'a.” 'Ink'ez Simeon
hubuts'un tinainilhti.

24Hoh ndunnah dune 'en dunekah Joseph bukoo 'et dabininla 'ink'ez
too hubugha nilhdze 'ink'ez hubuke toonahuzguz 'ink'ez hubudonkey
'i chah yugha'ni'ai. 2°'Et ndi Joseph highaitelelh, 'i lhahiduleh, Joseph
dzetniz hateyalh wheni, 'et 'uhoozalhts'a lhes hateyi 'et.

26 Joseph bukoo nanja hoh, ndi higha hininla 'i hubula k'ez hiyelelh hoh
koo dahininla 'ink'ez hiba yuk 'uhuja yun ts'ih. 27 'Ink'ez 'et huboodulhkut
dahint'ah 'et, 'ink'ez 'et 'utni, “Nuhwhe'aba 'en soo 'int'ah ih? Dune nus
uzulh 'en? 'En bughi yalhtuk, nk'at chah ih khuna?”

281Et 'uhutni, “Nye'ulhna ne'aba 'en soo 'int'ah, nk'a chah khuna.”
'Ink'ez hubutsi be yuk 'uhuja 'ink'ez nahantez.

291Et buna be duk yuta'en hoh buchistl'ah Benjamin 'en yutelh'en, be'ama
buyaz 'ink'ez 'utni, “Ndunnah 'en ih nuhchistl'ah suts'un bughuyalhtuk
'en?” 'Ink'ez 'et 'utni, “Yak'usda (Elohim) 'en nts'un wuzoo, suye'.” 30K'an
hoh budzi tube cho hoh buchistl'ah yuk'eninli, hoh Joseph 'ats'ih hoh
whe'iz ts'ih whenya 'ink'ez nadutse. Bukoo wheoodi'ai, 'et dananja 'ink'ez
'et intse.

311Et bunen ni'nalhde 'ink'ez 'az tinanja, 'ink'ez soo na'dudilya 'ink'ez
'lutni, “Lhes huwanah'ai.”

32Hoh dich'oh ba 'udooh hiba ni'ninla 'ink'ez hedidut chah hedich'oh
'udooh, 'ink'ez Egypt whut'en ndan hiyulh 'uyi, 'en chah hedich'oh, Egypt
whut'en 'en 'aw Hebrew whut'en bulh 'uhooyi ba cha'hoot'ah. Egypt
whut'en huba me hoonli. 33'Et hubut natl'ahudelts'i, 'udetsah huhooni
hukw'una'a, 'ink'ez 'udek'ah k'an huneyelh hukw'una'a, 'ink'ez dunekah
huba hooncha hoh lhanul'en. 34 'Et hubunalh hubugha ni'ai, 'et whunts'ih
Benjamin 'en skwunlai 'onus 'un uneltsuk 'i yugha ini'ai dunekah hubugha
'un 'uneltsuk. Hoh hiyulh tahetnai 'ink'ez honalhnik.

Joseph bulubot

4 4 'Et Joseph 'en bukoo ba huwa 'a'aih ba ne'duni 'en 'uyulhni,
“Dunekah hube'ezdlai 'i ts'iyawh ts'uyi be dandolhbun, danelts'uk
hitelelh 'et 'ink'ez hubuzooneya 'i hube'ezdlai totsuk budunaiduno'alh.
21Ink'ez chah sulubot, silver lubot 'i, ndunnah 'udek'ah 'en be'ezdlai dah
nioon'alh, buhaneyeh sooneya chah 'et ndoh leh.” Hoh nts'ena'a Joseph
bughunek be duyulhnni, 'et soo whuz na'a 'uja.
31Aw 'et haootelh'en ibulh, dunekah 'un whenaoobalh'a, hedidut 'ink'ez
hubudonkey bulh. 4 Ts'uwhut'i whucho whehanahedel, 'aw dzuh ninza
nahedel, 'et Joseph 'en bukoo ba huwa 'a'aih ba ne'duni, 'en 'uyulhni,
“Didinyih 'ink'ez dunekah 'en hubuk'ah inyalh. Hubunadenya teh, 'et njan
ndo budoni, ‘Dant'i ka hoonzoo 'et hoontsi' be k'elhla whuzulhtsi? >'Aw
ih ndi lubot 'i sumoodih ye tatnai 'ink'ez 'i be 'alha hoh nus hukw'un
hulhye? Sa hoh hoontsi' whene'aht'en.””
6Hoh hubu'az nadinya 'ink'ez ndi khunek 'i zeh ye hubuts'un yalhtuk.
7'Et 'uhiyulhni, “Dant'i ka sumoodih 'en njan nendudini? Nuhwheni



Genesis 44 98

mba nane'ts'ut'en ts'inli. Tube nuwhuch'a ye'un hoh 'udini nduztenilh
'et? 8Nilh'en, yun k'ut Canaan hubuts'un sooneya whuz hananadut'ai,
nuwhe'ezdlai budah nanidudzai 'i, 'ink'ez nts'ena'a hoh nodut'ih ndi
silver 'ink'ez gold nyumoodih bukoo 'et? ? 'Et ndan nyunane'hut'en bugha
ine'ai, 'en whute daootsah, 'ink'ez nuwheni chah whute hoh nemoodih
ba 'ulhna odudle.”

101nk'ez 'et utni, “K'an 'et nduhot'e nghunek buk'ah na'a, ndan bulh
neyults'ut, 'en se'ulhna wule. 'Ink'ez nuhwheni 'aw nuhk'echootelhts'ulh.”

11 Hoh dune 'ilhunah hinli hoh hubu'ezdlai 'i yunihininla 'ink'ez hida'
dutezdla. 12Hoh 'et nunuta. Soo 'udechoo uzulh choo, 'ink'ez 'udek'ah
'en udek'elh'az, 'ink'ez Benjamin be'ezdlai bet 'et lubot nayi'ai. 13 Hoh
hubunaih 'i k'ehidutelhuch'ul 'ink'ez hubudonkey k'enahiyinla 'ink'ez
k'ah ts'uwhut'i whucho ts'ih whenahedel.

14Hoh Judah 'ink'ez bulhutsinkah 'en Joseph bukoo ts'ih dahunindel.
'Ink'ez nk'ah cha 'aw 'et 'int'ah, 'ink'ez hibut yun nchahunelya. 15'Et
Joseph 'obulhni, “K'an daja hoh ahja? 'Aw ih nt'eoonuzahzun nts'ena'a
dune 'ust'ah? Dusyun cha usli hoh 'ust'ah!”

161Et Judah 'utni, “Sumoodih nts'ena'a dadutadutni? Nts'ena'a
yatadultuk? Nts'ena'a hoh soo ninaootadut'alh? Yak'usda (Elohim) 'en
nuwhulh nt'oninzun nts'ena'a hoontsi' 'uts'uja nyunane'hut'en ts'un 'et,
njan 'et idut'ah. Sumoodih be 'ulhna 'un whunelht'et, nuwheni 'ink'ez
didut cha lubot bulh nats'i'ai 'en.”

17'Et whunts'ih 'utni, “Such'a ye'un 'uhoont'ah 'et ndutesnilh 'et.
Dune ndan lubot bulh natsi'ai 'et, 'en se'ulhna wule 'ink'ez nuhwheni 'en
nuhwhe'ab4 ts'un nuhdzi dooghel hoh buts'un natoohdelh.”

Judah 'en Benjamin yuba tedudlih

181Et Judah 'en Joseph yughuh nininya 'ink'ez 'uyulhni, “O sumoodih,
slaineh hoh nyunane'ut'en 'en khunek 'i sumoodih yudoots'o 'ink'ez
'aw nyuwhuske 'i 'aw nyunane'ut'en ts'un chanuzolch'e, Pharaoh 'en
bulh lhulhugha 'unint'ah 'et huwa. 1°Sumoodih 'en hubunane'ut'en
huboodulhkut hoh 'utni, ‘Nuhwhe'aba hooni hoh, k'us nuhwhulhutsin
chah ih hooni?’ 20'Et nemoodih 'en ndudidutni, ‘Newhe'ab4 hooni 'ink'ez
teszut hoh 'uski ut'i, 'en k'an uzulh. Boono 'en dazsai 'ink'ez 'en dich'oh zeh
be'ama buzki, 'ink'ez be'aba 'en tube yuk'ensi'.’ 21 'Ink'ez 'et nyunane'hut'en

'en 'obudini, ‘Ndez ulhtelh, 'et sih suna be noolh'en.” 22'Et sumoodih
'en njan ndudidutni, ‘Duneyaz 'aw be'abad yuch'aooya ghait'ah, khun
be'aba ch'a ninya t'eh, be'ab4 datetsah.” 23'Et whunts'ih nyunane'hut'en
'en dobudini, ‘Nuhwhechistl'ah halhti k'an zeh, 'aw 'ilhuteh, 'aw sunen
naooht'en ghait'ah.’ 24 Hoh 'et nduhooja, nyunane'hut'en se'aba 'en buts'un
lhgha didudel hoh njan sumoodih datni, 'et ndudidutni.

25'Ink'ez newhe'ab4 'en 'un whulhni, ‘K'ah nahdulh 'ink'ez ts'uyiyaz
neba oOhket.” 26'Et ndudidutni, “Aw whe nts'un todudelh ghait'ah.
Newhuchistl'ah 'en newhulh te'us, k'an zeh nts'un tadudulh, dune
bunen 'aw 'odut'en ghait'ah, nuhwhechistl'ah nuhwhulh 4'us k'an zeh
nelhni.’

27'Ink'ez nyunane'ut'en se'aba 'en 'un whulhni, ‘Nt'onahzun su'at 'en
nanah suye' suba ut'i, 28'et 'ink'ez 'ilhunah 'en 'un sch'awhenya 'ink'ez
'et 'udusni, “'Ilhuz sih yabe'dalhch'ul,” 'ink'ez 'aw whuz dak'ez chases'en.
29'Et whunts'ih ndunnah 'en cha such'anilhti t'eh, 'ink'ez hoonli hoontsi'
bulh 'uhooja t'eh, sutsigha dulgi 'i tube sudzi nduda hoh ts'un k'ut
nisutelhtelh.’

30K'an 'et hoh nyunane'ut'en se'aba 'en bughun nanusja 'ink'ez ndunnah
duneyaz bu'et t'eh, 'et ndun 'uski 'aw 'en zeh yut'at 'int'ah hoh 'int'ah.
311Et ndo tenilh 'uski 'en bu'et nanwhet'en t'eh, datetsah. 'Et hoh nuwheni
nuwhuk'uz, nyunane'hut'en butsigha dulgi 'i yuk 'uyinla 'et nyunane'ut'en
ne'abd 'en butsigha dulgi 'i tube budzi nduda hoh ts'un k'uz hitelhtelh.
32Nyunane'ut'en 'en 'ilhuz ts'ih'un whuts'un be'ab4 buts'un yuba nahezya
hoh 'uski 'en yulak'eyalhti. 'Et huwa njan ndudusni, ‘Hoh 'aw nghu
nachalhtel t'eh, 'et sih se'aba nts'e whuts'un sih sk'eholts'it,” sula k'ez
ts'ih 'et huwa.

33K'an 'et hoh slaineh nyunane'ut'en 'en njan 'aw 'et oot'e, 'uski 'en
yek'edooya smoodih ba 'ulhna tele 'et, 'ink'ez 'uski 'en nduk boonokah
hubulh natoot'as. 34Nts'ena'a hoh se'abé buts'un natesdalh 'uski dune
bu'et t'eh, 'et sih whundolh'en ndi ntsi' 'i se'aba bunen k'edoodeh?”

Joseph bubulhutsinkah bunalh haho'ai

4 Joseph 'en 'aw 'udodutun ghainil, ndunnah ts'iyawh hibut
nudelhuya 'et khunekti be yaihtuk, “Ts'iyannah sch'a 'un toodelh!”
ni hoh 'aw 'ilhunah whunts'ih yulh chandilyah. Hoh Joseph ndan 'int'ah

'et bulhutsinkah 'en ndo bulhni. 2Hoh tube cho 'utso hoh 'ink'ez Egypt
whut'en 'ink'ez Pharaoh bukoo hudelhts'i 'et hiduzts'ai.

3'Et Joseph bubulhtsinkah 'en ndo bulhni, “Si Joseph 'ust'ah. Se'aba
nk'a chah ih khuna?” 'Et whunts'ih bubulhutsinkah 'aw whe' hidoni
hooyal. Tube hubach'a chailel 'et huwa ndunnah hubulh 'int'ah 'et.

4Joseph bubulhutsinkah 'en 'obulhni, “Sla ahneh, sugha ninahdelh.”
Hoh higha ninindel, 'et 'utni, “Si 'ust'ah Joseph nuhwhuchistl'ah, 'en Egypt
buts'un be se'6hket 'en. °K'an 'et 'aw dulh chanzoolhtch'e, k'us nuhwhudzi
ndooda gunih, njan se'6hket huwa. Yak'usda (Elohim) 'en sba nduhoonla,
nuhtsuhda dune hudoojih ka. ¢ Njan nat nawhudezut keyah tube cho hoh
dai whuzdli 'ink'ez nk'a chah skwunlai 'i naoodutezulh whuts'un 'aw
yun ts'oogaz k'us ha'ts'unoodzaih ghait'ah. 7'Et Yak'usda (Elohim) 'en
nuhts'un hasalh'a hoh hudoohjih ka, 'ink'ez yun k'ut dune niz de hedoh
'en chah huba. 'Ink'ez nuhwhutelhyih njan hooncha whehanwhutesdlelh.

8 Hoh k'an 'et 'aw nuhwheni ilah ndez sutelh'a, 'et whunts'ih Yak'usda
(Elohim) 'en 'usinla. Pharaoh be'aba sulhtsi 'ink'ez bukoo chah ba
ts'iyawh whumoodih sili, 'ink'ez Egypt yun k'ut nduhoolhcho hoh huba
ne'dusni sulhtsi. °'A ts'ih hoh 'ink'ez se'abé buts'un nahdulh. 'Ink'ez njan
ndudoohni, ‘Joseph 'en nye' njan ndi nyulhni, “Yak'usda (Elohim) 'en
Egypt nduhoolhcho ba moodih sulhtsi. Ndez suts'un inyalh, 'aw tsodilnik
chailah. 19 Goshen keyah 'et nioondsih, 'ink'ez 'et sih sugha ont'e, nyun,
nyuzke, nyuzke hubuzke, nghunai, nuwhumusdus, 'ink'ez dant'i uht'i, 'i
chah ts'iyawh. 11'Et sih nuhwhula 'oosneh, khun teh nyun 'ink'ez nkoo
hudelhts'i, 'ink'ez dant'i aht'i, 'i bulh nawhulh tewhtl'en whuzdli t'eh,
nk'a chah skwunlat nawhudutezulh whuts'un, tube cho hoh dai whutele
hoh 'uhoont'ah.”

121[nk'ez whunulh'en, nuhwhuna 'ink'ez Benjamin suchistl'ah buna
be whunul'en, suzek be nuhwhulh yalhtuk hoh. 13Hoh 'et se'ab4 njan
ts'iyawh ndudoohni, dahoolhcho whudézti hoh Egypt 'et 'ust'en, ts'iyawh
whunelh'en 'et. 'Ink'ez 'a ts'ih 'oohneh, se'aba 'en ndez toolhte.”

141Et hoh buchistl'ah Benjamin 'en yuts'ilchun k'elts'ut, 'ink'ez nadutso.
Benjamin 'en chah yuts'ilchun k'ut nadutso. !®'Et 'onus 'un chah
bulhutsinkah ts'iyawh nabutdunants'ooz 'ink'ez hubughunadutse, 'et
hukw'elh'az bulhutsinkah hiyulh yalhtuk.

16 K'an hoh Pharaoh bukoo hudelhts'i whulh uduzts'ai njan nduhutni,
“Joseph bulhutsinkah 'en whusahandel.” Hoh Pharaoh ba soo 'uhooja

link'ez yunane'hut'en 'en cha huba hoonzoo. 17Pharaoh 'en Joseph
'uyulhni, “Nyulhutsinkah njan ndo budoni, ‘Nuhghunai soo cho hoh
buk'ena'oohlelh 'ink'ez natoohdelh yun k'ut Canaan ts'un. 18 Nuhwhe'aba
'en 'ink'ez nuhkoo delhts'i chah, 'en sts'un hatoohdelh. Egypt whuyun
k'ut soo deghunla hoonzoo 'et nuhgha whutes'alh, 'ink'ez keyah whuk'o
i tehyi.

19 K'an nuhba nuhts'uhezya, 'et nd6hneh, Egypt whuyun k'ut bunulbas,
'i be 'utoolhbas, nuhwhuzkehkah 'ink'ez nuh'atkah be, nuhwhe'aba 'udez
toolhte 'ink'ez dez toohdelh. 20 'Ink'ez 'aw dant'i be ne'aht'en 'i 'aw huwuni
chanuzahzut. Egypt whuyun k'ut k'us hoonzoo 'et nuhwhe'hooldzun
whutele.””

21'Et hoh Israel buye'kah 'et nduhtija. Joseph nulbas hubutl'ainla
nts'ena'a Paraoh 'obulhni, whuz na'a, 'ink'ez ts'uyi chah hubut'unaidanla
hutedulh wheni. 22'Et ts'iyawh hubugha' ninla, 'ilhunah dune hinli hoh,
naih lhk'enahedutellelh 'i, 'et whunts'ih Benjamin 300 k'ah silver 'ink'ez
skwunlat ye soo nadutetnilh, 'i yugha ininla. 23'Ink'ez be'aba 'en ndi 'i
yuts'otl'ayanla: lanezi donkey soo yuntsih 'elhdulh dant'i unzoo, Egypt
ts'un hooni 'i, 'ink'ez lanezi donkey ts'ekoo 'i haniyeh, lhes 'ink'ez ts'uyi
be'abd titeyalh yuteyi wheni. 2*Hoh 'et bulhutsinkah whenaoobalh'a
'ink'ez whenahedel. 'Ink'ez 'obulhni, “Whuz nahdulh hoh lhedoohdulh
gunih.”

251Et Egypt huwanch'a duk whenahedel 'ink'ez Canaan yun k'ut whuz
hube'ab4 Jacob buts'un lhgha nahudidel. 26 'Et njan nduhiyulhni, “Joseph
nk'a chah khuna 'ink'ez Egypt whuyun k'ut ts'iyawh huba moodih unli.”
'Ink'ez Jacob budzi 'ilhun 'uja, 'aw hiba 'alha cha'dinil 'et huwa. 27 'Et
whunts'ih Joseph dabudani 'et ts'iyawh hiyulh nawhelnuk, 'ink'ez ndi
nulbas 'i yunalh'en Joseph yuts'otl'ayantan ye hitoolhbas ba, hoh k'an zeh
hube'aba Jacob buzul naghutnah nasli. 28 Hoh Israel 'utni, “'Aw 'et soo
'uhooja, Joseph suye' nk'a chah khuna. Buts'un tesyalh 'ink'ez ntelh'ilh
datesah whutsah.”

Jacob 'en Egypt yun k'ut ts'un tezya

4 Hoh 'et Israel, 'en dant'i yit'i, 'i ts'iyawh dulh 'uyilya, 'ink'ez
whuch'a ninya, Beersheba keyah 'et lhgha dinya. 'Et be'ab4 Isaac
buYak'usda (Elohim) 'en tse k'ut 'udézk'un 'et yuts'e' dalhk'un.

2'Et Yak'usda (Elohim) 'en hoh 'ulh'ek Israel bunalh hawhelts'ut
whunilh'en hoh njan ndiyulhni, “Jacob, Jacob!” 'Ink'ez 'utni, “Njan
'ust'ah.”

3'Et 'utni, “Si Yak'usda (El) 'ust'ah, nye'aba buYak'usda (Elohim). 'Aw
Egypt ts'un tanyalh, 'et whechanuzoljut. 'Et intesdlilh tube hoh hooncha
ts'uhainde nyutelhtsilh. 4 Egypt ts'un nyulh 'oosneh sih, 'ink'ez soo ts'ih'un
hoh sih whuz hananyoolhtelh doocha, 'ink'ez Joseph bula be sih nyuna
k'edoolnih dawhenintsai 'et.”

SHoh 'et Jacob 'en Beersheba 'et dindinya, 'ink'ez Israel whuye'kah
'en hube'aba whuz hitelhti, hubuzkeyaz chah, 'ink'ez hubu'atkah chah,
'en ndi nulbas be buhanla, 'i Pharaoh hubuts'otl'ayanla, 'i. ®Hoh
hubughunai, 'ink'ez dant'i hiye ne'ut'en, 'i njan yun k'ut Canaan
hiyit'i ts'iyawh, 'ink'ez Egypt ts'un whehandel, Jacob, 'en 'ink'ez
ndan ts'iyawh hiyulh hedoh 'en dulh 'obilya. 7Buye'kah, 'ink'ez
hubuye'kah k'ah chah, 'ink'ez butse'kah, 'ink'ez buye'kah hubutse'kah
chah, 'ink'ez ts'iyawh ndan hiyulh hedoh, 'en Egypt ts'un lhgha
hudindel.

81Et ndun 'en Israel hubuzkeh boozi 'uhint'ah, Jacob 'ink'ez buye'kah
'en Egypt ts'un whehandel,

Reuben 'en Jacob buye' 'udetsah ant'e.
9Reuben buye'kah 'en Hanoch,
Pallu, Hezron, ‘'ink'ez Carmi.
10Simeon buye'kah 'en Jemuel,
Jamin, Ohad, Jachin, Zohar,
'ink'ez Shaul, Canaanite whut'en ts'ekoo buyaz.
HLevi buyazkah 'en Gershon,
Kohath, 'ink'ez Merari.
12 Judah buye'kah 'en Er,
Onan, Shelah, Perez,
'ink'ez Zerah ('et Er 'ink'ez Onan 'en keyah Canaan 'et dahuzsai).
Perez buye'kah 'en
Hezron 'ink'ez Hamul.
13[ssachar buye'kah 'en Tola,
Puvah, Job, 'ink'ez Shimron. 14 Zebulun buye'kah 'en Sered,
Elon, 'ink'ez Jahlee.

151Et ndunnah 'en Leah buyazkah 'en Jacob yuba buyazkah, keyah
Padan Aram 'et 'en butse' Dinah chah. 'En ts'iyawh buye'kah 'ink'ez
butse'kah, 'en tat lanezi 'onus 'at tat (33) hinli hoh 'uhint'ah.
16 Gad buye'kah 'en Ziphion,
Haggi, Shuni, Ezbon, Eri,
Arodi, 'ink'ez Areli.
17 Asher buye'kah 'en Jimnah,
Ishuah, Isui, Beriah,
link'ez Serah, hubudestl'ah.
'Ink'ez Beriah buye'kah 'en Heber 'ink'ez Malchiel.
18 Zilpah 'en 'uja,
Laban 'en butse' Leah 'en yagha inilhti, 'ink'ez Zilpah 'en
ndunnah Jacob yuba uskeh ut'i, 'en 'ilho hoh
lanezi 'onus 'at lhk'utak'i (16) hinli.
19Rachel, 'en Jacob bu'at, 'en buyazkah,
'en Joseph 'ink'ez Benjamin.
201Et Joseph buts'un keyah Egypt hooni,
'en Manasseh 'ink'ez Ephraim,
'en Asenath Poti-Pherah whutse!,
keyah On hubunawhulnuk, 'en ba 'uski ut'i.
21 Benjamin buye'kah 'en Belah,
Becher, Ashbel, Gera, Naaman,
Ehi, Rosh, Muppim, Huppim, 'ink'ez Ard.
22Rachel buyazkah 'en Jacob ba uskeh ut'i, lanezi 'onus
'at dinah (14) 'uhint'ah.
23Dan buye' 'en
Hushim huyulhni.
24Naphtali buye'kah,
'en Jahzeel, Guni, Jezer, 'ink'ez Shillem.
25Ndunnah 'en Bilhah buye'kah 'uhant'e, 'en Laban butse' Rachel
yugha inilhti 'ink'ez 'en Jacob yuba uskeh ut'i, lhuk'alti (7) 'uhunelts'uk
'uhint'ah.
26 Ts'iyawh dunekah Jacob hiyulh whendel Egypt ts'un, 'en buyust'e
ts'un hahande, 'ink'ez whuzih 'et Jacob buye'kah hubu'atkah, 'en 'ilho hoh
lhk'utat lanezi 'onus 'at lhk'utat (66) dune 'uhint'ah. 27 Joseph buye'kah

'en Egypt huhooni 'en nanah 'uhint'ah. Ts'iyawh Jacob bukoo dune hinli
'en Egypt ts'un whehandel, 'en 'ilho lhuk'alti lanezi (70) 'uhint'ah.

Jacob 'en yun k'ut Goshen 'et ninina

28 'Ink'ez Judah 'en tsuh wheyél'a Joseph buts'un, butsah whenoolhtun
ka, 'ink'ez keyah Goshen 'et lhgha hudindel. 22 Joseph bunulbas 'i Ihaidinla
'ink'ez nduk Goshen ts'ih whenya. 'Et be'abé Israel duduteyalh, 'et dich'oh
yunalh hainya, 'ink'ez yuts'ilchun k'elts'ut, 'ink'ez yuts'ilchun k'ut sa hoh
nadutse.

301Ink'ez Israel, 'en Joseph 'uyulhni, “K'an hoh whute daoosah sih, 'aw
'et nyunen nanalhu'en, nk'a chah 'aw 'et khina 'et huwa.”

311Et Joseph 'en be'ilhunahkah 'ink'ez be'aba bukoo dune hinli, 'en
ndo bulhni, “Nduk tesyalh. Pharaoh ndudutesnilh, njan ndudutesnilh,
‘Se'ilhunahkah 'ink'ez se'abd bukoo dune hinli, 'en yun k'ut Canaan
hudalts'i, 'en sts'un lhgha hudindel. 32'Ink'ez dunekah 'en sheep gha
gheztan whene'hut'en 'i hube 'ut'en khunai ye'hulhyi 'et. 'Ink'ez hubughunai
'i chah hahiyanla, hubumusdus 'ink'ez dant'i hiyit'i 'i chah whusahiyanla.’
33'Et huwa Pharaoh 'en nuhoodulhkut teh, dahoont'ah hoh nuhwhe'ut'en
be ne'aht'en, nuhwhulhni teh, 34'et njan ndudoohni, ‘Nyunane'ut'en
nuwhe'ut'en, 'i khunai nidulyeh, 'uski nidudli dak'ez, njan whuts'un 'un
whunélht'et nuwheni 'ink'ez nuwhe'aba hube'abdkah chah.’ 'Et sih njan
keyah Goshen doolhtts'i. 'Et Egypt whut'en, 'en ndan Sheep gheztan
whene'ut'en, 'en 'aw chabahoot'i 'et huwa.”

4 Hoh Joseph 'en whenya 'ink'ez Pharaoh 'en nduyulhni, “Se'ab4,

'ink'ez se'ilhunahkah, hubusheep, hubumusdus, 'ink'ez dant'i
hiyit'i 'i bulh keyah Canaan whuz hahandel. 'Ink'ez 'alha hoh keyah Goshen
‘et nihunindel.” 2'Ink'ez skwunlatnah be'ilhunahkah 'en 'utahabanla 'ink'ez
'en Pharaoh ts'un lhgha budinla.

31Et Pharaoh 'en be'ilhunahkah ‘'obulhni, “Danhoont'ah ‘et
whene'aht'en?” 'Et Pharaoh 'en 'uhiyulhni, “Nyunane'hut'en 'en sheep
gheztan 'uts'int'ah, 'anedult'et nuwheni 'ink'ez nuwhe'abdkah chah.”

4'Et hoh Pharaoh 'en 'uhiyulhni, “Keyah 'et nitadutnilh, nyenane'hut'en
'en 'aw khunai whenudelhuya chahoot'ih bughunai ba. Keyah Canaan ndi
dai cho 'i be tube 'uhooja. K'an 'et hoh nela'ineh nyunane'ut'enkah 'en
keyah Goshen 'et nihoona ka bugha ho'alh.”

5Pharaoh 'en Joseph yulh yailhtuk hoh njan ndutni, “Nye'aba 'ink'ez
nye'ilhunahkah 'en nts'un hunindel. ®Egypt whuyun k'ut 'et nuhbut
whuz'ai, nye'abd 'ink'ez nye'ilhunahkah, keyah ndet k'us hoonzoo 'et
nihoona ka' 'obonleh, keyah Goshen 'et nihoona. 'Ink'ez ndan soo khunai
gheztan nt'eooninzun hubutah, 'en sughunai ba degha nus ne'duni
huboolhtsilh.”

7Hoh Joseph 'en be'abd Jacob 'en Pharaoh yebut ninilhti, 'ink'ez
Jacob 'en Pharaoh hoonzoo 'obulhni yulhtsi. 8 Pharaoh 'en Jacob 'uyulhni,
“Dahoolhdzah hoh yinkak inda?”

9'Et Jacob 'en Pharaoh 'uyulhni, “Stnawhudezut whe dzin hoh lhusiya
'et 130 nawhudezut. 'Aw whulai ilah 'ink'ez hoontsi' hoh nawhudezut
whudzin hoh suyust'e 'ant'e, 'ink'ez 'aw chahahoolil budzin se'abdkah
lhusiya bunawhudezut 'et.” 19 'Et hoh Jacob 'en Pharaoh hoonzoo 'obulhni
yulhtsi, 'ink'ez yuch'a 'un whenaja.

11 Joseph 'en be'aba 'ink'ez be'ilhunahkah 'en soo ts'ih nibuninla,
'ink'ez Egypt whuyun k'ut 'et hubutl'aho'ai, keyah k'us hoonzoo 'et,
Rameses keyah, Pharaoh 'en huba'hoonla hoh. 12Hoh Joseph 'en be'ab4,
be'ilhunahkah, 'ink'ez ts'iyawh be'aba bukoo dune hinli, 'en chah 'en ndi
lhes huba dahunelts'uk hinli hukw'una'a hubugha' ni'ai.

Joseph dai cho whuzli 'et hukw'un nuhulhye

I3K'an keyah nduhoolhcho hoh lhes chahoolel. Ndi dai cho whuzdli,
'i tube 'uhooja hoh Egypt whuyun k'ut 'ink'ez Canaan whuyun k'ut 'et
'ants'i hoh nahukat li'hut'en suli, ndi dai cho nadanzut 'et huwa. 14 Joseph
'en sooneya ts'iyawh 'ilhinighez'ai, Egypt whuyun k'ut naini'ai, 'i 'ink'ez
Canaan whuyun k'ut 'et chah. Haneyeh hiy6oket 'i 'ink'ez Joseph sooneya
'i Pharaoh bukoo ts'un dainendzai. 1> Hoh 'et ndi sooneya ts'iya suli, Egypt
whuyun k'ut 'ink'ez Canaan whuyun k'ut chah. Egypt whut'en Joseph
ts'un lhgha hudindel 'ink'ez 'uhutni, “Lhes neghani'aih, dant'i ka nyunalh
'et yats'odlah? Nezooneya ts'iya suli.”

161Et Joseph 'utni, “Nuhghunai 'i stl'ahle, 'ink'ez 'et lhes nugha oosdlelh
nuhghunai k'elhla, nuhzooneya ts'iya suli t'eh.” 17 Hoh hubughunai Joseph
ts'un lhgha hidinla 'ink'ez Joseph 'en ts'un lhes 'i hubuyeztli k'elhla hitezdla,
sheep chah, musdus chah, 'ink'ez hubudonkey chah. 'Et lhes huteyi 'et
'ilhah naoodezut whuts'un hubughunai k'elhla.

181Et nawhudezut whulatah suli hoh, whulh nat nawhudezut 'et hits'un
lhgha hudindel 'ink'ez 'uhutni, “'Aw nemoodih chawhuntodul'ih ghait'ah.
Nezooneya ts'iya suli 'et, nemoodih 'en chah neghunai butl'ayadulya,
'aw dant'i nts'ih chasidut'ih suli nemoodih banalh hoh. Neyust'e 'ink'ez
nuwhukeyah 'aw 'i zeh idut'i. 1°Dant'ih ka nyuna nalh yats'odlah,
'anedult'et nuwheni 'ink'ez nuwheyun k'et? Nehoonket 'ink'ez nuwheyun
k'et chah, lhes k'elhla, 'ink'ez 'et nuwheni 'ink'ez nuwheyun k'et 'et
Pharaoh ba ne'hut'en odudle. Whuyunududzai 'i neghanondzaih, 'et
sih hodutna 'ink'ez 'aw yachasodudla, 'et sih yun k'ut 'aw 'uhoolah
chahosdle.”

20Hoh Joseph 'en Egypt whuyun k'ut nduhoolhcho Pharaoh yuba
honket. Egypt whut'en 'ilhunah hinli hoh hubutl'o k'ut, ndi dai cho 'i tube
hubuk'edinzut 'et huwa. 'Ink'ez ndi yun k'ut ts'iyawh Pharaoh bube'ildzun
suli. 21'Ink'ez 'et whudunekah 'en nts'e whut'i whucho 'et nibuninla,
Egypt whe 'udechoo whenaoodez'a 'ink'ez soo 'udek'elh'az whenaoodez'a
whuts'un. 22 Nawhulnuk hubukeyah 'et zeh 'aw chahookulh. Pharaoh 'en
soo unelts'uk hubugha yu'aih, 'ink'ez hubughaiyut'aih 'i huyeyi, 'et huwa
'aw hubukeyah whecha'hookulh.

23 Joseph 'en dunekah ts'un 'utni, “'Alha hoh k'an dzin Pharaoh ba
nuhoket, nuhwheni 'ink'ez nuhkeyah chah. Whunulh'en njan nuhba
wheyunududzaih 'int'ah, 'ink'ez 'i be yun k'ut wheyunoohdzaih. 24'Ink'ez
hukw'elh'az hanahyi t'eh, 'et skwunlai whe 'ilhuki (%5) 'i Pharaoh
butl'ainoohdzaih. Bulh dit be skwunlai (45) 'i nuhwheni'oh ba'oolhdzin,
tl'o k'ut wheyunududzaih ba, 'ink'ez tehyi chah ba, nuhkoo delhts'i 'ink'ez
nuhwhuzkeh ba ts'uyi chah.”

251Et njan nduhutni, “Nuwhezilhyih hoh khutadutna, nemoodih ts'un
hoonzoo bunalh odut'e wule, 'ink'ez Pharaoh ba ne'hut'en 'odudle.”

26 Hoh Joseph 'en Egypt whuyun k'ut ba nahezya k'an dzin whuts'un,
'et nduhoont'ah, Pharaoh 'en skwunai whe 'ilhuk'i (¥5) 'i buts'un 'oot'e.
Nawhulnuk hubukeyah 'et whu'et, 'et 'aw Pharaoh be 'uhooldzun
chailah.

Joseph 'en Jacob ts'un ts'ih'un nahezya

27 Hoh Israel 'en Egypt whuyun k'et 'et whut'i, Goshen whukeyah 'et,
'ink'ez 'et 'uhit'i 'ink'ez hunézyi 'ink'ez lhk'uz teh hoh hulai suli.

281Et Jacob 'en Egypt whuyun k'et lanezi 'onus 'at lhk'alti (17)
nawhudezut hoh 'et dune inle. Jacob 'en 147 nawhudezut 'et yinkak inda.
291Aw 'et Jacob datetsah whegha suli hoh, buye' Joseph yukana'detni
'ink'ez ndiyulhni, “K'an hoh hoonzoo nyulh niooni'ai t'eh, slaineh nyula 'i
be sukechun yuh nidolnih 'ink'ez hoonzoo ts'ih 'ink'ez sladontnih gunih.
Sla'inja hoh 'aw Egypt 'et wheyuchasuzolhtel. 30Su'abdkah hubutah
'et nisolhtelh. Egypt 'et whehanasolhtelh 'ink'ez nts'e whuyahudinla
'et whuyusolhtelh.” 'Ink'ez 'et ndiyulhni, “Nts'ena'a ndusudini, 'et sih
ndosneh.”

311nk'ez 'et 'utni, “Suts'un ts'ih'un nahinyeh.” Hoh 'et yuts'un ts'ih'un
nahezya hoh Israel butsi be yuk 'uja, bukw'usuti tsi t'ah 'aw 'et.

Jacob 'en Joseph buye'kah hoonzoo ts'ih 'obinla

4 8 'Et njan Joseph ndi dani, hukw'elh'az sayaz inle hoh, “'Alha

nye'abd nduda.” Buye'kah nanah Manasseh 'ink'ez Ephraim 'en
dulh ba telha'az. 2 Jacob ndi hiyulhni, “Whunilh'en nye' Joseph 'en nts'un
tezya.” 'Et Israel nduk na'dudilya 'ink'ez kw'usuti k'ut 'et duk nitl'adenda.

3Hoh Jacob 'en Joseph 'uyulhni, “Yak'usda Degha Nus 'Ultus (El
Shaddai), 'en sunalh hainya Canaan whuyun k'et Luz 'et, 'ink'ez hoonzoo
'obulhni sulhtsi. 4'Ink'ez 'et 'usulhni, ‘Whunilh'en nahlan 'ink'ez 'ulhk'uz
teh hoh nyutelhtsilh, 'ink'ez dunekah hulan nuhwhutelhtsilh, 'ink'ez ndi
yun k'ut 'i nk'elh'az nts'uhainde 'en hubugha ho'alh, 'et nts'e whuts'un
hube'hoolhts'un wule.’

5K'an nye'kah Ephraim 'ink'ez Manasseh, 'en yun k'et Egypt 'et nts'un
huhooni. Egypt nts'un tesyalh whutsah, 'en se'ilhdzun 'uhint'ah, Reuben
'ink'ez Simeon k'una'a se'ilhdzun tele. ©'Ink'ez ndan 'en hubuk'elh'az
mba huhooni, 'en nye'ilhdzun wule. 'En huboonokah huboozi be nabodzi
'et ndi hubuts'un host'i 'et huba. 7 'Et si sba keyah Padan hayada, Rachel
'en suzih dazsai yun k'ut Canaan 'et, keyah Ephrath wheghayaz, Ephrath
whuts'un 'et wheyilhti, (Bethlehem 'et 'uhoont'ah).”

81Et Israel 'en Joseph buye'kah 'en huba'en hoh 'utni, “Ndan ho'
hint'ah?”

92 Joseph be'aba 'uyulhni, “Suye'kah 'uhint'ah. Yak'usda (Elohim) 'en
njan sgha buninla.” 'Et hoh 'utni, “Suts'un hubalhtelh, 'et sih hoonzoo
'obulhni huboolhtsilh.”

10K'an hoh Israel buna 'aw soo chaizooh, tube hoonyan 'et huwa.
Joseph 'en hegha nibunilhya 'ink'ez nabudunants'ooz 'ink'ez shih be'
na'bilchoot.
1Bt Israel 'en Joseph 'uyulhni, “’Aw nyunen naoost'en ghait'ah
nuszun inle, 'et whunts'ih Yak'usda (Elohim) 'en nyuzkeh whunts'ih
sunalh nobulhti.”
12'Et Joseph bugwut gha nibunilhti, 'ink'ez yuk 'uja bunen 'i yun
ts'i. 13 Joseph 'en 'ahunelht'et hubilhchoot 'ink'ez Ephraim bula nalhnih
ts'un Israel bula 'intl'as ts'ih, 'ink'ez Manasseh bula 'intl'as ts'un Israel
bula nalhnih ts'ih, 'ink'ez yughayaz nibunilhti. 14 Hoh Israel bunalhnih be
lhk'udelhunik, 'ink'ez Ephraim butsi k'edilnik, 'en 'udek'ah 'int'ah, 'ink'ez
bula 'intl'as be Manneseh yutsi k'edilnik, bula be nt'eoninzun Manasseh
'en 'udetsah 'et.
15'nk'ez Joseph 'en hoonzoo 'obulhni yulhtsi 'ink'ez 'uyulhni,
“Yak'usda (Elohim),
bunalh 'en se'abdkah Abraham
'ink'ez Issac dune hinli.
Yak'usda (Elohim), 'en 'int'ah,
'en se'ulhyi nts'e yun k'ut sida hoh k'an dzin whuts'un.
16 Ndun Lizas 'en ts'iya hoontsi' whuch'a se'onket,
'en ndunnah dunekah,
'en hoonzoo 'obulhni hoole.
Soozi 'i hubuk'edoolts'it,
'ink'ez se'abdkah huboozi Abraham 'ink'ez Issac.
'Ink'ez 'et ndi yun k'ut 'et hits'u hainde 'en hulan wule.”
171Et Joseph whunilh'en be'aba 'en bula nalhnih ts'ih Ephraim yutsi
k'ut delhunik, 'et chahoot'i hoh be'abé yula ilhchoot 'ink'ez Ephraim yutsi
k'enaidutelhnik 'ink'ez Manasseh yutsi k'enaidilhnik. 18 Joseph be'aba
'uyulhni, “'Aw 'ilah se'aba. Ndunnah 'en 'udetsah, nyula nalhnih be butsi
k'edolnih.”
191Et be'ab4 chahoot'i 'ink'ez 'utni, “Nt'eoonuszun suye', nt'eoonuszun
'en chah dunekah hutele hoh 'int'ah, 'ink'ez dune ncha tele, 'et whunts'ih
hoh 'alha yuchistl'ah 'en 'onus nus yuch'a ncha tele 'ink'ez hits'u hainde
'en tube lhk'uz teh hoh hulan hutele.” 20'Et dzin hoh hoonzoo 'obulhni
hubulhtsi hoh njan ndo bulhni,
“Nuhwheni nuhgha Israel hoonzoo 'obulhni hutele 'utni,



109 Genesis 48—-49

‘Yak'usda (Elohim) 'en Ephraim
'ink'ez Manasseh k'una'a 'un hooleh’.”
'Ink'ez lhe'uja Ephraim 'en Manasseh yutsah ninilhti.

21 Hoh Israel 'en Joseph 'uyulhni, “Whunilh'en dawhenitsai, 'et whunts'ih
Yak'usda (Elohim) nyulh 'oot'e 'ink'ez nye'abdkah hubukeyah whuz
nanyutoolhte. 22'Onus 'un chah, njan 'ilhun whegha 'et ngha ooni'ai,
nye'ilhunahkah hubugha nduk 'et susoh cho 'ink'ez suk'aza be Amor
whut'en hubula k'ez haho'ai.”

Jacob buye'kah ts'un bughunek dek'elh'az

4 Jacob buye'kah hubuka na'detni 'ink'ez 'obulhni, “'Ilhun
ninanahdelh, 'et ndun whudutesnilh 'et nuhk'ewhutelts'ulh
dek'elh'az dzin 'et.
211lho ninanahdelh 'ink'ez oozelhts'ai,
nuhwheni Jacob buye'kah,
'ink'ez nuhwhe'abé Israel 'en oozelhts'ai.
3Reuben nyun se'detsah whuzinli.
Se'iltus 'ink'ez sunut'uk be whe'whudit'en.
Suye'kah hubutah nyun degha nus whudezti
'ink'ez soo whuch'a tube hoolhtus 'et whulh 'unint'ah.
4Too k'una'a 'aw 'ilhun ont'e ghait'ah,
'aw whuch'a hoolhtus onle ghait'ah.
Nye'abd bukw'usuti ts'un whenya 'et huwa,
'ink'ez hoontsi' whuzilhtsi.
Se'buk'uzdelhtsi ts'i whenya.
5Simeon 'ink'ez Levi,
'en lhe'ilhunahkah hudli.
'Et nts'e huzke whuz,
hoontsi' zeh hubeni ts'un 'int'ah.
61Aw suzul 'i teh nts'e nehuduni
'et teh daooya gunih.
'Aw be ts'ih'un ninezul 'i teh hubulh 'ooneh gunih,
nts'e 'uhut'en 'et.
Hubuwuske be dune huzelhghi,
'ink'ez hubeni be moodih ba na'dadil'i hoh

ndi ox 'i chah nukai hiyulhtsi.
7Ndi hubuwuske 'i be hubuk'eholts'it,
'i tube be whunujut.
'Ink'ez hiye hoontsi' 'i tube ntsi',
Jacob hubutah 'et lhk'ebutesdlelh
'ink'ez Israel hoh dutsuk 'uhoot'e.
8 Judah nyun nye'ilhunahkah yudoolhti.
Nyula 'i be nch'ahudetni hubuts'ilchun k'ut dolnik.
Nye'aba buzkehkah 'en mbut yuk 'uhoot'e.
2 Judah 'en khunaiti lion buyaz 'int'ah.
'Et suye' 'uka'ut'en ts'ih hainzut.
'Et huwa 'en lion k'una'a yuk ut'ih
'ink'ez yun usti.
Lion k'una'a ndan simba k'enayoolhdzit?
10Hubudayi cho butuz 'i Judah
'aw bula k'ez haholts'it ghait'ah.
'Ink'ez 'aw ndun neba dustl'us ba ne'duni,
'en 'aw Judah bukechun k'uz k'et haholts'it ghait'ah,
Shiloh hateyalh whuts'un,
'ink'ez dunekah 'en buk'ah ts'i 'ooht'e.
1 Budonkey 'i duchun nudunilhye 'i yedutegus.
'Ink'ez budonkeyaz 'i soo k'us dinzoo duchun
nudunulhye 'i yedutegus.
'Ink'ez butl'as 'i mai too be toonaiyugus
'ink'ez bunaih 'i mai too bumai buzkai be toonaiyugus.
12Buna 'i mai too ch'a 'onus nus dulhgus,
'ink'ez bughoo 'i 'uts'oo ch'a 'onus nus lheyul.
13Zebulun 'en yatoo k'ut taba 'et whutet'i.
'Et ts'i cho too k'ut nukat 'i yuba huba soo yahtkih whuz'ai.
'Ink'ez bunawhudez'a 'i keyah Sidon but'aoodinla.
l41ssachar 'en donkey ulhtus 'et be lhch'az ts'ih
hoondaz hoh yun usti.
15'Et whunilh'en nalyiz 'et hoonzoo,
'ink'ez yun k'ut 'et hoonzoo.
Buwhus 'i yuk 'uyinla,
hoondaz 'et nawhutelhyis

'ink'ez hulan hoh 'ulhna huzdli.
16Dan 'en sih budunekah ba nahooyeh,
'et hoh Israel 'ilhunah whudune k'una'a 'int'ah 'et huwa.
17Dan 'en ti nutsudelh ba tl'ughus tele.
Ti hoh huboogas tele.
'Et yeztli yukelantsul hooghas,
'et hik'usda 'en k'ah ts'un hitsa haoolts'it ba.
180 Moodihti (Yahweh)
netalhyis ba mba ts'ilh'i
O Moodihti (Yahweh).
19Gad 'en dune hulai 'en hik'ut nutédulh,
'et whunts'ih nk'atlih hoh 'et hubuch'a'nilhde.
20 Asher bules 'i tube unzoo
'ink'ez 'et huwa ndi lhes,
'i hubudayi cho huba, soo degha nus unzoo whutele.
21 Naphtali 'en yezts'e bula whudetnik.
Bughunek dinzoo be yalhtuk.
22 Joseph 'en buts'uhainulhyeh
'i bumai lhai buts'uhainulhyeh,
bumai lhai 'en 'int'ah.
'l njan tsak'et ba too hainli 'et 'int'ah.
Buts'uhainulhyeh 'i when'un whuz whunalhyi.
23K'aza be ne'hut'en,
'en tube cho hoh ch'a hiyoot'i.
Hiyootseh 'ink'ez hits'udutnik.
241Et whunts'ih buk'aza 'i 'awhuz 'ulhtus.
'Ink'ez bugan 'i tube 'ulhtus 'ulhtsih.
Jacob buYak'usda (Elohim) be whunujut 'en bula be 'uhoonla.
('Et ndun 'en 'int'ah Sheep gheztan, Israel whutse 'int'ah).
25Nye'abé be Yak'usda (E1)2 gha 'en nla'tenilh.
'Ink'ez Yak'usda Degha Nus 'Ultus (El Shaddai),

249:25 Ndi boozi El, 'i “Yak'usda 'en Ts'iyaini ch'a Degha nus Ulhtus,” ni ho' 'utni.
Jesus Christ 'en cha ts'iyaini ch'a degha nus ulhtus. Whuz na'a Jesus Christ dant'ah unli.
'Et Jesus Christ, 'en dune ba ts'et hahénla 1:8 neMoodihti Jesus Christ njan ndutni, “Si
'ust'ah Alpha 'ink'ez Omega usdli. 'Udechoo whe'whudit'en 'ink'ez 'ustl'e' 'uwhuténilh,
'en 'ust'ah. K'us ndan usdli 'ink'ez est'e, 'ink'ez whusatéyalh 'ust'ah, 'ink'ez ts'iyaini ch'a
degha nus ulhtus, 'en 'ust'ah.” Mt 3:11; Rev 4:8; 11:17; 16:5-7.

'en mba hoonzoo 'obulhni nyutelhtsilh.
Nduk yak'uz ts'un 'et 'i be hoonzoo 'obulhni whutele.
Nyuk yeyuk whuts'un 'et 'i be hoonzoo 'obulhni whutele.
Hubuts'oo 'ink'ez hubuchan 'et 'i be hoonzoo 'obulhni
whulhtsih whutele.
26 Nye'aba 'en hoonzoo 'obulhni yulhtsi,
se'abdkah 'en 'onus nus hubuch'a hoonzoo 'obulhni sulhtsi inle.
'Et njan nodest'ai 'et 'ilhuz 'uhoont'ah,
'et ndi hoonzoo 'obulhni,
‘et 'onus nus whutele,
'i Joseph butsi nide'ai.
'En be'ilhunahkah ch'a hinilhti inle,
'en butsi k'ut sa'ai 'i buk'ut oot'e.
27 Benjamin 'en yus k'un'a 'uka 'ut'en hoont'i.
Bundada 'et 'uka nioodi'aih
'ink'ez 'ulh'ek 'et ndai yughan 'i lhtahayullih.”
281Et njan lanezi 'onus 'at nanah Israel whudunekah 'uhint'ah 'ink'ez 'et
hube'abi whuz na'a hubulh yalhtuk, 'ink'ez hoonzoo 'obulhni hubulhtsi.
'Mhunah hinli hoh nts'e dahint'ah hukwuna'a hoh hedich'oh hoonzoo
'obulhni hubulhtsi.

Jacob dazsai 'ink'ez wheyihiyalhti

22'Et njan hubutl'aho'ai 'ink'ez 'obulhni, “Sulh dunekah 'uts'un
ninasoolhtelh, se'abdkah hubutah 'et wheyasoolhtelh. Ephron 'en
Hitt whut'en, 'en whutl'o k'ut tse'an whuz'ai 'et. 30Tse'an yah
'et Machpelah tl'o k'ut, Mamre whutsah whuz'ai, Canaan yun
k'ut 'et. Abraham 'en Ephron, 'en Hitt whut'en, 'en whutl'o k'ut
honket 'uhoont'ah inle. 'Et wheyulh lhahulye ba hube'hoolhdzun.
31'Et Abraham 'ink'ez bu'at Sarah whuyehiyalhti. 'Et Isaac ‘'ink'ez
bu'at Rebekah 'et whuyehiyalhti, 'ink'ez 'et Leah wheyilhti. 32Heth
buye'kah 'en njan tl'o k'ut 'ink'ez tse'an 'en hubuts'un honket
ant'e.”

331Ink'ez njan khunekti be hubulh yanaltuk 'istle' deja hoh, buke kw'usti
k'ut ninadel'ez 'ink'ez 'aw 'et dek'elh'az handji, 'ink'ez bulh dunekah ts'un
whenya.

113
5 O 'Et hoh Joseph be'aba bunen k'echanitno 'ink'ez yughutso 'ink'ez
naidunuts'oos. 2'Et Joseph 'en hinane'hut'en 'ink'ez ndunnah yoo

be duyun 'en 'obulhni be'aba buyust'e hich'a' danla, hoh yoo be duyun
'en Israel buyust'e 'i soo ts'ih 'uhiyinla. 3 Dit lanezi dzin (40) 'et wheni ba
'uhoont'ah, 'et dzin ndoneltsuk dzin huba 'uhoont'ah ndan soo buyust'e
hich'a' danla. 'Ink'ez Egypt whut'en 'en lhuk'ati lanezi dzin (70) whuts'un
hoh hiba teni'hunalhdzin.

41Et hukw'elh'az teni'hunalhdzin wheghoh hoozut hoh Joseph 'en
Pharaoh bukoo dune hinli, 'en 'obulhni, “K'an nuhna soo ts'ih'un
sulh niwhuna'aih t'eh, Pharaoh soo nahoozelhts'ai, 'et ndudoohni,
5‘Se'abd 'en buts'un ts'ih'un nahuziye sulhtsi hoh sudani, “Whunilh'en
dawhenitsai. Njan newheyuts'ule, 'et sich'oh duba hahéla, Canaan
yun k'ut 'et wheyuhséolhtelh.” K'an 'et huwa sla'aneh hoh nduk
toosya 'ink'ez se'abd wheyolhtelh, 'ink'ez 'et 'az teh hanaoosja
sih.”

6 Pharaoh 'et 'utni, “Nduk inyalh 'ink'ez nye'aba wheyilhtih, nts'ena'a
buts'un nahuzinya nyulhtsi 'et.”

7'Et Joseph nduk whenya be'abd wheyitelhtelh wheni. Pharaoh
hinane'hut'enkah 'en cha ts'iyawh, 'ink'ez bukoo ba huwhunih 'en chah
hiyulh whendel, 'ink'ez Egypt dunekah huwhunih 'en chah ts'iyawh
'uhuja. 8 Joseph bukoo hudelhts'i chah ts'iyawh be'ilhunahkah 'ink'ez
bu'abd bukoo hudelhts'i 'en chah. Hubuzkehyaz, hubusheep, 'ink'ez
hubumusdus, 'i zeh yun k'ut Goshen nibuninla. ?'Et nduk hiyulh whendel,
nulbas chah 'ink'ez yeztli be ne'hut'en 'en chah, 'ink'ez tube hoh nelhan
'ilhughezdel.

10'Et njan Atad 'et lhtaha'nukat hugwut, nihunindel, Jordan koh huwan
tsit ts'ih, 'et tube cho hoh ts'ih'un hubudzi nduda hoh tenihunildzun.
'Et lhuk'ailti dzin whuts'un hoh be'aba gha tube budzi nududa. 1'Et
ndunnah yun k'ut hudelhts'i, Canaan whut'en, 'en haho'en njan Atad 'et
lhtaha'nukat hugwut, 'et tube cho hoh hubudzi nduda be teni'hunilhdzun,
'et 'uhutni, “Egypt whut'en huba teni'hunilhdzun 'uhoont'ah.” 'Et huwa
be hoodzi, Abel Mizram ts'uwhutni, Jordan koh huwan tsit ts'ih.

12Hoh buye'kah nts'ena'a Israel daoobulhni, 'et nduhiyinla. 13 Buye'kah
nts'ena'a yun k'ut Canaan whuz whenahiyalhti. 'Ink'ez Machpelah tl'o k'ut
tse'an 'et wheyihiyalhti, Mamre whutsuh, 'et Abraham honket. Ephron
'en Hitt whut'en butl'o k'ut bulh 'et newhuyuts'ule wheni. 14Be'ab4

wheyihiyalhti hukw'elh'az, Joseph 'en Egypt ts'un whenaja. Didut 'ink'ez
be'ilhunahkah 'en ts'iyawh nduk hiyulh whendel hube'aba wheyihitelhtelh
wheni inle.

Joseph be'ilhunahkah soo na'budutni

15 Joseph be'ilhunahkah 'en hube'abd dazsai 'et 'uhutni, “Khun sih
Joseph nets'udutetnik 'ink'ez 'et nets'un k'utetnilh dahooltsi' daidulya inle
'et.” 16 Hoh khunek nuda'ai 'en hits'o wheyalh'a njan nduhutni, “Nye'ab4
datetsah whutsuh njan ndutni, 17 ‘Joseph njan ndudoohni, “Nts'utedusdlih,
sla'ineh hoh nye'ilhunahkah nyenah 'uhuja inle 'ink'ez hubulubeshi 'i
huba whenadodolnah, hoontsi' nts'un 'uhuhoonla inle.”” K'an nela'ineh
hoh neba whunaoodolnah njan nts'un tink'us ts'un 'uts'uja inle. 'Et
nye'aba buYak'usda (Elohim) nuwheni nane'ts'ut'en.” 'Ink'ez Joseph intse
whehiyulh yalhtuk 'et.

181Et be'ilhunahkah 'en hits'un whendel 'ink'ez hinen gha 'et yuk
'uhuja 'ink'ez 'uhutni, “Whunilh'en nyenane'hut'en hidudli.”

19 Joseph 'obulhni, “Whenlhujut ilah. Yak'usda (Elohim) 'en ba 'et
sida ih? 20'Et nuhwheni 'en hoontsi' suts'un ahja, 'et whunts'ih Yak'usda
(Elohim) 'en hoonzoo ts'ih suba' 'uhoonla 'et ndez na'a nduhoneh huba
njan dzin, dune lhanah doojih huba. 2! K'an hoh 'aw whenulhujut ilah.
Nuhghu tesdle 'ink'ez nuhwhuzkeh chah.” K'enobunah'ah 'ink'ez soo ts'i
hubulh yalhtuk.

Joseph dazsai

22 Joseph 'en Egypt 'et dune unli, didut 'ink'ez be'aba bukoo dune
hinli 'en chah. 'Ink'ez Joseph 110 nawhudezut yinkak inda. 23 Joseph 'en
Ephraim buzkehkah whulh tat hedoh hubunalh'en. Machir buzkeh 'en
Manasseh buye', 'en chah Joseph bugwut k'uz nezyi.

241Et Joseph be'ilhunahkah 'en 'obulhni, “/Aw 'et dawhenitsai, 'et
whunts'ih Yak'usda (Elohim) 'en sih nuhghoya 'ink'ez njan yun k'ut
whehananhoolelh. Ndi yun k'ut 'et Abraham, Isaac, 'ink'ez Jacob hubuts'un
ts'ih'un 'utni inle da.” 2> Hoh Joseph, 'en Israel buzkehkah ts'un ts'ih'un
hubuts'un nahezya hoh njan ndutni, “Yak'usda (Elohim) 'en ts'ih'un hoh
nuhts'un nuteya, 'ink'ez njan suts'un 'i nduk nadutoohla.”

26 Hoh Joseph dazsai, 110 be nawhudezut 'ink'ez buyust'e i soo hiché'
danla 'ink'ez Egypt 'et be ne'sulhti be hiyalhti.



Yak'usda Bughunek Unzoo 'I
Matthew Yuk'uné'uzguz
(Matthew)

Jesus Christ ndunnah hube dinzut

Ndi dustl'us 'uk'e'eduguz 'et ndutni, 'i be Jesus Christ 'en hube
dinzut 'en 'uhint'ah, 'i Jesus 'en David yuts'uhainzut 'int'ah. David

'en Abraham yuts'uhainzut 'int'ah.

2 Abraham 'en Isaac bu'aba 'int'ah.
Isaac 'en Jacob bu'aba 'int'ah.
Jacob 'en Judah 'ink'ez bulhutsinkah bu'aba 'int'ah.
3Judah 'en ndun ts'eke Tamar 'en be Perez 'ink'ez Zerah bu'aba
'int'ah.
Perez 'en Hezron bu'ab4,
'ink'ez Hezron 'en Ram bu'aba 'int'ah.
4Ram 'en Amminadab bu'aba.
Amminadab 'en Nashon bu'aba,
'ink'ez Nashon 'en Salmon bu'aba 'int'ah.
5Salmon bu'at Rahab 'en be Boaz bu'aba.
Boaz 'en Ruth 'en be Obed bu'aba.
'Ink'ez Obed 'en Jesse bu'aba 'int'ah.
6 Jesse hubudayi cho David bu'abA.
'Et hubudayi cho David, ndun Uriah bu'at inle, 'en be Solomon bu'aba
'int'ah.

7 Solomon 'en Rehoboam bu'aba.
Rehoboam 'en Abijah bu'aba,
'ink'ez Abijah 'en Asa bu'aba 'int'ah.
8 Asa 'en Jehoshaphat bu'aba.
Jehoshaphat 'en Joram bu'ab4,
'ink'ez Joram 'en Uzziah bu'ab4 'int'ah.

116

9Uzziah 'en Jotham bu'aba.
Jotham 'en Ahaz bu'ab3,
'ink'ez Ahaz 'en Hezekiah bu'aba 'int'ah.
10Hezekiah 'en Manasseh bu'aba.
Manasseh 'en Amon bu'ab3,
'ink'ez Amon 'en Josiah bu'aba 'int'ah.
11 Hoh da wheghah whudezulh, ts'iyannah dune keyah whuti Babylon
ts'ih wheoobuhanla, 'et Josiah 'en Jeconiah 'ink'ez bulhutsinkah
'en bu'aba 'int'ah.
12Keyah whuti Babylon whuz whebuhanla hukw'elh'az 'et Jeconiah
'en Shealtiel bu'aba 'int'ah.
Shealtiel 'en Zurubbabel bu'aba 'int'ah.
13 Zerubbabel 'en Abiud bu'aba.
Abiud 'en Eliakim bu'ab4,
'ink'ez Eliakim 'en Azor bu'aba 'int'ah.
14 Azor 'en Zadok bu'aba.
Zadok 'en Achim bu'aba,
'ink'ez Achim 'en Eliud bu'aba 'int'ah.
15Eliud 'en Eleazor bu'aba.
Eleazor 'en Matthan bu'ab4,
'ink'ez Matthan 'en Jacob bu'ab4 'int'ah.
16 Jacob 'en Joseph bu'abd 'int'ah. 'En Mary buki 'ink'ez Mary 'en be
Jesus whuzdli. 'En Christ hiyulhni.
171Et Abraham 'en David whuts'un, 'en ts'iyawh lanezi 'onus 'at dit (14)
bubé hudinde 'uhint'ah. 'Ink'ez David hoh da whudezulh hoh ts'iyannah
keyah whut'en Babylon ts'ih whebuhanla whuts'un, 'en ts'iyawh lanezi
'onus 'at dit (14) bubé hudinde hinli. 'Ink'ez hoh da whudezulh hoh
ts'iyannah keyah Babylon ts'ih whebuhanla 'et hukw'elh'az dich'oh
bukeyah yun k'ut Judah, whuz whenéhedel, Christ 'et whuts'un, 'en
ts'iyawh lanezi 'onus 'at dit (14) bubé hudinde hinli ho' hint'ah.

Jesus Christ whuzdli

181Aw 'et Jesus Christ whuzdli, ndez na'a 'uhooja. 'Ama Mary 'en
Joseph 'en yughu tedalh ka lhahédinla, 'ink'ez yughu tedalh whutsuh
hoh 'et nahoo'ai 'uda 'uski bulh 'int'ah. Ndoni, 'i be 'uja. 1°'Et ndun

Joseph 'en ts'ah'un dune unli, 'et huwa lhgho hutedukelh ts'iyannah
tah yooya yoolhtselh whuch'a bubeni lhaidinla. 'Ink'ez whu'iz yuch'a
natedalh hukwa'ninzun.

20'Et howu nuninuzut hoh 'et huwu nusiti hoh neMoodihti bulizas 'en
'uyulhni, “Joseph nyun David buts'uhainzut inli ho' 'int'ah. Wheniljut ilah
Mary n'at wule. Ndun 'uski Ndoni be chainya ho' 'int'ah. 21'Aw 'et 'en
duneyaz tele. Nyunch'oh boozi bugha idon'alh. Jesus déni. 'En 'utenilh
ts'iyannah lubeshi ch'a hubutelhyih.”

22'Et ndez na'a 'uhooja, neMoodihti ndun nus whunilh'en, 'en be daja
ni, 'et nduhoolcho hoh tine'whust'en. 'Et ndun nus whunilh'en ndez na'a
njan ndutni, 23 “Soo zulhts'ai ndun ts'eke 'aw dune t'enizun 'et whunts'ih
khunyaz 'uski ba 'uja, 'ink'ez buyaz dune tele, boozi Emmanuel hiduténilh,
Yak'usda nelh 'int'ah, ni ho 'utni.”

241Et Joseph ts'enanzut hoh neMoodihti bulizas daja yulhni, hoh
tune'ust'en 'ink'ez 'aw 'et Mary yilhchoot bu'at tele ka. 2°'Udechoo buyaz
whutele t'eoonanzin 'et whuts'un 'aw yut'dchaghesnak. 'Aw 'et buye'
whuzdli, 'et k'an zeh soo yughusda. 'Et boozi yugha iden'ai Jesus yulhni.

Dune whunih, Maji hubuhtitni, 'en 'et Jerusalem ts'ih hunindel

'Aw 'et yun k'ut Judea, keyah Bethlehem whuz'ai, 'et Jesus whuzdli.
Hoh da whuz na'a Herod hubudayi cho unli hoh 'et 'uhooja. 'Aw 'et
whuzdli hukw'elh'az khunyaz nda whut'en keyah Jerusalem ts'ih hunindel.
'En whunih Maji hubuhditni, 'en 'uhint'ah. 2'Ink'ez dune hoodulhkut,
“Lizwif hubudayi cho k'an whuzdli, 'en nts'e whuzdli? 'Et ndi sum cho
ts'a'en, 'i bugha lhuts'tizdel. 'Et huwa ndaz de ndun 'uski 'en buts'un
teni'ts'untelhdzilh ka whusats'andel.”
31Et whunts'ih hubudayi cho Herod whulh 'udtizts'ai hoh buba dzuh
'uhutni. Jerusalem whut'en, 'en chah whuz na'a zeh huba dzuh 'uhutni.
4'Ink'ez ts'iyannah ba ndwhulnuk hubumoodih 'ink'ez Moses be' dustl'us
'uk'ununa'tsduguz chah, 'en ts'iyawh Herod 'anih hubudani. 'Et 'en
hubuts'un nahooté'alh Christ ndet whutele. ®'Ink'ez 'uhiyulhni, “Yun
k'ut Judea, keyah Bethlehem whuz'ai, 'et whutele. Nus whunilh'en 'et
'uk'e'edliguz, 'et ndutni,
6‘Yun k'ut Judea ts'ih keyah Bethlehem whut'en,
'et nuhkeyah hoontsolyaz hoonli,

'et whunts'ih tube whudezti tele.
Nuhkeyah 'et whuts'un 'ilhunuh moodih ncha, 'en
whusateyalh. 'Ink'ez sudune,
Israel hits'uhainde,
'en sheep ghunli k'una'a bughutele.
7'Et Herod whu'iz hoh dune whunih 'en 'anih hubudéni. 'En hubuts'un
naooté'alh ka ndet dzin nts'oh whudezulh ndi sum be héoduteltsilh. 8'Et
hukw'elh'az keyah Bethlehem ts'ih whebalh'a 'ink'ez ndobtlhni, “Ahdulh
'ink'ez soo cho hoh 'uski naoolhteh. 'Et nawhah'ai t'eh, nts'e 'int'ah 'et
sts'6tl'a khunek wah'alh. Sichah whuz tesyalh buts'un teni'ntelhzilh ka.”
91Et hubudayi cho ndobiilhni hoh whehandel. Hedulh hoh khunyaz
ndi sum ndaz de ts'un hitelh'en 'ink'ez hubutsuh 'ults'ulh. 'Et nts'e 'uski
usda 'et bugha nduk, 'et lhgha dilts'ut. 19'Et ndet sum hinalh'en da tube
huhéont'i. 1 'Et 'ink'ez koo dahunindel hoh 'uski hitelh'en, 'ama Mary
'en bulh. Hibut nachénelya 'ink'ez hits'un teni'nalhdzin. Huye "azdla, 'i
hidah lhch'az hiyilhchoot hoh 'i hiyéha'anla 'ink'ez hits'u hitelhdel. Gold,
yoo sooltsun, 'i Frankincense hiyulhni, 'ink'ez yoo Myrrh hiyulhni chah,
'i ts'iyawh hits'u hitelhdel. 12'Ink'ez Yak'usda bubul be bugha dani, 'aw
Herod buk'unaoohdelh gunih hubudani. 'Et huwa 'uts'un ts'un hubukeyah
ts'ih whendhedel.

?

Joseph, Mary teh, 'ink'ez Jesus bulh yun k'ut
Egypt ts'uwhitni, whuz whehandel

131Aw 'et whendhedel hukw'elh'az neMoodihti bulizas Joseph nute
hoh beghah hédiltsai. 'Et ndi yidlhni, “Didinyaih, ndun 'uski 'ama
bulh hubilhchoot 'ink'ez yun k'ut Egypt 'a ts'ih whuz hubalhtelh! 'Et
nuhwhudutésnilh 'et whuts'un 'et doolhtts'i! 'Et 'dho Herod 'uski yuka
it'é'ilh yutuzelhghelh ka!” 14'Et 'ulh'ek dinadeja 'ink'ez 'uski 'ama bulh
hubilhchoot 'ink'ez yun k'ut Egypt whuz whehandel. 15 'Et Herod datetsah
whuts'un 'et hudutélts'ilh. 'Et nddhut'en hoh neMoodihti ndun nus
whunilh'en, 'en be daja ni 'et ndoneltsuk tune'whust'en hoh njan ndutni,
“Suye' 'anih dani yun k'ut Egypt whuch'a naooja ka.”

Hubudayi cho Herod nehughan 'en ndobiilhni, “Keyah Bethlehem
ts'ih duneyaz nat naoodezulh be suli, 'en ts'iyawh huboohghan”

161Aw 'et Herod t'eoonanzin ndunnah whunih, Maji hiyulhni, nahina'a,
'et huwa tube hunilch'e. 'Et nts'oh huwa whezulh Maji hid4ni hoh bulunah
nehughan keyah Bethlehem ts'ih whebalh'a. 'Et ndobilhni, 'et keyah
whut'en ts'iyawh 'ink'ez whunat whut'en chah ndunnah duneyaz nat
naoodezulh be suli 'ink'ez whuts'un whudelhdzulh chah, 'en ts'iyawh
huboohghan. 17'Et whuz na'a ndun nus whunilh'en Jeremiah hiyulhni,
daja ni 'et ts'iyawh nduhéolhcho tune'whust'en hoh njan ndutni,
18«1Et keyah Ramah hédants'o hoh tso yahalhtuk
'ink'ez hubuzkeh k'ehdnentai.
Rachel buzkehyaz hubuk'etso yahalhtuk.
'Aw budzi nduk na'ootneh ghait'ah,
bubuzkehkah hoolah huzdli 'et huwa.”

Joseph, Mary, Jesus chah, keyah Nazareth huwhutni hudutélts'ilh

191Aw ‘et Herod dazsai hoh Egypt ts'ih neMoodihti bulizas Joseph
huwunute hoh beghah niwhults'ut. 20'Et ndiyulhni, “Didinyih! 'Uski
bu'ama bulh naoobilchoot. Israel yun k'ut whuz nahdulh. 'Et whutsuh da
ndunnah 'uski hikuneztai hituzelhghelh ka, 'en ts'iyawh yahadla.”

21'Et dudinya. 'Uski bu'ama bulh nabilchoot 'ink'ez Israel yun k'ut
ts'ih whenahedel. 22'Et whunts'ih Joseph whulh uduzts'ai Herod buye'
Archelaus hiyulhni, 'en bu'abd k'edanya 'ink'ez k'an Judea yun k'ut
hubudayi cho unli. 'Et whuz teyalh whénuljut hoh howu nustti 'et
Yak'usda yugha dani. 'Et huwa Galilee yun k'ut ts'ih whuz whehéandel.
23Whuz hunindel keyah Nazareth huwhitni, 'et hudutélts'ilh. 'Et whuz
na'a nus whunilh'en daja hutni, hoh tine'whust'en njan nduhttni, “'En
Nazareth whut'en hiduténilh.”

John dune too be 'ulh'en ts'iyannah ndobilhni, “Ndun Yak'uz
k'une'whul'en, 'aw 'et nilhdukw netah 'utet'ilh”

'Et whezulh hoh John dune too be 'ulh'en 'en Judea yun k'ut
dune chahoéot'ih ts'ih, whuz whinya 'ink'ez dune bulh yalhtuk. 2'Et

ndobilhni, “Nuhwhulubeshi ch'a nuhwhubeni ndhandunoohlelh. 'Aw 'et
nilhdukw suli hoh ndun yak'uz k'une'whul'en, 'en nuhwhutah 'utet'ilh.”
3Ndun 'en nus whunilh'en Isaiah yughu yalhtuk hoh njan ndutni,
“Dune chahéot'ih ts'ih dune yiz dusduts'ai soo 'ultus
hahuyih hoh njan ndutni,
‘NeMoodihti buti lhaoodahleh!
Buti soo lhts'odez'a buba whulhtsi.” ”

41Ink'ez John dich'oh khunai bugha, camel hiyulhni, 'i ye dune unli
'ink'ez 'ukulh se be sudelhi'oo. Tulk'us cho 'ink'ez honey, 'i ya'alh.
S'Et hoh da dune ts'iyawh ndunnah Jerusalem whut'en, Judea yun k'ut
whut'en, 'ink'ez dune 'et took'oh Jordan whut'en, 'en ts'iyawh John
highu nindel. © 'Ink'ez bulubeshi hubugha hunahuwhélnuk hoh 'et nyo 'et
took'oh Jordan, John 'en too be' balh'en.

7'Et whunts'ih lhanah Pharisee 'ink'ez Sadducee chah, 'en too be'
hutelnilh ka highu nindel. 'Et hubunilh'en hoh ndobilhni, “Nuhwheni
poison tl'ughus buzkehkah li'aht'ah! Ndan 'in whulhni Yak'usda
huntelch'oh whuch'a lhdwus? 8 Lubeshi ch'a nuhwheni nahandunihla t'eh,
ndaht'en ts'iyannah t'ehondozin ndaht'ah. ° 'Ink'ez khun teh na'dudoohtni
gunih, nuwheni Abraham buts'uhats'dnde 'uts'int'ah. Ts'ah'un na'a in
whudusni Yak'usda soo 'ultus ho' 'int'ah, tse be 'i whunts'ih Abraham
buts'uhahande hubutelhtsilh. 19Nuhwheni duchun li'aht'ah. 'Aw ‘et
tsetsilh lhadint'ah. Duchun bumai hoolah, bughih tubulh tsuhidantsel
'ink'ez hidutélhk'un.

I Nuhwheni nahundunihla 'et huwa too zai be too be' nuhwhisdla.
'Et whunts'ih sk'elh'az ndun whusatéyalh, 'en sughanus dezti ho' 'int'ah.
'Aw bukegwun buba nutésdle huba soo cha'lhiidzooh. Ndun Ndoni 'ink'ez
kwun bulh 'i be too be' nuhwhutelh'ilh. 12Be tl'onuldzeh 'i tl'o mai be
tahawhlhts'ih, 'i niyGtun. 'Ink'ez ndi tl'o mai yutahawhlhts'ih, 'i 'ink'ez
yuk'ut 'ut'en, 'i chah yuk'ut lhaddt'ih t'eh, 'ink'ez yuna'ulhdoh. 'Ink'ez
ndi mai ndai lhaduja, 'i deinudzih 'ink'ez mai koo ts'ih wheytlih. Ndi
kwun 'aw nachanusne, be but'ooz, duték'un,” ndobtlhni.

John, Jesus too be 'uyinla

131Et Jesus Galilee yun k'ut ts'ih hainya. Jordan took'oh ninya John
too be' yutelilh ka. 14'Et whunts'ih John dah yulhni. “Nyun too be' sonleh
huba' hoont'ah. 'Ink'ez di ka si suts'itenya too be' nyoosdleh ka?”

I5'Et whunts'ih Jesus ndi yidlhni, “Whute ndoh hot'e, be ts'ah'un
'uhoont'ah, 'i 'et ts'iyawh lhaoodutenilh ho' hoont'ah.” 'Aw 'et whute 'et
nduyinla.

16 Jesus too be' yinla hoh tooz handja ibulh 'et 'ahoh yak'uz
whuda'dutézkez 'ink'ez Yak'usda buyégha yunilh'en hoh ndus de dut'ai, 'i
dove hiydlhni, 'i k'una'a Jesus buk'édinde. 17 Khunyaz ndus de 'uwhutni,
“Ndun 'en suYe' buk'esi' 'en 'int'ah, 'ink'ez tube 'en bulh hoondst'i,” ni.

Netsudule Jesus tink'us yunéolht'uk hukwa'yulh'en

Jesus dune chahéot'ih ts'ih Ndoni Jesus whuz wheyélh'a netsudule

yootélhdzih ka. 2Dit lanezi dzin (40) sahé'delya, 'et hukw'elh'az
buye'élts'ul. 3'Et ndun yootélhdzih ka, 'en yughu ninya 'ink'ez ndi ytlhni,
“1Alha Yak'usda buYe! ninli t'eh, ndi tse lhes wule dini.”

41Et Jesus 'uytlhni, “Yak'usda bughunek k'ut 'uk'une'isduguz, ‘'Aw
lhes zeh ilah dune yugha khuna, 'et Yak'usda bughunek ts'iyawh, 'i be
chah higha khuna.” ”

5 'Et netsudule keyah whudezti ts'ih yulh whin'az, 'ink'ez luglez whucho
degha ndoh hukw'ut, 'et hukw'abah ninilhya. 'Ink'ez ndi ytlhni, “'Alha
Yak'usda buYe' ninli t'eh, njan whegha' dudintneh! 'Alha 'uk'e'edtiguz
hoh njan ndutni,

‘Yak'usda bulizas butl'aho'ai hoh 'en nyun nka huwuhinli,
'ink'ez hubula be nyoohdotetun,
'et 'aw nke tse t'aoonalh ghait'ah.””

7'Et Jesus nduyulhni, “Doochah zeh njan 'uk'e'éduguz hoh ndutni,
‘Khun teh Moodihti nYak'usda 'en nantan'ah hukwa 6lhdzih gunih!” ”

81Et doochah zeh netsudule ndi dzulh yédoh hadet'ai ts'ih whuz yulh
whin'az. 'Et ndi yun k'ut ndulhcho hoh whenulhtun hubudayi cho bube
'ut'en k'ah 'ink'ez huyé dezti, 'i chah. °'Ink'ez ndi ydlhni, “Ngwutsi be
nininyih 'ink'ez suts'u téni' nilhdzun t'eh, 'et sih ts'iyawh, nye'ildzun
wule!”

101Ink'ez Jesus ndi ytdlhni, “Satan naindalh! 'Et 'uk'e'éduguz hoh njan
ndutni, ‘Moodihti nYak'usda, 'aw 'en zeh bubut negwutsi be nits'uyih,
'ink'ez buts'uténi'uznilhdzun, 'ink'ez 'en zeh buba né'ts'oot'en huba'
hoont'ah.” ”

H'Et netsudule whenaja 'ink'ez lizas whusahéndel 'ink'ez hiba ne'ut'en.

Jesus dune hubulh yawhénilhtuk

12 John tsak'ehiyan'a Jesus whulhidants'o hoh Galilee yun k'ut ts'ih
whinya. 13 Nazareth whuch'a séya 'ink'ez keyah Capernaum whuz ninya
'et tedalh ka. Keyah 'et taba whuz'ai. Yun k'ut Zebulun 'ink'ez Naphtali
lhodin'ai. 14Isaiah nus ho'en, 'et howu yailhtuk lhaéodotneh hoh njan
ndutni,

15“Yun k'ut Zebulun 'ink'ez yun k'ut Naphtali,
bun k'uz wheti 'et whuz'ai.
Galilee 'i 'udun yun k'ut whut'en,
huwhut'i.
16 Tsah6lhgus yuh hudelhts'i,
'en be whét'en cho 'i hitelh'en.
Hoh huwhut'en dahutetsah tsagwusts'it huba li'hoont'ah,
ndunnah 'en huba hoolh'en.”

17'Et whuts'un Jesus dune hubulh yawhénilhtuk hoh ndobilhni,
“Nuhwhulubeshi ch'a nuhwhubeni ndhandunoohleh! Yak'uz k'une'whul'en
'aw 'et nilhdukw suli.”

Dinah lhook ka 'uhut'en Jesus, “'Anih,” hubitlhni

181Aw 'et bun k'ut Galilee taba Jesus hoh wheghah uyalh 'et nanah
dune lhulhutsinkah hubutelh'en. 'IThunuh 'en Simon hiyulhni, Peter chah
hiyulhni, 'et 'ilhunuh bulhutsin 'en Andrew hiyulhni. 'En lhoombilh
tahiyalhdel lhook ka 'uhut'en hinli. 1°'Ink'ez ndobtlhni, “Suneh'us. Dune
ka 'ut'en nuhwhutelhsilh.” 20'Ahoh hubuloombil hiladetnik 'ink'ez hik'ah
ts'ih 'uhoot'en ka hiyuntez'az.

211Et 'onus 'un hedulh nanah dune hubutelh'en. 'En chah lhulhutsinkah
Zebedee buye'kah. 'IThunuh James 'ink'ez 'ilhunuh 'en John hiyulhni.
Bu'aba bulh ts'i cho be hidelhts'i 'ink'ez hubuloombil nahuyutl'oo. 'Et

Jesus hubukahunih. 22'Et 'ahoh bu'ab4 highu dehain'az 'aw 'et ye usda
hoh 'ink'ez Jesus hik'ah ts'ih 'uhoot'en ka hiyuntez'az.

Jesus lhanah dune hunduda soo na'ubalh'en

23 Galilee yun k'ut Jesus ndulhcho nuya. Lizwif hubuluglez dune hubulh
yalhtuk. Yak'uz k'une'whul'en, 'en hubugha khunek unzoo, 'i be hubulh
yélhtuk. Ndan nduda 'ink'ez buyust'e tel'en, 'en ts'iyawh soo na'bulh'en.
241Et Syria huwhut'en, ts'iyawh hiyulh ddits'o. Ndunnah lhenyoo dada bé
hunduda, 'ink'ez ndan 'onus nus bulh 'alts'ulh chah, ndan ntsi' nudide
buyudinda chah, 'ink'ez hubukaootuzuk 'ink'ez nuchahtsyah chah, 'en
Jesus ts'un lhgha budinla hoh ts'iyawh soo né'binla. 25 Galilee, 'ink'ez
Decapolis yun k'ut whut'en chah, 'ink'ez Jerusalem whut'en, Judea
whut'en, 'ink'ez Jordan took'oh 'onghoh whughah whut'en chah, 'et
'ahuneltsuk 'ilhunahuwésdel 'en ts'iyawh hiyuntezdel.

Jesus ndobiilhni, “Dawhuldzoo 'et hubugha whults'ut”

5 'IThunahuwésdel Jesus hubunilh'en. Dzulh yenun ts'ih whenya,
'ink'ez 'et nétl'adeda hoh yugha hédul'eh, 'en highu nindel. 2'Et
wheoobudunilh'i, 'et njan ndobdlhni,
3“Lubeshi 'ulh'en, 'en budzi tel'en unli,
'en yak'uz k'une'whul'en bube'ildzun huzdli,
'et huwa degha nus hoonzoo hubugha whults'ut.
4Hubulubeshi ghu ni hinli, 'en degha nus k'enanet'a hutele.
'En 'uhuja degha nus hoonzoo hubugha whults'ut.
5Yuh ddudildzun,
'en ndi yun k'ut bube'ildzun whutele, 'et huwa degha
nus hoonzoo hubugha whults'ut.
6Ndan ye be ts'ah'un 'uhoont'ah, 'i tube hukwa buye'élts'ul 'ink'ez
ta'oosde li'hint'ah, 'et hubugha éotelts'ulh.
'En degha nus hoonzoo hubughé whults'ut.
7Bugha te'huninzun, Yak'usda chah hubugha te'untezilh,
'et t'eh degha nus hoonzoo hubughéd whults'ut.
8Hubudzi dutsun chailah,

'en k'at le Yak'usda hute'ilh 'et huwa 'en degha nus

hoonzoo hubughi whults'ut.

9Ndan ts'ah'un na'a lhulh 'uhint'ah hubulhtsi, 'en Yak'usda
buzkeh ubahudaténilh.

'Et huwa degha nus hoonzoo hubughd whults'ut.

10Ndunnah ye be ts'ah'un 'uhoont'ah gha dzuh nobuhulhdeh, 'en
yak'uz k'une'whul'en, 'et bube'ildzun hinli.

'Et huwa degha nus hoonzoo hubugha whults'ut.

11 Dune nuhwheni ch'a yahutelhtuk 'ink'ez dzuh nunohotelhdzut,
'ink'ez ts'iyaitsuk whuts'it khunek dutsun, 'i be nuhwheni ch'a 'uts'un
na'a yahutelhtuk, 'et si sugha whuz na'a dune dzuh nunwhahulhdzut t'eh,
'et degha nus hoonzoo hubugha whults'ut. 12Whunélhnik 'ink'ez degha
nus hoonéht'i! Yak'uz hooncha hoh nuhwhuba k'elhla whutele. Nuhtsuh
nus whunilh'en inle, 'en chah whuz na'a zeh bube huzula inle.

Huba 'alha 'uhoont'ah 'en lusel 'ink'ez be whét'en li'hint'ah

13Lubeshi 'uhulh'en huba lusel liaht'ah. 'Et whunts'ih lusel 'aw
buzachahoolkih suli t'eh, nts'ena'a simba doochah lusel buzahéolki
naoodle? 'Aw hoonli ba chaizooh ho' 'int'ah. 'I 'ants'ih dune ti hiyulhkuk
'ink'ez hik'unddelh.

14Ndi yun k'ut dune huba be whét'en, 'i li'aht'ah. Keyah whuti
dzulh k'ut whuz'ai t'eh, 'aw whuntool'ih ghait'ah. 15Dune too dezk'un
naidulhk'an 'ink'ez 'aw k'its'ai yut'ah niy6o'alh ghait'ah. K'us kw'uzdai
k'eite'alh 'ink'ez kwun 'i bugha ts'iyannah huwhuntelh'ilh. 1®Dune ba
be whét'en ahli. 'I be nuhwhe'ut'en unzoo, 'i dune yuntelh'ilh 'ink'ez
nuhwhe'aBé yak'uz usda, 'en degha nus hidutélhti.”

Jesus ndobilhni, “Moses be' dustl'us 'ink'ez nus
whunilh'en bube dustl'us ts'iyawh lhadutésdlih”

17 “Moses be' dustl'us 'ink'ez nus whunilh'en bube' dustl'us 'i hoolah
natelhtsilh ka whusaiya noohzin gunih. 'I ts'iyawh lhaoodutesdlih 'et
wheni whusaiya. 18'Alha' dusni ndun whudusni, Moses be' dustl'us
Hebrew bughunek k'una'a hoonsolyaz hoh 'uk'e'edtguz 'ink'ez hoonsolyaz
'uk'e'edtisgus, ndet 'uwhulhni, 'et ts'iyawh 'et ndhooja t'eh, 'et whuts'un

'aw ndi yun 'ink'ez yat'ah chah 'ustl'e' 'uh6neh ghait'ah. 19Ndai khunek
neghalts'ut, hoontsolyaz whunts'ih dune k'uhininyuz t'eh, 'ink'ez 'uyoon
whuz na'a zeh wheoobodutelh'eh t'eh, 'et sih yak'uz k'tine' whul'en, 'en 'aw
hoonli chailah hiduténilh. 'Et ndi khunek netl'adélts'ut, 'i dune ts'iyawh
hik'une'ut'en t'eh, 'ink'ez 'uyoon chah whuz na'a 'az whebodutelh'eh,
yak'uz k'ine' whul'en be ncha 'int'ah hiduténilh. 20Ndun whudusni
ndunnah Moses be' dustl'us 'uk'ununa'isduguz 'ink'ez Pharisee chah, 'en
hiye be ts'ah'un 'uhoont'ah, 'ink'ez nuhwheni ye be ts'ah'un 'uhoont'ah,
'i be huba nus hoonzoo t'eh, 'aw 'et zeh nts'e yak'uz k'une'whul'en ts'ih
téhdulh.”

Nyulh dune hoonliyaz hoh nch'a detni t'ewhuninzun
t'eh, bughuninya 'ink'ez nyulh dune naooltsilh

21 “Whulh udahts'o netsuhda hubuhutni, ‘Dune solhghelh gunih,’ 'ink'ez
ndan dune selhghi t'eh, 'et hukw'una'a huba nahuteyeh ho' hoont'ah.
22Ndun whuhdisni, ndunnah 'ants'ih dulh dune bulh hunilch'e t'eh, 'en
hubanahutedeh. 'Et ndan dudulh dune ‘Raca’ 'ulhni t'eh, khunek dakelh
k'una'a ‘Ntsi” ni hoh 'utni, 'i bugha naheyelh hububut huteyin. 'Ink'ez
chah zeh ndun dune, ‘Whuzinik dune inli ho' 'int'ah!” yulhni t'eh, 'en tube
whewhtnujut kwuncho yuh ts'ih buhutenoh.

23'Et huwa hoonliyaz Yak'usda bukw'uzdai k'ut howa' té'alh, 'ink'ez
nyulh dune hoonli nch'ahudetni whunailnih t'eh, 24'et whutsuh nyulh
dune bulh lhk'enahoodutseh. Hukw'elh'az k'an zeh Yak'usda bukw'uzdai
k'ut huwa! tan'alh, 'et huwa nioon'alh.

25'Et khun dune hoonli nch'ahudetni t'eh, 'ahoh buts'un ts'ah'un
na'hotneh. 'Et naheyelh but ninyutelhtelh whutsuh ndéneh. 'Aw ndichainel
t'eh, nch'ahudetni, 'en naheyelh but ninyutelhtelh. Naheyelh, 'en nélhghel
tl'anyutelhtelh 'ink'ez nch'a déna'dute'alh. 26 Ts'ah'un 'un whudsni,
ts'iyaitsuk buk'elhla whutelhtsilh whuts'un, nts'ena'a simba whuch'a
naoohja?”

Ndun ts'eke yunilh'en 'ink'ez budzi yuh hoh duninzun, “Bulh tinta’
test'ilh hukwa'nuszun,” 'et 'uda yulh tinta' 'ant'en ho' 'int'ah

27 “Whulh udahts'o netsuhda hubuhutni, ‘'Uyoon ts'eke bulh tinta'
ont'en gunih.” 28 Sich'oh 'un whudtisni, dune ts'eke yunilh'en 'ink'ez budzi
yuh hoh duninzun t'eh, ‘Bulh tinta' test'ilh hukwa'nuszun,’ 'uda budzi yuh
bulh tinta' 'ant'en ho' 'int'ah. 2°'Et nalhnih ts'ih nyuna be lubeshi inla
t'eh, hanén'alh 'ink'ez 'un ntolh'is. 'Et ndéhja t'eh nuhyust'e ndulhcho
chadutésk'un hoh whanus soo' hoont'ah. 30'Ink'ez nalhnih ts'ih nla be
tinta' nint'en t'eh, k'ont'as 'ink'ez 'un tolh'is. Nuhyust'e ndulhcho 'aw
kwuncho yuh ts'ih chadutésk'un, 'et 'onus nus soo' hoont'ah.”

Dune ts'eke bulh lhgho delhts'i, 'ilhuz wheni 'uhoont'ah

31“10nus 'un chah nduhdtni ‘Ndun bu'at 'ustl'e' 'utelilh, ye' dustl'us
listl'e' itelilh, 'i yutl'ay6olhchoos huba' hoont'ah.” 32'Et whunts'ih 'un
whuddsni, bu'at 'uyoon dune bulh tinta' 'ant'en 'et huwa zeh dustl'us ye'
'ustl'e' itelilh, 'i yutl'ayéolhchoos. Ndichainel hoh bu'at 'ustl'e' 'uyinla
t'eh, dich'oh bu'at tinta' 'ant'en yulhtsi. 'Ink'ez ndun ts'eke 'uyoon dune
ghu nasda t'eh, dune 'en chah tinta' 'ut'ih unli ho' 'int'ah.”

Khun nyunch'oh nghunek k'ényis gunih

33“1Et doochah niz de whudezulh da ts'iyawh t'eoondhzun 'uda dune
daja hutni hoh njan duhutni, ‘Khun nyunch'oh nghunek k'ényis gunih.
'Et neMoodihti buts'unahizinya 'et nduhoolcho hukw'una'a 'ont'en huba'
hoont'ah.” 34'Et whunts'ih sich'oh 'un whudtsni, khun whuz na'a teh
ndudéohtni gunih. Khun ‘Yak'uz whunalh 'udusni,” doohtni gunih. 'Alha
yak'uz ts'ih Yak'usda bukw'usda cho dezti, 'i 'et su'ai. 35 'Ink'ez, ‘Ndi yun
k'ut whunalh 'udusni,” doohtni gunih. Yak'usda duke yuk'udelht'ez, 'i
'int'ah 'et huwa. 'Ink'ez khun teh, ‘Keyah Jerusalem whunalh 'udusni,’
doohtni gunih. Hubudayi cho k'us dezti bukeyah whucho 'uhoont'ah 'et
huwa. 36'Ink'ez khun teh, ‘Sutsi be 'alha' dusni,’ doni gunih. 'Aw ntsigha
'ilhuk'i whunts'ih dulyul k'us dulhgus '6lhtsilh hoolah. 37'Et ndez na'a
njan dadoohtni, 'Aw 'et ‘A,’ dahtni, ‘A, 'int'ah. 'Ink'ez ' Awundooh,’ dahtni

t'eh chah, “Awundooh,’ 'uhoont'ah. 'Et 'uts'un na'a 'udutéhnilh t'eh, 'et
sih ntsi' ts'ih hadutédoh ho! 'int'ah.”

Dune ntsi', 'en buch'a nént'uk

38«“1Et whutsuh da whulh udahts'o nts'ena'a dune daja hutni inle
njan duhutni, ‘Dune buna chawhés'en silhtsi t'eh, nyunch'oh nytna be
chawhés'en tanle. 'I be kw'elha whutelhtsilh. 'Et bughoo habe'alhchus
t'eh, nyunch'oh nghoo be k'elhla whutelhtsilh,” hutni inle. 3°'Et whunts'ih
'un whuhddisni, dune ntsi' k'6l'en gunih. 'Et k'us ndan nalhnih ts'ih
nuhnezkuk t'eh, 'et 'intl'as ts'ih buts'un nadndunont'ah. 40Khun ndan
nts'oozt'an naheyelh but nts'u yuka 'utni t'eh, ndzoot 'i chah bugha
y6lhchoos. 41 Dune 'et nduhéolhdzah sulh ti inyalh nyulhni t'eh, nat
'uwhuldzah ts'ih bulh nedonya. 42Ndan hoonli nts'un hukwa'utni t'eh,
hubugha yé'alh. Hoonli bughusinla yulhni t'eh, buch'a naool'ah gunih.”

Nuhch'az detni, 'en buk'eoohtsi'

43«“1Et whulhtidahts'o hubuhitni, ‘Nyeghah whut'i buk'eoonsi' 'ink'ez
nch'ahudetni, 'en buts'udontnik.” 4Ndun whiidusni, nuhch'a hudetni,
'en buk'eoohsi'. Ndunnah denwhtdule, 'en khunek unzoo, 'i be hubulh
ya6olhtuk. Ndunnah nuhts'u dutnik, 'en buts'un wahzoo. 'Et ndunnah
hoontsi' nuhts'un ne'hut'en 'ink'ez dzuh nunwhahulhdzut, 'en chah buba
tenadoohdli. 4> 'Et ndez na'a nuh'aB4 yak'uz usda, buzkeh wahle. Yak'usda
ndunnah hintsi' 'ink'ez hinzoo 'en ndi sa lhulhtigha buk'eidindi. Ts'ah'un
'uhint'ah 'ink'ez ts'ah'un cha'hit'ah, en chah lhulhtigha buk'ut nawhlhtih.
46 Ndunnah nuhk'entsi', 'en zeh hubuk'ehsi' t'eh, di simba nuhgha okat?
Sooneya nalhdzooh chah whuz na'a zeh nduhdt'en. 47 Nuhwhulhutsinkah
zeh dahooja hubudahni t'eh, 'uyoon degha nus ahzoo na'dundhzun ih?
Hoolah! Sooneya nalhdzooh, 'en chah whuz na'a zeh nduhdt'en. 48 Nuh'aB4
yak'uz usda dant'ah hoh ts'ah'un 'int'ah, nuhwheni chah whuz na'a zeh
ndo6ht'e huba' hoont'ah.”

'Ut'en unzoo, 'i 'ulh'en t'eh, khun ts'iyannah nalh
tube cho whe 'ududoolhiti gunih

6 “Huwahli! Khun tel'en gha' teh'alh t'eh, ts'et whucho ndéht'en
gunih. 'Et whuz na'a ndaht'en t'eh, nuhwhe'aBé yak'uz usda, 'en 'aw
nuhwhuba k'elhla holhtselh ghait'ah.

2'Et huwa tel'en gha' teh'alh t'eh, khun ts'iyannah nalh tube cho
'ududoolhiti gunih. Ndunnah duba nahudzoo, 'en 'et whuz na'a 'et
duhit'en. Lizwif hubuluglez k'us ti whulheguz 'et ts'iyannah hubunoolh'en
ka, 'et nduhdt'en. 'Alha' dusni, ndunnah ba 'uk'elhla whutele, 'uda huba
'uk'elhla whuzdli ho' hoont'ah. 3'Et whunts'ih tel'en gha' teh'alh t'eh,
nyula 'intl'as ts'ih 'aw t'ewhunozin nyula nalhnih ts'ih dat'en 'et. 4'Et
whuz na'a 'uyoon t'ehoniszun 'et ndaht'en hoh tel'en bugha '4h'aih. 'Ink'ez
nuhwhe'aBéa yak'uz usda, 'en dahoont'ah huwa 'et ndaht'en, 'et ts'iyawh
nuhwhunilh'en ho' 'int'ah. 'Et huwa dich'oh ts'iyannah but hoonzoo hoh
nuhwhuba k'elhla whutelhtsilh.”

Ndez na'a tenadoohdli huba' hoont'ah

S“Et tenadahdli t'eh, khun ndunnah duba nahudzoo k'ah ts'ih
tenadoohdli gunih. Ndunnah Lizwif hubuluglez nahudelhftiya, k'us ti wheguz
chah, 'ants'ih ts'iyannah hubunoolh'en ka tenahududli. Ndun whuddsni
'uda huba k'elhla whuzdli ho' hint'ah. ¢'Et nuhwheni tenadutehdli t'eh,
nuhwhenich'oh whaht'i, dati dana'dehtan 'ink'ez tenadoohdli. Nuhwhe'aB4,
'aw be chaoodést'en, 'en ts'iyannah nalh nuhwhuba k'elhla whutelhtsilh.
7'Et tenadahdli t'eh, lhat cho lhtanahoohdeh gunih. Whuz na'a ndunnah
'aw Yak'usda t'echahunizun tenahududli. Lhai khunek be tenahududli
t'eh, 'et sih Yak'usda hubudutéts'o huninzun. 8 'En hubuk'una'a 'udoohni
gunih. Nuhwhe'aB4 dant'i be ndunahdzit 'uda t'ewhuninzun ho' 'int'ah.

91Et ndez na'a tenadoohdli,

‘Ne'aBa yak'uz sinda.

Nyoozi doéoti.

10Hoh hubudayi cho inli,
whusahéolts'it.

Hukwa'ninzun t'eh, ndoh honeh,

ndi yun k'ut 'ink'ez yak'uz chah.

11K'an dzin uzte'alh,
'i neghaini'ai.
121Uyoon bulh tink'us ts'uwhulh'ai t'eh, buba whunats'odoolnah.
'Et whuz na'a zeh tink'us 'uts'ut'ih 'et neba whunaoodolnah.
I3Nts'e tink'us ts'unint'uk, whuch'a neghinli.
'Ink'ez ndun ntsi', 'en chah buch'a neghinli.
'Et yak'uz k'une'int'en 'int'ah, 'ink'ez be ilhtus,
be dénti, 'i chah, 'i 'ilhuz wheni, 'i ts'iyawh nye'ildzun 'int'ah.
'Et ndoh honeh.’
14Dune nuhwhudulhyah né'hut'en t'eh, buba whunaoodelhtinah
t'eh, nuhwhe'aBa yak'uz usda, 'en chah nuhwhuba whunaoodutelnah.
15'Et whunts'ih dune nuhwhudulhyah né'hut'en t'eh, 'ink'ez buba
whuchanaooduzulhunah t'eh, nuhwhe'aB4 yak'uz usda, 'en chah nuhwhuba
whunaoodoolnah ghait'ah.”

Saha'delhuya t'eh, 'onghunnah hubuch'a nonoolh'i

16«“Ndet saha'delhuya t'eh, ndan duba nahudzoo, 'en hubuk'una'a
'ooht'e gunih. 'En hubudziyuh 'uhilhdzun na'hududil'i ho' hint'ah.
Dunen 'uts'un 'oonint'en hiydlhtsih, whuz na'a te'hududil'en 'ink'ez dzuh
nuhuzut na'hududil'i, 'uyoon hiibonoolh'en ka. 'Alha ndun whudusni,
ndan nduhtt'en, 'uda huba k'elhla whuzdli ho' hint'ah. 17 'Et nuhwheni
sahd'delhtya t'eh, soo cho nuhwhunen chah na'6olhdeh 'ink'ez nuhtsigha
chah naoolhlho. 18'Et whuz na'a sahd'delhiiya t'eh, 'et 'onghunnah
hubuch'a nonah'i. 'Et whunts'ih nuhwhe'aBa cha'whést'en ts'ih whunts'ih
whunilh'en, ts'iyannah nalh nuhwhuba k'elhla whutelhtsilh.”

Yak'uz be hoonzoo 'uhoont'ah, 'i be yak'uz ts'ih whuz 'ilho ne6ohlelh

194Ndi yun k'ut hoonéht'i, 'i 'ilho 'oohleh gunih. Ndulh'en t'eh,
'ants'ih k'enadidutsih 'ink'ez muszoombaiyaz chah hoolah yutelhtsilh.
'Undunut'ih, nuhghu dé4'duteyus 'ink'ez hiduntet'ih. 20'Et yak'uz be
hoonzoo 'uhoont'ah, 'i whuz 'ilho wéhla. 'Aw buk'ena'doodutsih ghait'ah.
'Ink'ez muszoombaiyaz chah 'aw hoolah yoolhtselh ghait'ah. 'Aw nuhghu
da'hooyis 'ink'ez nuhghe' hudunoot'ih ghait'ah. 21'Et ndet be hoonzoo
'uhoont'ah, ndet sdhla, nuhdzi chah 'et duté'alh.”



131 Matthew 6

Dune buna too dezk'un li'int'ah

22“Nena neyust'e ba too dezk'un li'int'ah. Nuhna soo 'int'ah t'eh,
nuhyust'e be whét'en, 'i dezbun. 23'Et whunts'ih dune buna tink'us 'ut'en
be untsi' t'eh, 'et buyust'e ndulhcho tsahélhgus be dutébun. 'Et huwa be
whét'en nohwhulh 'int'ah tsahélhgus k'una'a be hoodet'en t'eh, ddhoolcho,
'i be simba tsah6lhgus wule?”

Yak'usda k'une'int'en t'eh, sooneya chah k'une'ont'en ghait'ah

24«“17lhunuh dune nanah moodih ba 'oot'en ghait'ah. 'Ilhunuh 'en yuts'u
dutetnik 'ink'ez 'ilhunuh yuk'etesi'. K'us 'ilhunuh yuk'tne'tet'en 'ink'ez
'ilhunuh yuch'a dutetni. 'Aw Yak'usda k'une'int'en 'ink'ez sooneya chah
k'une'ont'en ghait'ah.”

Yinkak delhdts'i huwuni wahle gunih

25“1Et huwa njan ndun whudusni, yinkak delhits'i huwuni wahle gunih.
Teh'alh, 'i 'ink'ez tehnilh, 'i chah, 'ink'ez nuhyust'e be soo nadutehnilh,
'i chah, 'i ts'iyawh khun bugha ni wahle gunih. Teh'alh, 'i be khdhna,
'i degha nus dezti nahzun ih? K'us naih 'i nuhuyust'e degha nus dezti
nahzun ih? 26Nduk dut'ai ntdelh, 'i nulh'en! 'Aw hacha'nusdle 'ink'ez
'aw khi huba ilhucha'wesdle ilah. 'Et whunts'ih nuhwhe'aB4 yak'uz usda,
'en bugha 'd'aih. Nuhwheni 'en ilah 'onus nus huba déhti. 27 Nuhtah ndan
dalcho tele howuni unli? 'Aw 'et huwa 'onus nus 'ulyez wule ghait'ah!

28Di ka be dune tehleh wuni ahli? 'Indakyaz nts'ena'a haniyeh, 'et
howu nuni nahzut. 'Aw cha'hust'en 'ink'ez 'aw naih chah cha'hulh'en
hiye dune tele ka. 29 Ndun whudusni Solomon 'en whunts'ih soo nadut'ih
teh, 'aw 'indakyaz yuch'a degha nus cha'ildzooh. 30 Yak'usda tl'o unzoo,
'i yilh'i. 'I k'an dzin tl'o k'ut haniyeh 'ink'ez bunt'ah 'i tsehidutelhkulh
'ink'ez duték'un. 'Et ddhoolcho 'i be nuhwheni 'onus nus soo nanohdutele?
Nuhwheni 'aw soo cho nuhwhuba 'alha' cha'hoot'ah ho' 'aht'ah! 3! 'Et
huwa di simba ts'oo'alh, k'us di simba ts'ootnai, k'us di simba be dune
ts'oole, noohzin gunih. 32'Alha 'udun yun k'ut whut'en 'et zeh hukwa
hités'en. 'Ink'ez 'alha 'i be nuhwhe'aBa yak'uz usda, ndai hoonliyaz
be ts'udunudli, 'i ts'iyawh t'eooninzun. 33Ndet Yak'usda nuhwhuba

hubudayi cho tele 'ink'ez ye ts'ah'un na'a 'uhoont'ah, 'i nuhbe'ildzun tele,
'et zeh hukwa'nahzun t'eh, 'onus 'un, 'i chah ts'iyawh nuhgha tékulh
ho' hoont'ah. 34'Et huwa bunt'ah dawhitenilh, 'et howuni wahle gunih.
Bunt'ah dawhuténilh, 'et ndoh honeh. Dzin totsuk soo' hoolcho howun ni
hoonli 'et huwa.”

'Uyoon ba nahoohyeh gunih

7 “"'Uyoon ba nahoohyeh gunih. Dooka sih nuhwhuba nahoodeh.
2Nts'ena'a 'uyoon ba nahahyeh, 'et whuz na'a nuhwhuba nahutedeh.
'Ink'ez nts'ena'a 'uyoon ghu nuni nahdzut, whuz na'a zeh nuhghu nuni
huntezut.

3'Et di ka nyulhutsin lhusyaz buna k'et deztan, 'i nilh'en, nyunch'oh
duchun cho nyuna k'et deztan 'ink'ez? 4 Nts'ena'a nyulhutsin 'uduténilh,
‘Nyuna k'elts'ut, 'i nyuna k'ehanados'alh,’ 'ink'ez nyunch'oh lhi'ilcho, 'i
nyuna k'et su'ai, 'i 'aw chanilh'en? > Buba naindzoo! 'Udechoo lhe'ilcho,
'i nyuna k'élts'ut, 'i choo nyuna k'éhanain'aih. 'Et sih soo whunilh'en hoh
buna k'élts'ut, 'i buna k'ehanayo'alh.

6 Yak'usda bughunek lubeshi bughuh hoolah, 'i khun teh lhikah ndult'ah
hubugha yéoh'alh gunih. K'us Yak'usda ye whineodulh'eh, 'i kw'usul
dezti, 'i pearl hiyulhni, 'et dult'ah, 'i khun teh goso dult'ah butayéolhdelh
gunih. 'Et ndahja t'eh, ndulhcho hik'unutélh'us 'ink'ez 'ahoh nuhts'un
nahulhtya 'ink'ez yanohodutélhch'ulh.”

Yak'usda nuhts'o hukwa'ninzun, 'et Yak'usda
hukwa 'oodolhkut 'ink'ez nuhgha white'alh

7“Yak'usda buka yoodulhkut, 'i nuhgha ite'alh. Bukunéhta 'ink'ez
nahootéh'alh. Ndati whudtlhghalh 'ink'ez nuhwhuba da'dutékwus. 8 Ndan
'oodulhkut, Yak'usda hubugha white'alh. Hoonliyaz hukunftta, 'en
nahahooté'alh. 'Ink'ez ndati hodulhghalh 'en Yak'usda huba dé&'dutet'ilh.

Ndunnah nuhbdkah nuhtah, buye' lhes yuts'u ka 'utni t'eh, tse
yughandunéo'alh ghait'ah. 19K'us lhook yuts'u ka 'utni t'eh, hoh tl'ughus
yugha 6olelh ghait'ah. 1! Nuhwheni lubeshi 'ulh'en ahli, 'et whunts'ih
t'eoonahzun nts'ena'a unzoo, 'i nohwuzkeh hubughaitéh'alh. DAwhulcho,
'i be 'onus nus nduk yak'uz nuhwhe'aB4, ndunnah yoodulhkut, unzoo, 'i

hubughaité'alh. 12 'Et huwa nts'ena'a hukwa'nahzun dune danoh hotelh'ilh,
'et whuz na'a zeh nuhwheni 'et ndiiboolh'en. 'Alha Moses be' dustl'us,
'ink'ez nus whunilh'en bube' dustl'us chah, 'et nawhult'ah 'et nduwhtni.”

Ndi hukwuti hoondot

13 “Njan hukwuti hoondot 'et hukohdelh huba' hoont'ah. 'Et hukwuti
hoontel, 'et hoontsi' ts'un whuz'ai, whuz whéti 'uhoont'ah 'ink'ez lhanah
whuz whehtidelh. 14 Njan 'et huwa 'et nduhtt'en, njan hukwuti hoondot,

'i 'ilhuz be ts'ukhuna 'uhoont'ah 'ink'ez howa whulna ho' hoont'ah. 'Aw
lhanah ilah nahuhdo'aih.”

Dune dahdt'en, 'et 'i be dahint'ah t'eoobuntehzeh

15“Ndunnah whuts'it be nus whunilh'en na'dudil'i, 'en buka huwahli!
Sheep zuz be soo dint'ah, 'en buyuh ts'ih yus soo degha nus ntsi' 'en
li'hint'ah. 16'Et huwa dahtt'en, 'et 'i be t'eoobuntehzeh. 'Et mai cho whus
chuntah ih oonahye? K'us ndi mai, figs hiyulhni, chuntah whuduts'ul
whutah oonahye ih? 'Awundooh! 17 'Et whuz na'a zeh duchun unzoo, 'i
mai unzoo, 'i bugha haniyeh. 18'Ink'ez duchun dalhjut, 'i 'aw mai unzoo,
'i bugha handoyeh ghait'ah. 19 Ts'iyai, 'i duchun 'aw mai unzoo, 'i bugha
hanooyeh ghait'ah, 'i ndnuhidutselh 'ink'ez hidelhk'un. 20'Et huwa dune
chah whuz na'a nddhint'ah. 'Et huwa t'eoobunoohzin.”

Yak'usda k'inucha'ust'en, 'en Jesus Christ bube'ildzun chahilah

2l«“:Aw ts'iyannah, ‘SMoodihti, sMoodihti,” sulhni, 'aw nts'e yak'uz
k'une'ts'uwhul'en whuz hutooya ghait'ah. Ndan se'aBa buts'o hukwa'minzun
tune'ut'en, 'aw 'en zeh yak'uz ts'un hutedulh. 22'Et ndunnah njan dzin
whusawhélts'ut t'eh, ‘SMoodihti sMoodihti, 'alha nyoozi be nus ts'tihoo'en.
'Ink'ez nyoozi be ntsi' nududeh, 'i 'uyoon bughuwhe néts'inanyoot! 'Ink'ez
nyoozi 'i be huwa 'ét'en tune'ts'ut'en,” hutni. 23'Et ndunt'ah dune ts'iyawh
hubudutésnilh, “Aw t'enwhunuziszun. Such'a nasahdel! Nuhwheni 'aw
suk'unucha'aht'il aht'ah!’ ”

Jesus Christ bughunek soo cho whulh ts'ooyin

24 «“'Ethuwa ndunnah sughunek yoozilhts'ai, 'ink'ez daja dusni hukw'une'
hut'en, ndun dune whunih bukoo tse k'ut niooni'ai, 'en k'una'a 'uhint'ah.
251Aw 'et nawhedonilhtan 'ink'ez too 'aw 'et ulhtus suli, 'i njan bukoo
whut'agheznai. Nilhtsi ulhtus, 'i chah whudelhts'ut. 'Et whunts'ih njan
bukoo 'aw dachahéonil. Njan bukoo tse k'ut whuz'ai 'et huwa. 26'Et
whunts'ih ndan sughunek hudits'o 'ink'ez 'aw hik'unucha'ust'en t'eh,
ndun dune whusnik, 'en bukoo 'ants'ih sai k'ut niooni'ai, 'en duhult'ah.
271Aw 'et nawhéoonilhtan 'ink'ez too 'aw 'et ulhtus suli, 'i njan bukoo
whut'agheznai. Nilhtsi ulhtus, 'i chah whudilhts'uk. 'Ink'ez njan bukoo
nawhélts'ut. 'Ink'ez whebonujut hoh nahwélts'ut.”

28'Et Jesus ndi khunek ye hubulh yailhtuk, 'i lhaduja hoh
'ilhunahuwésdel tube huba hooncha. 2?Khunek be butl'a whélts'ut
hoh wheoobudalh'i. Ndunnah Moses be' dustl'us k'ut 'uk'ununa'isduguz,
'aw whuz na'a hubuchaoodilh'il.

Dune hubukak whulhjut 'en Jesus soo na'binla

'Aw 'et Jesus ndus de dzulhyaz k'uz hanaja hoh lhanah dune
hinantesdel. 2'Et hoh dune bukak whulhjut, 'i leprosy hiydlhni,
'en yududezya, yubut nachaniti 'ink'ez ndi yidlhni, “SMoodihti nyun
hukwa'ninzun t'eh, ndi ndai be ilhtus, 'i 'int'i, 'i be suna'ilhdeh.”
31EtJesus bulabe yut'aghéznai 'ink'ez, “A, hukwa'nuszun. Nyuna'alhde!”
yidlhni. 'Et bukak whulhjut, 'et 'ahoh soo na'uja. 4'Et Jesus ndi ydlhni,
“Khun teh 'uyoon doni gunih! 'Et ndAwhulnuk buts'inyalh 'ink'ez ts'ah'un
na'a dini nyust'e nts'ena'a hoh soo na'uja 'ink'ez nyunoolh'en. 'Et Moses
be' dustl'us yuk'uyaoolhtuk. 'I bugha ndai huwa ta'alh, 'i nyudéoni. 'Et
whuz na'a ts'iyannah whubuntalhtun dainja hoh soo na'inja.”

'TThunuh Rome whut'en nehughan
bumoodih, 'en buye' Jesus soo na'yinla

S1Aw 'et Jesus keyah Capernaum ts'ih huwhutni ninya hoh 'ilhunuh
Rome whut'en nehughan bumoodih, 'en yududezya hoh yuts'u tedudlih,

6 “SMoodihti se'ustlenyaz, 'en njan koo yun sulhti 'aw dechadusnik hoh
tube dzuh nuzut.”

7'Et Jesus 'uyulhni, “Buts'u tesyalh 'ink'ez soo na'tesdlilh.”

8'Et whunts'ih ndun nehughan bumoodih 'uyulhni, “SMoodihti sukoo
ts'ih tanyalh huba 'aw soo cha'lhtidzooh. 'Ants'ih nghunek be 'et ndudénja
t'eh, 'et whunts'ih se'ustlenyaz soo na'ootnelh sih. ° 'Alha sichah 'onghunnah
sugha ndoh 'uhint'ah hoh hukwa'huninzun tune'suhulh'en. 'Et sichah
whuz na'a zeh nehughan huba ndoh 'ust'ah. 'Et 'ilhunuh, ‘Inyalh!” dusni
t'eh, 'et 'aho wheyih. 'Et 'uyoon ‘'Anih,’ disni t'eh, 'et 'ahoh sughuyih.
'Et se'ulhna, ‘Njan dineh!” disni t'eh, 'et 'ahoh 'et ndat'ih.”

10 Jesus ndun dune ndet 'uwhtilhni whulhtidants'o hoh tube ba hooncha.
'Et huwa ndunnah yunedulh ndobilhni, “Israel whuyun k'ut ndulhcho
hoh, 'aw ndun dune whuz na'a buba 'alha 'uhoont'ah nachalhtel. 11 'Et
ndun whudusni ndaz de 'ink'ez nus de lhanah whusatedulh hoh yak'uz
k'une'whul'en ts'ih 'et Abraham, 'ink'ez Isaac, 'ink'ez Jacob chah, 'en
lilho lhula na'hutet'alh. 12'Et whunts'ih ndunnah yak'uz k'une'hool'en
huba 'int'ah inle, 'en 'az tsahélhgus ts'ih hubotelhdulh. 'Et ts'iyawh hutso
'ink'ez hubughoo lhehidutelhk'us.”

131Et Jesus ndun nehughan bumoodih 'en ndi ytlhni, “'Aw 'et inyalh!
'Et nts'e whula mba 'alha 'ust'ah, whuz na'a zeh mba' whuténilh.” 'Et soo
'et 'uhunet'oh hoh be 'ustl'enyaz soo na'uja.

Peter bubez, 'en chah Jesus soo na'yinla

141Et Jesus, 'en Peter bukoo daninya hoh bubez yunilh'en. 'Et kw'usti
k'ut sulhti dada nézul be nduda. 15 Yuzih nininya 'ink'ez yula t'agheznai.
'Et 'ahoh ndi nézul nduda buts'uhanaidede. 'Et 'ahoh dinadija 'ink'ez
bugha nd'unt'ai.

Lhanah ntsi' nududeh hubuyidélhts'i, Jesus
bughunek be buts'ah haéobunanyoot

161Aw 'et sa yuk tez'ai hoh lhanah ntsi' nududeh hubuyidélhts'i, 'en
Jesus highu buninla. Bughunek be ntsi' nududeh, 'i hubuyéh hanainanyoot.
'Et ts'iyawh ndan nduda, 'en ts'iyawh soo na'ubinla. 17'Et whuz na'a

Isaiah nus ho'en hoh ndutni, 'et ts'iyawh 'et ndihooja. 'Et huwa njan
ndutni,
“Ndai lait'ah neilh'i, 'i ts'iyawh neghu yilhchoot.
'Ink'ez nedada chah 'i nets'u handhonla.”

Ndun Jesus Christ ba ne'tét'en hukwa'ninzun t'eh, 'et t'eh ndai ndi
yun k'ut hukw'entsi', 'et ts'iyawh whuladootni huba' hoont'ah

181Et 'ilhunahuwésdel ts'iyawh hinasdtguz. 'Et Jesus whunalh'en hoh
'et ndunnah yulh 'ut'en, 'en ts'iyawh ndobilhni, “Nyan uztooke.” 1°'Et
'ilhunuh Moses be' dustl'us 'uk'ununa'usdtguz, 'en yughu ninya hoh ndi
ytlhni, “Nehodulh'eh nts'oh tula nutanyalh, 'et ndulhcho nyun tesyalh
hukwa'nuszun.”

201Et Jesus ndi ytlhni, “Soo cho howu nuni ninzut! Nanguz 'en chah
'an whut'i ho' 'int'ah 'ink'ez dut'aiyaz chah ut'o ut'i. 'Et whunts'ih yinkak
dune ye', 'aw hukw'ut tsin tel'alh 'et whunts'ih chahéot'ih.”

211Et 'uyoon yugha hoodul'eh, 'en ndi ytlhni, “SMoodihti subailh'i.
Se'aba wheyutelhtelh choo.”

22'Et whunts'ih Jesus ndi ytlhni, “Sunanyalh! Dudulh yaidla dich'oh
wheyunalhuhoolyelh.”

Nilhtsi 'ink'ez tatsi bulh 'i whunts'ih Jesus hik'une'ut'en

231Aw 'et ts'i be inya 'ink'ez yugha hoodul'eh, 'en ts'iyawh hiyulh 'dja.
24 Nj huzki ibulh hubulh taoodelts'ut 'ink'ez 'aw 'et ts'i be tawhenduniteh,
'et whunts'ih Jesus 'en nanisti. 2° 'Ink'ez yugha hoodul'eh, 'en hits'uwhendel
ts'enahiyulhdzit. “NeMoodihti netalhyis! 'Aw 'et too ts'uteghan!”

261Et ndobrilhni, “Di ka whénlhujut? 'Aw bé 'alha' whut'en, 'i soo
'altus, 'i chaht'ih ho' dahni.” Didinya hoh khunekti be hukwa'yudéni too
'ink'ez nilhtsi bulh yatelhtuk, 'ink'ez 'aw 'et dinghel.

27'Et ndunnah dune huba hooncha hoh 'ulhédutni, “Ndun dant'ah
dune simba 'int'ah? Nilhtsi 'ink'ez tatsi bulh 'i whunts'ih hik'une'ut'en.”

Nanah dune ntsi' nududeh, 'i hubuyudinda, 'en
Jesus ntsi' nududeh, 'i buts'ah hanaéobunanyoot

281Aw 'et nyan nistiki ndunnah Gergese hubuyun k'ut huwhutni,
whuz lhghuhudindel. 'Et nanah dune highu nin'az. 'En ntsi' nududeh, 'i
buyudinda. Ndet neyust'e 'ahule, 'et whuz de hah&'az. Soo cha'hunizun k'et
'aw dune buyust'e ghah lhoya ghait'ah. 29'Et khunyaz tube cho 'uhutni,
“Jesus nyun Yak'usda buYe' inli ho' 'int'ah! Ndai nets'u hukwa'ninzun?
Nket'ah neba whusadotelts'ulh whutsuh, dzuh nunetalhdzut ka 'inja
whusainya?”

301Et njan howu nilhdza, 'et goso lhai hoh ahti'alh. 3! 'Et ntsi' nududeh,
'en hits'utedudlih hoh hiyulhni, “Whusandneuntanyulh t'eh, 'et nyooz
goso ytizdoodeh netl'ahd'alh.”

321Et “Ahdulh!” ndobtlhni. 'Aw 'et ntsi' nududeh, 'i ndunnah dune
hubuts'uhaidande hoh goso yidande. 'Aw 'i bulh goso wheghah helghaz
'ink'ez too hubanghan. 33 'Et ndunnah goso ghuhinli, ts'iyawh 'ahoh keyah
ts'ih whehélghaz. 'Ink'ez keyah whut'en ts'iyvawh ndo badani dahooja 'et.
Ndunnah nanah ntsi' nududeh, 'i hubuyidande inle, 'et dahtija nduh6olcho
ndo badéni. 34'Aw 'et keyah whut'en, ts'iyawh 'az whehélghaz 'ink'ez
Jesus hidudezdel. Hitelh'en ibulh njan buyun k'ut whuch'a naéoja, 'et
hukwa hits'utedudlih.

Jesus ndun dune 'et ndiyulhni, “Nlubeshi ts'iyawh mba hoolah suli”

Jesus 'aw 'et ts'i benya 'ink'ez nyan whehanki dich'oh dukeyah ts'ih.
2'Aw 'et ndun dechadusnik, 'en kwusuti be whusahiyankai. Jesus
hubunilh'en 'ink'ez t'eooninzun huba 'alha' hoont'ah. 'Et dechadusnik
'uytdlhni, “Dahooja 'uski, nduk 'un dunilt'uk! Nyulubeshi ts'iyawh mba
hoolah suli!”
31Et 'ahoh bulunah Moses be' dustl'us 'uk'ununa'isduguz 'ulh6dutni,
“Ndun dune Yak'usda ch'a yalhtuk ho' 'utni!”
41Et daja huninzun Jesus 'et ts'iyawh t'eooninzun. 'Et ndobilhni, “Di
ka nuhdzi yuh ntsi' ghu nuni nahzut? ° Nts'ena'a simba huwa chahoolnah
k'una'a uzdooni? ‘Lubeshi mba hoolah suli,’ k'us, ‘Didinyih 'ink'ez inyalh’?
6'Et njan t'eoonéhzin yinkak dune ye', 'en ndi yun k'ut huba' hoont'ah
ho! 'int'ah lubeshi 'un toolhdelh ka huba' hoont'ah ho' 'int'ah,” hubdlhni.

'Ink'ez ndun dechadusnik, “Didinyih 'ink'ez kw'usinti, 'i nailchoot 'ink'ez
nkoo ts'ih naindalh!” yulhni. 7'Et 'ahoh dinadija 'ink'ez bukoo ts'ih
whenéja. 8'Et 'ilhunahuwésdel ts'iyawh huba hooncha 'ink'ez Yak'usda
hidalhti, dune, 'en chah butl'aho'ai hoh huba' hét'e ka.

Matthew 'en sooneya nalhdzooh

21Et hukw'elh'az Jesus wheghah lhuseya hoh ndet sooneya nalhdzooh,
'et 'ilhunuh dune Matthew hiyulhni, 'et usda yunilh'en. “Sunanyalh,”
yulhni. 'Et didinya 'ink'ez yuk'ah ts'ih oot'en ka yuntezya.

10 Jesus yukoo ts'ih daninya 'ink'ez buzih usda bula na'utet'alh. Sooneya
'ilhunanowez'aih 'ink'ez lubeshi 'ulh'en, 'en chah koo dahunindel 'ink'ez
Jesus 'ink'ez yugha hoodul'eh hubulh hubulana'hut'alh. 11 'Ink'ez ndunnah
Pharisee hinilh'en hoh yugha hoodul'eh hubuhoodulhkut, “Nuhodulh'eh,
'et di ka sooneya 'ilhunanowez'aih 'ink'ez lubeshi 'ulh'en chah hubulh
na'ut'alh?”

121Et Jesus bubulh tidants'o daja hiyulhni 'et ndobtilhni, “Ndunnah soo
'int'ah 'aw yoo be duyun ka cha'hunizun. Nduda, 'en zeh yoo be duyun
ka' huninzun. 13'Et huwa ahdulh 'ink'ez ndet 'uk'e'whe'edtiguz hoh 'et
hodoolhi'eh, “‘Uyoon hubugha te'ntehzilh 'et nuhts'uh hukwa'nuszun.
Ndai Yak'usda bukw'uzdai k'ut hidutelhk'un, 'i buka'cha'ntszun,” ni.
Sichah whuz na'a, 'aw dune ts'ah'un 'uhint'ah, 'aw hubuka ilah whusaya.
'Et lubeshi 'uhulh'en, 'en bulubeshi ch'a bubeni nahdhundunooleh ka, 'et
huba whuséya.”

John yugha hoodul'eh, 'en saha'delya 'et Jesus hukwa hiyoodulhkut

141Aw ‘et John yugha hoodul'eh, 'en Jesus ts'un hunindel hoh
hiyoodulhkut, “Ddhoont'ah huwa wheni chah 'ink'ez Pharisee, 'en chah lhat
hohsahé'delya. 'Ink'eznyun nghahoodulh'eh, 'en 'aw sahd'chahudulhuye?”

151Et Jesus ndobiilhni, “Ndun bu'at whutele, 'en bulh dunekah 'awhuz
hiyulh 'int'ah, 'en chah ih soo sahd'hudutelyih? 'Awundooh! 'Et whunts'ih
dubulh dunekah buch'a nahitelhtelh, 'et t'eh zeh sahd'hudutelyelh.

161Ink'ez chah, 'aw 'uda, 'i dzoot 'aw k'andit, 'i naih be naoolhkut
ghait'ah. 'Et nyoo k'andit, 'i naih naootéltsulh 'ink'ez buts'uhanaitech'ulh,
'et 'onus nus hootétsi'. 17 '"Et doochah, 'aw k'an mai too, 'i 'aw 'ujut, 'i 'uzus

be y6olhdzeh ghait'ah. 'Et nduyinla t'eh, 'et sih bukdéltalh. 'Et nyoo k'an,
'i mai too ts'iyawh nadutejulh, 'ink'ez ndi 'uzus 'i chah tinta' tet'ilh. 'Et
k'an mai too, k'an 'uzus 'i be hiyalhdze t'eh, 'aw tinta' 'oot'en ghait'ah.”

Jesus 'uski yula ilhchoot hoh dinadija
'ink'ez 'ilhunuh ts'eke soo na'yinla

181Et njan dahooja 'awhuz howu yalhtuk khunyaz 'ilhunuh moodih
yughu ninya 'ink'ez yubut nachéniti. 'Et ndiyulhni, “Sutse' k'an 'ahoh
dazsai. 'Et whunts'ih soo tulih sukoo ts'ih ténya, 'ink'ez nla be buk'édolnih,
‘et sih nakh6otna!” 19 'Et Jesus didinya 'ink'ez yuntezya. Yugha hoodul'eh,
'en chah ts'iyawh hiyulh 'ut'en.

20'Et wheghah hedulh hoh khunyaz 'ilhunuh ts'eke, 'en lanezi 'onus
'at nat (12) naooduzuk inle hoh 'uskai 'uyulh'en. Ndun ts'eke Jesus
yut'ak ts'ih yugha ninya 'ink'ez nayits'uz, 'i yus ts'ih yut'agheznai. 2! 'Et
ndutenilh whuts'uh dich'oh nduna'dudftni, “'Ants'ih bunaih but'aghénai
t'eh, 'et sih soo na'oosneh.”

22 Jesus yuts'u nalha'a 'ink'ez yunilh'en 'ink'ez ndi ydlhni, “Stse', nduk
'un dunilt'uk! Be 'alha' hoont'ah, 'i mba 'alha' 'int'ah 'et huwa soo na'inja.”
'Et whuts'un soo na'uja.

231Aw 'et Jesus ndun moodih bukoo ts'ih daninya hoh ndi be ts'ujun,
'i flute hiyulhni, 'i hiye ujun hoh hubunilh'en. 'Et 'onghunnah tube
tahtidetnik hoh tso yahalhtuk, 'ink'ez ndobilhni, 24“'Az ndhdulh! Ndun
ts'ekeyaz 'aw déchaitsal, 'ants'ih nanisti ho' 'int'ah.” 'Et highudloh. 2> 'Et
dune ts'iyawh 'az whenadobahalh'a. Jesus bukoo ts'ih daninya hoh 'uski
yula ilhchoot ibulh dinadija. 26'Et dahooja, 'et yun k'ut ndulhcho ‘et
hukw'unahuwhulnuk.

Nanah dune chawhés'en, 'en Jesus soo na'binla

271Aw 'et Jesus natesja hoh nanah dune chawhés'en hiyuntez'az 'ink'ez
hikazulh, “NeMoodihti David buts'uhainzut neghate'nenzeh!”

281Et Jesus koo ts'ih daninya hoh ndunnah chawhés'en highudani'az.
'Et Jesus ndobtulhni, “Nuhwhuba 'alha' hoont'ah ih njan 'et dutésnilh
huba?” 'Et 'uhiyulhni, “A, neMoodihti!”

29Buna yut'agheznai 'ink'ez ndobilhni, “Nts'ena'a nuhwhuba 'alha’
hoont'ah, whuz na'a 'uhéneh.” 30'Et 'ahoh nahitat'en 'ink'ez honilh'en.
Jesus khunek ulhtus, 'i be ndobilhni, “Khun 'uyoon d6éohni gunih!” 31 'Et
whunts'ih tindhunt'az 'ink'ez ndi keyah ndulhcho ts'iyannah ndo badéni.

Huba 'alha' cha'hoot'ah, 'en 'uhutni, “Jesus
'en netsudule ye ulhtus, 'i be 'ut'en”

321Et tinahdndel ‘'ilhunuh dune 'aw yachalhtuk, ntsi' nududeh, 'i
buyidinda 'et huwa. 'En Jesus highu hinilhti. 33'Et ndun ntsi' nududeh, 'i
ye yahanainanyoot. Ndun dune 'aw 'et yawhénilhtuk. 'Et 'ilhunahuwésdel
'ulhédutni, “Israel yun k'ut nduhoolhcho hoh 'aw ndez na'a cha'whisne,
'et k'an ts'iyai 'et 'udechoo nddhooja!”

341Et ndunnah Pharisee nduhiitni, “'Ants'ih ntsi' nududeh, 'en bumoodih
ye ulhtus, 'i bugha ndi nududeh ntsi' yuts'u hanainanyoot!”

Jesus 'en dune hubugha te'ninzun

351Aw 'et Jesus njan keyah whuti 'ink'ez keyah whuyaz chah
nduhéolhcho nusiya. 'Ink'ez Lizwif hubuluglez ndi khunek unzoo, 'i
be yak'uz k'tine' whul'en, 'en hubugha wheboodulh'eh. 'Et dune ndunnah
buyust'e nduda, 'en ts'iyawh soo na'bulh'en. 3¢'Ink'ez 'ilhunahuwésdel
hubunilh'en. 'En ts'iyawh nihunentsai k'ah hanul'en, 'aw 'uhooneh
ghait'ah. 'Ink'ez ts'iyaintsuk ladetnik li'hut'en. 'Ants'ih sheepyaz lhanah
'aw hubughunli hoolah li'hint'ah. 37 'Ink'ez yugha hoodul'eh, 'en ndobilhni,
“1Alha 'aw 'et ha'lnukat newhtininzut 'ink'ez tl'o mai lhai suli, 'et whunts'ih
ndunnah 'uhut'en, 'en 'aw soo cha'huniltsuk. 38'Et huwa Yak'usda
ha'nukat whumoodih, 'en 'uyoon 'uhut'en chah whuséboolh'a, 'et huba
tenadoohdli,” hubdlhni.

Lanezi 'onus 'at nanah (12) whel'a huboozi yuk'e'tegus

1 O 'Et lanezi 'onus 'at nanah (12) Jesus yugha hoodul'eh, 'en 'ilho
'anih hubudéni. Ntsi' nududeh, 'i 'en ts'iyawh ndet whehilhtus
chah, 'ink'ez k'une'bool'en ka, 'et chah, 'ink'ez ndet hukw'e hianduda

chah, 'et ts'iyawh 'et whuch'a soo na'botelilh, 'et chah ts'iyawh butl'a
hé'ai.

2Njan 'et lanezi 'onus 'at nanah whel'a huboozi yuk'e'tegus; 'udechoo
Simon, 'en Peter chah hiyulhni; 'en bulhutsin 'en Andrew hiyulhni; 'et
doochah James chah Zebedee buye!, 'ink'ez John 'en chah 'en bulhutsin
'int'ah; 3 Philip 'ink'ez Bartholomew; Thomas 'ink'ez sooneya nalhdzooh
Matthew hiyulhni; James 'en chah Alphaeus buye' 'int'ah, 'ink'ez Lebbaeus
'en buboozi 'udek'elh'az Thaddaeus hiyulhni; 4 'et Simon chah, 'en Canaan
yun k'ut whut'en 'int'ah, 'ink'ez Judas Iscariot 'en 'uja Jesus be 'onket
'int'ah.

Ndunnah lanezi 'onus 'at nanah, 'en Jesus hubutelh'alh

51Aw 'et ndunnah lanezi 'onus 'at nanah, 'en nts'e 'uhutet'ilh, Jesus whuz
hubutelh'alh. 'Et khunek ulhtus, 'i hubutl'aida'ai hoh ndobitlhni, “Khun
'udun yun k'ut whut'en hubuti ts'ih teh toohdelh gunih. 'Ink'ez Samaria
hubukeyah ts'uti whuz teh toohdelh gunih. ®'Et Israel buts'uhainde, 'en
'ants'ih sheep tinta nilh'az, 'i li'hint'ah, 'en zeh hubuts'un toohdelh. 7 'Aw
'et ahdulh hoh hubutah lhohdelh, njan 'et hubudutéhnilh, ‘Nts'ena'a
yak'uz dune k'ine' whul'en, 'aw 'et nilhdukw suli.” 8 Nduda 'ink'ez buka
whulhjut, leprosy hiytlhni, 'en chah ts'iyawh soo na'boolh'en. Yaidla
chah dindbudéohlelh. Ntsi' nududeh, dune hubuts'ah handbunoohyukw.
Ndai 'ants'ih nuhgha nkat, 'i chah 'ants'ih huwadohle. ? Khun teh sooneya
nuhsooneya zus be 6ohdzaih gunih! 19 Khun téhdulh t'eh hoonliyaz toohla
gunih. 'Ezdla 'ink'ez kesgwut, 'i chah 'ink'ez nankoh ts'oozt'an 'ink'ez
nuhtuz. 'Alha ndan 'ut'en, 'en nts'ena'a ne'ut'en, 'en huba soo 'ilzoo dant'i
hiye ndunidzit 'i hubutl'ahé'alh huba' hoont'ah.

IINdet keyah ts'ih téhdulh 'et keyah whuyaz k'us keyah whuti,
'et ndunnah keyah whut'en, 'en hukwa boodolhkut k'us ndan simba
dune budzi unzoo, 'en bukoo doolhits'i. 12'Et hubugha danahdel t'eh,
ndunnah bukoo hudelhts'i 'i ts'iyawh hoonzoo nuhghd holts'it, nuhwhuba
hukwa'nidudzun, 'et whuz na'a 'et ndubudéohni. 13'Et ndunnah bukoo
'et hudelhts'i, 'en huhéont'i hubughudanéhdel t'eh, 'et nuhdzi dant'ah,
ts'iyawh hubuts'un be 6olhnih. 'Aw 'et nduchahit'ah t'eh, daja hubudahni,
'aw nuhwhula'hooneh ghait'ah. 14'Et ndunnah 'aw nuhghun nuchahiyal
'ink'ez chanohuhoozilhts'ai t'eh, 'et bukoo tinaoohdelh 'et nyoh keyah whuti

'et chah whuch'a naoohdelh. 'Ink'ez nuhke ts'iyawh lhez ch'a naoohghat.
151Alha ndun whudusni ndet dzin dune ba nahutedeh whusawhélts'ut
t'eh, ndunnah Sodom whut'en 'ink'ez Gomorrah whut'en chah, njan keyah
whut'en ndunnah nuhghu ndchayal, 'en 'onus nus 'uwhultsi' hubugha
6otelts'ulh.”

Jesus 'utni, “Si soozi bugha ts'iyannah nuhts'u dutetnih”

16 “Njan whunulh'en, 'ants'ih sheep yus yugha wélh'az li'hoont'ah ts'ih
whuz nuhwhutelh'a. 'Et huwa tl'ughus k'una'a whunih wéhle, 'ink'ez
dut'aiyas, dove hiyulhni, 'i k'una'a 'aw dune ndéolhdah gunih.

17Bulunah dune buch'a khahdli. 'En Lizwif naheyelh, 'en hububut
nendhotelelh. 'Ink'ez Lizwif luglez hibez ts'ih 'et nuhohdotelhtsus. 18 'Et
'ants'ih yun k'ut whumoodih 'ink'ez hubudayi cho chah si sugha 'en
hububut nenéhotelelh. 'Ink'ez si sugha wheoobuntelhtun. 'Udun yun k'ut
whut'en, 'en chah si sugha wheoobuntelhtun. 19'Aw 'et whutl'anohuhanla
t'eh, nts'ena'a daja dutehnilh, 'et huwuni wahle gunih. Nts'oh howa
whudezulh whe ndai be yatelhtuk, 'i 'et t'ewhunoohzeh. 20'Alha 'aw
nuhwhenich'oh ilah yatelhtuk. Nuhwhe'aBa buyégha 'i 'uduténilh.

21'Et dune dulhutsin datétsah ka whutl'aitelhtelh. Bu'ab4 'en buzkeh
chah whuz hubutelilh. Bubuzkeh budusnekah chah hubuch'a nehiidutedulh
'et dahutetsah huwa botelelh. 22'Ink'ez si soozi bugha ts'iyannah nuhts'u
dutetnik. 'Et whunts'ih ndunnah 'udek'elh'az whuts'un 'et whechahitsaz,
'aw 'en zeh hudutejih. 23 '"Et whunts'ih njan keyah 'en dzuh nanéhahulhdzut
t'eh, 'et 'udun keyah ts'ih hubuch'a téohdelh. 'Et keyah whuti 'et chah
dzuh nunohohulhdeh t'eh, doochah 'onus 'un keyah hubuch'a té6ohdelh.
'Alha' dusni 'et yinkak dune ye' whusateyalh whutsuh, 'aw njan Israel
hits'uhainde, 'en hubukeyah ts'iyawh whutah lhéhdelh ghait'ah.

24Dune yugha hoodul'eh, 'en 'aw yuba dune hoodulh'eh hubugha
ndoh cha'it'ah. 'Ink'ez be 'ulhna, 'en chah 'aw dumoodih bugha ndoh
cha'it'ah. 25Dune yugha hoodul'eh, whuyodulh'eh k'una'a 'oot'e huba'
hoont'ah, 'ink'ez be 'ulhna, 'en dumoodih k'una'a 'oot'e huba' hoont'ah.
'Et si Beelzebul? suhdtni t'eh, 'et nuhwheni sugha hoodul'eh, nuhwheni
chah whuz na'a zeh 'et ndunohoduténilh!

210:25 Ndunnah buboozi, Beelzebul, 'en ntsi' hubumoodihti 'int'ah, ni hoh 'utni.

26'Et huwa 'en bube noolhtijut gunih! Ts'iyaitsuk lubeshi whu'iz
'int'ah 'ink'ez ntelh'i, 'i ts'iyawh ts'et hadotekulh 'ink'ez ts'iyannah 'et
t'ehontezeh.”

Yak'usda 'en zeh be noolhajut

27 “Njan daja nuhwhudusni tsah6lhgus ts'et whucho howu yaoolhtuk.
Ndet whu'iz whudahts'o, 'et bun k'ut whuts'un khunekti be howu
yaoolhtuk. 28 Ndun neyust'e hughan 'et 'aw nezul 'i hizoolhghelh ghait'ah,
'et ndunt'ah, 'en bube noolhdjut gunih. 'Et whunts'ih Yak'usda ndun
nuhzul nuhyust'e bulh kwuncho yuh ts'ih nuhtenoh, 'en zeh be noolhtjut.
291Alha ih ndi nankoh 'uschas, 'i 'ilho sooneya chaditi, 'i 'et 'ultsuk 'i be
oohket? A, 'alha 'uhoont'ah. 'Et whunts'ih ne'aB4 'aw hukwa cha'nizun
t'eh, 'aw 'ilhunuh ndi yun k'ut naoolts'it ghait'ah. 30 'Ink'ez nuhtsigha, 'i
ts'iyawh 'ilhuk'i hoh t'eininzun. 3! 'Et huwa khun whenoolhujut gunih.
Nuhwheni 'uschas buch'a degha nus déhti hoh aht'ah.”

Dune nalh Jesus 'en zeh neulhyis 'int'ah uzdooni

32«“1Et huwa ndun dune nalh 'et ndutni, Jesus, 'en zeh si sulhyis 'int'ah,
ndun 'et ndutni, se'aBa yak'uz usda, 'en dutesnilh, ndun 'en se'ildzun
'int'ah. 33'Et whunts'ih ndunnah dune nalh si hubulhyis ilah hutni t'eh,
sichah se'aBa yak'uz usda ndunnabh, 'en 'aw se'ildzun chahilah d6osni.”

Ndan si sugha dich'oh ye khuna, 'i
whuladetnik, 'en ndai ye khuna, 'i nayité'alh

34“Ts'iyannah lhts'un ts'ah'un 'uhoot'e, 'et hukwa ndi yun k'ut whusaya
noohzin gunih! 'Aw lhts'un ts'ah'un 'uhoot'e hubugha ootés'alh hukwa
ilah whusdaya. 'Et soh cho li'int'ah, 'i hubughaités'alh 'et huba whusaya.
35Dune bu'abé ch'a nidtteyalh 'ink'ez butse' 'en
be'ama ch'a niduateyalh.
'Ink'ez 'en buyas'at 'en dubez ch'a niduteyalh,
'et hukwa whuséaya.
36 Ndunnah dune bukoo huwhut'i,
'en chah hich'a nidutédulh.

37Ndan bu'ab4 k'us bu'ama, si sughanus hubuk'ensi' t'eh, ndunt'ah,
'en 'aw suba soo cha'hildzooh! 'Ink'ez ndan buye' 'ink'ez butse' bulh,
si sughanus hubuk'entsi' t'eh, 'en 'aw suba soo cha'ildzooh. 38'Ink'ez
chah ndunnah bulhdulalhgus chadestil, 'ink'ez suchahunesdulh t'eh, 'en
ts'iyawh suba soo cha'hildzooh. 3°Ndan dich'oh ye khuna, 'et hoolhyih
hukwa'ut'en, 'en ye khuna ts'iyawh tinta ooté'alh ho' hoont'ah. 'Et
whunts'ih ndan si sugha dich'oh ye khuna, 'i tinta ooni'ai, 'en ye khuna,
'i nayité'alh.”

Ndan hoont'i hoh danyunilhti, 'en sichah
hoont'i hoh dasunilhti ho' 'int'ah

40“Ndan hoont'i hoh danyunilhti, 'en sichah hoont'i hoh dasunilhti
li'hoont'ah. Ndan whesalh'a, 'en chah hoont'i hoh dainilhti ho' hoont'ah.
41 Ndan nus whunilh'en, 'en 'et huwa dune hoont'i hoh dainilhti. 'Et
nts'ena'a buba k'elhla whutele, 'et ndan chah whuz na'a zeh buba k'elhla
whutele. 'Et whuz na'a zeh ndan ts'ah'un dune, 'en 'et huwa dune hoont'i
hoh dainilhti, 'en ndet buba k'elhla whutele, 'et whuz na'a zeh ndunnah
chah ba k'elhla whutele. 42'Ink'ez ndunnah si sugha hoodul'eh, 'ink'ez
ndun hubutah k'us hukw'elh'ih 'int'ah, 'en sugha hoodul'eh 'int'ah 'et
huwa dune too nezk'uz yubainkai t'eh, 'alha in whudusni, 'en whunts'ih
buba k'elhla whutale ho' hoont'ah.”

Nanah John yugha hoodul'eh, 'en John Jesus ts'un
whebalh'a John dune too be 'ulh'en, 'en nanah
yugha hoodul'eh, 'en Jesus ts'un wheéobalh'a

1 1 'Aw 'et Jesus lanezi 'onus 'at nanah yugha hoodul'eh, 'en
ts'iyaintsuk ndo budéni 'ustl'e' 'udeja, 'et bughuwhénya. 'Uts'un
keyah ts'un whenya dune hodutelh'eh 'ink'ez hubulh yatelhtuk wheni.
21Aw 'et John ndalts'ut 'et Christ be 'ut'en k'ah whulh uduzts'ai. 'Et
huwa nanah yugha hoodul'eh, 'en John Jesus ts'un whe6obalh'a. 3'Et
hiyoodulhkut, “Nyun ih whusatéyalh inli, k'us 'uyoon tulih ka ts'it6o'en?”
41Et Jesus njan ndobtilhni, “John bugha nanaht'az t'eh, ndet whunélh'en
'ink'ez ndet whudéhts'o, 'et ts'iyawh nduddohni. >'Et chawhés'en chah
‘et honilh'en nasdli. Dzuh nuhudelh, 'en soo nahudelh nahtsdli. Hubuka

whulhjut chah leprosy hiytlhni, butsun hoolah nasdli, 'ink'ez cha'hudusts'uk
chah 'ahudits'o nasdli. Yaidla chah dindhudidel 'ink'ez tel'en chah khunek
unzoo, 'i be hubulh yaintuk ho' hint'ah. ¢'Et ndunnah si sugha 'aw buba
dzuh chailel t'eh, 'en degha nus hoonzoo bugh4 whults'ut.”

71Et ndunnah nanah whehé'az, Jesus ndunnah 'ilhunahuwésdel, 'en
njan John bugha hubulh yawhenilhtuk hoh ndoblhni, “Di teh'ilh ka dune
chahoéot'ih ts'ih whéhdel? Tl'oghazilh nonulhts'i, 'i tulih teh'ilh nahzun
ih? 8 Ndet simba hukwa tsi hoohli whuteh'ilh? Dune naih duchut, 'i be soo
naduja, 'en tulih teh'ilh nahzun ih? Sih soo zelhts'ai, ndunnah naih duchut,
'i be dune unli, 'aw 'en zeh hubudayi cho bukoo hudelhts'i. °'Et ndet
whuteh'ilh hukwa tsi héohli? Nus whunilh'en tulih? A, 'alha' hoont'ah. 'Et
'un whudisni, nus whunilh'en degha nus hoonzoo whunalh'en! 19Ndun
'en bugha 'uk'une'isduguz, 'i 'et ndutni,

‘Sih soo zelhts'ai 'uyoon khunek suba na'a, 'en ntsuh telh'alh.
Nts'oh lhutéyalh mba lhaoodutelilh ka.’

11 Ts'ah'un na'a '"an whudusni, ts'iyannah whuzdli, 'aw John dune too be
'ulh'en degha nus dezti hoolah. 'Et whunts'ih nts'e yak'uz k'ine' whul'en,
ndan degha nus dezti chailah, 'en degha nus uncha ho' 'int'ah. 12'Et hoh
da John dune too be 'ulh'en be whe'whudit'en, 'et k'an dzin whuts'un,
yak'uz nts'e k'tine' whul'en, 'et yak'uz huhoolhdel, 'ink'ez huhoolhdel,
'en ts'iyawh yak'uz da'hudutéoyis hukwa'hut'en. 13 John whusateyalh
whuts'un, nus whunilh'en hube' dustl'us, 'ink'ez Moses be' dustl'us chah,
ndet dadotenilh hubudani, 'et 'uwhulhni. 14'Et daja nuhwhuddsni, soo
nuhwhuba 'alha' whutet'ilh t'eh, ndun nus whunilh'en Elijah whusateyalh,
John 'en 'int'ah, 'et huwa. 1> Ndan budzo hooni, 'en 'ahoozélhts'a huba'
hoont'ah.

161Et yuk'edindeh nts'ena'a simba nuhwhuba lhuzih neooboosdlelh?
Ndez na'a njan duhint'ah hoh 'uskehyaz nduhilt'ah 'ink'ez nts'e ts'uyi,
'i be 'ooket 'et hudelhts'i. 'En dudulh dunekah buts'uhahuyih hoh ndé
buhtni,

17‘Be ts'ujun, 'i nuhwhuba be ts'ujun,
'et whunts'ih neba chanuzahdak.

'Ink'ez nuhwheni nuhwhuba tso ts'inli,
'et whunts'ih 'aw wahtso ghait'ah!’

181Et John dune taninya hoh 'aw cha'us'al 'ink'ez 'aw tachasnai. 'Et
highu yalhtuk ho' hutni, ‘Nududeh, "i ntsi' buyudinda,” dahni. 19 'Et yinkak

dune ye', 'en dune hubutaninya hoh hubula whé'i'al 'ink'ez hubula
tawhénitnai, 'et 'uhutni, ‘Ndun 'en bucha hooncha 'ink'ez mai too chah
'utnai. Sooneya nalhdzooh 'ink'ez lubeshi 'ulh'en, 'en hubulh dunekah
'int'ah,” ddhni. 'Et whunts'ih ndunnah Yak'usda bugha whunih suli, 'en
ts'iyawh ndi hiye whunih, 'i be ts'ah'un 'uhint'ah suli.”

Ndunnah hubeni lht'anahadunoolelh hukwa
cha'hunizun, 'en dawhultsi' hubugha é6otelts'ulh

201Et hukw'elh'az nts'e keyah whuti totsuk 'ut'en ncha, 'i ba' yilya, 'i
ndut'en hukwa'budani. 'Aw hubeni Iht'anahadunoolelh hukwa cha'hunizun.
211Et huwa 'utni, “Nuhwheni Chorazin whut'en, 'ink'ez nuhwheni Bethsaida
whut'en chah, dawhultsi' 'et nuhts'u whélts'ulh! Soo cho soozélhts'ai
'uda ndet nduhébolcho hoolhtus nuhnat ne'whust'en, ndunnah Tyre
'ink'ez Sidon whut'en, 'en chah bunat 'et ndithooja t'eh, 'udada hubeni
Iht'anahadunoolelh, 'ink'ez doso naih be hudelhts'i 'ink'ez lhez tsi la
hidudzih wule da. 22'Et whunts'ih ndun whudusni, ndet dzin nuhwhuba
whusawhutelts'ulh nts'ena'a nuhwhuba nahutedeh ka, 'et ndunnah hubulh
dawhutenilh, 'et nuhwheni 'onus nus 'uwhultsi' 'et nuhts'u whelts'ulh.
231Ink'ez nuhwheni Capernaum whut'en nduk yak'uz huba soo &ht'ah
nahzun ih? 'Awundooh! 'Et kwuncho yuh ts'ih nuhotelhdulh! 'Alha 'uda
ndet hoolhtus nuhnat ne'whust'en, ndunnah Sodom whut'en, 'en chah bunat
'et nddhooja t'eh, 'awhuz da bukeyah 'et whuz'ai wule da. 24 'Et whunts'ih
ts'ah'un 'un whudsni, dahoont'ah nuhwhuba whusawhutelts'ulh, nts'ena'a
nuhwhuba nahutedeh ka, 'et ndunnah Sodom whut'en hubulh dawhutenilh,
'et nuhwheni 'onus nus 'uwhultsi' 'et nuhts'u whélts'ulh.”

Jesus ndobilhni, “Nuhwheni ts'iyawh dez ahdulh
'ink'ez natelhuyis nuhgha 6otes'alh”

25 Jesus 'awhuz hubulh yalhtuk 'et ndutni, “/AB4 nyun nyudélhti.
Yak'uz 'ink'ez yun k'ut huMoodihti inli. Whunih 'ink'ez hoodul'eh, 'en ndi
'i ts'iyawh buch'a whunte'i. 'Et whunts'ih 'uskiyaz li'int'ah, 'en bunalhts'et
hahd'ai. 26 'Et whunts'ih 'aB4 ndet 'uh6onla hoonint'i. Ndoh honeh.

27Se'aBa ts'iyawh stl'ahonla, 'ink'ez 'en buYe' ndan unli ts'iyannah
t'ehonizun. Ba'aBa 'aw 'en zeh t'eininzun. 'Ink'ez ndan be'aBa unli,

buYe' 'aw 'en zeh t'eininzun. 'Ink'ez ndan buYe' 'onghun ts'iyawh
wheoobuntelhtun hukwa'ninzun t'eh, 'en zeh huba' hoont'ah.

28 Nuhwheni ts'iyawh ndan 'ut'en ulhtus, 'i 'ulh'en 'ink'ez ndan ndaz,
'i nuhle li'aht'ah, nuhwheni ts'iyawh dez ahdulh 'ink'ez nats'ulyis nuhgha
dotes'alh. 29 Ndai se' 'ut'en, 'i ulhchoot 'ink'ez neddht'aih li'ahleh 'ink'ez
si sugha hoodulhi'eh. 'Aw dune ch'a nucha'zust'en 'ink'ez ts'iyannah tah
te'dudulht'en 'et huwa. 'Et whuz na'a nuhzul natelyis huba nahéh'alh.
30Ndi tilhchoot, 'i 'aw nuhwhuba hubugha chahdolnah tele, 'ink'ez se'ut'en
k'ah chah hoondzak tele.”

Jesus 'en nats'ulyis dzin whunts'ih huMoodihti ho' 'int'ah

1 2 'Aw 'et 'ilhut dzin 'et Lizwif huba nalyis dzin huhoolh'i. Hoh da
Jesus tl'o k'ut iyalh, 'ink'ez yugha hoodul'eh, 'en chah hiyulh
hudulh hoh buye'élts'ul. 'Et tl'o mai huyoonuye 'ink'ez hiya'alh. 2'Et
ndunnah Pharisee hiya'en ibulh, Jesus hiyoodulhkut, “Ngha hoodul'eh
dahdt'en hubunilh'en ih? K'an dzin nats'ulyis dzin 'uhoont'ah. 'Aw 'et
nduhéot'en hubacha'hoot'ah!”
3'Et Jesus ndobulhni, “'Et hubudayi cho David daja 'aw ih hukw'e
yachasulhtuk? 'Et hoh da David 'ink'ez hiyulh 'ut'en hubuye'élts'ul? 4 'Aw
'et Yak'usda bukoo daninya ndi lhes ndai Yak'usda hubugha it'aih, 'i
yu'alh 'ink'ez hiyulh 'ut'en, 'en chah hiyan'al. Nawhulnuk 'aw 'en zeh
huyoo'alh huba' hoont'ah, 'et whunts'ih David 'ink'ez hiyulh 'ut'en 'en
chah nduhuja. > 'Ink'ez Moses be' dustl'us chah, 'aw buk'eyachasulhtuk hoh
ih dahni? Ndez na'a njan ndutni, nAwhulnuk nats'ulyis dzin luglez whucho
dahunindel 'ink'ez 'et 'uhut'en. Nts'ena'a 'uhuhoolhdzun, 'et k'uhoninyuz,
'et whunts'ih 'aw buk'echahoolts'ulh. ® Whuz na'a ndun whudusni, njan
nuhwhutah, 'et 'ilhunuh 'en njan luglez whucho whuch'a degha nus 'ilcho
'int'ah. 7'Et 'uk'e'whusdiiguz 'et ndutni, ‘Uyoon bugha te'untezilh, 'et
nuhts'uh hukwa'nuszun. Ndai Yak'usda bukw'uzdai k'ut hidutelhk'un, 'i
buka cha'nuszun,’ ni. 'Et ndi njan ndutni, 'et t'eoonahzun t'eh, 'et sih ndan
buk'echawhulhts'it, 'en 'aw buk'ehoh'alh hukwa aht'en ilah! 8'Et huwa
yinkak dune ye' nats'ulyis dzin 'et whunts'ih 'en huMoodihti ho' 'int'ah.”

Nats'ulyis dzin 'ut'en unzoo, 'i 'uts'oolh'en

21Aw 'et hukw'elh'az bughuh whinya hoh ndunnah Lizwif hubuluglez
ts'ih daninya. 10'llhunuh dune 'en 'et usda 'ink'ez 'aw bula 'aw ye
nucha'ust'en. 'Et Jesus hiyoodulhkut, “'Et nats'ulyis dzin soo na'uztetnilh
huba' hoont'ah ih?” 'Et hoonliyaz highu nahooté'alh hukwa'hut'en.

1'Et ndobdlhni, “Ndan nuhtah 'utenilh sheepyaz tsak'et 'alts'ut hoh
hanaitelhtelh nats'ulyis dzin 'et whunts'ih? 12'Et dawhulcho, 'i be dune
sheep degha nus dezti ho' 'int'ah? 'Et huwa netl'awhélts'ut nats'ulyis dzin
'ut'en unzoo, 'i 'uts'ulh'en whuba.”

131Et ndun dune nduytilhni, “Nyla Ilhk'unadintsih!” 'Aw 'et Ihk'unaidezsi
hoh ilhk'uz ts'ih k'una'a s6o na'uja. 14'Et Pharisee 'az whuhandel 'ink'ez
huwu yahalhtuk nts'ena'a hituzelhghelh hukwa.

Jesus ndan unli, 'aw whebuntelhtun hukwa cha'ninzun

I51Et Jesus hituzelhghelh huwu yahalhtuk, 'et t'ewhunanzin ibulh
bughuh whenaja. Lhanah nduda hiyuntezdel, 'en ts'iyawh soo nado'balh'en.
16 Khunek ulhtus, 'i be ndobulhni, “'Uyoon ts'un sughu yaoolhtuk gunih.”
17'Et nus whunilh'en Isaiah, daja ni, hoh tuné'whust'en. Ndi khunek njan
ndutni,

18“Ndun suYe' se'ustlen,
'en 'utahailhti 'int'ah.
'En buk'esi'.
'En bugha suzul tube yé hoont'i.
Suyéghah buk'eidutelhdoh.
'Et nts'ena'a dahoont'ah dune ba nahesyelh,
suYe' whuz na'a zeh 'udun
yun k'ut whut'en ndo buduténilh.
191Aw dune budulhyah 'udooni ghait'ah.
'Aw hububiilh 'aooldzul ghait'ah.
Ti nuya t'eh, 'aw hubulh déoltul ghait'ah.
201Aw tl'oghazilh lhbe né'dujut, 'i whunts'ih k'udbojis ghait'ah.
'Aw too dezk'un 'aw 'et nanutneh, 'i whunts'ih, 'aw
nainoolhneh ghait'ah.

'Aw 'et Yak'usda lubeshi ba naheyeh 'et whuch'a nilhde
t'eh, whuz na'a zeh suYe' 'utet'ilh.
2l1Ink'ez 'udun yun k'ut whut'en ndun suYe' se'ustlen,
'en boozi, 'i be 'et whut'anihintetan.”

Ndunnah lhch'a nihudendel, 'en chah hoolah hutele

22Njan 'ilhudzin 'et 'ilhunuh ntsi' nududeh buyudinda, 'en chawhés'en
'ink'ez yaoolhtuk chah ghait'ah. '"En Jesus buts'un lhgha hidilhti hoh soo
nd'yinla. 'En 'ahoh yutd'en 'ink'ez yawhenilhtuk. 23'Et 'ilhunahuwésdel
ts'iyawh tube huba hooncha 'ink'ez dich'oh lhulh yahaltuk, “'En 'alha
David buts'uhainzut tulih 'int'ah.”

241Et Pharisee whulh6dants'o hoh 'et 'uhiyulhni, “Ndun Jesus, 'en
Beelzebul, ntsi' nududeh bumoodih 'int'ah, 'en be zeh ntsi' nududeh, 'i
dune ts'uh hanahinuyukw,” hutni.

25Daja huninzun Jesus t'eooninzun 'et ndobulhni, “Yun k'ut
k'une'huwhul'en, 'en lhch'a nehtdindel t'eh, 'en ts'iyawh hoolah hutele.
'Ink'ez keyah whuti whudune k'us bukoo hudelhts'i chah, ts'iyawh lhch'a
nehddindel t'eh, 'en chah huhoolah hutele. 26 Whuz na'a Satan dich'oh
dune ts'uh hanainuyukw t'eh, 'et 'alha dich'oh lhch'a detni ho' 'int'ah.
'Ink'ez nts'ena'a hubudayi cho unli, 'ilhuz whutet'ilh? 27 'Et si Beelzebul
'en be 'ust'en t'eh, 'et t'eh sudahni nuhwheni nuhye'kah, k'us ndan simba
ntsi' nududeh, 'i dune ts'uh hana6obunooyukw? 'Et huwa 'en hubugha
t'ewhuntehzeh tink'us tidahni! 28 'Et whunts'ih Yak'usda buyégha be ntsi'
nududeh dune ts'uh hananusyukw t'eh, 'et 'alha' hoont'ah, nts'e Yak'usda
hubudayi cho unli, 'aw 'et nuhghu whults'ut ho' hoont'ah.

291Et nts'ena'a 'utenilh 'ilhunuh dune 'et dune ulhtus bukoo daninya
'ink'ez hoonliyaz yegho telhchulh? 'Aw 'ooneh ghait'ah. Ndun dune
'udechoo yulhghel t'eh, 'et t'eh zeh ts'iyaitsuk yegho telhchulh.

30Ndunnah sulh cha'it'ah, 'en sch'a hudetni ho' hint'ah. 'Ink'ez ndunnah
'aw dune sula 'ilhuchahowesdle 'en ts'iyawh 'ants'ih yahutedikulh
li'hutenilh.”

Ndunnah Ndoni ch'a detni be yalhtuk,
'aw buba whunaoodootnah ghait'ah

31“Et huwa 'un whuhddsni, lubeshi ts'iyawh 'ink'ez Yak'usda ch'a
yalhtuk, 'et ts'iyawh nuhwhuba whunaoodutelnah. 'Et whunts'ih Ndoni ch'a
detni be yalhtuk, 'aw buba whunaoodootnah ghait'ah. 32 'Ink'ez ndunnah
yinkak dune ye' ch'a yalhtuk, daja hutni, soo buba 'un whutelhdulh. 'Et
whunts'ih ndunnah Ndoni ch'a yahalhtuk, 'aw buba 'un whutoolhdelh
ghait'ah. K'an dzin k'us nus de whunts'ih 'aw 'uhoneh ghait'ah.”

Duchun bumai gha dant'i duchun 'i t'enahzun

33“Mai chun unzoo, 'i hantlhyeh t'eh, bumai unzoo tele. 'Et mai chun
untsi', 'i handlhyeh t'eh, bumai ntsi' tele. 'Et bumai whuzdli t'eh, dant'i
duchun 'int'ah, 'i bumai bugha t'entedzeh. 34 Nuhwheni ts'iyawh poison
tl'ughus buzkeh li'aht'ah! Nts'ena'a ahtsi' 'ink'ez khunek unzoo, 'i be
yalhtuk? Nuhdzi ndai be dezbun, 'i be zeh yalhtuk. 3° Dune unzoo 'en
ndai unzoo, 'i budzi tuz 'ilhunayoole, 'aw 'i zeh buts'uhaidukat. 'Et dune
untsi', 'en ndai untsi', 'i budzi tuz 'ilhunayoole, 'aw 'i zeh buts'uhaidukat.
361Et ndun whudusni ndunnah 'aw khunek cha'it'ah, 'i be yalhtuk, dune
ba nahedelh dzin whusawhélts'ut t'eh, nts'ena'a khunek 'i be yalhtuk,
whuz na'a buba nahutedeh. 37 '"Et huwa nuhghunek bugha Yak'usda nalh
ts'ah'un dune tehle, k'us nuhghunek bugha kwuncho yuh ts'ih téhdulh
k'una'a, whuz na'a nuhwhuba nahutedeh.”

Jesus buba 'alha' cha'it'ah, 'en hoonliyaz hooncha
tune'whut'en, 'et zeh huhé'en hukwa'huninzun

381Aw 'et bulunah Moses be' dustl'us 'uk'ununa'tsduguz, 'ink'ez
Pharisee, 'en chah 'uhiyulhni, “Dune hoodulh'eh neba huwa 'et'en
tune'tant'en nts'uh hukwa'uzninzun.”

39'Et ndobiilhni, “K'an ndoh whudezulh dune hintsi', 'ink'ez 'ahoolhyez
dune ts'eke bulh tinta' hut'ih. Hoonliyaz hooncha tune'whut'en, 'et zeh
hukwa hités'en. 'I bugha t'ehonézin. 'Et whunts'ih honilh'en bughd holts'it
ghait'ah. Nts'ena'a nus whunilh'en Jonah bulh dahooja, 'et zeh hote'ilh.
40 Njan dihooja, tat dzin 'ink'ez tat 'ulh'ek Jonah lhook cho chadénda. 'Et

whuz na'a zeh yinkak dune ye' 'en tat dzin 'ink'ez tat 'ulh'ek yun yuh ts'ih
tédalh. 41 'Ink'ez wheghah whezulh dzin dune ba nahutedeh t'eh, Nineveh
whut'en, nuhwheni k'andoh whudezulh, 'en nuhwhutah di hudutédulh
'ink'ez nuhwhuba nahoteyeh. Soo cho whunulh'en, hoh da Jonah hubulh
yailhtuk da, ts'iyawh hububeni lht'anahddunezdla. 'Aw 'et soozélhts'ai,
'ilhunuh 'en Jonah degha nus 'int'ah k'an nuhtah siyin. 42'Et wheghah
whezulh dzin dune ba nahutedeh t'eh, 'et nyaz de hubudayi cho ts'eke 'en
nuhtah didutéyalh, 'et nuhk'ehéotelts'ulh. Ndi yun k'ut nilhdza hainya,
Solomon ye whunih, 'i yudutéts'o ka 'et huwa. 'Et whunts'ih 'ilhunuh
Solomon degha nus whunih k'an nuhtah siyin.”

Dahooja hoh ntsi' nududeh, 'i doochah zeh dune buyunaidede t'eh

431Ink'ez ndobulhni, “'Et ntsi' nududeh dune ts'uh handdide hoh yun
whudezgih, 'et whuz nududeh natelyis hukwunita. 'Et 'aw nduhéont'ah
nachahdo'al. 44'Et dich'oh na'duddtni, ‘'Et ndun buyudisda, 'en buts'un
zeh natéosja,” ni. 'Et whuz lhghu nadija hoh 'aw hoonli hoolah. 'Et
ndun dune budzi yuh chaditsun nawhulhtsi 'ink'ez ts'ah'un na'a 'uja, 'et
nahoo'ai. 4> 'Ink'ez 'et 'uts'un whedande 'ink'ez skwunlai 'onus 'at nanah
ntsi' nududeh, 'i 'en degha nus 'ultsi', 'en 'et dune hiyaindel 'ink'ez 'et
nihunina. 'Et ndun dune ndun hiyudalts'i', 'en 'et whutsuh da 'onus nus
'ultsi' suli. Nuhwheni k'an ndoh nuhwheghah whudezulh, nuhwheni dune
tube untsi' aht'ah, 'et whuz na'a zeh nuhwhuba 'uwhuténilh!”

Jesus be'ama 'ink'ez bulhutsinkah teh
hiyulh yatelhtuk hukwa'huninzun

46 Jesus 'awhuz 'ilhunahuwésdel hubulh yalhtuk hoh be'ama 'ink'ez
bulhutsinkah teh, 'az nahudelhdya. 'Et hiyulh yatelhtuk hukwa'huninzun.
47'Et 'ilhunuh dune 'uyulhni, “Nilh'en! Nyu'ama 'ink'ez nyulhutsin 'az
nahudelhtiya nyulh yahutelhtuk hukwa'huninzun!”

481Et Jesus ndi yulhni, “Ndan su'ama, 'ink'ez ndan sulhutsinkah?” 49 'Et
Jesus ndunnah yugha hoodul'eh, 'en butune'tilhge, “Nilh'en ndunnah,
'en su'ama 'ink'ez sulhutsinkah 'uhint'ah. >0 Se'aB4 'en yak'uz usda, k'us
ndan hik'une'ut'en, 'en sulhutsin, sulhtus, 'ink'ez su'ama teh 'uhint'ah!”

Khunek be whuts'odul'eh, 'i 'a'nule bugha

1 3 'Et dzin Jesus koo tininya, 'ink'ez bun taba natl'adeda. 2'Aw 'et
dune lhanah higha wézdel 'et ts'i be inya, 'ink'ez ts'i bet natl'adeda.
'Et ts'iyawh taba 'et nahudelhiiya. 3Ndai khunek be whuts'odul'eh, 'i
'et lhelhdun huwa hubulh yalhtuk hoh ndobilhni, “Sih soozélhts'ai,
lilhunuh 'a'nule, 'en 'a'ntelelh ts'ih whinya. 4 'Et 'a'nule bulah ti nanankat.
'l dut'aiyaz whusahandel 'ink'ez ts'iyawh hineldel. >'Et bulah tse tah
nanankat, 'et huwa 'i 'ahoh hanusdiki, 'ankw'us yun hoolah huwa.
6Bughih hoolah 'et huwa hasain'ai hoh ts'iyawh yaniidezgi 'ink'ez hoolah
suli. 7'Et bulah chah whus tah nanénkat. 'l chah whuscho whutah bulh
tanenyi 'ink'ez bulh lhéwhuntlah. 8'Et 'onghoh, 'i yun unzoo, 'i k'ut
nandnkat hoh soo hananyi. Bumai buluh lanezi lanezi (100) bumai suli,
buluh Ihk'utat lanezi (60) bumai suli, 'ink'ez buluh tat lanezi (30) bumai
suli. ? Ndan budzo hoonli, 'en soo cho hiyoozélhts'a huba' hoont'ah.”

Khunek be whuts'odul'eh, 'i be zeh Jesus hubulh yalhtuk

101Aw 'et yugha hoodul'eh highu nindel, 'et hiyoodulhkut, 'ink'ez
'uhiydlhni, “Di ka ndi khunek be whuts'odul'eh, 'i be zeh hubulh
yailhtuk?”

I11Et ndobdlhni, “Yak'uz be k'ine' whul'en 'aw be whe' hoont'ah
hooyah, 'i daja ni, nuhwheni zeh nuhgh4d whunt'ai. 'Et 'onghun 'aw
hubugha chahdolts'ulh. 'Et huwa whuz na'a zeh hubulh yalhtuk. 12'Et
huwa njan duhoont'ah, ndunnah hoontsoolyaz t'ehoninzun, 'en 'onus nus
lhat t'ehoninzun, 'et hubugha whtelts'ulh. 'Et ndunnah hoonli t'ehonizun,
hoontsoolyaz, hodits'o ndai 'aw 'i hiyit'i, 'i whunts'ih bughunayitélchulh.
131Et huwa ndi khunek be whuts'odul'eh, 'i be zeh hubulh yalhtuk.

'Et dooka honalh'en 'et whunts'ih 'aw chahonilh'en.
'Ink'ez hidits'o 'et whunts'ih 'aw chahodfsts'o, 'aw
t'ehonoozeh chah ghait'ah.

141Et Isaiah nus ho'en daja ni 'en bugha ts'iyawh lhadodulya. Njan
ndutni,

‘'Ahoolhyez whudahts'o 'et whunts'ih 'aw t'echanuzéhze.
'Ahoolhyez whunulh'en 'et whunts'ih 'aw ts'ah'un
nechadozah'ai.

15Ndunnah dune budzi 'ants'ih buba' hoont'ah suli 'et huwa,
link'ez 'aw hoonli hodéts'o hoolah,
'ink'ez ndai be 'alha' hoont'ah,
'i 'aw hinoolh'en hukwa cha'hunizun.
'Et huwa chawhés'en li'hint'ah.
'Et huwa 'aw honéolh'en ghait'ah,
'ink'ez budzo be 'aw hodéts'o ghait'ah.
'Ink'ez budzi be 'aw t'ehonoozeh hoolah.
'Et whuz na'a nduchahit'ah t'eh,
'udada hubulubeshi ch'a nahulhya wule da,
'ink'ez da Yak'usda huboolhyih,’
ni Isaiah.
161Et whunts'ih nuhwheni ndai nuhna be whunulh'en, ts'ah'un na'a
whunulh'en. 'Ink'ez nuhdzeh hoh soo whudahts'o, 'et huwa degha nus
hoonzoo nuhghé whults'ut. 17 Ts'ah'un 'un whidusni, hoh da lhanah nus
whunilh'en 'ink'ez ndunnah ts'ah'un 'uhint'ah, ndai nulh'en, 'i hiyuntelh'ilh
hukwa'huninzun, 'et whunts'ih 'aw chahiyi'il! Ndet whudahts'o, 'et soo
ts'ah'un hodutéts'o hukwa'huninzun, 'et whunts'ih 'aw chahodits'il.”

Khunek be whuts'odul'eh, 'i be 'a'nule, 'en bugha njan ndutni hoh 'utni

18«iEt huwa ndi khunek be whuts'odul'eh, 'i be 'a'nulih, 'en bugha,
njan ndutni, 1° ndunnah yak'uz nts'ena'a 'uhuhoolhdzun whulh 'ihudits'o
ndi khunek daja ni hoh 'utni 'et whunts'ih bubeni be 'aw t'ehonuszun.
Ndai dune budzi tuz 'ahinanla, 'i ndun ntsi' whusayih 'ink'ez budzi be
hanaida'aih! Ndi 'i 'int'ah, ti 'anélya, 'i 'int'ah. 2Ndi ndai da tse tah
'anilya, 'i ndunnah 'i k'una'a 'uhint'ah. Ndi khunek hidits'o t'eh, 'ink'ez
s00 'ahoh huhéont'i hoh hiyilhchukw. 21 'Et whunts'ih dich'oh 'aw bughih
hoolah li'hint'ah. 'Et huwa 'astl'iyaz zeh huba 'alha' hoont'ah. 'Ink'ez
ndi khunek 'i bugha dzuh nuhudeh 'ink'ez 'onghunnah buch'a hudetni.
'Et huwa 'ahoh whulahudutnih. 22Ndai whus tah 'anankat, 'i li'int'ah,
'en ndez na'a 'uhint'ah. 'En khunek hidits'o, 'et whunts'ih ndi yun k'ut
huwuni ts'inli, ndi yun k'ut soo uzde'a 'uhoont'ah, 'et 'i ts'iyawh whuscho
'i be bulh lheytllhuk ndult'ah. 'Et huwa 'aw lhahtidulya hoole ghait'ah.
231Et whunts'ih ndet yun unzoo, 'i k'éninkat, 'i li'int'ah, 'en ndez na'a
njan nddhint'ah. Ndi Yak'usda bughunek hidits'o, 'i t'ehinuzih teh daja ni

hoh 'utni. 'Et huwa bumai lhai lhih li'hint'ah. Bulah lanezi lanezi (100)
suli. 'Et doochah bulah lhk'utat lanezi (60) suli. 'Et doochah bulah tat
lanezi (30) suli.”

'Uyoo khunek be whuts'odutel'eh, 'i nts'ena'a
yak'uz hubudayi cho 'uhuhoolhdzun

24Doochah 'uyoo khunek be nawhutnuk, 'i be whuts'odul'eh, 'i be
hubulh yalhtuk 'et njan ndobilhni, “Nts'ena'a yak'uz hubudayi cho
'uhuhoolhdzun, 'et dez na'a njan nduhoont'ah. Dune ndi yun buk'ut
'a'nukat. Unzoo, 'i 'anukat, 'i 'ainanla. 2°'Awhuz huztez hoh dune yuch'a
detni whusainya. 'Et ndi 'ainanla, 'i unzoo, 'i tah, ndi 'anukat, 'i 'ut'antsi'
ts'utni, 'i yutah 'ainanla, 'ink'ez whenaja. 26 'Et ts'iyawh hananyi hoh ndi
'ut'antsi', 'i chah bulh hainanyi.

27'Et bukoo whumoodih be 'ulhna highu nindel 'ink'ez 'uhiyulhni,
‘Dahooja nemoodih, di hoh inla ndi unzoo, 'i hanuyeh butah 'ananla? Di
ho!' 'int'ah ndi 'ut'antsi' ndult'ah?’

281Et ndobdlhni, ‘Sch'a detni 'uja.’ 'Et be 'ulhna hiyulhni, ‘Ndi 'ut'an
untsi', 'i butah hananyi, 'i hats'tntelelh hukwa'ninzun ih?’

291Et ndobtilhni, “Awundooh! Whute 'int'ah dooka sih ndi unzoo, 'i
chah bulh '6ohneh. 30 Whute ndulhdzun ha' untekulh whuts'un. 'Aw 'et
ha'nukat neooninzut t'eh, ha' untelelh, 'en si bud6osni, 'udechoo 'ut'antsi'
hanéhle 'ink'ez ulhghel duték'un huba. 'Ink'ez ndai unzoo, 'i ts'iyawh
hanéhle 'ink'ez haniyeh, 'i ba bukoo whuz danéhle.’ ”

Nts'ena'a yak'uz hubudayi cho 'uvhuhoolhdzun, ndi
mai, mustard hiyulhni, 'i k'una'a 'uhoont'ah

31Doochah 'uyoo khunek be nawhutnuk, 'i be whuts'odul'eh, 'i
be hubulh yalhtuk 'et njan ndobtlhni, “Nts'ena'a yak'uz hubudayi cho
'uhuhoolhdzun, 'et ndez na'a njan nduhoont'ah. Ndi mai, mustard hiyulhni,
'i k'una'a 'int'ah. 'I dune yilhchoot 'ink'ez ha'nulhyeh k'et wheyinanla.
32Ndi mai soo degha nus ninsol, 'i hananyi 'ink'ez buchun degha nus
dincha suli. Ndi mustard hiyulhni buchun, 'i ndai mai chun ts'iyawh 'ut'an
hantlhyeh bugha ndoh suli. 'Et 'i dut'aiyaz buyooschun tah 'ut'o nininla.”

Nts'ena'a yak'uz hubudayi cho 'uhuhoolhdzun,
'et lhes ntuldoh, 'i ndult'ah

33Doochah 'uyoo khunek be nawhutnuk, 'i be whuts'odul'eh, 'i be
hubulh yalhtuk 'et njan ndobtlhni, “Nts'ena'a yak'uz hubudayi cho
'uhuhoolhdzun, 'et ndez na'a njan nduhoont'ah, lhes ntuldoh, 'i ndult'ah.
Ts'eke yilhchoot 'ink'ez Ihes nudzaih, 'i tat tests'ai be Ihtayudzih, 'i dezbun.
'Et yunélhus, 'ink'ez 'udun nininkai hoh untéldoh.”

Khunek be nawhulnuk, 'i be whuts'odul'eh, 'i 'et whuz na'a
zeh Jesus 'ilhunahuwidulh hubulh yailhtuk

34Ndi ts'iyai, 'i khunek be nawhutnuk, 'i be whuts'odul'eh, 'i 'et
whuz na'a zeh Jesus 'ilhunahuwtadulh hubulh yailhtuk. 'Aw 'uts'un na'a
cha'budinil. 'Et ndez na'a zeh hubudéni. 3°'Et whuz na'a ndun nus
whunilh'en daja dani, 'et ts'iyawh lhaéoduja hoh njan ndutni,
“Khunek be nawhutnuk, 'i be whuts'odul'eh, 'i be hubulh yatelhtuk.
Nts'oh huwa whudezulh hoh ndi yun 'uyinla 'et whuts'un,
ndai buch'a yuntez'ai, 'i bugha hubudutésnilh.”

Ndi haniyeh, 'i tah 'ut'an ntsi' hananyi, 'i wheoobuntelhtun daja ni

361Et Jesus 'ilhohuwezdel, 'en ts'iyawh whendbalh'a 'ink'ez koo daninya.
'Et yugha hoodul'eh highu nindel 'ink'ez 'uhiydlhni, “Ndi khunek be
nawhutnuk, 'i be whuts'odul'eh, 'i ts'ah'un na'a nedini ndi haniyeh, 'i
unzoo, 'i tah 'ut'an ntsi' hananyi, 'i 'et daja ni hoh 'utni?”

371Et ndobilhni, “Ndai unzoo, 'i haninyi bumai 'i, ndun 'ainanla, 'en
yinkak dune ye' 'en 'int'ah. 38 Haniyeh k'et, 'et ndi yun k'ut nduwhlt'ah ho'
hoont'ah. Ndi mai unzoo, 'i yak'uz hubudayi cho buzkeh, 'en nduhdlt'ah.
'Et whunts'ih ndi 'ut'an ntsi', 'i ntsi' buzkeh nduhdlt'ah. 39'Ink'ez ndun
yuch'a detni, ndi 'ut'an ntsi' 'ainanla, 'en netsudule. Njan ha'nukat 'et
ndé6h yun k'ut ts'udelhts'i whulatah 'et 'uhéont'ah. Ndunnah ha' Gintelelh,
'en lizas nduhult'ah.

40'Et huwa nts'ena'a ndi 'ut'an ntsi' nahidulhdzooh 'ink'ez hidelhk'un,
whuzna'azeh njan k'an ndoh whudezulh whulatah t'eh chah, nduwhutenilh.
4l1Ink'ez yinkak dune ye', 'en bulizas nduhdolcho ts'ih whutl'abutelelh.

Nts'e hubudayi cho unli, ndunnah hukwaya hoonli tune'tst'en, 'en 'ink'ez
yuk'unucha'ust'en, 'en ts'iyawh 'ilhunaoobotélelh. 42Nts'e kwun dezk'un
huba' hoont'ah, 'et whuz hubatelhdulh. 'Ink'ez tso yahutelhtuk 'ink'ez
hubughoo lhuhidutek'us. 43'Et dzin nts'ena'a sa haddnat, ndunnah ts'ah'un
na'a 'int'ah, nts'e be'aBa hubudayi cho unli, 'en chah whuz na'a zeh sa
k'una'a buts'uhaiteduz ho' hoont'ah. Ndunnah budzo hoonli, 'en soo cho
hiyoozoélhts'a huba' hoont'ah.”

Yak'uz k'une'whul'en, dadodelti, 'et ndez na'a njan ndihoont'ah

44“Doochah zeh 'in whudusni, yak'uz k'ine' whul'en, daéodelti, 'et
ndez na'a njan ndithoont'ah. Ndun dune njan yun k'ut hoonzoo, 'et nuniita
hoonliyaz dezti, i nayi'ai. 'Ink'ez 'onghoh nayuntelh'i. 'Et hoont'i k'et
ndun dune ndai hoonli yit'i, 'i ts'iyawh ye '6nket 'ink'ez ndi yun yuk'ut
nayi'ai, 'i yun ndulhcho whe yonket.”

Doochah zeh yak'uz k'iine' whul'en
daoodelti, 'et ndez na'a njan nduhoont'ah

45“Doochah zeh 'in whudusni, yak'uz k'ine' whul'en, daoodelti, 'et
ndez na'a njan nduhoont'ah. 'Et doochah 'uyoon dune, 'en hoonliyaz 'i
ts'iyawh yooket. 'Et 'onus 'un doochah ye né'oonket. 'En kw'usul k'us
dunezti, 'i hikunuta. 46'En 'ilho kw'usul k'us dunezti, 'i naini'ai. Ndun
dune ndai hoonli yit'i, 'i ts'iyawh ye '6nket hoh ndi kw'usul k'us dunezti,
'i yoonanket.”

Yak'uz k'une'whul'en, 'et lhoombilh
tahiyalhdel, 'et whuz na'a njan nduhoont'ah

47 «“'Et doochah zeh 'in whudusni, yak'uz k'tne' whul'en, 'et ndez
na'a njan nddhoont'ah. Ndez na'a 'uhut'en, lhoombilh tahiyalhdel 'ink'ez
yanahiyigus lhawh dédowh 'i hiyuzdlooh. #8'Et yahiyuzguz ts'iyawh
lhtahahiyule. Ndai lhook untsi', 'i ts'iyawh 'un whehiyulhdelh. 'Ink'ez
ndai unzoo, 'i ts'iyawh nts'e 'uhitelh'ilh ts'Gwhehiyulhdelh. 49'Aw ‘et
nts'oh whiidezulh hoh huba neéoni'ai, 'et huba whusawhélts'ut t'eh, 'et
hukw'un'a zeh 'uwhuténilh. Lizas whusahutedulh, 'en ts'iyawh dune hinzoo

'ink'ez dune hintsi' lhtah4botelelh. 59 Ndunnah hintsi', 'en nts'e kwun
dezk'un huba' hoont'ah, 'et whuz hubotelhdulh. 'Ink'ez tso yahutelhtuk
'ink'ez hubughoo lhuhidutek'us.”

511Aw 'et Jesus ndobilhni, “Njan ndun whudusni, 'et ts'iyawh ih
t'eoondhzun?” 'Et 'uhiydlhni, “A, neMoodihti, ts'iyawh t'ets'oninzun.”

52'Et ndobdlhni, “'Et huwa ndan Yak'usda bughunek 'uk'e'eduguz, 'i
'ink'ez yak'uz k'une'whul'en 'et hubugha wheyodalh'i, ndun dune 'en
bukoo whumoodih, 'en ndult'ah. 'Ink'ez ndai yit'i, 'i tah ts'iyawh ts'et
haytile, k'an, 'i 'ink'ez 'uda, 'i chah. 'Et whuz na'a dune hoodulh'eh.”

Keyah Nazareth ts'ih ndunnah Jesus buba 'alha'
cha'hoot'ah, 'en ts'iyawh hits'u desnih

531Et ndi khunek be nawhutnuk, 'i be whuts'odul'eh, 'i 'aw 'et Jesus
ts'iyaintsuk lhaoodinla hoh njan usda 'et whuch'a nanja. >4 'Ink'ez dich'oh
bukeyah ts'ih whénaja hoh Lizwif hubuluglez 'et wheéobudunilh'i. Et
ts'iyannah huba hooncha suli, 'ink'ez 'ulhé6dutni, “Ndun dune nts'ez de
hahd'ai ndi khunek whunih, 'i be yalhtuk? 'Ink'ez hooncha tune'ut'en
nts'ena'a dat'en hoh 'ut'en? 5°'Alha ilah bukoo 'uwhulh'en, 'en buye'
'int'ah? 'Ink'ez 'en ilah be'ama Mary? K'us bulhutsinkah 'en James, Joses,
Simon, 'ink'ez Judas? °¢'Et bulhtuskah 'aw ts'iyawh nelh cha'hit'ah?
'Et ndun dune ndi ts'iyawh nts'ez de hahénla hoh 'utni?” 57'Et huwa
ts'iyawh hits'u desnih. 'Et Jesus ndobtlhni, “Ndun nus whunilh'en unli,
'en ts'iyannah yudelhti. 'Et whunts'ih dich'oh bukeyah whut'en 'ink'ez
dich'oh bukoo, 'en chah 'aw chahidilhti.”

581Et Jesus 'en 'aw buba 'alha' cha'yit'ah. 'Et huwa dich'oh bukeyah
'aw lhat hooncha tunucha'it'il.

John dune too be 'ulh'en, 'en hizelhghi

1 4 'Et hoh da wheghah whudezulh hoh hubudayi cho Herod 'en
Jesus yulh ddants'o. 2'Et Herod bube 'ustl'en ndobdlhni, “Ndun
John dune too be 'ulh'en, 'en 'int'ah. Yaidla tah nakhitna. 'Et huwa 'ut'en
hoolhtus tune'at'en.”
3Ndez na'a 'uhooja hoh da Herod John hiyilhchoot, hiyulhghel 'ink'ez
tsak'e hiya'ai. Bulhutsin Philip hiyulhni, 'en bu'at Herodias hiyulhni,

'en bula gha ts'ih 'uhiyinla. 4'Et John 'en Herod ndiyulhni, “'Aw nyun
mba ts'ah'un na'a cha'hoot'ah hoh 'uyoon bu'at buzih sinda.” >'Et Herod
yutuzelhghelh hukwa'ninzun. 'Et whunts'ih ts'iyannah dune John 'en nus
whunilh'en 'int'ah huninzun, 'et huwa Herod whenelhijoot.

61Et 'ilhudzin 'et Herod whuzdli dzin 'uhoont'ah hoh Herodia butse' 'en
hububut nuniidaih. Herod tube buba hoonzoo. 7 'Et 'ahoh hits'u ndhezya
hoh ndi ydlhni, “Ndet sts'o hukwa'ninzun sts'o hukwa'dini.” 8'Et ndun
ts'eke be'ama, 'en, “Herod oodilhkut John dune too be 'ulh'en butsi lusyet
be stl'ainkaih déni,” yulhni. 2 '"Et hubugha hubudayi cho budzi tinduda suli.
'Et ts'iyannah ndunnah yuzih hudelhts'i, 'en ts'iyawh hidants'o, 'et ts'ekeyaz
bughunek yutl'aida'ai. 'Et huwa whuz na'a 'uhiyooleh huba' hoont'ah.
101Aw 'et nts'e tsak'esda ts'ih whuz wheyélh'a, 'ink'ez tsak'esda ghuhinli,
'en John hitsi k'unéntsel. !!'Ink'ez lusyet be whusahiyankai, 'ink'ez
ndun ts'ekeyaz tl'ahiyankai. 'Ink'ez be'ama yughah nininkai. !2Yugha
hoodul'eh, 'en whusahandel. Hiyust'e hiyilhchoot 'ink'ez whuyihiyalhti.
'Et hukw'elh'az Jesus ts'un whehandel 'ink'ez nduhidani.

5,000 dune Jesus hite'alh, 'i hubugha ini'ai

131Et Jesus whulh uduzts'ai hoh buch'a nanja 'ink'ez ts'i be inya
'ink'ez nts'e dune nuchasyah ts'ih whuz whénki. 'Et whunts'ih lhanah
dune t'ehonanzin ibulh nts'e whénki ts'ih, whuz lhelhdun keyah whut'en
whehinandel. 14'Et Jesus ts'i bé hainya hoh dune soo ts'ah'un hulai 'aw
'uzdooni ghait'ah, 'en bunilh'en. 'Et 'ahoh hubugha té'nanzin 'ink'ez
nduda chah ts'iyawh soo na'binla.

15K'an 'aw 'et hulhgha 'uhoont'ah 'et huwa yugha hoodul'eh, 'en highu
nindel 'ink'ez 'uhiytalhni, “Njan dune nuchasyah 'uhoont'ah. 'Aw 'et ye'un
whezulh. Ndunnah ts'iyawh 'uts'un keyah ts'ih naoobélh'alh, 'et whuz
hite'alh, 'i hiyoket.”

161Et whunts'ih Jesus ndobtilhni, “'Aw nahutoodelh huba cha'héot'ah.
Nuhwhenich'oh hubugha na'nuht'aih.”

177Et 'uhiytlhni, “'Aw hoonliyaz chats'it'ih. Lhes skwunlai 'ink'ez lhook
nankoh, 'aw 'i zeh ts'it'i.”

181Et ndobdlhni, “De' sughah ninahle!” 19 'Et ndunnah 'ilhunahuwésdel,
'en ts'iyawh tl'oyaz k'ut natl'ahudoolts'ilh hubtlhni. 'Et ndi skwunlai lhes
'ink'ez nankoh lhook chah, 'i hitl'ahiyanla, nduk yeta'en hoh suchanailya

ni tenadedli. Lhes taidalhkut 'ink'ez lhook 'i chah ndiyinla 'ink'ez yugha
hoodul'eh butl'ayénla, 'ilhohuwezdel hubugha hiyoo'alh ka. 20 'Et ts'iyawh
'uhan'al 'ink'ez 'uhunesdai. Ndai ts'ih tezkat 'i ts'iyawh 'ilhunahiwezdla
hoh lanezi 'onus 'at nankoh (12) ts'its'ai dezbun. 2! 'Et ndunnah dune, 'en
lankw'us 5,000 'uha'al. 'Et 'uskeh 'ink'ez ts'ekoo 'en chah 'uha'al.

Jesus too k'ut nuya

221Aw 'et Jesus yugha hoodul'eh ts'i tuz whenadobalh'a hoh, “Sutsuh
nyan ahkelh,” hubilhni. 'Ink'ez 'ilhunahuwésdel, 'en chah dukeyah ts'ih
whenadobalh'a. 23'Aw 'et ndunnah ts'iyawh whenadobalh'a hoh dich'oh
ndoh dzulh k'uz whinya tenadutedli ka. Dich'oh nli hoh bé nadalhghel.
241Aw 'et ts'i bun k'ut taniz hoh wheghah tatsi cho be nilhts'i be
hubududezts'i. 'I be ts'i hoh nudilduz.

251Aw 'et bundada haootélh'en hoh Jesus too k'ut buts'utezya. 26 'Et
khunyaz yugha hoodul'eh hitelh'en hoh whehunelhtdjoot, “Dune tsen
'ut'en!” hutni ibulh tsoya whehtnilhtuk.

271Et 'ahoh Jesus hubulh yatelhtuk, “Nuhdzi ulhtus dlhtsi! Si 'ust'en!
Whenulhujut ilah!”

28 peter ndez na'a yoodulhkut, “SMoodihti 'alha nyun 'int'en t'eh, too
k'ut nts'u toosya stl'ahéo'aih.”

291Et 'ahoh ndi ydlhni, “'Anih!” 'Aw 'et Peter ts'i be hainya 'ink'ez
Jesus too k'ut yuts'u teyalh ka.

30'Et nyo whunilh'en hoh nilhtsi tube ulhtus 'ink'ez whenelhdjoot
'ink'ez yuk tezdlat hoh, “SMoodihti, sula'ineh!” yulhni.

311Et 'ahoh Jesus yula dughélchoot hoh ndiyulhni, “'Aw soo 'ultsuk, 'i be
'alha' hoont'ah, 'i chaint'ih. 'Et dahoont'ah huwa mba nawh 'uhoont'ah?”

321Et ts'i be nahét'az hoh 'ahoh nilhts'i k'ah na'ja. 33'Et ndunnah ts'i
be hudelhts'i, ts'iyawh hibut nachdénilya 'ink'ez 'uhiyulhni, “'Alha nyun
Yak'usda buYe' 'unint'ah!”

Gennesaret whut'en nduda Jesus soo na'bulh'en

341Aw 'et nyan Gennesaret ts'ih yahuzki hoh, 3°'et keyah whut'en Jesus
hitelh'en ibulh, nahiyoolhfts'it hoh lhtunahunek hust'ai. 'Ink'ez ts'iyawh
nduda, 'en hits'dn lhgha hobodinla. 3¢ Hits'utédudlih, “Ndai nyunaih

naints'uz, 'i 'ants'ih yus ts'ih but'ats'ughoonalh,” hiyulhni. Ts'iyawh ndan
hit'aghéznai, 'en ts'iyawh ts'ah'un na'a soo na'huja.

Ndai nedzi be yats'ulhtuk, 'i bugha ts'intsi' 'ulhih

1 5 'Aw 'et Jerusalem keyah whuts'un ndunnah Moses be' dustl'us
'uk'ununa'tsduguz 'ink'ez Pharisee, 'en chah ts'iyawh Jesus highu
nindel 'ink'ez 'uhutni, 2“'Et di ka ngha hoodul'eh, netsuh whudelhdzulh
'uda ne'whust'en hukw'una'a 'aw hukw'unucha'hust'en? Whunilh'en,
ndunnah ngha hoodul'eh, 'aw lanacha'hulhtde 'uhute'alh whutsuh!”
3'Et ndobtlhni, “'Et di ka nuhwhenich'oh nuhk'ah ts'ih huwa
Yak'usda bughunek buk'unucha'zaht'en? 4 Whunulh'en, nuhwhenints'ena'a
ndaht'en! Yak'usda bughunek nuhtl'aida'ai hoh njan ndutni, ‘Nyu'aba
'ink'ez nyu'ama bulh hubudéolhti.” 'Et doochah 'udun 'et njan ndutni,
‘Ndan be'ama 'ink'ez be'aba bulh dzuh ts'ih bughuyatelhtuk, 'en daootsah
huba' hoont'ah.’ ® 'Et whunts'ih nuhwheni ndez na'a 'udahni, ‘Ndan be'aba
k'us be'ama njan ndobtlhni, ndai 'ust'i, 'i be da nuhla 'oost'en wule, 'et
whunts'ih 'i ts'iyawh Yak'usda bugha inila.” ©'Et whuz na'a nuhwhe'ut'en
k'ah be 'aw be'ama 'ink'ez be'abid bulh chabudilhti. 'T be Yak'usda
bughunek nuhtl'aida'ai, 'i 'aw hoonliyaz chailah sulhtsi! 7 Nuhwheni duba
nahdzoo ahli! Ndun nus whunilh'en Isaiah, 'en 'uda ho'en 'ink'ez ts'ah'un
na'a 'utni nuhwheni nuhwhugha. Njan 'et njan ndutni,
8 ‘Ndunnah dune bughunek be buzek be sudélhti.
'Et whunts'ih budzi sughun nilhdza 'int'ah.
?Ndunnah dooka 'ants'i 'et suts'un teni 'uhunoolhzin.
'Ink'ez ndet dune bube 'ut'en k'ah,
'i Yak'usda bughunek netl'aida'ai, 'i k'una'a 'uyoon
hubuhoodoolh'eh ka' 'uhut'en.’ ”
101Et Jesus 'ilhunahuwésdel ndobilhni, “'/Anih! Ndez 4hdulh!” 'Et
ndobiilhni, “Soozélhts'ai 'ink'ez soo cho nt'eoonahzeh! 11 Ndai dune buzai
ytkat, 'i 'aw 'et flah hintsi' hulhih. 'Et whunts'ih ndai khunek 'aw chaizooh,
'i dune ye yalhtuk, 'i be dune hintsi' 'ulhih.”
12'Et yugha hoodul'eh highun nindel hoh 'uhiytlhni, “T'eooninzun
ih ndunnah Pharisee nyudénts'o daja dini, 'et nduh6olcho huba dzuh
'"adenja?”

131Et Jesus ndobdlhni, “'AB4 yak'uz usda, ndai 'aw whuyuchainilel,
'i bughih tubulh hahitelhch'ulh. 14Whute! Ndunnah ‘'aw
buts'dhachaoozah'aih! 'En moodih chawhés'en li'hint'ah. 'Et ndez na'a
njan nduhoont'ah, 'ilhunuh chawhés'en 'ink'ez 'ilhunuh chawhés'en ghunli
t'eh, nahdlt'ah tsak'et hutelts'ulh.”

I51Et Peter yoodulhkut, “Ndi be nawhutnuk 'i be whuts'odul'eh, 'i
nts'ena'a daja ni, 'et ts'iyawh whenénilhtun.”

161Et ndi ydlhni, “’/Aw ih nuhwheni tachaoodulhts'it hoh ih dahni?
171Awhuz ih ts'ah'un nechadozah'ak? Dune ndai buzai ytkat, 'i ts'iyawh
bubut zeh be yukat. 'Ink'ez buyust'e ts'ih hanadukat. 18'Et ndai dune
khunek be yailhtuk, 'i budzi ts'ih haytkat 'i 'int'ah, 'ink'ez 'i dune dilhtsi'.
19500 cho whunulh'en, ndi 'et ndunt'ah, 'i dune budzi tuz haytikat, be
ne-eni untsi', 'i dune hutuzelhghelh, 'uyoon dune bu'at k'us 'uyoon ts'eke
buki bulh tinta' 'ant'en, 'ink'ez 'aw lhughudelhtts'i whunts'ih whuz na'a
zeh ne'hut'en. 'Uhudunut'ih, 'uyoon ba huwhuts'it, 'ink'ez Yak'usda ch'a
yahulhtuk chah. 20'Et njan 'et nddhoont'ah, nduhoolhchoh dune hintsi'
hulhih. 'Et 'aw lanacha'zulhude hoh 'ah'alh, 'aw 'et huwa ilah hintsi'
'ulhih.”

Ndun ts'eke, 'udun yun k'ut whut'en, 'en buba
'alha' hoont'ah hooncha ho' hoont'ah

211Aw 'et Jesus njan usda whuch'a nanja hoh Tyre keyah 'ink'ez Sidon
keyah wheghah nénja. 22'Et whuts'un 'ilhunuh ts'eke, 'en Canaan whut'en
'int'ah, 'en yughu ninya. Tso bulh yalhtuk ho 'uyulhni, “SMoodihti sugha
te'ninzeh, t'enyuntszun David buts'uhainzut 'unint'ah! Sutse', 'en ntsi'
nududeh, 'i buyidinda!”

231Et 'aw daja chaidinil. 'Et yugha hoodul'eh highu nindel 'ink'ez
'uhiytlhni, “'Un nailh'alh, 'et tso bulh yalhtuk 'ustl'e' 'ud6éoneh sih.”

241Et Jesus, 'en ndun ts'eke 'uyidlhni, “Ndunnah Israel bukoo whut'i,
'en 'ants'ih sheep tinta nilh'az, 'i li'int'ah, 'en zeh buts'un whests'alh'a.”

25Ndun ts'eke 'en yughu ninya hoh yubut nachaneti 'ink'ez, “SMoodihti,
sula'ineh!” yulhni.

261Et Jesus 'uyidlhni, “'Uskehkah lhes hiyu'alh, 'i lhiyazkah hubugha
ts'iya'aih t'eh 'aw chah6ozooh.”

271Et ts'eke ndi ydlhni, “SMoodihti 'alha' dini. 'Et whunts'ih ndai
moodihti bukw'uzdai k'ut tukat, 'i lhiyazkah hiyeldel.”

281Et Jesus ndi ydlhni, “O ts'eke ndi mba be 'alha' hoont'ah, 'et hooncha
ho' hoont'ah. 'Et huwa hukwa'ninzun k'una'a 'uhoneh.” 'Et soo ndoh
wheghah whezulh, buts'e' soo na'uja.

Lhanah hunduda, 'en Jesus usda highu
nindel 'ink'ez ts'iyawh soo na'balh'en

291Aw 'et Jesus bughunatesja Galilee bun ghah lhunésja hoh, ndoh dzulh
k'uz whenya, 'et natl'adeda. 30 'Et khunyaz lhanah dune, 'en highu nindel.
Ndunnah nuchahisdel, chawhés'en, yachahulhtuk, buyust'e hubodi'ai,
'ink'ez 'uyoon chah, 'en ts'iyawh hits'un hubuninla. Hibut nebaninla
'ink'ez ts'iyawh soo nd'hubinla. 3! Yachahulhtuk chah yawhehunilhtuk,
buyust'e hubodi'ai, 'en chah soo na'huja. Nuchdhsdel chah nahtdelh
nahusdli, chahuwhés'en chah honilh'en nahusdli. Ts'iyannah bunalh'en
hoh tube huba hooncha 'ink'ez Israel budune, 'en buYak'usda 'en 'onus
nus hidalhti.

Jesus 4,000 dune gha' ni'ai

32 Jesus yugha hoodul'eh, 'en 'anih hubilhni 'ink'ez ndobilhni,
“Ts'iyawh ndunnah dune hubugha té'nuszun. Tat dzin whuts'un njan
suzih hudelhts'i 'ink'ez 'aw huya'alh, 'i chahit'ih. 'Et 'aw cha'hus'al hoh
bukeyah ts'ih nabutoolh'a ghait'ah. 'Et ndtibusdla t'eh, nahedulh hoh sih
bukaootoozit.”

33Yugha hoodul'eh hiyulhni, “Njan keyah 'aw dune hoolah 'uhoont'ah.
Nts'ez de simba soo 'dltsuk, 'i tet'alh, 'i nats'6olelh dune lhe'huneltsuk
lah?”

341Et Jesus ndobiilhni, “Daltsuk lhes sut'e aht'i?” “Skwunlai 'onus at
nankoh 'i lhes sut'e 'ink'ez lhook nsolyaz bulh,” hiyulhni.

351Et 'ilhuhowezde